
БОШ МУҲАРРИР МИНБАРИ

Колхоз ва колхозчи деҳқонлар якка, тарқоқ 
деҳқон хўжаликларидан афзал эканини намо-
йиш этди. Колхоз индустрлаштиришни зарур 
хомашё ва озиқ-овқат билан таъминлаб тур-
ди, халқаро империалистик кучлар қуршови-
даги Совет давлатининг мудофаа қудратини 
оширди, кўп миллионлик армияни узлуксиз 
озиқ-овқат, кийим-кечак билан таъминлаб, фа-
шистлар Германияси ва япон милитаристлари 
устидан қозонилган буюк ғалабага ўзининг му-
носиб ҳиссасини қўшди, урушда вайрон бўлган 
халқ хўжалигини тиклашда, урушда кўрилган 

зарарни қоплашда, аҳолининг моддий аҳво-
лини, турмуш шароитини яхшилашда муҳим 
ўрин эгаллади.

Аммо коллективлаштиришнинг жиддий 
доғлари, фожиали оқибатлари ҳам бўлган. 
Уларни ёзиш, моҳиятини тушунтириш совет 
даврида мумкин эмас эди. Коллективлашти-
риш жуда катта жисмоний ва маънавий-руҳий 
йўқотишларга олиб келди. Бу жараёнда халққа 
нисбатан кенг кўламда қатағон сиёсати олиб 
борилди, қабул қилинган қарорларни ҳаётга 
татбиқ этиш муддати, суръати ва услубларида 
қинғирликлар, бузилишлар юз берди. Коллек-
тивлаштириш вақт синовидан ўтиб келаётган 
қишлоқдаги хўжалик юритишнинг анъанавий 
тизимини бузиб, деҳқонни тўлалигича давлат-
га қарам қилиб қўйди, хўжалик юритиш жа-
раёнида ижодий иштирок этиш имкониятидан 
маҳрум қилди.

Совет ҳокимияти мамлакатни тез ва жадал 
суръатларда озиқ-овқат билан таъминлаш, ин-
дустрлаштиришни амалга ошириш учун зарур 
бўлган хомашёни етказиб бериш, саноатни 
ишчи кучи билан таъминлаш, қишлоқ хўжа-
лигини интенсив ривожлантириш ҳамда пах-
та мустақиллигига эришиш учун қишлоқдаги 
камбағал деҳқонларга суяниб иш олиб бориш-
ни кўзлаган.

ЎЗБЕКИСТОНДА 
КОЛЛЕКТИВЛАШТИРИШ, 

ҚУЛОҚЛАШТИРИШ ВА 
ДЕҲҚОНЛАРНИ СУРГУН 

ҚИЛИШ ТАРИХИДАН
Совет ҳокимияти давридаги колхоз 
ту зуми қишлоқ ҳаётини, деҳқонлар 
турмушини, тақдирини мислсиз дара-
жада ўзгартириб юборди, мамлакатни 
социалистик давлатга айлантиришда 
муҳим рол ўйнади, оғир ва жиддий 
синовларга бардош бера олди. Колхоз 
бутун бир мамлакатни ғалла билан, 
нон билан таъминлаб турди, ҳаттоки 
четга ғаллани экспорт қилишга ҳисса 
қўшди, Ўрта Осиё республикалари-
нинг мамлакат пахта мустақиллигига 
эришиши учун катта ҳисса қўшишига 
имкон яратди.

БОШ МУҲАРРИР МИНБАРИ

Мустақиллик даврида Ўзбекистонда эълон 
қилинган асарлар ва ҳимоя қилинган диссерта-
цияларда мазкур масалага янгича ёндашилди. 
Коллективлаштиришда оммавий қатағон, қир-
ғин усуллари, мажбурлаш, зўравонлик қилиш, 
қонунга хилоф иш тутиш, ноҳақдан қамоққа 
олишлар, концлагерларга ташлашлар, омма-
вий сургун қилишлар, сургун, меҳнат ва ахлоқ 
тузатув лагерларида, қулоқлар посёлкаларида 
мислсиз азоб-уқубатлар гирдобида қолганлар 
тақдири очиқ-ойдин ёритилмоқда. Коллектив-
лаштириш, қулоқлаштириш, сургун қилишдан 
юз минглаб одамлар азобланди, жабру жафо 
тортди, жисмонан йўқ қилинди, қишлоқ хўжа-
лиги, чорвачилик таназзулга учради, қишлоқ 
хўжалиги ишлаб чиқаришида кучли бўҳрон юз 
берди.

Аммо коллективлаштириш ва у билан боғ-
лиқ ҳолда ўтказилган қулоқлаштириш, сургун 
қилиш қанчалик салбий, фожиали оқибатлар-
га олиб келган бўлмасин, бу сиёсатдан бошқа-
ча йўл тутиб бўлмасди. 10 – 15 йил ичида вай-
рон қилинган мамлакат хўжалигини тиклаш, 
оғир саноатни яратиш вазифасини ҳар қандай 
шароитда уддалаш керак эди. Акс ҳолда, СССР 
парчаланиб, ўнлаб бўлакларга бўлиб юбори-
лиши мумкин эди. Ҳаётнинг ўзи коллектив-
лаштириш сари тутилган йўл нақадар тўғри 
экан лигини кўрсатди. Бордию бу иш 5 – 6 йил 
пай салга солинганида, Гитлер мамлакатни  2 – 3  
ой ичидаёқ босиб олган бўларди.

Бутун куч ишлатиш органлари – ОГПУ, ГПУ, 
сўнгра НКВДнинг барча тармоқлари, концла-
герлар, армия, суд, прокуратура раҳбарлиги 
халқаро сионистик, масончилик ташкилотла-
ри билан тил бириктириб иш кўраётган халқ 
душманлари қўлида эди. Улар мамлакатнинг 
туб аҳолисига қарши ялпи қирғинни бошлаб 
юбориш учун қулай пайт, баҳона кутиб турган-
дилар. Сталин бошлиқ кичик бир гуруҳнинг 
ўзи қора кучларга қарши тура олмас, улар 
унинг ҳаётига ҳам хавф солиши мумкин эди. 
Шу боис Сталин ва унинг яқинлари ана шу куч-
лар билан вақтинчалик муроса қилишга маж-
бур эди.

Тарқоқ ва қолоқ майда товар деҳқон хўжали-
ги мамлакатнинг бутун иқтисодиётини орқага 
тортаётган, деҳқон эса ўз ерида эски примитив 
инвентарлардан фойдаланишга мажбур бўлаёт-
ган эди. Деҳқонлар машина ва тракторга эга бў-
либ, қўриқ ерни кўтариб, ташландиқ ерларни 
ўзлаштиришини ҳаётнинг ўзи талаб этаётган-
ди. Колхозларни маъмурий-буйруқбозлик, куч 
ишлатиш йўли билан қуриб бўлмаслигини, куч 
ишлатиш, зўравонлик қилиш коллективлаш-
тириш ғоясини йўққа чиқариши мумкинлиги-
ни, коллективлаштиришни декрет лаш тириш, 
деҳ қонларга нисбатан зў ра   вонлик қилиш, но-
маъқул қўрқитишлар фа қат душманларгагина 
кераклигини совет раҳ барияти биларди. Ўзла-
рини «революционерлар» деб ҳисоблаган қиш-
лоқ хўжалиги артелларини ташкил этиш иши-
ни черковлардаги қўнғироқларни олиб ташлаш 
деб билаётган ҳайбаракаллачилар ҳам талай-
гина эди. Совет раҳбарияти деҳқон колхоздан 
қўрқмасин, уни колхоз нақадар афзал эканига 
ишонтириш керак, деҳқоннинг ўз ихтиёри би-
лан колхозга киришига эришиш зарур, аммо 
бу жуда жиддий иш ва у маълум вақтни талаб 
қилади, бунда шошма-шошарликка йўл қўйиб 
бўлмайди, шу жиҳатдан эсан кираганлар эсан-
кирашлардан халос бўлиш ла ри керак деб ҳисоб-
ларди.1

Ўзбе кис тонда коллективлаштиришни сунъ-
ий тезлаштириш ва «социалистик мусобақа»-
нинг кимўзди «пойгаси»ни авж олдиришда 
ВКП(б) МКнинг 1930 йил 5 январдаги «Коллек-
тивлаштириш суръати ва колхоз қурилиши-
га давлат томонидан ёрдам бериш тадбир-
лари тўғрисида»ги қарори ҳал қилувчи ўрин 
тутди. Унда коллективлаштириш ўтказилади-
ган районлар уч гуруҳга бўлинди, қайси ҳудуд-
да коллективлаштириш қачон тугалланиши 
белгилаб берилди. Ўзбекистон учинчи гуруҳга 
киритилган ва коллективлаштиришни 1933 йил 
баҳорида тугаллаши керак эди. Бироқ МК Сиё-
сий бюроси коллективлаштириш тажрибасини 
ўрганиб чиқиб, Ўзбекистонда коллективлашти-
риш жуда секин ўтказилаётганини танқид қил-

1 Дъяков Ю. Пятая колонна России. – М., 1995. – С.49.

ган. Бу эса марказнинг Ўрта Осиёдаги югурдак 
дастёри – Ўрта Осиё бюроси учун айни муддао 
бўлди. Энди у коллективлаштириш ва у билан 
боғлиқ қулоққа тортиш кампаниясини сунъ-
ий тарзда жадаллаштириб юборди. Ўрта Осиё 
бюроси Ўзбекистон Компартияси устидан ҳам 
ҳукмронлик қилар, унинг айтгани айтган, дега-
ни деган эди. Буни Ўзбекистоннинг раҳбарлари 
бўлмиш Акмал Икромов, Файзулла Хўжаев, Йўл-
дош Охунбобоевнинг коллективлаштириш, қу-
лоққа тортиш ва сургун қилиш масаласига бўл-
ган муносабатларида ҳам яққол кўриш мумкин.

Республиканинг биринчи раҳбари Акмал Ик-
ромов 1930 йил 3 январда пойтахт Самарқанд-
да бўлган матбуот ходимларининг кенгашида 
коллективлаштириш жараёнида қулоқларни 
ўз инларидан бадарға қилиш, уларнинг уй ва 
ерларини тортиб олиб, ўзларини янги суғорма 
ерларга, агарда янги суғорма ерлар бўлмаса, 
ёмон ерларга, ҳали ўзлаштирилмаган ерларга 
сургун этиш ҳақида гапирган. Унингча, қулоқ-
ларни кўчириш шахмат тартибида бўлиши ке-
рак эди, шунда улар бир-бирлари билан яқин 
бўлолмасдилар. Қулоқлар буни хоҳламаслик-
лари ва бу тадбирга қаршилик кўрсатишлари 
мумкинлигини ҳам кўрсатиб, қулоқларга нис-
батан кескин чоралар кўришни талаб этган.1 

 А.Икромов 1930 йил 10 январда Самарқанддаги 
партия фаоллари йиғилишида қишлоқда «ка-
питалистик унсурлар»га қарши ҳужум қилиб, 
уни таг-томири билан суғуриб ташлаш, қу-
лоқларни синф сифатида тугатиш тадбирини 
белгилаб берган эди. У қуйидагилар эди: пахта 
экиш учун қулоқларга бериладиган кредитни 
чеклаб қўйиш, кредит беришда синфийлик та-
мойилини қўллаб, камбағал ва ўртаҳол деҳқон-
ларга кредит бериш, қулоқларга бериладиган 
кредитни кескин қисқартириш, камбағал ва 
ўртаҳол деҳқонларга пахта экиш учун қишлоқ 
хўжалик солиғини аввалгидек 50 фоиз, қулоқ-
лар учун 100 фоиз қилиб белгилаш, қулоқлар-
нинг ўзгалар (ёлланма) меҳнатини эксплуа-
тация қилиш имкониятини чеклаб қўядиган 
совет қонунларини ишлаб чиқиш ва уни ҳаётга 

1 Икромов А. Избр. труды в трёх томах. Т.II. – Ташкент: Узбекистан, 
1973. – С.188 – 189.

татбиқ этиш, пахта етиштиришда қулоқлар 
билан контракт тузишда пул аванси бермас-
лик, уларни бутун пахта ҳосилини давлатга бе-
пул топширишга мажбур этиш, ёппасига кол-
лективлаштиришда қулоқ хўжаликларини энг 
ёмон чўл зонаси ерларига кўчириш, айни дам-
да, қишлоқда ҳашар ва бошқа ишларни авж 
олдириб, бу ишларнинг энг оғирини қулоқлар 
зиммасига юклаш орқали қишлоқдаги капита-
лизмни суғуриб ташлаш, қулоқларни синф си-
фатида тугатишнинг бошланиши эди.2

ЎзССР ХКС раиси Ф.Хўжаев партия сиёса-
тини, кўрсатмасини ҳаётга татбиқ этишга 
мажбур бўлиб ЎзССР Советларининг VI қурул-
тойида «ютуқлар синфий душман билан олиб 
борилган курашда қулоқлар тор-мор келтирил-
ганлиги, ёппасига коллективлаштириш асоси-
да қулоқларни синф сифатида тугатиш сиё-
сати амалга оширилганлиги натижасидир...»3 

 деб қайд этган. Айни вақтда, у йўл қўйилган 
хато ва нуқсонларни ҳам айтишга журъат қил-
ган. «Баъзи маҳаллий ташкилотлар, – деб ёза-
ди Ф.Хўжаев, – декретнинг аниқ кўрсатмасига 
эътибор бермай, қулоқ хўжаликларини туга-
тиш чоғида ўртаҳол деҳқонлар, ҳатто камба-
ғал деҳқон хўжаликларига ҳам тегиб ўтдилар. 
Бой хўжалик деган ном билан Андижон окру-
гида 3260 та хўжалик, Фарғона округида 200, 
Хўжанд округида 978 та хўжаликни тугатди-
лар. Буни биз маҳаллий ташкилотлардан эмас, 
балки Марказий Ижроия Комитетига шикоят 
билан мурожаат қилган деҳқонларнинг ўзла-
ридан эшитдик».4

ЎзССР МИК раиси Йўлдош Охунбобоевнинг 
бу соҳадаги фаолияти матбуотда қу йи дагича 
тавсифланган: «Ўртоқ Охунбобоев ташаббу-
си билан ташкил бўлган колхозлар бизнинг 
қишлоғимиз ҳаётида янги саҳифалар очди. 
Қулоқлар колхоз қурилишини ичидан ту-
риб бузмоқчи бўлганларида у районимизга 
яна етиб келди. Ўртоқ Охунбобоев қулоқлар 
саботажи билан курашда ва колхозларни 

2 Кўрсатилган манба. – Б.199 – 200.
3 Хўжаев Ф. Танланган асарлар. Уч томлик. II том. – Тошкент, 1978. 

– Б.448 – 450.
4 Кўрсатилган манба. – Б.448 – 450.

мустаҳкамлашда фаол иштирок этди. Райо-
нимизда бизнинг оқсоқолимиз келмаган ва у 
ўзини маслаҳатлари билан ёрдам бермаган, 
эҳтимол, биронта ҳам колхоз бўлмаса керак. 
Унинг ташаббуси билан Андижон райони Хар-
тум қишлоғида учта колхоз ташкил бўлган».1 

 

Ўзбекистонда ҳам коллективлаштириш, 
қулоқлаштиришга қарши турган мухолиф 
куч мавжуд эди. У ошкора ва яширин ҳолатда 
иш олиб борган. Бундай мухолиф куч «Мил-
лий иттиҳод», «Миллий истиқлол», «Ботир 
гапчилар» каби жадидчилик ташкилотлари 
бўлиб, улар коллективлаштириш, қулоқ қи-
лишдаги бузилишлар, қинғирликлар, маъ-
мурий-буйруқбозлик, куч ишлатиш орган-
ларининг қонунга хилоф ишларини очиб 
ташлашга уринганлар. Ҳатто республика 
бошқарув органларидаги раҳбар ходимларда 
ҳам бу тенденция мавжуд эди. Акбар Исломов, 
Саъдуллахўжа Турсунхўжаев, Раҳим Иноғо-
мов, Усмонхон Эшонхўжаев кабилар коллек-
тивлаштириш, қулоқ қилишга қарши турган-
лари уларнинг тергов материалларида қайд 
этилган.

Ўрта Осиё бюроси марказ кўрсатмасини 
бажариш ниқоби остида Ўзбекистонда кол-
лективлаштиришни бузишлар, қинғирликлар 
асосида олиб борди. Унинг 1930 йил 28 январ-
даги қарорида Ўзбекистонда «коллективлаш-
тириш учун камбағал, ўртаҳол кенг деҳқонлар 

1 Эрназаров Т.Э., Акбаров А.М. История печати в Узбекистане (1925 – 
1952 гг). – Ташкент: Ўқитувчи, 1977. – С.55 – 56.

оммасининг ҳаракати инкор этиб бўлмас дара-
жада ва қишлоқ хўжалигини реконструкция 
қилиш ва юксалтиришнинг кучли таянчи бў-
либ қолди»2 дейилган ғирт асоссиз, субъектив 
фикр илгари сурилган. Қарорда Сталиндан 
ниқобланган иқтибослар келтирилиб, жорий 
йилда бутун фронт бўйлаб қишлоқда капита-
листик унсурларга қарши ҳужум авж олгани 
қайд этилган. Ўзбекистон бўйича (18 та район) 
Янги Бухоро, Сариосиё, Конимех, Шаҳрихон, 
Асака, Марҳамат, Жалақудуқ, Чуст, Бувайда, 
Бағдод, Риштон, Қува, Янгийўл, Пскент, Мир-
зачўл, Оқдарё, Пастдарғом, Янгиқўрғон район-
лари бўйича ёппасига коллективлаштиришни 
ўтказиш эълон қилинди. Жойларда колхозлар 
тузиш учун «учликлар», «бешликлар» номида 
партия, совет, прокуратура, ГПУ вакилларидан 
иборат комиссиялар тузилди. Ҳар бир округ ва 
районда коллективлаштириш ишига партия-
вий раҳбарлик қилиш учун сиёсий штаблар ҳам 
ташкил этилган ва фаолият кўрсатган.3 Улар 
ВКП(б) МК Сиёсий бюросининг Ўзбекистонда 
коллективлаштириш жуда секин ривожланиб 
бораётгани ҳақидаги «танқидий хулосалари» 
асосида коллективлаштиришни жадал суръ-
атларда амалга ошириш учун кураш олиб бор-
дилар. Бу комиссиялар ЎзКомпартия МКнинг 
1930 йил 17 февралдаги «Коллективлаштириш 
ва қулоқ хўжаликларини тугатиш тўғриси-
да»ги қарори асосида фаолият кўрсатдилар. 
Коллективлаштиришда социалистик мусоба-
қа авж олдирилди. Бу ҳол қоғоздаги колхозлар 
сонини кўпайтиришга олиб келди. Марказга 
нотўғри маълумотлар юбориб турилди. Рес-
публикада 1930 йил 1 январгача коллективлаш-
тириш 10 фоиз бўлгани ҳолда 1 мартга келиб 
бу кўрсаткич 44,8 фоизга етди. Хоразм окру-
гининг Шовот ва Ғазовот районларида 1930 
йилнинг январига қадар бирорта ҳам колхоз 
бўлмагани ҳолда ўша йил 26 февралида мазкур 
районларнинг раҳбарлари деҳқон хўжаликла-
ри 100 фоиз коллективлаштирилди деб хабар 

2 РИСТТДА (Россия ижтимоий-сиёсий ташкилотлар тарихи давлат 
архиви), 62-фонд, 1-рўйхат, 649-иш, 73 – 81-варақлар.

3 Аминова. Р.Х. Осуществление коллективизации в Узбекистане (1929 
– 1932 гг.). – Ташкент: Фан, 1977. – С.71.

берганлар. Коллективлаштиришда ихтиёрий-
ликка мутлақо амал қилинмади. Бу жараёнда 
қонунбузарлик, зўрлаш, қулоқ қилиш, солиқ 
солиш, сургун этиш, қатағон қилиш амалиёти 
қўлланилди. Кўпинча коллектив хўжаликка 
киришни истамаган камбағал ва ўртаҳол деҳ-
қонлар қулоққа тортилган. Колхоз тузишдаги 
йўл қўйилган жиддий хато ва нуқсонларни та-
саввур этиш учун атиги икки мисол келтириш 
ўринлидир.

Қашқадарёнинг Бешкент райони раҳбар-
лари, комиссия аъзолари Жейнов қишлоғига 
келиб, Сафарбой кўсанинг мусодара қилинган 
уйида колхоз тузиш учун сурункали мажлис-
лар ўтказдилар. Мажлисларнинг бирида Мулла 
Чўли қизишиб кетиб қишлоқда ғирт камбағал, 
хаёли ҳам ўзига яраша кирди-чиқди бўлган 
Жумабой девонани ўрнидан тургизиб, хало-
йиққа қарата: «Халойиқ, коллектив хўжалиги-
да ҳамма тенг бўлади, мол ўртада, фойда ба-
равар деяпсизлар, қани, менга айтинглар-чи, 
мен 50 та қўй, 2 та ҳўкиз, 2 та омоч, 3 та сигир 
қўшсам-да, манави Жумабой девона ҳеч вақо 
қўшмаса-ю, эртага фойдани тенг кўрса, менинг 
молимни ўзиники деса, бу ёғи қандай бўлади? 
Ахир Жумабой коллектив хўжалигига кирса, у 
нима қўшади? Унинг ҳалолдан товуғи, ҳаром-
дан итиям йўқ-ку! Мен бу билан шерик бўлиб, 
қандай коллектив хўжалигига кираман?..» – 
дейди. Сўнг этагини қоқади-да, ўрнидан туриб 
чиқиб кетади. Мажлисга келган ўн-ўн беш чоғли 
одам унинг изидан гурра туриб эргашади. Шу 
куни тумандан қадам ранжида қилган раҳбар-
ларнинг ўзи қолади.1

Навоий вилояти Қизилтепа тумани Зарми-
тон қишлоғида яшаётган Амириддин Баҳрид-
динов колхоз тузилишидаги қонунбузарлик 
ва унга қарши деҳқонларнинг норозилигини 
мана бундай эслайди: «Зармитонда 1930 йили 
колхоз тузилди. Колхоз тузилишида котиблар 
ўз ишларини олиб бориш мақсадида 2 та стол 
ташкил этдилар. Ушбу столларнинг бирида 
қизил мато ёпилган, иккинчисида қора мато 
ёпилган. Колхозга кирувчилар қизил матода-

1 Саидов М., Равшанов П. Жейнов тарихи. – Тошкент: Абу Али ибн 
Сино, 1996. – Б.87.

ги котибга номини ёздирсалар, якка хўжалик 
бўлувчилар эса қора матодаги котибга номла-
рини ёздирганлар. Колхозлаштириш шу усул-
да амалга оширилиб, ўша куни ҳисоб-китоб 
олиб борилиб, мажлис ўтказилди. Мажлис ўт-
казишга Когон пахта заводининг директори 
шу қишлоққа вакил қилиб юборилган. Бу ёш 
йигит Алиев эди. Алиев минбарга чиқиб, кол-
хозни қандай қилиб тузиш кераклиги ҳақи-
да тушунтириш ишлари олиб борди. Бир аёл 
киши ўрнидан туриб, Алиевга савол билан 
мурожаат қилди: «Сиз колхоз дедингиз, ком-
муна дедингиз, бу нима дегани?» Алиев ўрни-
дан туриб, бир қадам қўйиб, бу колхоз деди, 
иккинчи қадамини қўйиб, бу коммуна дедию 
бошқа ҳеч қандай сўз айтмади. «Агар шундай 
бўладиган бўлса, уринг бу падарига лаънат-
ни», – деди аёл. Шунда оломон ўрнидан туриб, 
тош ота бошлади. Алиевнинг сочидан тортди-
лар. Тошбўрон вақтида қизил мато ёпилган 
стол ёнидаги бир котибнинг бошига кесак 
келиб тушди. Шу жанжал маҳалида Алиевни 
ўлдиришларига оз қолди. Бу вақтда биз Когон 
районига қарар эдик. Когонда шу қишлоқлик 
Жалолов деган киши ижроқўмнинг раиси 
эди. Ўша вақтда Жалолов отда келиб қолди. 
Жалолов обрўли бўлгани учун халқ жанжа-
лини тўхтатди. Жанжал тўхтагандан сўнг у 
киши: «Колхоз тузилишини хоҳламайсизлар-
ми? Унда кетинглар. Колхоз бўлмайди», – деб 
айтди. Халқ тарқалиб кетди. Ҳатто айрим 
одамлар шу мажлисга сигирларини ҳам олиб 
келган эди. Халқ ўз жой-жойларига тарқалиб 
кетди. Орадан бир ҳафта ўтди. Бозорҳожи 
деган кишининг уйида кечаси ош ташкил 
қилинди. Бутун қишлоқ оқсоқолларини кеча-
си шу ерга чақиртиришди. Қишлоқнинг энг 
обрўли кишилари ҳам, яъни ҳар қишлоқдан 
бир-иккита вакил чақиртирилди. Оқсоқоллар 
ошни еб бўлгач, уларга деворга тиркаб қўйил-
ган бешта милтиқни кўрсатиб айтдилар: «Биз 
барибир колхоз тузамиз. Агар қайси қишлоқ-
да бир гап чиқадиган бўлса, ушбу қуролни кў-
риб турибсизлар. Норози бўлганларнинг боши 
кетади. Энди колхозни шундай тузайликки, 
бир сўз чиқмасин».

БОШ МУҲАРРИР МИНБАРИ



Водийнома  1/2021        7

Шундан кейин эртасига яна колхоз тузили-
шига такрорий мажлис йиғилди. Колхоз хотир-
жам тузилди. Бу жуда катта колхоз бўлиб, унга 
Файзулла Хўжаев деб ном беришди. Бу колхоз-
га Иброҳим Холиқовни раис этиб сайлайдилар. 
Бу колхоз узоғи билан бир йил яшади».1

1930 йил 6 февралда қабул қилинган би-
ринчи Намунали Низомнинг ўзи бир қатор 
нуқсон ва қусурларга эга эди. Унда мулкни 
умумлаштириш табиати, жамоа хўжаликла-
рининг бўлинмас фондлари каби масалаларга 
аниқ жавоблар берилмаганди. Натижада уй-
жой бинолари, йирик шохли моллар, қўй-эч-
килар у ёқда турсин, ҳатто паррандалар ҳам 
жамоалар мулкига айлантирилди.

Коллективлаштириш оммани қўрқув ва ва-
ҳимага солди. Улар ўз хўжаликларини қаров-
сиз ташлаб қочдилар, чорва молларини сўй-
дилар ёки бозорга олиб бориб арзон-гаровга 
сотдилар. Натижада Ўзбекистонда фақат қо-
рамоллар 1930 йилнинг ўзида 60 минг бошга 
камайиб кетди.

Коллективлаштиришда амалга оширилган 
бундай адолатсизлик, зўравонлик ва одамлар-
нинг қадр-қимматини оёқости қилиш сиёсати 
халқ оммасининг советлар ҳукуматидан норо-
зилиги мислсиз даражада кучайишига сабаб 
бўлди ва деҳқонлар урушининг келиб чиқиш 
хавфини туғдирди.

Совет режимининг сиёсати ва амалиётига 
қарши қишлоқ аҳолиси норозилик билдирди, 
исёнлар, ғалаёнлар кўтарди, миллий қишлоқ-
ларда аграр сиёсатга қарши инқилобий ҳара-
кат юз берди. Большевиклар уни «Кишлачная 
котрреволюция» («Қишлоқ аксилинқилоби») 
деб номлаганлар. Аслида, бу қишлоқ инқи-
лоби эди. Большевиклар тажовузига, коллек-
тивлаштириш, қулоққа тортиш, деҳқонларни 
сургун қилиш, қамоққа олиш, ҳатто отиб юбо-
ришга қарши, куч ишлатиш органларининг 
асоссиз қатағон сиёсатига қарши кўтарилган 
деҳқонлар инқилоби эди. Бироқ уни совет сал-
танати жаллодлари, қизил армия қўшинлари, 
ГПУчилари шафқатсизлик билан бостирдилар.

1 Эсдалик 2004 йил 23 апрелда Зармитон қишлоғида Р.Шамсутдинов, 
А.Мамажонов, Ф.Холиқов томонидан видеотасмага ёзиб олинган.

БОШ МУҲАРРИР МИНБАРИ

Марказнинг директив кўрсатма ва йўриқ-
номаларига асосланиб маҳаллий раҳбарлар 
коллективлаштириш ва қулоқлаштиришни ўт-
казишда кўпдан-кўп хато ва нуқсонларга, қин-
ғирлик ва бузилишларга йўл қўйдилар. Бунда 
марказдан келган мухолифатчи сионизм, ма-
сончи унсурларнинг ҳам роли катта бўлган. 
Улар мунофиқлик қилиб Ўзбекистондаги иж-
тимоий-сиёсий жараённи сунъий тарзда кес-
кинлаштириб, маҳаллий аҳолининг партия-
га, давлатга, Сталинга нисбатан нафратини 
уйғотиш учун бор имкониятларини сафарбар 
қилганлар. Оқибатда усиз ҳам таранглашиб бо-
раётган ижтимоий-сиёсий вазият янада жид-
дийлашди. Қишлоқ аҳолиси жунбишга келди.

ОГПУнинг Ўрта Осиёдаги доимий вакил-
лиги тезкор маълумотларида ана шу жараён 
акс этган. 1930 йил 1 – 20 февралида Фарғона 
округида аҳвол мислсиз кескинлашиб, сиёсий 
вазият ўсиб бориб, қуролли қўзғолон даража-
сига етган. Бағдод районида 1 – 20 февраль 
кунлари 7 та чиқиш бўлиб, уларда 3850 киши, 
Риштон районидаги 2 та чиқишда 3000 киши, 
Бувайда районидаги 2 та чиқишда 1400 киши, 
Олтиариқ районидаги 2 та чиқишда 600 киши 
иштирок этган.2 20 февралда Чуст райони Мо-
зор қишлоқ советидан 300 киши, Хонобод қиш-
лоғидан 100 киши биргалашиб Ғурумсарой 
қишлоғига келадилар. Бу ерда 500 кишилик 
оломон «аввал савод чиқариш керак, сўнгра 
колхоз қуриш керак», «ҳақсизлар ҳуқуқи тик-
лансин», «қамалганлар озод қилинсин», «кол-
лективлаштириш бекор қилинсин», «колхозга 
кириш учун тузилган рўйхатлар йўқ қилин-
син», «эски усулдаги мактаблар тиклансин» 
каби талабларни илгари сурганлар. Комиссия 
рўйхатни беришга мажбур бўлган, рўйхат оло-
мон томонидан йўқ қилинган. Комиссия тўрт 
томондан қамал ҳолатида қолган, қийинчи-
лик билан қочиб кетишга мажбур бўлган. Бун-
дай аҳвол ЎзК(б)П МК котиби А.К.Лепа, ЎзССР 
Халқ Комиссарлари Совети раиси Ф.Хўжаев ва 
Ўзбекистон ГПУси раиси П.Й.Перконнинг Фар-
ғонага етиб келишига сабаб бўлди.

2 РИСТТДА, 62-фонд, 2-рўйхат, 87-варақ.

Ф.Хўжаев, А.К.Лепа, П.Й.Перкон 21 феврал-
да Самарқанддан Қўқонга йўлга чиқиб, 22 фев-
ралда Чуст, Поп районларига етиб келганлар. 
Бу вақтда Чуст-Попдаги аҳвол очиқ-ошкора 
қўзғолонга ўсиб чиқиш хавфини туғдиради-
ган даражада кескинлашган эди. Ҳукумат ва-
киллари томонидан дарҳол қуролли куч талаб 
этилган ва шундай куч шошилинч етиб кел-
ган. Ҳукумат аъзоларининг тушунтиришлари, 
жойга ҳарбий взводнинг етиб келиши, ғалаён 
ташаббускорларининг қўлга олиниши оло-
мондагиларнинг бироз тинчланиб, ўз қиш-
лоқларига тарқаб кетишларига сабаб бўлган.1

1930 йилнинг 15 – 20 февраль кунлари Фар-
ғона, Бухоро, Қашқадарё, Андижон, Хоразм, 
Сурхондарё округларида 18 та чиқиш бўлиб, 
уларда 11 290 киши иштирок этган.

ВКП(б) МК Ўрта Осиё бюроси ижроия ко-
миссияси 1930 йил 10 мартда қабул қилган 
«Қулоқлаштиришни ўтказишда йўл қўйилган 
хатоларни тузатиш тўғрисида» қарорнинг 
8-пунктида коллективлаштиришга қарши 
оммавий чиқишлар бўлаётган районларда 
тушунтириш ишларидан сўнг камбағаллар 
мажлислари, қишлоқ йиғинлари ўтказилиб, 
уларда советларга қарши чиқишларни сиёсий 
жиҳатдан қоралаш, бундай чиқишлар ташки-
лотчиларини сургун қилиш зарурлиги кўрса-
тилди.2

10 март куни Андижон шаҳридан тўғри-
дан-тўғри сим орқали етказилган хабарда 
шундай дейилади: «Ойим, Қўрғонтепа, қис-
ман Андижон районларида аҳвол ниҳоятда 
оғирлигини ҳис этиб турибмиз. Ҳамма жой-
да юзага келган шиорлар бир хил, ғирт ак-
силинқилобийдир». Ўша куни ёппасига кол-
лективлаштирилган 19 та қишлоқ советлари 
номидан ташкил топган вакиллар Андижон-
га келиб, «Колхозларни тарқатиб юбориш», 
«Колхозчилар ва ҳақсизлар рўйхатини бе-
риш», «Камбағаллар ташкилотлари ва йи-
ғинларини тугатиш», «Ҳақсизлар ҳуқуқлари-

1 Шамсутдинов Р. Қишлоқ фожиаси: жамоалаштириш, қулоқлаш-
тириш, сургун (Ўрта Осиё республикалари мисолида). – Тошкент: Шарқ, 
2003. – Б.133 – 134.

2 ЎзР ПАА, 58-фонд, 6-рўйхат, 755-иш, 31 – 32-варақлар.

ни тиклаш», «Қамоққа олинган қулоқларни 
озод қилиш»ни талаб қилганлар. 13 та қиш-
лоқ советларидан вакиллар келганлар. Узоқ-
даги 6 та қишлоқ советларидан вакиллар Ан-
дижонга кела олмаганлар.3

1930 йил бошларида Қашқадарё округида 
деҳқонларнинг 14 марта оммавий норозилик 
чиқишлари юз берди ва бу ҳаракатда 3,7 минг 
киши иштирок этди. 1930 йил 15 июнда Анди-
жон райони Исковот қишлоқ совети аҳолиси 
қўлларига кетмон, белкурак олиб район мар-
казига қараб йўл олади. Уларга район партия 
комитети котиби Сотқин Бадалбоев, ижроқўм 
раиси Ҳайитбоев, Исковот қишлоқ совети бў-
йича масъул вакил Раҳимбоев пешвоз чиқади, 
раҳбарлар исёнкор деҳқонлар билан тинч му-
лоқот олиб бора олмайдилар. Район раҳбария-
ти оломонга қарата ўқ узишга буйруқ беради. 
Бир қанча камбағал ва батраклар, 20 дан ортиқ 
киши яраланган, улар орасида аёллар ҳам бўл-
ган.4

Айрим жойлардаги чиқишларнинг ил-
ҳомчиси ва раҳбари аёллар, қулоқларнинг 
хотинлари, қариндошлари бўлган. Баъзан 
камбағаллар ҳамда ўртаҳол аёллар ҳам чи-
қишларда қатнашганлар. Бу чиқишлар акса-
рият коллективлаштириш ва уни ўтказиш-
даги бузилишлар, қинғирликлар заминида 
келиб чиққан. Аёллар қулоқларни ҳимоя қи-
либ чиққанлар, қулоқ қилиш, уларни сургун 
қилиш ва қамоққа олишларга норозилик 
билдирганлар. Бағдод райони Қўштегирмон 
қишлоғида болта, кетмон ва таёқлар билан 
қуролланган 70 аёлдан иборат оломон баҳо-
лаш комиссиясига ҳужум қилади. «Бизлар-
га колхозлар керак эмас», «Ур комиссияни» 
деган бақир-чақирлар қилади. Қўрғонтепа 
райони Хадирша қишлоғида 1930 йил 8 март 
куни аёлларнинг йиғилиши чақирилади, 
унга эркаклар ҳам қўшилади. Йиғилиш қат-
нашчилари коллективлаштиришга қарши 
чиқиб, экиш комиссияси вакилини урадилар, 
шундан сўнг 500 кишилик оломон Хонобод 

3 РИСТТДА, 62-фонд, 2-рўйхат, 2141-иш, 62 – 63-варақлар.
4 Аминова Р. Коллективлаштириш – қашшоқлаштириш демак // Шарқ 

юлдузи. 1992. №12. – Б.186.

БОШ МУҲАРРИР МИНБАРИ

қишлоғига қараб йўл олади. Йўлда Фозилмон 
қишлоғида оломон бир ўқитувчини (Азизий) 
сўйиб ташлайди, маҳаллий ходимларни кал-
таклайди. Ўзбеклар ва қирғизлардан иборат 
оломон қатнашчилари сони 600 кишига ет-
ган. Болта, таёқ ва бошқа қуроллар билан 
қуролланган оломон милиционерларнинг 
қолган қисми томонидан берилган зарба ту-
файли қоча бошлайди. Уларнинг ичидан 45 
киши қўлга олинади. Қирғизлар ўзбекларга 
нисбатан анча агрессивроқ эди. Қирғизлар 
коммунистларни, ўзбеклар ва русларни ўлди-
риш ниятида эканларини айтганлар.1

Колхозлар тузилиши уч шаклда олиб бо-
рилди. Биринчиси қишлоқ хўжалиги ишлаб 
чиқариш ширкати бўлиб, унда бутун қишлоқ 
хўжалиги инвентарлари, от-улов, тортув куч-
лари ва ерни биргалашиб ишловчилар умум-
лаштирилган. Иккинчиси қишлоқ хўжалиги 
артели бўлиб, бунда барча ишлаб чиқариш 
воситалари, ер ва бутун ишлаб чиқариш жа-
раёни умумлаштирилган. Учинчиси қишлоқ 
хўжалик коммунаси бўлиб, у ижтимоий иш-
лаб чиқариш ва тақсимотдан иборат бўлган. 
Қарорнинг VI бўлимида қулоқларни синф си-
фатида тугатиш учун амалга ошириладиган 
вазифалар белгилаб берилган.

Қулоқ-бой эксплуататор унсурларни ер, 
меҳнат қуроллари ва ишлаб чиқариш восита-
ларидан маҳрум қилиш вазифа қилиб қўйил-
ган. Барча қулоқ хўжаликлари, якка солиқ тў-
ловчилар, эксплуататорлар хўжалик белгиси 
бўйича сайлов ҳуқуқидан маҳрум қилинган. 
Уларнинг суғорма ерлари, ҳовли-жойи, дала-
лардаги дов-дарахтлари, ишчи ҳайвони, озиқ-
овқати, ҳайвони, мураккаб қишлоқ хўжалик 
инвентари, қайта ишловчи ишлаб чиқариш 
корхоналари тортиб олинган. Колхозларнинг 
бўлинмас фондларига берилган, чорикор-
лик билан боғлиқ барча битимлар, қарз маж-
буриятлари қулоқлар хўжаликлари бўйича 
судхўрлик мажбуриятларини бекор қилиш, 
чек ерлардан ва ишлаб чиқариш воситала-

1 ОГПУ раҳбариятининг И.В.Сталинга ёзган маърузаномасидан: 
РФХХМА, 2-фонд, 8-рўйхат, 3-иш, 181-варақ.

ридан маҳрум қилинган қулоқ хўжаликлари 
ёппасига коллективлаштириш районлари-
дан кўчириб юборилиши, колхозлаштириш-
га қарши фаол кураш олиб борувчи ашаддий 
қулоқлар жиноий жавобгарликка тортилиши 
қарорда белгилаб қўйилган.

Турли ниқобдаги душман кучлар коллек-
тивлаштиришни сохталаштириш, бузиш, қу-
рол кучи, қатағон қилиш, зўравонлик йўли 
билан амалга оширмоқчи бўлганлар. Мамла-
катни боқиб турган ўзига тўқ, меҳнаткаш деҳ-
қонларга қилинган тажовуз масалани янада 
кескинлаштириб юборган. Устига-устак, ОГПУ 
ва унинг жойлардаги органлари Ўзбекистон-
нинг коллективлаштириладиган барча қиш-
лоқларига пинҳона йўл билан ўзларининг 
изқуварлари, агентларини юбориб, улар ор-
қали ҳар хил хуфёна материаллар, маълумот-
лар тўплаб, у ёки бу хўжаликни қулоқ қилиш 
учун зарур бўлган «ясама» маълумотларни 
ишга солиб аслида қулоқ хўжалиги бўлмаган 
кўплаб камбағал ва ўртаҳол хўжаликларни 
қулоққа тортганлар. Биргина Андижон окру-
гининг Асака, Норин, Шаҳрихон, Қўрғонтепа 
районларида 1932 йилнинг ўзида 808 кишига 
хуфёна агентура маълумотнома тайёрлаган. 
Бу маълумотларнинг муаллифлари «Олма», 
«Тўлқин», «Акмал», «Гул», «Трактор», «Искаб-
топар» каби махфий номлар билан аталган-
лар.2

Коллективлаштиришдаги барча қинғир-
ликлар, бузилишлар ва қатағонларнинг, бутун 
фожиаларнинг юз беришида фақат марказги-
на эмас, марказ томонидан Ўзбекистонга юбо-
рилган десантчиларнинг ва республика мил-
лий раҳбар ходимларининг ҳам улуши бўлган. 
Сўнгги вақтлардаги адабиётларда Сталиннинг 
нутқларидан биронтасида коллективлашти-
ришда куч ишлатиш, зўравонлик қилиш, энг 
сўнгги чоралар кўришга даъват этувчи кўр-
сатма берилмагани ҳақидаги фикрлар илгари 
сурилмоқда.

Сталин томонидан ёзилган ёки унинг иш-
тирокида ишлаб чиқилган кўпдан-кўп ҳуж-

2 Зеленский, Асака, Шаҳрихон районлари бўйича қулоқ қилинганлар 
рўйхати – Андижон вилояти ички ишлар бошқармаси архиви.

жатларда унинг бу борада жуда тўғри йўл 
тутганлиги ўз аксини топган. Унинг 1930 йил 
30 январда ўлка ва областлар партия коми-
тетларига йўллаган директивасида маҳал-
лий ходимларнинг бир қатор районларда 
коллективлаштириш ўрнига қулоқ қилишга 
бор кучларини сарфлаётганлари кескин тан-
қид остига олинган. Хатда партия сиёсати 
қуруқдан-қуруқ қулоқлаштиришдан иборат 
эмас, бу тадбир колхозчилик ҳаракатини 
ривожлантириш натижаси, коллективлаш-
тиришнинг бир қисми, коллективлаштириш 
натижасида қулоқ қилиш, коллективлашти-
ришдан ташқарида, у билан боғлиқ бўлма-
ган тақдирда амалга оширилмаслигини уқ-
тирган. У коллективлаштиришнинг оғирлик 
маркази камбағал ва ўртаҳол деҳқонларнинг 
ҳақиқий, оммавий ҳаракатига таянувчи янги 
колхозлар қурилишига кўчирилиши керак-
лигини талаб қилган.1 Унинг 1930 йил 2 март-
да эълон қилинган «Ютуқлар олдида эсан-
кираш» мақоласида коллективлаштиришда 
йўл қўйилаётган жиддий хато ва бузилишлар 
кескин танқид остига олинган.

Коллективлаштиришга бош-қош бўлган, 
раҳбар куч ҳисобланган коммунистлар ишда, 
амалий фаолиятда бир хил эмасди, улар ора-
сида иккиюзламачи, мунофиқлар ҳам бор 
эди, назарий, сиёсий билими, ҳаётий тажри-
баси етарли бўлмаган партия аъзолари ҳам 
кўп бўлган, бундайлар колхозлар тузишга қа-
ратилган тарғибот ишларини ўз билганлари-
ча олиб борганлар, кўплаб сиёсий, мафкура-
вий, ташкилий, амалий хато ва нуқсонларга 
йўл қўйганлар, бундан эса партиядаги мухо-
лифатчилар усталик билан фойдаланганлар.

Мухолифатчилар коллективлаштириш-
га оид қарорларни бемаъни, тутуриқсиз деб, 
большевикларни бадном, ёмонотлиқ қилиш 
тактикасини қўллаб, «Колхозларда ҳамма 
нарса умумий бўлади, унда ҳатто аёллар 
ҳам умумий бўлиб, улардан карточка ёки та-
лон билан вақтинчалик фойдаланилади», 
«Колхозчилар умумий кўрпада ухлайди-
лар», «Умумлаштириш ҳатто товуқларгача 

1 Карпов В. Генералиссимус. – М.: Вече, 2017. – С.87 – 88.

ва майда ҳайвонларгача қўлланилади» де-
ган тарғибот олиб борганлар, қўрқув, сароси-
ма келтириб чиқарганлар. Буларнинг ҳаммаси 
коллективлаштиришга нисбатан одамлар наф-
ратини уйғотишга, колхозга киришдан бош тор-
тишга, ҳатто унга қарши кураш олиб боришга 
ундашга қаратилган эди. Коллективлаштириш 
вақтида фаол аксилинқилобий ҳаракатга ўтган 
қулоқлар ва қисман ўртаҳоллар норозилигидан 
фойдаланган троцкийчилар, бухаринчилар ва 
бошқалар қўзғолонлар уюштириш йўли билан 
фуқаролар урушини келтириб чиқаришга умид 
боғлаганлар.

Марказ директиваси билан ниқобланиб ол-
ган сионобольшевиклар ўрнашиб олган маҳал-
лий партия ва ГПУ органлари ходимлари жой-
ларда биргина қулоқларнигина эмас, балки ўз 
еридан сокин саҳардан соҳир шомгача тиним-
сиз меҳнат қилаётган ўртаҳол, ўзига тўқ деҳ-
қонларни ҳам таладилар, йўқ қилдилар. Ўша 
деҳқонлар янги иқтисодий сиёсат йилларида 
комиссарлар мамлакатини боққан эдилар. Кол-
лективлаштириш жараёнида деҳқонларнинг 
ана шу қатлами тугатилди.

Айрим минтақаларда коллективлаштириш 
билан боғлиқ бўлмаган ҳолатларда ҳам қулоқ-
қа тортиш амалиёти қўлланилган. Қулоқлаш-
тириш 6 фоиздан 87 фоизга кўтарилиб кетган, 
қулоқ қилинганларнинг 60 фоизини ўртаҳол 
деҳқонлар ташкил қилган районлар ҳам бўл-
ган.

Қулоқлардан нафақат ҳайвон, гўшт, инвен-
тар, ҳатто уруғликка олиб қўйилган дон, озиқ-
овқат маҳсулотлари, бошқа мулклар тортиб 
олинаётгани, улар онадан янги туғилгандек 
қип-яланғоч қилиб қўйилаётгани ҳақидаги ах-
боротлар марказга юбориб турилган.

Мухолифатчилар очликни кучайтириш 
мақсадида одамлардаги энг сўнгги озиқ-овқат 
маҳсулотини тортиб олишга ҳаракат қилган-
лар. Очарчиликдан бутун-бутун оила, маҳал-
ла, қишлоқлар аҳолиси қирилиб кетган. Ўлим 
шу қадар катта кўламда бўлганки, мурдалар-
ни кўмишнинг ўзи катта муаммога айланиб 
қолган. Чала ўлганлар ҳам чуқур-хандақлар 
қазиб кўмиб юборилган. Ўликларни кўмишга 

сафарбар қилинганлар паёк билан таъмин-
лаб турилган. Шу боис улар ўлиб кетмаслик 
учун паёк олиш илинжида кўплаб ўликларни 
кўмишдан манфаатдор бўлган ва ярим тирик-
ларни ҳам ўликлар қаторида кўмиб юбориш 
ҳоллари бўлган. Одамлар очлик азобига бар-
дош бера олмаганлар, уларнинг бир-бирлари-
ни еб қўйиш ҳолатлари расмий ҳужжатларда 
қайд этилган.

1932 йил августида колхоз мулкини ўғирла-
ганларга нисбатан ўлим жазоси жорий қилин-
ган. Халқ буни «уч бошоқ ҳақидаги қонун» деб 
кинояли баҳолаган, чунки мазкур «интизом» 
бўйича ҳатто бошоқ терган болалар ҳам қамоқ-
қа ҳукм этилган. Мамлакат бўйича беш ойдан 
камроқ муддат ичида ўшандай деҳқонлар, бо-
лалардан 54645 киши суд қилинган, шундан 
2110 киши отувга ҳукм қилинган.1

1932 йил декабридан кучга кирган янги пас-
порт тизимига кўра, деҳқонлар ўзлари яшаб 
турган жойларга крепостнойлар сифатида 
бириктириб қўйилган, уларнинг бошқа жойга 
кўчиб кетиши ман қилинган. Колхозчиларга 
паспорт берилмаган. Деҳқонларнинг завод ва 
фабрикаларда ишлашлари ҳам ман этилган. 
СССР билан чегарадош жойларга ОГПУ қисм-
лари ва Қизил Армия қўшинлари бириктириб 
қўйилган. Очарчиликдан, ҳар хил таловлар-
дан қочиб кетаётган деҳқонлар отила бошлан-
ган.

Ўнглар оммавий қўзғолонлар ташкил қи-
лиш билан бир қаторда деҳқонлар кенг аҳо-
ли қатлами орасида норозилик қўзғатиш 
учун кенг миқёсда ҳам яширин, ҳам ошкора 
кураш олиб борганлар. Айни вақтда, ўзлари-
ни коллективлаштириш тўғрисидаги партия 
қарорлари асосида иш олиб бораётган қилиб 
кўрсатиш ва бу йўналишда ишчанликлари-
ни, партия ва Марказий Комитетга содиқ-
ликларини намойиш этиш ниқоби остида 
троцкийчилар ва сионистлар халқнинг боль-
шевикларга, Сталинга нафратини оширишни 
хоҳлаб қулоқларнигина эмас, ҳатто ўртаҳол-
лар ва камбағалларни ҳам қатағон қилишга 
ҳаракат қилганлар. Улар мамлакатдаги ма-

1 Правда. 1988 йил 16 сентябрь.

ҳаллий аҳолига нисбатан ҳақиқий геноцидни 
қўллашган, минглаб руслар, украинлар, бело-
руслар, ўзбеклар, тожиклар, қирғизлар, турк-
манлар, уйғурлар, қозоқлар ва бошқа миллат 
вакиллари қамоқхоналарга, концлагерларга 
ташланган, узоқ юртларга сургун қилинган, 
сургун жойларидан яна такрор қатағон қи-
линган, отиб ташланган, меҳнат армиясига 
олинган, урушга сафарбар этилган.

Хуллас, зўравонлик билан ўтказилган кол-
лективлаштириш, қулоқ қилиш ва сургун 
этиш фожиаси айбдорлари партия ва совет 
раҳбар органлари, жойлардаги партия функ-
ционерлари, ОГПУ, суд, прокуратура, адлия, 
милиция, ГУЛАГ лагерлари ва колониялари-
даги троцкийчилар, бухаринчилар, сионист-
лар, массончилар, миллатчилар, шовинист-
лардан иборат мухолифатчи ўнглар, сўллар 
бўлган. Совет режими билан унинг мухолифа-
ти ўртасидаги беаёв, ошкора, ботиний кураш 
ана шу фожиаларга сабаб бўлган. Ана шундай 
ўзаро сиёсий кураш бутун мамлакатни қам-
раб олган. Бундан Ўзбекистон ҳам мустасно 
эмас эди. Қолаверса, марказнинг Ўрта Осиё-
даги ваколатли органлари – ВКП(б) МКнинг 
Ўрта Осиё бюроси, ОГПУнинг Ўрта Осиёдаги 
доимий вакиллиги штаб-квартираси, ГУЛАГ-
нинг Ўрта Осиё лагери ҳам Тошкентда жой-
лашганди. Ўрта Осиё жўғрофий жиҳатдан 
Хитой, Афғонистон, Эрон давлатлари билан 
чегарадош эди. Советлар ҳокимияти мин-
тақани ташқи ажнабий кучлар таъсиридан 
сақлаш ва чегарани мустаҳкамлаш мақсади-
да бу республикалар чегараларига ҳарбий, 
хавфсизлик, разведкачилик заставаларини 
жойлаштирган эди. Коллективлаштириш ва 
қулоқлаштиришга норозилик билдириб ва-
танни ташлаб хорижга чиқиб кетишга ҳара-
кат қилганлар чегара қўшинлари томонидан 
таъқиб-тазйиққа олинган, кўплаб қурбонлар 
бўлган. Ахир марказнинг йўл-йўриғи, талаби 
билан ва ўзлари хоҳлаганларидек коллектив-
лаштириш, қулоқ қилиш ва уларни сургун қи-
лишда «жон олиб, жон берган», «социализм 
душманлари»ни тугатиш бўйича ҳар хил жазо 
чораларини қўллаган партия, совет, маъму-

рий, жазо органлари раҳбар ходимларининг 
бутун қилмишлари халқимиз хотирасида 
фожиавий воқеа сифатида сақланиб қолган, 
«махфийлик» тамғаси муҳрланган ҳужжат-
ларда акс эттирилган. Ўша 20 – 30-йилларда-
ги фожиали тадбирларни ўтказишга бош-қош 
бўлган Л.Н.Бельский, Й.Г.Евдокимов, В.А.Ка-
руцкий, Л.Г.Миронов, Г.П.Мацон, Б.М.Куру-
ковский, Н.М.Райский, Р.А.Пиляр, А.А.Слуц-
кий, К.Я.Бауман, М.Д.Берман, И.А.Зеленский, 
Л.Б.Залин, Н.А.Загвоздин, П.Ю.Перкон каби 
шахслар ҳали-ҳануз халқнинг хотирасидан 
ўчган эмас. Шу шахслар республикада коллек-
тивлаштириш, қулоқ қилиш ва сургун этиш 
кампаниясининг тепасида турганлар. Улар 
жойларда маҳаллий арбоблар ва ходимлардан 
иборат катта таянчга эга бўлганлар. Миллий 
кадрларнинг маълум қисми марказдан кел-
ган раҳбар ходимларнинг чизган чизиғидан 
чиқмай иш кўришга мажбур бўлганлар. Бироқ 
марказдан келган десантчилар ҳам кейинча-
лик қатағон қилинганлар.

Мамлакат бўйича қулоқ қилиш кампания-
си ВКП(б) МК Сиёсий бюросининг 1930 йил 30 
январдаги «Ёппасига коллективлаштириш 
районларида қулоқ хўжаликларини тугатиш 
тадбирлари тўғрисида»ги қароридан сўнг 
бошланиши керак эди. Бироқ Ўрта Осиё бю-
роси ташаббуси билан Ўзбекистонда қулоқ 
қилиш кампанияси бу қарордан аввалроқ 
бошланди. 26 январдаёқ Ўрта Осиё бюроси 
«Қулоқларни синф сифатида тугатиш билан 
боғлиқ тадбирлар тўғрисида»ги масалани кў-
риб чиқади, 28 январда эса «Ёппасига коллек-
тивлаштиришни ўтказиш ва қулоқларни синф 
сифатида тугатишда Ўрта Осиё партия таш-
килотининг вазифалари тўғрисида»ги қарор 
билан 36 районни ёппасига коллективлашти-
риш райони деб эълон қилди. Унга кўра, 1930 
йил баҳоридаёқ коллективлаштириш ва қулоқ 
хўжаликларини тугатиш 70 – 75 фоизга бажа-
рилиши керак эди. Якка тартибда қишлоқ хў-
жалиги солиғи тўлайдиган барча хўжаликлар 
қулоқ қилиниши керак эди.1 И.А.Зеленский бу 
қарорни тасдиқлашни ВКП(б) МКдан сўрайди. 

1 РИСТТДА, 62-фонд, 1-рўйхат, 2384-иш, 16 – 17-варақлар.

Бундай «ташаббускорлар»нинг шошма-шо-
шарликларидан безовталанган Сталин 1930 
йил 30 январда барча партия ташкилотлари-
га хат йўллаб коллективлаштириш зиёнига 
қулоқ қилишга берилиб кетишга йўл қўймас-
ликни талаб этган. В.М.Молотов эса Сталин ва 
ўзининг номидан Тошкентга И.А.Зеленскийга 
мана бу телеграммани йўллаган: «Сизнинг 
30 январдаги телеграммангизни олдик. СССР 
марказидан коллективлаштиришни тезкор 
суръатда Ўрта Осиё районларига кўчиришни 
асоссиз деб ҳисоблаймиз. Бу районларнинг, 
айниқса, Тожикистоннинг ўзига хос шарт-ша-
роитларини пухта ҳисобга олиш талаб қили-
нади. Бу огоҳлантиришга жиддий қаранглар 
ва коллективлаштириш ишини оммани ҳақи-
қий жалб этиш орқали ҳаракатлантиринглар. 
Сталин, Молотов».2 Аммо Ўзбекистоннинг ай-
рим ҳудудларида қулоқ қилиш кампанияси 
бошланиб кетганди. Масалан, ЎзК(б)П Тош-
кент округ партия комитети бюроси 1930 йил 
28 январда «Қулоқларни синф сифатида ту-
гатиш билан боғлиқ яқин орадаги тадбирлар 
тўғрисида»ги масалани кўриб чиққан ва аниқ 
тадбирлар белгилаган. Қулоқларни тугатиш 
учун батрак фаолларни ташкил қилиш, ах-
борот ва тайёрлов ишларини ўтказиш учун 
Янгийўлга Алимов, Мирзачўлга Басюбин, 
Пскентга Бакунс, Паркентга Умаров, Юқори 
Чирчиққа Татибеков, Ўрта Чирчиққа Хлопко-
ва ва Иброҳимов, Бекободга Зиёмуҳаммедов, 
Ангренга Бобониёзов, Тошкентга Йўлдошев 
юборилишига қарор қилинади.3 Қулоқларни 
синф сифатида тугатиш, уларнинг мулкла-
рини мусодара этиш, қамоққа олиш ва бошқа 
қатор тадбирларни ўтказиш бўйича қишлоқ 
советларига ёрдам бериш учун шаҳарлардан 
200 киши ажратиб беришга ва уларни дарҳол 
жўнатишга қарор қилинади.

ВКП(б) МК Сиёсий бюросининг 30 январда-
ги қарорига кўра ёппасига қулоқлаштириш 
районларида қулоқ хўжаликларини тугатиш 
тадбирларида қулоқлар уч тоифага бўлин-

2 Трагедия советской деревни. Коллективизация и раскулачивание. 
Документы и материалы в 5 томах. Т. 2. – М.: РОССПЭН, 2001. – С.131.

3  РИСТТДА, 62-фонд, 1-рўйхат, 649-иш, 72 – 81-варақлар.  

ган. Биринчи тоифадаги «аксилинқилобий 
фаол» қулоқлар концлагерлар қамоғига, тер-
рорчилик акти, қўзғолон ташкилотчиларини 
эса отувга ҳукм этиш кўрсатилган. Иккинчи 
тоифадаги қулоқ фаоллари унсурлари, ай-
ниқса, энг бой ва ярим помешчик қулоқларни 
муайян ўлкадан узоқ ва унинг ташқарисига 
сургун қилиш белгиланган. Учинчи тоифага 
муайян район ҳудудидаги колхозлардан таш-
қаридаги янги участкаларга жойлаштирилган 
қулоқлар кирган.

Қарорда тугатиладиган қулоқ хўжаликла-
ри бутун деҳқон хўжаликларининг 3 – 5 фои-
зини ташкил этиши кўрсатилганига қарамай, 
Ўзбекистонда бу кўрсаткич 10 – 15 фоиз бўл-
ган.1

Қулоқлаштириш коллективлаштиришни 
тезлаштирувчи ўзига хос восита эди. 1930 йил 
мартига келиб мамлакат бўйича унинг дара-
жаси 56 фоизга, РСФСР бўйича эса 57,6 фоизга 
кўтарилган.2

ЎзССР ХКСнинг 1930 йил 6 апрелдаги қаро-
рида қандай хўжаликларни қулоқ хўжаликла-
ри деб ҳисоблаш мумкин деган саволга шун-
дай жавоб берилган:

1. Қишлоқ хўжалик ишларида, касб-ҳу-
нармандчиликда, корхоналарда мунтазам 
равишда ёлланма меҳнатдан фойдаланувчи 
деҳқон хўжаликлари.

2. Ўз пахта майдонининг ярмидан кам бўл-
маган қисмига пахта экадиган, боғдорчилик, 
узумчилик ва полизчилик хўжаликларида 
бир мавсумда 150 кун, бошқаларида 120 кун-
дан ёлланма меҳнатдан фойдаланадиган хў-
жаликлар.

3. Чорвачилик хўжаликларида ёлланма 
меҳнатдан фойдаланишда бир йилда 2 ёллан-
ма ходимни ишлатган хўжаликлар.

4. Меҳнатга яроқли эркаклар бўлмаган тул 
хотинлар оиласи, етим-есирлар, ногиронлар 
ва ҳарбий хизматчилар оилалари хўжалик-
ларида қишлоқ хўжалик ишлари учун битта 

1 Ивницкий Н.А. Судьба раскулаченных в СССР. – М.: Собрание, 2004. 
– С.14.

2 Земсков В.Н. Спецпоселенцы в СССР. 1930 – 1960. – М.: Наука, 
2003. – С.16.

доимий ёлланма ишчидан фойдаланган хў-
жаликлар.

5. Тегирмон, обжувоз, турли дон ва мева-
ларни қуриткич ва тозалагичлар, бошқа са-
ноат корхоналарига эга бўлган хўжаликлар.

6. Алоҳида жиҳозланган биноларини яшаш 
учун ёки корхона учун доимий ёки мавсумий 
фойдаланиш мақсадида ижарага берадиган 
хўжаликлар.

7. Механик двигателларга эга бўлган му-
раккаб қишлоқ хўжалик машиналарини мун-
тазам равишда фойдаланиш учун берадиган 
ёки бошқа хўжаликлар учун пулга ана шу ма-
шиналар билан муайян ишларни амалга оши-
радиган хўжаликлар.

8. Ижарага топширадиган деҳқон учун асо-
ратли шартлар билан ерни олувчи хўжалик-
лар.

9. Оиласида меҳнатга яроқли эркаклар ва 
ўз ерига ишлов бериш учун хўжалик имко-
ниятлари бўла туриб ўзининг ерини ижарага 
берувчи ёки унга чоракорлар орқали ишлов 
берувчи хўжаликлар.

10. Савдо ва саноат йўли билан эксплуата-
ция қилиш мақсадида боғ, узумзор ва шунга 
ўхшашларни ижарага олувчи хўжаликлар.

11. Аъзолари савдо, судхўрлик билан шу-
ғулланувчи хўжаликлар ёки меҳнат қилмай 
бошқа даромад оладиган хўжаликлар, жумла-
дан, руҳонийлар.3

1932 йил 21 майда ЎзССР ХКС «Қулоқ хўжа-
ликларининг белгилари тўғрисида» қарор қа-
бул қилди, унда қулоқ қилинадиганлар дои-
раси анча кенгайтирилди.

Ёппасига коллективлаштириш районла-
рида қулоққа тортиладиган 2 – 3-тоифадаги 
қулоқ хўжаликлари рўйхатлари районларда-
ги учликлар ва ГПУ ходимлари билан бирга-
ликда аниқланган ва тасдиқланган. Қулоқлар 
масаласи ОГПУнинг юқори ташкилотлари 
томонидан кўрилган. Қулоқ қилинадиганлар 
рўйхатлари партия, комсомол ячейкаларида, 
колхозчилар ва камбағаллар мажлисларида 
юзаки муҳокама қилинган. Районлар учлик-
ларининг қулоқлаштириш бўйича қабул қил-

3 ЎзР МДА, 837-фонд, 8-рўйхат, 311-иш, 80 – 82-варақлар.

ган қарорларигина у ёки бу хўжаликни қулоқ-
қа тортиш масаласини узил-кесил ҳал этган.

1930 йил 2 мартда И.Сталиннинг «Ютуқ-
лардан эсанкираш» мақоласи «Правда»да 
босилиб чиқди. 14 мартда ВКП(б) МК «Кол-
лективлаштириш ҳаракатида фирқа йўлини 
бузишларга қарши кураш тўғрисида» қарор 
қабул қилди. 2 апрелда ВКП(б) МК жойларга 
махфий хат юборди. Ана шу ҳужжатларнинг 
ҳаммасида коллективлаштиришда йўл қў-
йилган камчиликлар, ихтиёрийликнинг бузи-
лиши, маъмуриятчилик ва декретлаштириш 
қораланди. Қишлоқ хўжалиги артелининг 
намунавий низомига ўзгартиришлар кири-
тилди ва у матбуотда эълон қилинди. Унда 
ишлаб чиқариш воситаларини умумлашти-
ришнинг аниқ миқдори, колхозга кираётган 
деҳқонларда томорқага ажратилган ер, чорва 
моллари ва паррандаларнинг қолиши лозим 
бўлган миқдори аниқ кўрсатилди. Аммо кў-
рилган тадбирларга қарамай, меҳнаткаш деҳ-
қонлар оммасининг советлар ва коммунистик 
партияга ишончи сўниб борди, улар коллек-
тив хўжаликларидан чиқиб кета бошладилар, 
ҳатто айрим колхозлар тарқалиб ҳам кетди. 
Масалан, 1930 йил 25 март ҳолатига кўра, Ўрта 
Осиёда 535 та колхоз бузилиб, 11945 хўжалик-
ка, 39 та эски колхоз 1698 хўжаликка бўлиниб 
кетди. Фақат 27 – 30 мартда 3 кун ичида Ан-
дижон, Бухоро, Зарафшон, Самарқанд, Сур-
хондарё, Фарғона, Хоразм округларида 270 
янги колхоз, 24 эски колхоз тарқалиб кетган.1 
Натижада республика бўйича 1930 йилнинг 
мартида коллективлаштирилган хўжалик-
лар 47 фоизга тенг бўлган бўлса, май ойига 
келиб бу кўрсаткич 29 фоизга тушиб қолган. 
1930 йилнинг ёзида деҳқон хўжаликларининг 
56,7 фоизи коллективлаштирилган бўлса, 1932 
йилда бу кўрсаткич 74,9 фоизга яқинни, 1933 
йилда 91,7 фоизни, 1939 йилда эса 99,5 фоизни 
ташкил этди.2

Советларнинг мустамлакачилик манфаат-
ларига хизмат қилувчи тадбирларидан бири 

1 Трагедия среднеазиатского кишлака... Т. 1. – С.224 – 225.
2 Шамсутдинов Р., Каримов Ш. Ватан тарихи (Ўзбекистон совет мус-

тамлакачилиги даврида). Учинчи китоб. – Тошкент: Шарқ, 2010. – Б.272.   

марказий ҳукумат томонидан Ўзбекистонга 
коллективлаштиришни ўтказишда байнал-
милалчилик ёрдами кўрсатиш баҳонасида 
кўплаб рус оилаларининг бу ерга кўчириб 
келтирилиши бўлди. Ўзбекистонга ташланган 
биринчи 25 минг десантчилар бунинг ёрқин 
далилидир. 25 мингчилар, аслида, советлар-
нинг республикамизда руслаштириш ва улуғ 
давлатчиликдан иборат сиёсатини амалга 
ошириш учун юборилган вакилларининг бир 
қисми эди. Десантчиларнинг иш билмаслиги, 
малакаси йўқлиги туфайли сотувчи, ўт ўчи-
рувчи, ҳаммом қоровули бўлиб ишлаганлар. 
Хуллас, Ўзбекистонда коллективлаштиришга 
ёрдам бериш учун юборилган биринчи гуруҳ-
даги 433 десантчидан фақат 170 нафари кол-
хозларда қолганди.3

Ўзбекистон советларининг IV қурултойи 
арафасида, 1931 йил 15 февралгача бўлган 
маълумотларга қараганда, республиканинг 
45 районидаги коллектив хўжаликлардан 
2648 бой қулоқ сифатида ҳайдалган бўлса, 
1932 йилда 3550 «қулоқ» коллектив хўжалик-
лардан ҳайдалган. Фақат 1930 йил 19 мартга-
ча Ўзбекистондан 1-тоифа концлагерларига 
қамаладиган «фаол қулоқлар»дан иборат 
1195 киши қамоққа олинди. 1930 – 1933 йил-
лар, яъни коллективлаштириш амалга оши-
рилган давр мобайнида ОГПУнинг Ўрта Осиё-
даги доимий вакиллиги ҳузуридаги «учлик» 
(Л.Н.Белский, В.А.Каруцкий, Бабкевич)нинг 
қарорлари билан кўпдан-кўп юртдошлар ҳар 
хил айблар билан отувга, концлагерларга, 
меҳнат-ахлоқ тузатиш лагерларига, махсус 
меҳнат посёлкаларига жазони ўташ учун 
ҳукм этилганлар.4

«Колхоз тузуми» мустаҳкамланиб бораёт-
ган бир шароитда колхозларни «ғоявий-таш-
килий» жиҳатдан мустаҳкамлаш ниқоби 
остида колхозларни «душман ва синфий жи-
ҳатдан ёт унсурлар»дан «тозалаш» кампания-
си олиб борилди. Бу тозаловнинг ўткир тиғи 
бадавлат қатламлардан чиққанлар, савдогар-
лар, ҳунармандлар, диндорларга қаратилган 

3 Кўрсатилган манба. – Б.375 – 377.
4 Ўша жойда.

эди. 1932 йилда ўтказилган «тозалаш» кампа-
нияси жараёнида республика колхозларидан 
3550 «қулоқ» ҳайдаб чиқарилди, улардан 306 
нафари колхозларнинг раислари, 756 нафари 
бошқарув аъзолари, 425 нафари бошқарув ко-
тиблари эди.1

Коллективлаштиришга қарши турган кўп 
минглаб деҳқонларни мудҳиш 1937 – 1938 
йиллардаги «Катта террор», «Қулоқлар опе-
рацияси» ўз домига тортди. Қишлоқ аҳолиси, 
айниқса, деҳқонлар, колхозчилар сиёсий қа-
тағон қурбони бўлдилар.

Бу каби бедодликлар, тазйиқ-таъқиблар, 
репрессив чоралар, қонунбузарликлар, зўра-
вонликлар, таҳқирлашлар қишлоқ аҳолиси, 
айниқса, деҳқонлар, шаҳардаги савдогар-ҳу-
нармандлар, диндорларнинг юртни тарк этиб 
чет элларга муҳожир бўлиб чиқиб кетишлари-
га сабаб бўлди.

МУҲОЖИРЛИК. Тўлиқ бўлмаган маълу-
мотларга кўра, камбағал ва ўртаҳол деҳқон хў-
жаликларидан 1073 таси Эронга, 1218 таси Аф-
ғонистонга, 40 га яқини Хитойга ўтиб кетган, 
1867 хўжалик чегарада тутиб қолинган.2 Бу 
каби хорижга чиқиб кетганлар жуда кўп эди, 
бу жараён мислсиз оғир кечган, бир қанчаси 
чегарачилар ўқидан ҳалок бўлган, айримлари 
Амударёдан қўлбола қайиқлар билан ўтиб ке-
таётганида сувга чўкиб кетган.

СУРГУН. Қулоққа тортилган деҳқонлар-
нинг фожиаси уларнинг ўзга юртларга сур-
гун қилиниши, сургундаги ҳаёти, турмушида 
яққол акс этган. 1930 йил 30 январдаёқ СССР 
ОГПУ коллегияси кенгашида қулоқлар опера-
цияси даврида 2-тоифали қулоқларни кўчи-
риш ҳақидаги қарор ва ОГПУнинг 2 февралда-
ги 44/21-сонли буйруғи асосида Ўзбекистонда 
ёппасига коллективлаштириш районларидан 
сургун қилиш амалга оширила бошланган.

1930 йили Ўрта Осиёдан 2-тоифа бўйича 349 
оила (1764 киши), 3-тоифа бўйича 159 оила (197 
киши), жами 508 оила (1961 киши) сургун қи-
линган, 240 оила эса қулоқ қилингани ҳолда 

1 Кўрсатилган манба. – Б.355.
2 Трагедия советской деревни. Коллективизация и раскулачивание. 

Документы и материалы в 5 томах. Т. 3. – М.: РОССПЭН, 2001.

сургун қилинмай қолган...3 Бу вақтда қулоқлар 
якка ҳолда ҳукмга тортилиб сургун қилинган. 
Бу сургун қилишнинг биринчи бочқичи эди. 
Иккинчи босқич 1930 йил охири – 1931 йил кўк-
ламидан бошланиб, йил охиригача давом этган. 
Бунда оммавий сургун қилиш амалга оширил-
ган.

ОГПУ раиси ўринбосари Л.Г.Миронов 1931 
йил 25 мартда Тошкентга Е.Г.Евдокимовга 
 (ОГПУнинг Ўрта Осиё бўйича доими вакили) 
йўллаган телеграммасида Ўрта Осиё бюроси 6 
март куни икки тоифадаги бойларнинг бирин-
чисини қатағон қилиш, иккинчисини колхоз-
лар массивларидан ташқарига кўчириш ҳақида 
қарор қабул қилгани ва бу ҳақда 17 мартдаёқ 
 Е.Г.Евдокимовга хабар қилгани, Ўрта Осиё бю-
роси бойларнинг Украина ва Шимолий Кавказ-
нинг пахтачилик районларига кўчирилишига 
қарши эмаслиги қайд этилган.4

ВКП(б) МК Сиёсий бюроси 1931 йил 20 июнда 
«Ўрта Осиёдан қулоқларни кўчириш тўғриси-
да» қарор қабул қилди. Ўрта Осиё бюросининг 
котиби К.Е.Бауманнинг Ўрта Осиёдан 6 минг 
қулоқ хўжалигини кўчириб, ундан 3 мингини 
Украинага, 3 мингини Шимолий Кавказга кў-
чириш ҳақида С.Косиор (ВКП(б) Украина МК 
биринчи котиби) ва Б.П.Шеболдиев (Шимолий 
Кавказ ўлка партия комитетининг биринчи 
котиби) билан келишилган таклифини маъ-
қуллайди. Бу қулоқ хўжаликларини Украина 
ва Шимолий Кавказга жойлаштириш ОГПУ 
раиси ўринбосари Е.Г.Евдокимовга топши-
рилган.5 Г.Г.Ягода ва ОГПУ бошқарма бошлиғи 
Е.Г.Евдокимов 21 июнда Тошкентга ОГПУнинг 
Ўрта Осиёдаги доимий вакили Г.П.Мацонга 
телеграмма йўллаб, Ўрта Осиёдан 6 минг қу-
лоқ хўжалигини кўчиришга қарор қилингани, 
3 минг оилани Шимолий Кавказ ўлкасига, яна 
3 минг оилани Украинага жўнатиш зарурлиги 
билдирилган.

Сиёсий бюро 1931 йил 13 июлдаги йиғили-
шида Ўзбекистон ва Тожикистондан Шимолий 
Кавказ ва Украинага кўчирилаётганлардан 

3 Советская деревня глазами ВЧК... Т. 3. Книга 1. – С.533.
4 РФ ФХХМА, 2-фонд, 9-рўйхат, 332-иш, 18-варақ.
5 Трагедия советской деревни... Т. 3. – С.146.

пахта етиштиришда фойдаланиш, Шимолий 
Кавказ бўйича Прикумск пахтачилик совхози-
га 1100, Воронцово районидаги Александровск 
«Терек» пахтачилик совхозига 1000, Темрюк 
районидаги Бугосовск пахтачилик совхозига 
450, Таманск пахтачилик совхозига 450, Ук-
раинанинг Херсон округи Каховский райо-
нига 400, Хорловск районига 800, Скадовск 
районига 400, Голопристан районига 300, со-
биқ Мелктопол округининг Ново-Васильевск 
районига 250, Ново-Троицк районига 250, Аки-
мовск районига 250 оила жойлаштирилиши 
ҳақида қарор қилинган.1

ЎзК(б)П МК, республика ҳукумати ва респуб-
лика ГПУ республикадаги 28 та шаҳар ва ра-
йоннинг ҳар бирига биттадан масъул ходимни 
вакил қилиб юборган.2 Ўзбекистондан сургун 
қилиш тадбирига ЎзССР ГПУсини бошқарган 
Р.А.Пиляр, В.М.Круковский бошчилик қилган.

Бу сургун қилинаётганлар Тошкент райо-
нидан 293 хўжалик (1102 киши), Юқори Чирчиқ 
районидан 73 хўжалик (412 киши), Самарқанд 
тезкор секторидан 700 хўжалик (3680 киши), 
Фарғона тезкор секторидан 1949 хўжалик 
(8343 киши), Бухоро тезкор секторидан 691 хў-
жалик (3820 киши), Термиз тезкор секторидан 
100 хўжалик (482 киши), республика бўйича 
жами 3795 хўжалик (17839 киши) эди.3

Бу сургун қилинганлар Украина ва Ши-
молий Кавказ районларидаги махсус меҳнат 
посёлкаларига жойлаштирилган. Улар бу ер-
лардаги пахтачилик совхозлари ва қишлоқ 
хўжалик артелларида махсус кўчкиндилар 
сифатида мислсиз оғир шароитларда ҳаёт ке-
чирганлар.

Сургун қилишнинг учинчи босқичи 1932 
йилга тўғри келган.

Ўрта Осиё бюроси қарори билан 1932 йил 
январида Фарғона округидан 1000 хўжалик 
Тожикистон ССРга кўчирилган.4 Номига их-
тиёрийлик, аслида, зўравонлик билан кўплаб 
деҳқонлар водийдан Тожикистонга ва Озар-

1 Кўрсатилган манба. – С.149 – 151.
2 ЎзРПДА, 58-фонд, 7-рўйхат, 250-иш, 48-варақ; Трагедия 

Среднеазиатского кишлака... Т. 2. – С.16 – 17.
3 РИСТТДА, 62-фонд, 2-рўйхат, 2530-иш, 92 – 94-варақлар.
4 ЎзР МДА, 90-фонд, 4-рўйхат, 90-иш, 2 – 3-варақлар.

байжонга кўчирилганлар. Улар пахтачилик со-
ҳасида тажрибакорлар деб ҳам аталган.

ВКП(б) МК Сиёсий бюросининг 1932 йил 10 
апрелдаги «Қулоқларни сургун қилиш ҳақи-
да»ги қарорига асосан 1932 йилда Ўзбекистон-
нинг ички ҳудудларига 6145 қулоқ хўжаликла-
ри (24778 киши) сургун қилинган. Сургун ўша 
йилнинг майида ўтказилган. Округлар кеси-
мида Тошкентдан 247 хўжалик (1132 киши), 
Самарқанддан 135 хўжалик (779 киши), Ан-
дижондан 1404 хўжалик (5977 киши), Қўқон-
дан 641 хўжалик (2596 киши), Бухородан 906 
хўжалик (4704 киши), Намангандан 275 хў-
жалик (1146 киши), Термиздан 265 хўжалик 
(1234 киши), Қашқадарёдан 600 хўжалик (1113 
киши), Хоразмдан 680 хўжалик (1160 киши) 
сургун қилинган.5

Якка ва жамоа тартибида ҳам қулоқ қилиш 
ва сургун этиш жараёни юз берган. Бу ҳақдаги 
маълумотлар Ўзбекистон Республикаси Дав-
лат хавфсизлик хизмати архивидаги ОГПУ 
доимий вакиллигининг Ўрта Осиёдаги вакил-
лиги ҳузуридаги «учлик»нинг йиғилишлари 
баённомаларида акс этган.

ОГПУ махсус посёлкалар бўлимининг 1933 
йил 19 июлдаги хатида «...15 июндан 20 июни-
гача Ўрта Осиёдан Шортандин станциясига 
500 оила – тахминан 2500 киши келиб меҳ-
нат посёлкаларига жойлаштирилгани, июль 
ойида эса Шортандин станциясига 3 йилдан 5 
йилгача қамоқ жазосига ҳукм этилган 30 000 
маҳбус келтирилиши, улар ҳам меҳнат посёл-
каларига қўшилишлари, уларнинг оилалари 
ҳам кейинчалик келтирилиши» қайд этил-
ган.6 Шимолий Қозоғистондаги махсус меҳнат 
посёлкаларида сургун қилинган қулоқ оила-
лар билан бирга ГУЛАГ ва ИТЛ лагерларидан 
келтирилган маҳбуслар ва уларнинг оилалари 
биргаликда кун кечирганлар, меҳнат қилган-
лар. Улар орасида Ўзбекистондан 2-тоифада-
ги, ҳатто 3-тоифадаги қулоқлар билан бирга 
Ўрта Осиё лагеридан келтирилган ўзбекис-
тонлик маҳбуслар ҳам бўлган.

5 ЎзР ПДА, 58-фонд, 8-рўйхат, 229-иш, 81 – 83-варақлар; Шамсутди-
нов Р. Қишлоқ фожиаси... – Б.301 – 308.

6 Шамсутдинов Р., Акбарова М. Шимолий Қозоғистон сургунидаги 
юртдошлар қисмати. – Тошкент: Шарқ, 2009. – Б.115.

Ўзбекистондан Украина, Шимолий Кавказ 
ва Шимолий Қозоғистонга сургун қилинган-
ларнинг махсус посёлкалардаги мислсиз оғир 
турмуши, меҳнати, яшаш шароити, очарчи-
лик азоб-уқубатлари, фожиали қисматлари 
ҳужжатларда ўз ифодасини топган.

Айбсиз қулоқ қилиниб, сургун этилган 
минглаб, ўн минглаб одамлар азоб-уқубат-
ларининг заҳри узоқ вақтларгача кетмади. 
Фақат буюк истиқлол туфайли юз минглаб 
деҳқонлар, «собиқ қулоқлар» юзидаги шар-
мандали «қулоқ» тамғаси олиб ташланди, 
улар реабилитация қилинди. Уларнинг шу 
бугунги кунга эсон-омон етиб келганлари 
кексалик гаштини суриб, тангри таолодан 
юрт тинчлигини, осойишталигини, халқи-
миз равнақини тилаб ҳаёт кечирмоқдалар. 
Уларнинг фарзандлари, набиралари, яқин-
лари эса истиқлолга эришган Ўзбекистон 
мустақиллигини мустаҳкамлаш, юрт бой-
лиги, фаровонлигини янада юксалтириш, 
мулкдорлар синфини яратиш, демократик 
давлат, фуқаролик жамиятини қуриш учун 
бир ғайратларига ўн ғайрат қўшиб меҳнат 
қилмоқдалар.

Шундай қилиб, қулоқларни синф сифати-
да тугатиш асосида Ўзбекистонда советлар то-
монидан амалга оширилган коллективлашти-
риш натижалари ва оқибатлари нималардан 
иборат бўлган деган саволга қуйидаги жавоб-
ларни келтириш мумкин:

– коллективлаштириш сиёсий жиҳатдан 
жуда катта муваффақият эди. Сталин учун 
коллективлаштириш хато бўлмаган, балки 
буюк ғалаба ҳисобланган. Сиёсий ҳокимият 
мамлакат бўйича ўз қўлида ҳам сиёсий, ҳам 
иқтисодий ҳокимиятни тўлалигича моно-
полиялаштириб олди. Коллективлаштириш 
тугалланганидан сўнг мамлакатнинг бутун 
иқтисодий ҳаёти марказлашган ҳолда совет 
раҳбарияти қўлига ўтди, барча фуқаролар 
давлатга сиёсий ва иқтисодий соҳаларда бу-
тунлай қарам бўлиб қолди. Айни дамда, маъ-
навий ҳаётнинг ўзи ҳам монополиялаштирил-
ди. Бундан Ўзбекистон ҳам мустасно эмасди. 
Республикада советларнинг мустабид режими 

мустаҳкамланди. Республика партия ташки-
лоти марказ раҳбарлигида бутун ижтимоий-
сиёсий, иқтисодий-маънавий ҳаётга партия 
монополиясини жорий эта олди, ўзбек мил-
лий қишлоғи ҳаётида совет режимининг сиё-
сий, иқтисодий базаси мустаҳкамланди;

– республикадаги туб ерли маҳаллий аҳоли-
нинг 80 фоиздан ортиғи эркин мулкчилик ва 
бозор иқтисодиёти муносабатлари шароити-
да қишлоқда яшар эди. Коллективлаштириш 
сиёсатининг амалга оширилиши натижасида 
эркин мулкчиликнинг ва бозор иқтисодиёти 
муносабатларининг ҳамма кўринишларига 
барҳам берилди. Хусусий мулкчилик бата-
мом тугатилди. Унинг ўрнига социалистик 
мулкчилик деб аталган янги мулкчилик шак-
ли жорий этилди. У икки кўринишда: давлат 
мулкчилиги ва коллектив мулкчилик шак-
лида рўёбга чиқарилди. Бу мулк шакллари 
шакл-шамойили, ташқи кўриниши жиҳати-
дан бир-бирларидан фарқ қилса-да, моҳият-
мазмуни жиҳатидан фарқли томонлари йўқ 
эди. Аслида, коллектив хўжалиги ҳам давлат 
мулки ҳисобланарди.1 Умуман, коллективлаш-
тириш ўзбек қишлоғи тарихий ривожланиши-
нинг соғлом жараёнларига тўсқинлик қилди. 
У деҳқонларнинг давлат томонидан асоратга 
солинишига олиб келди. Колхозларга зўрлик 
билан ҳайдаб кирилган деҳқонлар барча асо-
сий фуқаролик ҳуқуқларидан, аввало, кўчиб 
юриш эркинлиги, касб фаолиятини танлаш 
ҳуқуқларидан маҳрум қилиндилар2;

– коллективлаштириш сиёсатининг қиш-
лоқда амалга оширилиши натижасида со-
ветлар ҳукумати инсон ва фуқароларнинг 
барча ҳуқуқ ва эркинликларини оёқости қил-
ди, уларни бундан маҳрум этди. Давлат ва 
коллектив хўжаликлари (совхоз ва колхоз)га 
уюшган қишлоқ фуқаролари ўз хусусий мулк-
ларидан умуман маҳрум бўлдилар. Давлат ва 
коллектив хўжаликлари қадимги қулдорлик 
давлатларидаги қулчилик плантацияларини 
эслатар эди. Бу хўжаликдаги фуқаролар од-

1 Шамсутдинов Р., Каримов Ш. Ватан тарихи (Ўзбекистон совет мус-
тамлакачилиги даврида). Учинчи китоб. – Б.279.

2 Ўзбекистоннинг янги тарихи. Ўзбекистон совет мустамлакачилиги 
даврида... – Б.356.

дий инсоний ҳуқуқлардан ҳам маҳрум эдилар. 
Оғир меҳнат эксплуатацияси хотин-қизлар ва 
ёш болаларни бир умрга майиб-мажруҳ қилди. 
Хўжаликларга ойлик тўланмас, меҳнат ҳақи 
ёзиларди, холос. Улар асосан томорқа ҳисоби-
дан кун кечирар эдилар. Арзимаган «гуноҳи» 
(ишга чиқмаганлиги, тирикчилик ташвиш-
лари билан шуғулланганлиги) учун уларнинг 
томорқа ерлари тортиб олинар, оғир солиқ-
лар солинар эди. Оғир кулфат ва жабр-зулм-
лардан қочиб кетмаслиги учун деҳқонларга 
паспорт бериш тартиби ўрнатилмади. Хуллас, 
мустамлакачилик идора усулининг бундай 
даҳшатли шаклини ҳатто чор Россияси ҳам 
ўйлаб топа олмаган эди;

– коллективлаштириш натижасида мажбу-
ран ташкил қилинган «колхоз-совхоз» тузуми 
ердан фойдаланишнинг яроқсиз шакли бў-
либ, охир-оқибатда аграр ишлаб чиқаришни 
таназзулга олиб келди;

– Ўзбекистонда ўзига тўқ, ишнинг кўзини 
биладиган тадбиркор, мулкдор деҳқонлар қу-
лоқлар сифатида тугатилди. Бу иш энг қўпол 
ва ваҳшийларча бир кўринишда амалга оши-
рилдики, уни сўз билан ифодалаш ниҳоятда 
мушкулдир;

– коллективлаштириш чорвачиликка жу-
да катта зарар келтирди. 1928 – 1932 йиллар-
да салкам 715 минг қорамол, салкам 160 минг 
бош от, 49 минг бош туя, 123 минг бош эшак ва 
хачир, бир неча юз минг бош қўй ва эчкилар 
камайиб кетди1;

– коллективлаштиришнинг мақсадларидан 
бири СССРнинг пахта мустақиллигини таъ-
минлаш ишига улкан ҳисса қўшиш эди. Шу 
мақсадда республикада пахта яккаҳокимли-
ги ўрнатилди. Шимолий Кавказга, Украинага, 
Озарбайжонга, Қозоғистонга, Ўрта Осиёнинг 
ички ҳудудларига сургун қилинган собиқ қу-
лоқлар бу бегона юртларда пахта етиштириш 
билан машғул бўлдилар. Пахта мустақиллигига 
эришишда уларнинг ҳам хизмати катта бўлди.

Қуйида Москва-Волга канали қурилишида 
ишлаётган ўзбек маҳбусларнинг меҳнат жараё-
нидан айрим лавҳалар келтирилмоқда.

1 Шарқ юлдузи. 1992. №12. – Б.185.

ТОЖИКИСТОНДА 
ЎЗБЕК ЭТНИК 

ИДЕНТИВЛИГИНИНГ 
РИВОЖЛАНИШИГА ТАЪСИР 

ҚИЛУВЧИ ОМИЛЛАР
Тед Элдер,

Тожикистон Миллий университети

Бугунги кунда Тожикистондаги ўзбеклар 
орасида ўзликни англаш масалаларини аниқ-
роқ тушуниш учун идентивликнинг тарихий 
ривожланишини тушуниш муҳимдир. Ушбу 
соҳага оид адабиётларни ўрганиш натижасида 
маълумотларнинг хилма-хиллиги эътиборга 
молик.

Ушбу мақолада ўзбек этник ўзлигининг 
умумий талқинлари муҳокама қилинди. Шу-
нингдек, бугунги Тожикистондаги ўзбекларни 
ташкил этадиган турли халқлар ўрганилиб, 
этник ўзига хослиги аниқланди. Кейин ўзбек 
ва тожик этник ўзлиги масаласи таҳлилга тор-
тилди. Собиқ Совет Иттифоқи раҳбарларининг 
Марказий Осиёда шахсият масаласига бўлган 
муносабатлари ва унинг ривожланишидаги 
аҳамияти ҳақида тўхталинди. Ниҳоят, Тожи-
кистондаги ўзбекларнинг аҳволи, бу ерда ўз-
бекларнинг турли гуруҳлари қандай келиб 
қолганларига назар ташланди.

Ўзбек этник ўзлигини талқин қилиш 
йўллари

Ўзбеклар ўзлигини ривожлантириш маса-
ласидаги қарашларни тахминан икки гуруҳга 
бўлиш мумкин: 1) ўзбекларни узоқ ва буюк та-

рихга эга деб билувчилар; 2) ҳозирги ўзбек эт-
ник ўзлиги, асосан, совет ҳукумати томонидан 
шакллантирилган (Abdullaev, 2012), кейин мус-
тақил Ўзбекистон раҳбарлари томонидан та-
комиллаштирилган (Torbakov, 2000) деб билув-
чилар. Россия Фанлар академиясидан Сергей 
Абашин бу икки талқинни «примордиализм» 
ва «конструктивизм» деб номлайди (Abashin, 
2003: 32). Биринчи тоифага кирувчилар, авва-
ламбор, Совет давлатининг ёки мустақил Ўзбе-
кистоннинг бир қисми сифатида ёзадиганлар-
дир. Бу асосан давлат ўз мақсадларига эришиш 
учун тарих ва / ёки антропологияни қўллайди-
ганга ўхшайди (Lui, 2011: 118).

Иккинчи гуруҳдагилар умуман бошқача 
манзарани тушунтирадилар. Ўрта Осиёда ўз 
хонликларини бошқарган хонлар аҳолиси-
нинг этник таркибига умуман қизиқиш йўқ эди 
(Bergne, 2007). 1917 йилгача бугунги кунда ўзбек 
деб ҳисобланганларда замонавий, аниқ бел-
гиланган миллатга мансублик тушунчаси йўқ 
эди (Allworth, 1990: их, 179) (Olimov, 2002). Игорь 
Торбаковнинг ёзишича, «ХIХ асрда Россиянинг 
Ўрта Осиёга бостириб киришига қадар этник 
ва миллат тушунчалари минтақа халқлари 
учун асосан ёт бўлган» (Torbakov, 2000). Ҳатто 
русларнинг шарқшунос мутахассиси Василий 

Бартольд 1927 йилда шундай ёзган эди: «Ўрта 
Осиёдаги кўчманчи халқлар ўзларини аввал 
мусулмон, кейин эса ҳар қандай шаҳар ёки ви-
лоят аҳолиси деб билишади. Уларнинг назари-
да, этник тушунчалар деярли ҳеч қандай аҳа-
миятга эга бўлмаган» (Torbakov, 2000).

Хўш, агар бугунги кунда ўзбекларда юз йил 
олдин алоҳида этник гуруҳ бўлиш ҳисси бўлма-
ган бўлса, ҳозирги этник туйғу қандай ҳосил 
бўлган ва ривожланган? Ўзбеклар туркий қаби-
лалардан келиб чиққан, шунингдек, «сартлар» 
номи билан аталган турк-форс халқларининг 
бир қисми саналади.

Қабилалардан келиб чиққан ўзбеклар

Бугунги кунда ўзбек деб аталадиган кўп-
лаб одамлар турли хил туркий қабилалардан 
келиб чиққан, уларнинг баъзилари кўчманчи 
ёки ярим кўчманчи бўлган (Bergne, 2007: 44). 
Хаников XIX аср ўрталарида маълум бўлган 97 
ўзбек қабилалари ва қавмларини санаб ўтади 
(Chika, 2001: 119). Карамешеванинг айтишича, 
XIX аср охири ва XX аср бошларида ҳозирги 
Жанубий Ўзбекистон ва Тожикистон ҳудудла-
рида яшаган «ўзбек» номи остида йигирма-
дан ортиқ турли қабилалар рўйхати мавжуд 
(Karamesheva, 1976: 70). Scholebelein 1994 йили 
ўзбек этник гуруҳининг шахсияти ҳақидаги 
тезисида 1924 йилда советлар томонидан олиб 
борилган Бухоро рўйхатидан 100 дан ортиқ қа-
билалар ва субқабилалар рўйхати жадвалини 
тақдим этади (Schoeberlein, 1994: 154-155). Тур-
ли хил қабилаларни тадқиқ қилиш ушбу мақо-
ланинг доирасидан ташқарида бўлса-да, шуни 
таъкидлаш керакки, бу қабила ўзлиги XIX ва 
XX асрларда ички ва ташқи одамлар томони-
дан аниқ маълум бўлган ва ишлатилган.

Сартлар

Бугунги кунда ўзбек деб аталадиганларнинг 
баъзилари ҳозирги Ўзбекистон ва Тожикистон 
ҳудудида яшовчи туркий ва форс халқлари 
аралашган ва кўпинча «сартлар» деб номлан-
ган ўтроқ халқлардан келиб чиққан (Allworth, 
1990: 42; Schoeberlein , 1997: 5). «Сарт» бироз 

чалкаш атама бўлиши мумкин, чунки у тур-
ли даврларда турли хил одамлар томонидан 
турли хил ишлатилган (Schoeberlein, 1994: 168; 
Bergne, 2007: 8). Бу, Ўрта Осиёга руслар келгу-
нига қадар ишлатилган «кўчманчи халқ»дан 
фарқли ўлароқ, «ўтроқ халқлар»ни англатади 
(Allworth, 1900: 177).

«Сарт» атамаси форслар билан аралашган 
турклар ҳамда «турклашган» бўлиб қолган 
форслар учун умумий маънода ишлатилган, 
шунинг учун бироз ноаниқ атама бўлган (Starr, 
2011: 279). Сартлар, одатда, икки тилли бўлиб, 
улар туркий ва форс тилларида гаплашар эди-
лар (Бергне, 2007: 7; Nazaroff, 1932: 56). Шуниси 
қизиқки, ҳатто Ленин ва Сталин ҳам ўзлари-
нинг оммавий мурожаатларида «ўзбеклар» ёки 
«тожиклар» ўрнига «Туркистон сартлари»га му-
рожаат қилишган (Allworth, 1990: 178). Больше-
виклар инқилоби пайтида Ўрта Осиёда яшаган 
рус Назароф ва австриялик Крист асосан сарт-
ларга мурожаат қилишади, ўзбеклар ва тожик-
лар хақида эса кам ёзишади. Лекин уларнинг 
иккаласи ҳам сартлардан ажралиб туришини 
ёзади (Nazaroff, 1932: 17, 41) (Krist, 1939: 78, 107, 
117). Шундай қилиб, бу кенг этник спектр мав-
жуд эди, бир томонида ярим кўчманчи туркий 
халқлардан (ўзбеклардан), бошқа томонда форс 
тилида сўзлашувчи тоғлардагилар (тожиклар), 
ўртада катта сартлар массаси бўлиб, спектр бўй-
лаб аниқ чегаралар йўқ (Bergne, 2007: 9) (Chika, 
2001: 113-114). Россия Фанлар академиясининг 
ҳисоботига кўра, совет комиссарлари маданий-
лингвистик чегараларни «ўта ноаниқ» деб топ-
дилар (Allworth, 1990: 179, 186). Шунга қарамай, 
бу одамлар учун асосий идентификаторлар 
уларнинг диний мансублиги (мусулмон), келиб 
чиқиш минтақаси ва ундан сўнг ижтимоий мав-
қеи эди (Torbekov, 2000). Этник ўзлик узоқдаги 
тўртинчи идентификатор эди, «сарт» кўплаб 
туркий ва форс ўтроқ халқлардан иборат эди. 
«Сартлар», тожиклар ва ўзбеклар ... гуруҳда 
эксклюзивлик ва бирдамлик туйғуларини ҳис 
этишмади» (Allworth, 1990: 196).

Ўзбек ва тожик

Бугунги кунда намоён бўлаётган ўзбек ва 
тожикларнинг ҳанузгача мустаҳкамланиб бо-

раётган этник ўзига хосликлари Совет Итти-
фоқи Марказий Осиёга келгунига қадар этник 
ўзлик сифатида тушунилмаган эди. Алишер 
Навоий ёзган:

«Бу икки халқ авлодлар давомида бир- бири 
билан қаттиқ аралашиб келган. Икки халқ ўр-
тасида жуда кўп аралашиш ва алоқа мавжуд ва 
улар бир-бирлари билан ҳеч қандай тўсиқсиз 
гаплашиши ва тушуниши мумкин». Шунинг 
учун тожик тилида туркий унсурлар жуда кўп, 
нега ўзбек тилида бошқа туркий тилларга қа-
раганда кўпроқ форс элементлари мавжуд? 
(Shermatov, 1993: 108). Ўзаро никоҳлар шунча-
лик кенг тарқалган эдики, улар ўзлари ким 
«тожик», ким «ўзбек» эканлигини аниқлашда 
қийналардилар (Rowe, 2002: 258). Старр буни қу-
йидагича ифодалайди: «ўзлик генлардан кўра 
кўпроқ афзалликка эга эди» (Starr, 2008: 11). 
Дарҳақиқат, советлар Туркистони этник хусу-
сиятларига кўра ҳудудга ажратиш бўйича Тур-
кистон комиссиясини ташкил қилганида уни 
«қирғизлар» (кейинчалик улар «қозоқ» деган 
маънони англатишини аниқладилар), «турк-
манлар» ва «ўзбек-тожиклар» ҳудудларига бў-
лишни таклиф қилдилар (Allworth, 1900: 181). 
Комиссия ўзбеклар ва тожикларни биргаликда 
бир гуруҳга киритади. Тиллари бир-биридан 
фарқ қилса-да, тожик ва ўзбекларнинг мадания-
ти бир-биридан фарқ қилмайди. Ҳозирги тожик 
тарихчиси Камол Абдуллаев буни қуйидагича 
изоҳлайди: «ўзбеклар тўлиқ туркий эмас, то-
жиклар ҳам бутунлай эронлик эмас» (Abdullaev, 
2012). Schoeberleinнинг айтишича, «марказий 
осиёликларнинг аксарияти бир хил маданият-
га мансуб бўлиб, у жуда хилма-хил ва бир-бири 
билан жуда аралашган, шунинг учун «тожик-
лар» ёки «ўзбеклар»нинг алоҳида маданиятини 
аниқлаш имконсиздир» (Schoeberlein, 1994: 21), 
шунинг учун уларни ҳудудларга бўлишни так-
лиф қилдилар (Allworth, 1900: 181).

Бошқа бир муаллифнинг айтишича, «ўзбек» 
ва «тожик»нинг қатъий этник категорияла-
ридан фойдаланиши «тоғли / пасттекислик, 
кўчманчи / савдогар / деҳқон, автохтон / кўчи-
рилган, миллатлараро муносабатларни жон-
лантирувчи» фарқларини тушуниш учун етар-
ли эмас (Ferrando, 2013: 49). Шунинг учун ҳам 

1925 йилда тожик ташкилий бюросининг Тош-
кентдаги Ўрта Осиё бюросига берган ҳисобо-
тида тожикларнинг туркий тилда сўзлашувчи 
гуруҳлар билан сингишиб кетганлиги сабабли 
уларни излаб топиш қийин бўлганлиги айтил-
ган (Kassumbekova, 2011: 361). Бу Совет Иттифо-
қи даврида кўп этник ўзига хосликлар унчалик 
аҳамиятга эга бўлмаган, аралаш этник муҳитда 
яшалган даврга тўғри келган (Parshin). Дарҳа-
қиқат, 1990 йилларда кўплаб самарқандликлар 
учун оила аъзоларини ўзбек, бошқаларини эса 
тожик деб билиш кўпинча умуман аҳамиятсиз 
бўлган (Schoeberlein, 1994: 122).

Ушбу ассимиляциянинг яна бир сабаби шун-
даки, Самарқанд, Бухоро ва Фарғона водийси-
даги форс тилида сўзлашувчилар туркий тилда 
сўзлашадиган қўшниларига Бухорода (1785 йил-
да Марвдан кўчиб келган) форсийзабон эрон-
ликларга қараганда кўпроқ ўхшашлик ҳис қил-
дилар. Совет ҳукумати Қоратегин ва Дарвоздаги 
каби тоғли водийларда форс тилида сўзлашади-
ган халқлар эмас, дастлаб Бухородаги эронлик-
лар бошчилигидаги коммунистик партиянинг 
форс тилида сўзлашадиган қисмини яратди. Со-
ветлар бу эронликларни бошқа форсийзабонлар 
билан ажратиб турадиган тўсиқни, уларнинг 
шиалар эканини тушунолмадилар. Форс тилида 
сўзлашадиган суннийлар, иккаласи ҳам қўшни 
бўлишларига қарамай, форсийзабон шиалар-
га қараганда туркийзабон суннийларга кўпроқ 
яқинлик ҳис қилдилар (Bergne, 2007: 23). Бундан 
ташқари, текисликдаги форсийзабонлар, тоғли 
водийларнинг форс тилида сўзлашувчиларидан 
фарқли равишда, иқтисодий ва маданий муҳит-
ларга эга эдилар. Дарҳақиқат, улар бир-бирлари 
билан жуда кам тўғридан-тўғри алоқа қилишган 
(Akiner, 2001: 7).

Советлар шахсиятларини «яратадилар»

Биз илгари этник жиҳатлар лойқа ва таъ-
рифлаш қийин бўлганини тушунтирган эдик. 
Аммо совет раҳбарлари ҳар бир этник гуруҳ 
учун миллий ҳудуд, тил ва маданият яратишга 
интилганлиги сабабли бу этник ўзлик мустаҳ-
камланиши керак эди (Martin, 1998: 859). Со-
вет Иттифоқи давридан олдин бу шахсиятлар 
хира ва ноаниқ шаклда бўлган эса-да, советлар 

уларни аниқлаш ва бир хил ҳолга келтиришга 
киришдилар (Lui 2011: 118). Масалан, улар ҳу-
дуд (Ўзбекистон Совет Республикаси) ва янги 
аниқланган ўзбек миллий ўзлиги ўртасида боғ-
ланишни яратдилар (Fumagalli, 2005: 39).

Ўзбекистон ССР ташкил топгандан сўнг 
«сарт» атамаси ишлатилмай қолди ва барча 
туркийзабон сартлар «ўзбеклар»га айланди, 
форс тилида сўзлашадиган барча сартлар эса 
«тожиклар»га айланди (Schoeberlein, 1997: 5). 
Бу турколог Александр Самойловичнинг так-
лифи эди ва «сарт» атамаси 1926 йилги аҳо-
лини рўйхатга олиш бўйича этник гуруҳ тои-
фасида танланмади (Hirsch, 2000: 222). Ушбу 
ёндашувнинг аниқ муаммоси шундаки, кўп-
чилик сартлар икки тилли эди. Шундай қилиб, 
Ўзбекистон ССРда, хусусан, Фарғона водийси-
да сартларнинг аксарияти ўзбеклар тоифаси-
га кирди. Лақай, қарлуқ ва чиғатой сингари 
кичикроқ, кўпроқ қабилавий туркий гуруҳлар 
ҳам «ўзбек»нинг кенг тоифасига киритилди 
(Schoeberlein, 1997: 6).

Файзулла Хўжаев Ўзбекистон ССРнинг даст-
лабки раҳбарларидан бири, туркий ва форс 
тилларини яхши биладиган «сарт»нинг клас-
сик намунасидир. У Россияда ўқиб, Ўзбекистон 
ССРга қайтиб келганидан кейин ўзи учун «мен 
ўзбекман» деб қарор қилди ва бу оқилона сиё-
сий қарор бўлди (Chika, 2001). Илгари у «тожик» 
ёки «ўзбек эмас» бўлганлиги учун эмас, шунча-
ки ўша қатъий этник тоифаларга бўлинмаган 
эди. Аммо тожик халқи ўзлигининг ўзбек хал-
қиникидан фарқли равишда мустаҳкамлани-
шига ёрдам берган нарса Ўзбекистон ССРнинг 
янги «ўзбеклари» ўзларини ва туркий тилни 
тарғиб қилишлари, форс тилида сўзлашувчи-
лар четда қолдирилганлиги, менсимаганлиги 
эди. Бу форс тилида сўзлашувчилар учун со-
ветлар томонидан белгиланган «тожик» гуру-
ҳи билан бирлашишга туртки бўлди (Bergne, 
2007).

Ҳам ўзбеклар, ҳам тожиклар учун этник ва 
миллий шахсиятларни аниқлашга қаратил-
ган саъй-ҳаракатлар натижасида анъанавий 
равишда жуда симбиотик муносабатларга эга 
бўлган бу халқлар аста-секин ўзаро ҳудуд ва 
маданий рамзлар учун рақобатдош рақиблар-

га айланишди (Subtelny, 1994). Советларнинг 
ноаниқ гуруҳлардан аниқ этник ўзига хослик-
ларни аниқлашга уриниши асосан муваффа-
қиятли бўлди ва у Совет ҳукумати томонидан 
белгиланган ҳудудларга бириктирилди. Бу-
гунги кунга келиб кўплаб «ўзбеклар» ва «то-
жиклар» азалдан фарқланиб турадиган халқ-
ларнинг ушбу «метаҳикоясини» тўлиқ қабул 
қилдилар. Улар кўплаб олимларнинг, шу жум-
ладан, собиқ Совет Иттифоқидан бўлган баъзи 
олимларнинг «органик ва ажралмас эрон-тур-
кий» алоқаси бор деган тушунча бўйича хабар-
лари йўқ (Horak, 2010: 73).

Ўзбеклар Тожикистонда

Аммо Ўзбекистон ССРдан ташқаридаги ўз-
беклар бирхиллаш жараёнидан (юқорида тав-
сифланган) деярли Ўзбекистон ССРдаги каби 
ўтмаганлар. Демак, Ўзбекистондаги ўзбеклар 
умуман бир хил бўлмаса-да, Тожикистоннинг 
ўзбеклари бундан ҳам кам бирхиллашган 
(Bleuer, 2007: 29). Шунингдек, Тожикистондаги 
ўзбекларга озчиликлар совет тизимида бўлган 
«нормал» тарзда озчилик гуруҳи сифатида 
қарашмаган, чунки ўзбеклар Ўзбекистон ССР 
таркибида «титул» миллат бўлган (Fumagalli, 
2005: 89). Бу икки нарса нега Тожикистонда 
«ўзбеклар» деб таснифланганлар Ўзбекистон-
даги «ўзбеклар»га қараганда анча хилма-хил-
лигини ва уларнинг кўпчилигида оддийгина 
«ўзбеклар»дан фарқли, баъзан эса кучлироқ 
хусусиятларга эга эканлигини тушунтиради. 
Дарҳақиқат, «ўзбек» деб ўйлашнинг энг яхши 
усули ҳозирги Тожикистон ҳудудида қандай 
яшаганлиги тўғрисида ҳар хил тарихга эга бўл-
ган турли гуруҳлар учун «соябон атамаси» бў-
лиши мумкин (Akiner, 2001: 9).

Акинер Тожикистондаги «ўзбеклар»нинг 
учта асосий гуруҳини қайд этади:

Биринчидан, асосан Тожикистоннинг жану-
би-ғарбий қисмида яшовчи туркий қабилалар-
нинг биринчи тўлқини авлодлари.

Иккинчидан, асосан марказ-ғарбда яшовчи 
ва сўнгги пайтгача ярим кўчманчи бўлган ик-
кинчи тўлқин авлодлари.

Энг катта гуруҳ – ҳозирги лақайлар сингари 
учинчи тўлқин авлодлари.

Шунингдек, у ўзбекистонликларнинг Тожи-
кистонда ихтиёрий равишда ёки депортация 
натижасида жойлашиб олган кичикроқ жамоа-
лари борлигини эслатиб ўтади (Akiner, 2001: 9).

Олимов ва Олимова буни бошқа йўл билан 
изоҳлашади. Улар Тожикистоннинг ўзбеклари-
ни «диаспора» ва «ирредента» ёки туб аҳолига 
ажратадилар. Диаспора – боль шевик инқило-
бидан бери Ўзбекистон ССРдан кўчиб келган-
лар. Ирредентани икки гуруҳга бўлиш мумкин. 
Биринчиси – асосан Ўзбекистонга қўшни мин-
тақаларда яшовчи ўзбекларнинг ихчам аҳоли 
пунктларида яшовчилар. Улар қабилавий ало-
қаларини йўқотганлар. Иккинчиси – яқинроқ 
келган кўчманчи қабилалар, масалан, лақай, 
қарлуқ ва бошқалар (Olimov, 2002).

Бошқалар диаспорани тўғри келадиган 
атама эмас деб ўйлашади, чунки ҳозирги Ўз-
бекистон ҳудудидан келиб чиққан ўзбеклар 
ўзларини ҳеч қандай тарзда унга тегишли деб 
ўйлашмайди (Fumagalli, 2007: 581) (Fumagalli, 
2005: 184) (Lui, 2011 : 65).

Автоном Тожикистон ССР аҳолисининг 1926 
йилдаги расмий статистик маълумотларига 
кўра ўзбекларнинг фоизини ўрганиш жуда қи-
зиқ.

Вилоят бўйича (% ҳисобида)
Ҳисор 32, Кўлоб 20, Қўрғонтепа 54,9, Гарм 

0, Бадахшон 0, Панжикент 19,3, Ўратепа 33,1 
(Kassumbekova, 2011: 356).

Аҳолини кўчириш

Тожикистонда ўзбек шахсияти масалалари-
ни тушунишнинг яна бир муҳим элементла-
ридан бири XX асрда содир бўлган аҳолининг 
кўчирилишидир. Буни тушуниш учун биз аҳо-
ли кўчирилишини собиқ Совет Иттифоқида 
тасаввур қилинган ҳолда кўриб чиқишимиз 
керак. Айнан большевикларнинг «барча та-
биий ва ижтимоий» нуқсонларни, хусусан, ре-
жалаштирилган кўчириш орқали «тиклаш» қо-
билиятига ишонишлари Россия / СССР бўлган 
улкан мамлакатнинг «табиий ва демографик 
ресурслари ўртасидаги тарихий номувофиқ-

ликни бартараф этиш» эди (Polian, 2004: 64). 
Дарҳақиқат, 1930 – 1940 йилларда Совет Итти-
фоқи ҳудудида 2,5 миллион одам турли сабаб-
ларга кўра мажбуран кўчирилган (уларнинг 
81% 1930 – 1932 йилларда) (Polian, 2004: 86). 
Полиан «репрессив» ва «репрессив бўлмаган» 
миграцияларни ажратиб беради. Тожикистон-
даги содир бўлганларни у «режалаштирилган» 
ёки «ихтиёрий-мажбурий» миграциялар деб 
атайди. Аниқроғи, улар «тоғлардан текислик-
ка» ёки «деҳқон» кўчириш тоифасига киради 
(Polian, 2004: 45).

Тожикистон ССРда 1925 – 1940 йилларда 
48000 дан зиёд хўжаликлар жанубий текислик-
ларга, асосан, тоғли ҳудудлардан (Қоратегин 
ва Дарвоз), шунингдек, республика ташқари-
сидан кўчирилган (Kurbonova, 1993: 63). Ушбу 
кўчиришнинг асосий сабаби пахта етиштириш 
эди (Polian, 2004: 67) (Ferrando, 2013: 39). Даст-
лаб тоғлардан келган ўтроқ тожиклар ярим 
кўчманчи ўзбекларга / лақайларга қараганда 
пахта етиштиришда яхшироқ бўлади деб ўй-
лаган бўлсалар-да, тоғда туғилган тожиклар 
текисликда пахта етиштириш учун зарур таж-
рибага ва қизиқишга эга эмас эдилар. Эдельсон 
ва бошқалар ўзбекистонлик тажрибали пах-
такорларни олиб келишни таклиф қилишди 
(Kassumbekova, 2011: 360). 1935 – 1938 йилларда 
миллий ер қўмитаси Шимолий Тожикистон 
ССРдан 6000 хонадонни ва анъанавий равишда 
пахтачилик билан машҳур бўлган Ўзбекистон 
ССРнинг Фарғона водийсидан 9000 хонадонни 
кўчиришни режалаштирган (Kassumbekova, 
2011: 360). Оливиер маълумотларига кўра, Фар-
ғона водийсининг Ўзбекистон ССРдаги қисми 
ва бошқа Ўрта Осиё республикаларидан 100 
000 киши 1925 – 1939 йилларда кўчирилган. 
Улар Вахш водийсида, Қўрғонтепа, Кўлоб ва 
Ҳисорда жойлашганлар (Ferrando, 2013: 41). 
Фарғона водийсидан бўлган ўзбек қулоқлари 
(бой деҳқонлар) ҳам ҳозирги Хатлон вилоятига 
сургун қилинганлар орасида эди (Akiner, 2001: 
22). Ушбу кўчириш Юқори Вахш водийсини шу 
қадар ўзгартириб юбордики, 1980 йилларга ке-
либ аҳолининг 90% янги келганлар, шу жумла-
дан, Фарғона водийсидан ва Ўзбекистон ССР-

нинг бошқа жойларидан бўлган ўзбеклар эди. 
Қолган 10% лақай ва қўнғирот каби қадимги 
ўзбек қабилалари эди (Akiner, 2001: 23). Бошқа-
лар ўз хоҳишларига кўра Ўзбекистон ССРдан 
Тожикистон ССРга кўчиб келишган ва «аҳоли-
ни кўчириш» доирасида кўчиб келганларга 
қараганда бироз бошқача тарихга эга. Совет 
Иттифоқининг славян халқини Тожикистон 
ССР, хусусан, Душанбега кўчиб ўтишга ва Тожи-
кистон ССР қурилишида ёрдам беришга ундаш 
ҳаракатлари Иккинчи жаҳон уруши ва ундан 
кейинги даврларда ҳам амалга оширилди. Ўз-
бекистон ССРнинг Ургут туманидаги иқтисо-
дий шароитлардан чарчаган кўплаб ўзбеклар 
у ердан Тожикистоннинг шаҳар марказларига 
кўчиб ўтишни танладилар. У ерда уй-жой ва 
тирикчилик қилиш учун кўплаб имкониятлар-
га эга бўлдилар.

1991 – 1992 йилларда қадимги қабилавий 
гуруҳлар ҳам, яқин тарих давомида келган гу-
руҳлар ҳам Тожикистоннинг мустақилликдан 
кейинги фуқаролар уруши пайтида, айниқса, 
мамлакатнинг жанубий қисмида яна бир ға-
лаённи бошдан кечирдилар. Кўпчилик қўшни 
мамлакатларга қочиб кетди ва / ёки уруш пай-
тида бошқа жойга кўчди. Бу ўзбек этник ўзига 
хослигига оид саволларни янада лойқа қилди.

Статистик маълумотларга кўра, 1979 йилда 
Тожикистон аҳолисининг 23% ўзбек бўлган, 
1989 йилда 23,5% ўзбек бўлган, лекин 2000 йили 
15,3% ўзбек бўлган (Monographiya, 2005: 20). 
2000 йилда эса бу камайиш бир неча қабила 
гуруҳлари, масалан, лақай, қўнғирот ва бош-
қаларда кузатилди (Rowland, 2005: 217). Илгари 
ҳаммаси битта «ўзбек» гуруҳига киритилган 
эди. Бу пасайиш, шунингдек, ҳижрат туфайли 
ва «баъзи ўзбекларнинг тожиклар деб атали-
ши» туфайли бўлиши мумкин эди (Rowland, 
2005: 217). Чунки, таъкидлаш жоизки, 2000 
йилги аҳолини рўйхатга олиш маълумотлари-
га кўра, ўзбеклар шимолда жойлашган икки-
та минтақанинг аксарият қисмини эгаллаган 
(Жаббор Расулов ва Нав / Спитамен) ҳамда жа-
нубдаги тўртта туманнинг 30 фоизидан кўпро-
ғини, хусусан, Ўзбекистонга қўшни ҳудудлар-
ни (Rowland) эгаллаган ( 2005: 218).

Хулоса

Тожикистондаги ўзбеклар ўртасида этник 
ўзликни англаш концепциясининг ривожла-
нишига кўплаб омиллар ёрдам беради. Ушбу 
омилларни қадрлаш бугунги кунда тожиклар 
билан ўзбеклар ўртасидаги ўхшашлик ва фарқ-
ларни тушунишга кўмаклашади. Бу эса содда 
этник тоифалардан ўтиб, этник ўзликнинг му-
раккаб жиҳатларини тушунишга имкон бера-
ди.

ҚАДИМГИ ДАВР

ҚАДИМ ВА ЎРТА АСРЛАРДА 
ФАРҒОНА-ХИТОЙ 

ИЖТИМОИЙ-ИҚТИСОДИЙ 
ВА МАДАНИЙ 

АЛОҚАЛАРИГА ДОИР
(АРХЕОЛОГИК ВА НУМИЗМАТИК МАТЕРИАЛЛАР АСОСИДА)

Б.Х. МАТБОБОЕВ, Т.Ф.Д., ПРОФЕССОР

Қадимги Фарғона Туронзаминнинг йирик 
тарихий-маданий ўчоқларидан бири ҳисоб-
ланиб, умумбашарият маданиятига муносиб 
ҳисса қўшган. Муҳим стратегик нуқтада жой-
лашган водий қадим замонлардан буён яқин 
қўшнилар ва узоқ ўлкалар билан ижтимоий-иқ-
тисодий ҳамда маданий алоқалар олиб борган.

Мазкур алоқалар таъсири ва кўламини таҳ-
лил этишда археология ҳамда этнография фан-
ларининг аҳамияти каттадир. Чунки ушбу жа-
раёнлар моддий маданиятда ўз аксини топган 
бўлади. Ушбу мақолада хитойликлар «ғарбий 
ўлкалар» деб таъриф берган Фарғона водийси 
ҳудудида аниқланган айрим археологик комп-
лексларни Ғарбий Хитойдаги (Шинжон) мате-
риаллар билан қиёсий солиштириб ўрганиш-
дан келиб чиқадиган фикр ҳамда хулосалар 
таҳлил қилинади. Бундан ташқари, ушбу ҳу-
дудларда учрайдиган айрим Хитой товарлари 
ҳақида ҳам тўхталиб ўтамиз.

Дунёдаги энг йирик цивилизация ўчоқлари-
дан бири бўлмиш Хитойнинг Ўрта Осиё билан 
ўзаро муносабатлари алоҳида хусусиятга эга. 
Сабаби уларнинг бир-бирига қўшни жойлаш-
гани, натижада бу алоқалар интенсив равиш-
да бўлганидир. Таъкидлаш жоизки, Хитойнинг 

Ўрта Осиё ҳудуди билан маданий, савдо-иқти-
содий алоқалари қадим даврларга бориб тақа-
лади. Археологик маълумотларга кўра, тарихда 
«Буюк ипак йўли» номини олган қитъалараро 
йўлнинг мил. авв. II асрдан ишлай бошлагун-
га қадар ҳам Хитой билан алоқалар жадал ва 
кўп тармоқли бўлган. Бу жараён мил. авв. III – 
II мингйилликларда рўй беради. Бадахшонда 
лазурит (ложувард – Берунийда) ва Шинжон-
нинг Ёрканддарё юқори оқимларида нефрит 
(йашм – Берунийда) конларининг очилиши, бу 
конлардан қиммматбаҳо тошларни ишлаб чи-
қариш ва айрибошлаш айнан шу даврга тўғри 
келади. Фарғона ва Суғддан сердолик (ақиқ) 
халқаро бозорга чиқарилган. Лазурит ва неф-
рит дунёнинг кўплаб нуқталарига (Месопота-
мия, Эрон, Миср) тарқалган. Бадахшон лазури-
ти мил. авв. I мингйилликда Хитой ҳудудидаги 
археологик ёдгорликларда қайд этилган.1

Водийдаги археологик комплекслар билан 
Шинжондаги археологик ёдгорликлар ўртасида 
ўхшашликлар кўп, улар ўзаро алоқаларнинг ҳо-
латини ва кўламини кўрсатувчи муҳим белги-

1 Сарианиди В.И. О великом лазуритовом пути на древнем Востоке // 
Кр. сооб. инс. археологии. Вып. 114. – Москва, 1986; Лубо-Лесниченко 
Е.И. Великий щелковый путь // Вопросы истории. №9. 1985. – С.88 – 100. 

лар бўлиб хизмат қилади. Қадимги даврлардан 
бошлаб водийдаги археологик маданиятларни 
олсак, кўчманчи чорвадорларнинг Андроно-
во (мил. авв. II – I мингйилликлар) типидаги 
ва қадимги деҳқон аҳолининг Чуст маданияти 
ёдгорликлари (мил. авв. XII – VII асрлар) қайд 
этилган ва уларнинг келиб чиқиши ҳамда дав-
рий санаси ишлаб чиқилган. Бу даврдаги ало-
қалар ва уларнинг ўзаро таъсири ҳақида фанда 
икки хил фикр бор:

1. Мазкур алоқалар шаклланиши ва ривож-
ланишида кўҳна Хитой маданияти таъсири, 
хусусан, Машань (мил. авв. 2300 – 1250 йиллар) 
ва Яншао (мил. авв. 4000 – 3000 йиллар) ком-
плекслари роли бўрттириб кўрсатилади. Бу ғоя 
тарафдорлари асосан хитойлик ва европалик 
айрим олимлар ҳисобланади.

2. Шинжондаги археологик комплекслар-
га мил. авв. II мингйилликдан бошлаб водий 
моддий маданияти таъсири кучая боради. 
Албатта, бунда Шинжон ва Фарғона водийси-
даги моддий маданиятга Яншао ва Машань 
комплекслари таъсири ҳам инкор этилмайди 
(В.М.Массон, Ю.А.Заднепровский, Б.Х.Матбо-
боев). Бундай ўзаро таъсирни, айниқса, кулол-
чилик идишлари, тош қуроллар, жез буюмлар-
нинг ясалиши ва шакл-шамойилларида яққол 
кўрамиз. Масалан, Урумчи марказий музейида 
ва Шинжон университетининг Ижтимоий-
гуманитар институти Фольклор музейи кўр-
газмаларида биз водий материаллари билан 
деярли бир хил топилмаларни қайд этдик. Бу-
лар Йанбулак (Ҳами, 1986 йил қазишмалари), 
Жилинтай (2003 йил материаллари), Ксибанди 
(Тошқўрғон, 2003 йил қазишмалари), Загунлик 
(1985 йил қазишмалар) каби ёдгорликлардан 
аниқланган топилмалардир. Улар мил. авв. 
X – V асрлар билан саналанган. Кулолчилик 
идишларининг барчаси қўлда чархсиз ясал-
ган ва бўёқ билан гул солинган. Улар ишланиш 
техникаси жиҳатидан (сиртининг ишланиши, 
қизил ва қора бўёқлар ишлатилиб гул соли-
ниши), шакл-шамойили билан бир- биридан 
фарқ қилмайди. Бунга яна қўшимча қилиб Си-
даогоу ва Банжигоу кулолчилик материалла-
ри, Акэтала тош ўроқларининг (Шуфу, 1972 йил 

қазишмалари) водийдаги топилмаларга айнан 
ўхшашлигини келтириш мумкин. Улар юқори-
даги фикрларнинг тасдиғига хизмат қилади. 
Водийнинг кейинги Эйлатон (мил. авв. VI – III 
асрлар) ва Шўрабашот (мил. авв. IV – I асрлар) 
маданиятлари даврларида бу анъана янада 
кучаяди. Ўз навбатида, айрим сопол идишлар 
шаклларида (гул солинган дастали кўзалар, 
вазага ўхшаш идишлар, дастали ёғлоғилар 
(кружка) ва сопол идишлардаги нақшларнинг 
сюжет мотивларида энди Шинжоннинг таъ-
сири сезилади. Буларнинг барчаси хитойлик 
сайёҳ Чжан Цзян ташрифидан анча олдин ҳам 
маданий-иқтисодий алоқалар ривож топга-
нини кўрсатади. Қадимги Фарғона – Давань 
давлати давридаги водий археологик ком-
плексларининг айримлари ҳозирги Қашғар, 
Ёркенд, Оқсу ҳудудларигача тарқалган эди. 
Буни Хитой музейларида (Урумчи, Чархлик) 
сақланаётган Фарғона водийсининг Эйлатон 
– Шўрабашот комплексларига (уларда ҳақли 
равишда Эйлатон идишлари Шўрабашот мате-
риалларига нисбатан қадимгироқ саналанган) 
айнан ўхшайдиган гулдор сопол буюмларни 
келтириш мумкин. Уларни хитойлик ҳамкасб-
лар мил. авв. VII – III асрлар билан даврлашти-
радилар. Келтирилган топилмаларнинг бар-
часи мил. авв. II – I мингйилликларда Ғарбий 
Хитой, хусусан, Шинжонга Фарғонанинг таъ-
сири Хитойнинг бошқа ҳудудларига нисбатан 
сезиларли бўлганини кўрсатади. Бундан, юқо-
рида келтирганимиздек, ушбу районлардан 
топилаётган кўплаб моддий маданият ашёла-
ри гувоҳлик бермоқда. Қолаверса, Ўрта Осиё-
даги сўнгги бронза ёдгорликлари ичида водий 
ёдгорликлари даврий жиҳатдан энг қадимги-
ларидан биридир, тадқиқотчилар хулосасича, 
бундай ёдгорликлар деҳқончилик анъанаси 
узоқ даврни ўз ичига олган ҳудудларда пайдо 
бўлади. Яъни водий қадимги деҳқончилик ма-
данияти ўз илдизлари билан кўҳнароқ маҳал-
лий маданиятларга бориб тақалади. Бундан 
қўшни Қирғизистоннинг Ўзган шаҳри яқинида 
аниқланган Чуст маданияти давригача (мил. 
авв. II мингйиллик охири) бўлган вақтга, яъни 
илк бронза босқичига тааллуқли қабрлар, Хок 

ва Афлотун бронза буюмлари хазинаси, Анди-
жон вилоятининг Қорасув шаҳри яқинидан то-
пилган тошдан ясалган тарози тоши – «гиря» 
(Бобур жамоатчилик фонди музейида сақлан-
моқда)1 гувоҳлик беради.2

Демак, Фарғона водийсидаги кўчманчи-
чорвадорлар ва ўтроқ деҳқончилик мада-
ниятлари хронологик жиҳатдан Ғарбий Хитой 
комплексларидан қадимгироқ ва таъсир кў-
лами кучлироқ бўлган. Археологик маълумот-
ларга кўра, бронза-антик даврларда Фарғона 
ва Хитой алоқалари шаклланади, Буюк ипак 
йўли фаолияти билан мазкур алоқалар салмо-
ғи ортади.

Хитой буюмларининг водийда пайдо бўли-
ши Буюк ипак йўли фаолияти билан ҳам боғ-
лиқ. Айниқса, элчи Чжан Цзяннинг (мил. авв. 
136 – 128 ва 119 й.) Ўрта Осиёга ташрифидан 
сўнг ўзаро алоқалар кучаяди. Водийдан ўтган 
Ипак йўлининг шимолий тармоғи ҳақидаги 
ёзма манбаларнинг маълумотларини археоло-
гик топилмалар янада тўлдиради. Фарғона во-
дийси ушбу трансконтинентал савдо йўлининг 
Шарқ билан Ғарб ўртасидаги йирик транзит 
марказларидан бири бўлган. Шарқий Суғддан 
то Хитойгача бўлган йўлнинг хавфсизлигини 
таъминлашда, карвонларга озиқ-овқат ва ем-
хашак, йўл кўрсатувчилар ва таржимонлар 
етказиб беришда Фарғона водийси асосий рол 
ўйнаган. Фарғона водийси Хитойга тилла, ку-
муш, қурилиш ойнаси, беда (люцерна), наслли 
отлар, пахта, вино, вино маҳсулотлари, анор 
ва бодринг юборган. Манбаларнинг хабар бе-
ришича, водийдан Хитойга 675 йили ойна, 741 
йили наслли отлар, 761 йили «илон сариғи» до-
риси, рангли ойналар карвони юборилган.3

Қўшнилар таъсирида водийда ипакчилик 
ривожланди, III – IV асрларда бу ерда тўқима-
чиликнинг ипакчилик маркази шаклланган 
эди. Бундан ташқари, Хитой Фарғона орқали 
ғарбий ўлкаларга лаклар, заргарлик буюмлари 
(жездан), чой, гуруч, ҳар хил хушбўй доривор 

1 Яна шунга ўхшаш топималарнинг иккитаси Ўш вилояти музейида 
сақланади.

2 Матбабаев Б.Х., Машрабов З.З. Древний и средневековый Андижан. 
– Ташкент, 2011. – С.179, рис. 4.

3 Шефер Э. Золотые персики Самарканда. – Москва, 1981.

ва ширинликлар (пряности) экспорт қилар эди. 
Маҳаллий аҳоли қўлида кўплаб Хитой молла-
ри тўпланган. Хитой йилномасида мил. авв. II 
асрда Ипак йўлининг шимолий тармоғидаги 
Давань (Фарғона) ва бошқа давлатларда Хитой 
моллари ҳаддан зиёд кўпайгани таъкидланган4. 
Уларга ипак матолар, жез ойналар, тангалар 
кирган. Милодий II – III асрлардан бу алоқалар 
кучая боради, товарлар водий ва унга қўшни 
Тянь-Шань, Олой ва Тошкент ҳудудларига, ун-
дан Қуйи Волга ҳамда Қора денгиз тарафлар-
гача тарқайди. Бунга ёрқин мисол Шимолий 
Кавказдаги Мошевая Балка қабристонидаги 
топилмалардир. У ерларда ўрганилган кўҳна 
қабрлардан 60% гача ипак мато келиб чиқиши 
билан Суғд ёки Фарғонадан, 20% Хитойдан бўл-
ган.5 Айнан шу вақтда, I – III асрлардан Миср 
фаянслари водийга шимоли-ғарб томонлардан 
кириб келади.6

1-расм. Фарғона водийсидан аниқланган Хитой тан-
галари (2010  йили Мингтепа шаҳар харобаси яқинида 
топилган)

Хитой танга пуллари. Ўзбекистонда Хитой 
тангаларининг «у-шу», «хоцюань», «кай юань тун 
бао» деб номланадиганлари учрайди (1-расм).

4 Лубо-Лесниченко Е.И. Великий шелковый путь // Вопросы истории. 
№9. 1985. – С.88 – 100.

5 Ставиский Б.Я. Великий Шелковый путь // Культурные ценности. 
Вып. 1. – Ашгабат, 1995.  – С.26

6 Булыгина Т.Н. Новые находки египетских изделий в Фергане // СА. 
№2. 1986. – С.247 – 253.

Водийда аниқланган «у-шу» тангаларининг 
сони 50 га яқинлашиб қолди.1 Улар асосан кўҳна 
мозорлардан топилган. «У-шу» танга пуллари 
Хитойда мил. авв. 118 – милоднинг 618 йиллари 
оралиғида зарб этилган. 800 йил давомида муо-
малада бўлган ушбу тангалар ва унинг хиллари 
кўплиги уларни таснифлашни мураккаблашти-
ради. Мутахассислар фикрича, «у-шу» тангала-
ри водийга мил. авв. I – милоднинг II асри орали-
ғида кириб келган бўлиши керак. Чунки Хитойда 
«у-шу»гача муомалада бўлган «баньлян» типи-
даги тангалар водийда умуман учрамаган ва 
бу ҳолат «у-шу» зарб этилиб, Хитойнинг ўзида 
100 – 200 йил муомалада бўлгач, қўшни ҳудуд-
ларга тарқалган бўлиши керак деган фикрни 
айтишга асос бўлади. «У-шу» типи узоқ асрлик 
муомалада бўлган тарихий даврда Хитойда ай-
рим пул ислоҳотлари бўлган ва улар археологик 
жиҳатдан қайд этилган. Масалан, милоднинг 9 
– 23 йилларида ҳукмронлик қилган император 
Ван Ман томонидан 14 йили «хоцюань» танга-
лари муомалага чиқарилган. Водийда Хангиз I 
деган жойдан бир дона «хоцюань» тангаси то-
пилган. Яна бир мисол, 190 – 193 йилларда узур-
патор Дун Чжо мис етишмаслиги ва иқтисодий 
инқироз баҳонасида диаметри майда ва оғир-
лиги енгил «у-шу» тангаларини зарб эттирган2 

 (Быков А.А., 1969).
Яна бир танга – «кай юань тун бао» (очиқ 

муомала учун биринчи танга пуллар деб ном-
ланади) 618 – 907 йилларда зарб этилган. Ўрта 
Осиё, Япония ва Кореяда тарқалган. Юза томо-
нида иероглифлар ва терс томони текис бўл-
ган, айрим пайтларда баъзи белгилар туши-
рилган. «Кай юань» тангалари намуналари Поп 
ва Марҳамат туманида қайд этилган. Марҳамат 
туманида аниқланган тангалар, бизнингча, 
«кай юань» ва биттаси Хитой андозасида зарб 
этилган Бухоро ёки Самарқанд эмиссиясига 
тегишли бўлиши мумкин.3 Фарғонадаги ушбу 
тангаларнинг метрик бирликлари ва оғирлик-
лари ҳам ўша давр стандартларига тўла мос 
келади, бу нарса водийда тўлақонли, ҳақиқий 

1 Горбунова Н., Ивочкина Н. Монеты у-шу из могильников Ферганы // 
СГЭ. – Ленинград, 1988.  – С.45.

2 Быков А.А. Монеты Китая. – Ленинград, 1969. – 80 c.
3 Культура и искусство. Культура и искусство древнего Узбекистана. 

Каталог выставки. Книга 2. – Москва, 1991. – С.34 – 39.

тангалар бўлган деган хулосага олиб келади. 
Келтирилган танга пулларнинг Хитой ҳудуди-
да ишлатилгани сўзсиз, бироқ улар сонининг 
камлиги ва кўпроқ қабрлардан топилиши ҳам-
да зарб этилган марказ ва Фарғона водийси 
орасида масофанинг узоқлиги биздаги архео-
логик комплексларнинг санасини аниқлашда 
эҳтиёт бўлишни талаб этади. Қолаверса, Фар-
ғона водийси товар-пул муносабатлари илк 
ўрта асрлардан бошланиши ҳақида академик 
 Э.В. Ртвеладзенинг янги ишончли далил ва ху-
лосалари бор. Дастлабки Фарғона танга пулла-
ри илк ўрта асрларга оид бўлиб:

1. Номсиз хоқонлар тангалари.
2. Номаълум майда тангалар.
3. Алп Тутук Хоқон ёки Тутмиш Алп Хоқон 

(тангалардаги ёзувларни проф. М.Исҳоқов ўқи-
ган)га тегишли тангалар учрайди.4

 

2-расм. Фарғона водийси ва унга яқин ҳудудлардан 
топилган Хитойнинг хань даври кўзгулари: 1-Фархадст-
рой, 2-Карабулак, 3-Жиргатал,  4-Сурх II, 5-Тураташ, 
6-Хангиз.

Ҳозирда Мунчоқтепадан 62 та танга, Қува 
шаҳристонидан 148 та тангаларнинг 2 та хази-

4 Баратова Л., Матбабаев Б.Х. О составе монетный массы Ферганы // 
Нумизматика Центральной Азии. Вып. VII. – Ташкент, 2003.

наси топилган. Хазиналарда фақат Фарғона-
нинг тангаларигина эмас, балки Чоч, Уструшо-
на ва Суғдда зарб этилган тангалар ҳам мавжуд. 
Улар орасида битта Хитой андозасида зарб қи-
линган ва ўртасида квадрат тешиги бор танга 
ҳам топилган. Фарғона тангалари орасида май-
далари кўпроқ ва улар анэпиграфик тангалар 
сирасига киради. Улар маржон шодасига ўхшаб 
тизим-тизим қилиб олиб юрилган ва шу ҳолда 
ҳисоб-китоб қилинган. Хитойда бундай танга-
лар иқтисодий инқирознинг охирги босқичида-
ги оғир аҳволдан дарак беради деб ҳисобланган, 
бу жараён милоднинг II – III асрларида рўй бер-
ган ва бу қадрсиз тангалар «Э янь» – «Ғоз кўзли» 
(рус тилида – гусиный глаз)» деб юритилган.1

Милодий  I – II асрлардан (балки, бундан ол -
ди н роқ) водийга маданий алоқаларнинг яна 
бир кўрсаткичи сифатида Хитой кўзгулари – 
ойналари2 кириб келади. Хитой кўзгуларининг 
икки хили учрайди: бири ҳақиқийси, иккин-
чиси тақлидан ясалганлари. Яъни Хитойнинг 
ўзида қуйилганлари ва ойна қолипи Чин мам-
лакатидан олиб келиниб, Ўрта Осиёда (водий-
да) қуйилганлари. Кўпроқ «TLV» (бу хилдаги 
ёзувлар ҳам бор), «mingkuang» – «саккиз қирра-
ли» (рус тилида – восьмиарочые)», «ssu-ju-hui» 
– «илонли» (рус тилида – со змеями) типидаги 
ойналар учрайди ва улар, сўзсиз, Хитойда тай-
ёрланган. Яна дастаси раққоса кўринишида 
ясалган ва Қорабулоқдан топилган ойна III – IV 
асрларга оид, кўп белгиларига кўра Ҳиндистон, 
балки, Шинжон таъсирида водийда тайёрлан-
ган бўлиши мумкин. Хитой кўзгуларининг ҳам 
энг кўпи водийда қайд этилган. Бироқ ойналар-
нинг деярли барчаси махсус бўлинган ва майда. 
Қабрларга яримта ва майда кўзгу парчаларини 
қўйиш диний тасаввурлар билан боғланиши 
мутахассисларга маълум. Яъни уларга ёвуз руҳ 
ва ёмон таъсирлардан, айрим ҳолларда ваҳима 
ва қўрқишдан ҳам сақлайдиган мўъжиза сифа-
тида қаралган. Таъкидлаш жоизки, Хитой тан-
галари ва ойналари учун бир жараён характер-
лидир. Бу қалбаки тангалар ва кўзгу-ойналар 
ясашнинг кенг русум бўлгани ва кўп тарқалга-
нидир. Шунинг учун комплексларни саналашда 

1 Быков А.А. Монеты Китая. – Ленинград, 1969. – С.15.
2 Асосан маҳаллий кўзгулардан фойдаланилган.

мазкур ҳолатга эътибор бериш керак. Қолавер-
са, янги кўзгулар Хитойда ясалиб, то Ўрта Осиё-
га, хусусан, водийга етиб келиши учун камида 
50 ёки 100 йил керак бўлади, кўзгу мерос сифа-
тида авлоддан авлодга ўтиб бир неча юз йил 
ишлатилиши ҳам мумкин. Таъкидлаш жоизки, 
кўзгулар хиллари ва улар сони жиҳатидан Фар-
ғона водийси Ўрта Осиёда ажралиб туради. Са-
баби, Фарғонада кўпроқ қабрлар очилган (кўз-
гулар аксарият марҳумлар билан қўйилган), 
Ипак йўлининг муҳим трассасида жойлашгани 
ва қайсидир маънода Хитойнинг таъсири деб 
қараш мумкин. Мисол учун, фақат мил. авв. II 
– милоднинг VII асрларида Ўрта Осиёда жами 
139 та кўзгу аниқланган бўлса, водийда 75 та 
кўзгу топилган. Бу буюмларнинг бир қисми Хи-
той кўзгулари (20 та) ҳисобланади. Улар ҳамма 
ерда учрамайди. Масалан, Хоразм ва Бақтрияда 
Хитой кўзгулари йўқ, уларда сармат ва бақтрия 
типидаги кўзгулар аниқланган.3

3-расм. Қорабулоқ мозори. Аждаҳо билан курашаёт-
ган аёл тасвири Кашта тикилган мато.

3 Горбунова Н.Г. Бронзовые зеркала кугайско-карабулакской куль-
туры Ферганы // Культурные связи народов Средней Азии и Кавказа. – 
Москва, 1990. – С.47.

Ипак матолари. Хитой – ипакчилик вата-
ни, хитойликлар эса ипак ишлаб чиқаришни 
ихтиро этган халқдир. Хитойлик археологлар-
нинг сўнгги пайтлардаги хулосаларига асос-
лансак, энг қадимги ва ягона пилла ғуммаги 
(гуммаги) Шанси вилоятидаги мил. авв. 3500 
йилги манзилгоҳдан топилган. Ипакдан та-
йёрланган ип ва лента қолдиғи Лянчжу мада-
нияти ёдгорлигида топилган ва радиоуглерод 
санаси бўйича 4750 йил, Хэнань провинция-
сидаги топилма ипак қолдиғи 5500 йил деб 
саналанмоқда, бу дунёдаги энг қадимги ипак 
намунасидир1. Ипак мато мил. авв. II мингйил-
лик ўрталарида Шинжон орқали Ўрта Осиёга 
кириб келади. Ўзбекистон жанубидаги Сопол-
ли маданияти ёдгорлигидан топилган ипак 
парчаси мил. авв. 1750 – 1350 йилларга тааллуқ-
ли деб белгиланади. Аммо ҳанузгача хитойлик 
мутахассислар Сополлитепадан топилган ипак 
мато қолдиғи ҳақида бирор фикр билдиришга-
ни йўқ. Таъкидлаш жоизки, бу ипак парчаси 
Ўрта Осиё учун ягона бўлиб қолмоқда. Милод 
бошлари ва ундан сўнг Шинжоннинг (Ғарбий 
Хитой) пилла (кокон) чиқарувчи ипак қуртини 
европаликлар «сер», мамлакатни эса «Серес» 
деб атай бошладилар. Шу тариқа дунёда Серес, 
Хитой сўзлари Ипак ватани синоними бўлиб 
қолди.

Ипак водий археология ёдгорликларида 
унчалик кўп сақланмаган. Шунинг учун яқин 
вақтларгача ипак водийда анча кеч пайдо 
бўлган, топилганлари ҳам Хитойдан келти-
рилган, тўқимачиликда эса пахта толасидан 
фойдаланилган деган фикр бор эди. Хитой-
ликлар пахта матоларни биздан олишган. 
Пахта матосининг энг қадимгилари Хўтон 
провинциясида топилган ва улар милоднинг 
бошларида мазкур ҳудудга пахтачилик ки-
риб келганини кўрсатади2. Ҳозирча Фарғона 
водийсида ипак матосининг энг қадимгиси 
милоддан аввалги аср охирлари ва милод 
бошларига тўғри келадиган Қорабулоқ мо-
зоридаги (Жанубий Фарғона тоғолди зона-

1 Шелковый путь. 5000 лет искусства шелка. – Санкт-Петербург, 
2007. – С.14.

2 Восточный Туркестан. Восточный Туркестан в древности и раннем 
средневековье. – Москва, 1995. – С.70.

си) қабрлардан аниқланган3. У ерда ипак 
матонинг силлиқ (гладкие), ипак кимхоб 
(камки), кўпрангли (полихромные), кашта-
гулли (вышивки) каби хиллари қайд этилган 
(3-расм). Айниқса, икки қўлида афсонавий 
аждаҳо ушлаган аёллар тасвири солингани 
ажралиб туради. Оёқлари остида бўри ёки 
ит калла суяги кўриниб турибди. Афсонавий 
илонсифат махлуқ ёки балиқ ушлаган аёллар 
тасвири қадимги Шарқ мамлакатларида, ху-
сусан, Ҳиндистонда, Жануби-Шарқий Осиё 
ҳудудларида учраган. Бироқ аёл оёғи ости-
даги бўри-ит тасвири маҳаллий урф-одатлар 
билан боғлиқ бўлиши керак.4 Ипак матодан 
тикилган уст-бошларнинг катта тўплами Поп 
шаҳри яқинидаги Мунчоқтепа ёдгорлигидан 
аниқланди. Бу ерда аниқланган матоларни 
ўрганиш кўп нарсаларга (ипак толаси, тўқи-
лиши, безалиши) янгиликлар киритди. Яъни 
бу топилмалар асосида Хитой ипаги таъсири, 
балки технологиясидан фойдаланиб III – IV 
асрларда ипакчилик маркази бўлгани ва ка-
мида 3-4 хил ипаклар ишлаб чиқарилгани 
ўз исботини топди. Энг муҳими, хитойлик 
ҳамкорлар билан бажарилган изланишлар 
натижасидаги хулосалардан бири Фарғона 
ипакчилик марказининг милоднинг биринчи 
асрларида шакллана бошлагани ва водийдан 
топилган парча матоси дунёдаги энг қадим-
гиларидан бири бўлиши керак деган хулоса 
берилиши бўлди.5

Демак, Фарғона – Хитой муносабатлари 
жуда қадим илдизлар ва авлоддан авлодга 
ўтиб келаётган кўҳна анъаналарга эга. Мазкур 
жараёнлар ҳар икки ҳудуд маданий-иқтисодий 
алоқалари ривожи учун фавқулодда аҳамиятга 
эга. Бу алоқалар замонлар синовидан ўтиб ҳо-
зиргача давом этиб келмоқда.

3 Матбабаев Б.Х., Чжао Фэн. Ткани и одежды раннесредневековой 
Ферганы (по материалам могильника Мунчактепа в Узбекистане) (на ки-
тайском, английском и русском языках). – Шанхай, 2010. – С.230.

4 Лубо-Лесниченко Е.И. Тканые узоры // По следам памятников исто-
рии и культуры. – Фрунзе, 1982. – С.51; Матбобоев Б.Х. Фарғона тўқима-
чилигининг кўҳна илдизлари // Фан ва турмуш. 2007. №5-6.

5 Матбабаев Б.Х., Чжао Фэн. Ткани и одежды раннесредневековой 
Ферганы (по материалам могильника Мунчактепа в Узбекистане) (на ки-
тайском, английском и русском языках). – Шанхай, 2010. – С.197 – 201.

Тарих силсиласидаги йирик шахсларнинг 
ўтмишда тутган ўрни, эгаллаган мавқеи ва 
амалга оширган ислоҳотлари тўғрисида фикр 
юритганда тараққийпарвар, жадидчилик 
ҳаракатининг таниқли вакилларидан бири 
Обиджон Маҳмудовнинг образи кўз ўнгимиз-
да намоён бўлади. Бу инсон ўз замонасининг 
етук арбобларидан бири эди.

XIX аср охири – XX аср бошларида Туркис-
тонда фаолият олиб борган жадидлар ҳарака-
тининг пешқадамларидан бири, ўзбек тилида 
араб алифбосида Фарғона водийсида бирин-
чи бўлиб миллий матбуот ва нашриётга, «Са-
дойи Фарғона» газетасига асос солган, халқда 
миллий онг, миллий ўзликни англаш, мил-
лат тақдири ҳақида қайғуриш ва амалий иш 
қилиш намунасини кўрсатган шахс Обиджон 
Маҳмудовдир. У Туркистон Мухторияти ҳуку-
матининг аъзоси сифатида ўша даврнинг энг 
оғир муаммоларидан бири – аҳолини очар-
чилик даҳшатидан сақлаб қолиш учун озиқ-
овқат тайёрлаш борасида ибратли ишларни 
амалга оширган. Обиджон Маҳмудов Ўрта 
Осиёдаги биринчи миллий демократик дав-
лат – Туркистон Мухториятининг озиқ-овқат 
вазири лавозимида жўшқин фаолият кўрсат-
ган раҳбар сифатида тарихимиздан муносиб 
ўрин олган.

ЖАДИДЧИ 
ОБИДЖОН МАҲМУДОВНИНГ 
ИҚТИСОДИЙ ВА ИЖТИМОИЙ 

ҚАРАШЛАРИГА ДОИР

Асосий мақсади қолоқлик, турғунлик, 
саводсизлик ва жамиятнинг бошқа мав-
жуд камчиликларига қарши кураш бўлган 
миллий тараққийпарварлик ҳаракатининг 
вакили сифатида О.Маҳмудов ислоҳотлар 
орқали дин ва шариат асосларини сақлаб, 
исломни янги шароитларга мослаштириш-
ни ва миллий муаммоларни ҳал қилиш учун 
Европа маданияти ютуқларидан фойда-
ланишни, подшо Россиясининг мустамла-
качилик сиёсатини яхши англаб, хайрия 
жамиятлари, нашриёт муассасалари ҳамда 
янги иқтисодий механизмлар (биржа, банк) 
асосида мамлакатни ривожлантириш, халқ-
ни илмли қилишга бел боғлаган ва бу йўлда 
катта жасорат кўрсатган.

Туркистонда миллий доирада ўз тақди-
рини ўзи белгилаш учун ҳаракатларнинг 
шиддатли равишда кенгайиши, шунинг-
дек, ғайрирусий кайфиятлар ва Россиядан 
ажралиб чиқиш учун кучли истак Туркис-
тон халқлари олдига миллий давлатчи-
лик қурилишида совет амалиётини кескин 
тузатиш зарурати масаласини кўндаланг қи-
либ қўйди.

1917 йил 26 ноябрда Туркистон ўлкаси му-
сулмонларининг фавқулодда IV съездида 
Маҳмудов 150 кишилик Қўқон делегацияси-

РОССИЯ ИМПЕРИЯСИ ВА СОВЕТ МУСТАМЛАКАЧИЛИГИ ДАВРИ

1917 йили Қўқон уездига келтирилган дон маҳсулотлари тўғрисида маълумот  (октябрь)1

1 ЎзР МДА, 31-фонд, 1-рўйхат, 2-иш, 258-варақ.

нинг раиси сифатида Туркистон Мухтория-
ти тузилиши учун ҳаракат қилди, кейинча-
лик 13 кишидан иборат съезд ҳайъатининг 
аъзоси сифатида қурултой аъзолигига ви-
лоят, айрим диний ҳамда миллий гуруҳлар 
бўйича эмас, балки билимдон ва ишчан ки-
шиларни танлаш асосида киритиш лозим-
лигини таклиф этди. Узоқни кўра билган 
стратег Обиджон Маҳмудов Туркистон Мух-
торияти ташкил топган дастлабки кунлар-
даноқ 12 кишидан иборат Муваққат кенгаш 
ҳамда 54 кишидан иборат Халқ (Миллий) 
мажлиси аъзолигига сайланиб, мамлакатда 
озиқ-овқат масаласи бирламчи ўрин эгал-
лашини тушунган ҳолда жон-жаҳди билан 
ушбу муаммони ҳал қилишни кун тартибига 
қўйди.

Маҳмудов Қўқон шаҳар думаси раисининг 
ўринбосари бўлиб ишлаб юрган кезларида 

(1917 йил октябрь) Туркистонда юз берган 
очарчилик туфайли ишчи, аскар ва деҳқон 
депутатлари советининг топшириғи билан 
Кавказга Қўқон аҳолисини нон ва нон маҳсу-
лотлари билан таъминлаш мақсадида бора-
ди. Лекин Ашхободдан Туркистонга ўтадиган 
темир йўл берклиги учун ушбу муаммони ҳал 
қилишда ХКС қошидаги Туркистон Республи-
касининг раиси Собиржон Юсупов иккаласи 
бир неча марта Халқ Комиссарлари Совети 
раиси В.Ленин билан учрашишган. Унинг 
саъй-ҳаракатлари туфайли 1917 йил октябр-
да жами 17 917 (ўн етти минг тўққиз юз ўн 
етти) пуд, ноябрь ойида эса жами 18 000 пуд 
дон маҳсулотлари (буғдой, маккажўхори, ун) 
хомашёси Қўқонга келтирилган. Бу ўринда 
қуйидаги ҳужжатларни келтиришни лозим 
билдик.

№ Жўнатиш 
жойи

Келтирилган 
жойи Юк номи Миқдори 

(пуд)
Квитанция 

рақами
Қайд этилган 

сана

1 Тошкент Қўқон буғдой 950 399062

1917 йил 
октябрь

2 Корамиқ 982 1407

3 Жаркўл 1000 1412
4 1000 4018
5 1000 4156
6 1000 4157
7 1000 4152
8 1000 4034
9 1000 4035
10 1000 1784
11 Муртазова маккажўхори 1000 1785
12 Назрань 1000 3884

Жами 17917 пуд

№ Жўнатиш жойи
Келтирилган 

жойи
Юк номи

Миқдори 
(пуд)

Квитанция 
рақами

Қайд 
этилган 

сана
1 Петропавловск Қўқон ун 1000 307

1917 йил 
ноябрь

2 Шумиха ун 1000 3701

3 Карамик ун 1000 1458

4 Жаркўл буғдой 1000 4153

5 1000 1807

6 1000 1829

7 1000 1822

8 1000 1826

9 1000 1846

10 1000 1845

11 Торговая Қўқон буғдой 1000 825

12 1000 811

13 1000 810

14 Ташкент Қўқон буғдой 1000 402116

15 Даркохь Қўқон маккажўхори 1000 1452

16 1000 1451

17 1000 1448

18 1000 1449

Жами 18000 пуд1

Россияда бўлгани каби, Туркистонда ҳам 
февраль инқилобидан кейинги биринчи йил-
ларда рўй берган очарчилик кўплаб омиллар-
нинг тўқнашувидан келиб чиқди. Биринчи 
жаҳон уруши ва фуқаролар уруши, табиий 
офатлар, «коммунизм» режимига ташланган 
дастлабки қадамлар ва бошқа сабабларнинг 
оғир оқибатлари қишлоқ хўжалигида ҳалокат-
ли тенденцияни келтириб чиқарди. Натижада 
1917 – 1918 йилларда мисли кўрилмаган қур-
ғоқчилик рўй берди. Ёмғирли дон экинлари 
бутунлай нобуд бўлди. Озиқ-овқат етишмовчи-
лиги сабабли чорва моллари жуда кўп қирғин 
қилинди.1

Умуман олганда, Туркистонда дон танқисли-
ги ўша вақтга келиб 50 миллион пуд миқдорида 
аниқланган бўлиб, шаҳар аҳолиси учун кунлик 
рацион бир кишига 200 гр нон қилиб белгилан-

1 Михайлов С. История народного хозяйства Узбекистана. – Ташкент, 
1962. Т. 1. – С.50 – 51.

1917 йили Қўқон уездига келтирилган дон маҳсулотлари тўғрисида маълумот (ноябрь)

ган.2 Қишлоқ аҳолиси эса нон ўрнини босувчи 
турли хил ёввойи ўсимликларни истеъмол қил-
ган.

Шу билан бирга, Туркистонда озиқ-овқат 
инқирозини келтириб чиқарадиган аниқ сабаб-
лар ҳам мавжуд эди. Улардан асосийси пахта 
монополиясини яратишга қаратилган давлат 
сиёсати бўлиб, Россия таркибидаги пахта етиш-
тирадиган бошқа минтақалар каби Туркистон 
аҳолиси ҳам Россия империясининг пахта соҳа-
сидаги мустамлакачилиги оқибатида ўз боши-
дан қашшоқликни кечиришга мажбур бўлган 
эди.3

1917 йил ноябрига келиб дон тақчиллиги 
деярли 100 миллион пудни ташкил этди. Бун-

2 Котюкова Т. Гражданская война в разрезе региональной истории: 
голод в Туркестане 1918 – 1920-х гг // Научный журнал Алтайского госу-
дарственного университета. 2006. №2. – С.24 – 45.

3 Бочкарева И. Вопрос о власти в Туркестане накануне и после Ок-
тябрьской революции // Социальные, культурные исследования и безо-
пасность. 2019. №3. – С.198 – 206.

га Туркистон ғалла майдонларининг тез қис-
қариши, Россиядан пахта эвазига келадиган 
ғалла таъминотининг муттасил равишда узи-
лиши сабаб бўлди. Агар 1917 йилда Россиянинг 
ички вилоятларидан 2 миллион, 1918 йилда 1,9 
миллион пуд дон импорт қилинган бўлса, 1919 
йилда деярли ҳеч нарса импорт қилинмади. 
Мавжуд вазиятни яхшилаш учун республика-
нинг ўзида 1919 йилда атиги 5,3 миллион пуд 
дон сотиб олинган, холос.1 Бу эса Туркистонда 
бир миллион икки юз мингдан ортиқ одамнинг 
очарчиликдан азият чекишига олиб келди.2 На-
тижада ҳукумат фронт эҳтиёжлари учун сақ-
ланиб қолган оз миқдордаги озиқ-овқат захи-
раларидан ҳам фойдаланди. Мисол учун, 1917 
йилнинг иккинчи ярмида фақат Tрaнс-Каспий 
фронтида ёнилғи сифатида 198 та ўсимлик 
мойи танки ишлатилган бўлса, Туркистон те-
мир йўлларининг паровозлари учун 53 та танк 
ишлатилган. Аҳоли эҳтиёжлари учун эса ушбу 
мойдан атиги 63 та танк ажратилган.3

Бундан ташқари, Қизил Армияни иқтисодий 
жиҳатдан таъминлаш ҳам қишлоқ аҳолиси-
нинг елкасига оғир юк бўлиб тушган эди. Ар-
хив манбаларига назар ташлайдиган бўлсак, 
фақат Туркистоннинг ўзида 100 минггача Қи-
зил Армия аскарлари бўлган. 1917 йил октябрь 
– ноябрь ойларида 80 029 та фермер хўжалик-
лари вайрон қилинган, оч одамлар сони 227 059 
кишини ташкил этган. Шулардан 64 336 киши 
очликдан вафот этган бўлса, 162 723 киши оч-
ликдан вафот этиш ҳолатига келган.4

1917 йил 23 ноябрда Москва шаҳрида юзага 
келган вазиятни юмшатиш учун Бутунроссия 
озиқ-овқат съезди бўлиб ўтади. Съезд кенгаш 
аъзолигига Обиджон Маҳмудовни ҳам сайла-
ган. Қабул қилинган резолюцияда 1917 йил 30 
декабрда барча озиқ-овқат қўмиталарига жў-
натилган директив ҳужжатда ҳудудлардаги 
озиқ-овқат танқислиги масаласи қайд этилган, 

1  Шадманова С. Продовольственный кризис в Туркестане: доходы и 
потребление (1914 – 1917 гг.) // Частные миры великой русской револю-
ции. – Казань, 2017. – С.78 – 87.

2 Тилеукулов А., Голованов С., Оразымбетов Ш. Туркестан на 
историческом повороте 1917 – 1920 гг. // Политика ХХ века. 2009. №3. 
– С.144 – 168.

3 ЎзР МДА, 41-фонд, 1-рўйхат, 32-иш, 240-варақ.
4 ЎзР МДА, 17-фонд, 1-рўйхат, 197а-иш, 233-варақ.

мамлакатда давом этаётган фуқаролар уруши, 
анархиянинг янада қучайиши ҳамда аксарият 
областларда нон таъминотининг тўлиқ тўхта-
ши мамлакат молиявий ҳаётининг издан чиқи-
шига олиб келди. Шундай шароитда аҳолининг 
барча қатламлари очарчиликка қарши бирла-
шиши лозим эди.5

Туркистон АССР ҳукуматининг хати асоси-
да Россия Марказий Ижроия Қўмитаси масъул 
котиби Зайцев томонидан Туркистон ва Фар-
ғона вилоятлари озиқ-овқат бошқармаларига 
хат жўнатилган бўлиб, унда ўлкада очарчи-
ликнинг олдини олиш учун Актюбинскдан 
Туркистонга темир йўл орқали 400 минг пуд 
нон маҳсулотлари олиб кетиш лозимлиги кўр-
сатилган. Бундай оғир вазиятда Обиджон Маҳ-
мудов қатъий ирода намойиш этиб, Туркистон 
АССР Марказий Ижроия Комитети раиси В.Во-
тинцевдан бир ҳафта давомида Туркистонга 
келадиган барча поезд йўналишларини бер-
китиб, махсус қўриқлов орқали нон маҳсулот-
ларини олиб келишга кўндиради. Натижада 
бутун Туркистон аҳолиси нон маҳсулотлари 
билан таъминланади.6 Шундай бўлса-да, ушбу 
ёрдам Туркистон халқи учун етарли бўлмади 
ва Муваққат ҳукумат томонидан нонга белги-
ланган нархларнинг кўтарилиши муносабати 
билан Россиянинг марказий шаҳарлари билан 
бир қаторда Мухториятнинг Қўқон, Марғилон, 
Наманган, Андижон шаҳарларида ҳам аҳоли-
нинг кенг қатламлари ўртасида кучли нотинч-
лик бошланди. Натижада бундай «тартибсиз-
ликлар»ни бостириш учун ҳамма жойда ҳар-
бий ҳолат жорий қилинди. Бу даврда Россияда 
шаҳар озиқ-овқат қўмиталари муниципалитет 
назорати остига ўтиши билан муниципали-
тетлар «Марказ»га эмас, кўпроқ ўзларига ишо-
нишга мажбур бўлдилар.

1918 йил январида Россиянинг очликдан 
зарар кўрган халқларига ёрдам бериш бўйича 
Марказий комиссия ташкил этилди. Унга озиқ-
овқат маҳсулотларини йиғиш ва сотиб олиш, 
очликдан азият чеккан Россия областларига 
гуманитар ёрдам кўрсатиш учун турли хил хай-
рия тадбирларини ташкил этиш вазифаси топ-

5 ЎзР МДА, 31-фонд, 1-рўйхат, 1а-иш, 260-варақ.
6  ЎзР МДА, 17-фонд, 1-рўйхат, 214-иш, 245-варақ.

ширилган. Бу вазиятда Мухторият вакиллари 
ҳам Туркистонда озиқ-овқат инқирози туфайли 
юзага келган муаммоларни яна бир бор ўйлаб 
кўришга мажбур бўлишди. Хусусан, Фарғона 
области озиқ-овқат бошқармаси 1917 йилнинг 
ноябрь ойида барча уездларга хат чиқариб, 
унда, бир томондан, уруш кетаётганлиги, ик-
кинчи томондан, очарчилик ҳукмронлиги юз 
бераётган бир шароитда озиқ-овқат масаласи-
да сиёсий ирода кўрсатилиши зарур эди. Мар-
каздан ёрдам келишини кутишга ишонч қолма-
ган эди. Гўшт ҳамда нон маҳсулотлари ўтган 6 
ой давомида 1/3 га қисқартирилган. Қолаверса, 
Европа Россияси ва Сибирнинг айрим ҳудудла-
ри ўртасидаги иқтисодий алоқаларнинг узили-
ши ва саноат маҳсулоти оқимининг қисқариши 
1917 йил кузида озиқ-овқат билан боғлиқ ва-
зиятнинг оғирлашишига сабаб бўлган.1

1 Котюкова Т. Гражданская война в разрезе региональной истории: 
голод в Туркестане 1918 – 1920-х гг // Научный журнал Алтайского 
государственного университета. 2006. №2. – С.24 – 45.

2 МДА, 31-фонд, 1-рўйхат, 2-иш, 252-варақ.

Муваққат ҳукумат озиқ-овқат вазири С.Н.П-
рокопович 1917 йил 11 декабрь куни Москвада 
бўлиб ўтган кооператив съездда: «Биз умидсиз-
лик чегарасида турибмиз ... Иқтисодий ҳаёт ўта 
таназзулга юз тутмоқда, савдо деярли тўхтади, 
фақат йирик кооперативлар савдо қилмоқда, 
шаҳар ва уездларда юқори ишсизлик мавжуд. 
Шаҳар ва қишлоқ ўртасида товарлар алмаши-
нуви бошланди. Айниқса, Россиянинг шимо-
лий ҳудудлари, шунингдек, Туркистоннинг 
барча уездларида аҳвол оғир», – дея барчани 
сергаклантирган пайтда Обиджон Маҳмудов 
ўз халқи учун нон маҳсулотлари олиб келишни 
тўхтатмайди. Архив маълумотларига таянади-
ган бўлсак, декабрь ва январь ойларида Россия-
нинг турли ҳудудларидан Қўқонга жами 25 976 
(йигирма беш минг тўққиз юз етмиш олти) пуд 
нон маҳсулотлари келтирилган.

№ Жўнатиш жойи Келтирилган 
жойи Юк номи Миқдори 

(пуд)
Квитанция 

рақами Қайд этилган сана

1 Мишкино Қўқон Ун 1006 8262

Декабрь 1917 йил

2 Ставрополь Қўқон Ун 1000 12370

3 1000 12369

4 Савдо Қўқон Буғдой 1007 842

5 1007 840

6 1007 849

7 1007 843

8 1007 824

9 Тошкент 980 403276

10 989 403272

11 938 403273

Хулоса қилиб шуни айтиш мумкинки, Обиджон Маҳмудов Туркистонда 1917 – 1918 йилларда 
рўй берган очарчиликнинг олдини олишда ўзининг муносиб ҳиссасини қўшган, миллатнинг яша-
ши ҳамда тараққий топиши учун курашган харизматик йўлбошчи ва тараққийпарвар инсон эди.

Қўқон 1917 йил декабрь учун 10 948 пуд ғалла олган 1918 йили Қўқон уездига келтирилган дон 
маҳсулотлари тўғрисида маълумот (январь)1 

1 ЎзР МДА, 31-фонд, 1-рўйхат, 2-иш, 252-варақ.

№ Жўнатиш жойи Келтирилган 
жойи Юк номи Миқдори 

(пуд) Квитанция рақами
Қайд 

этилган 
сана

1 Незлобная Қўқон ун 1000 12983

1918 йил 
январь

2 Торговая 1000 860

3 Шаблиевская 1000 57

4 Торговая буғдой 4026 844,858,859,857

5 Изобильная 1008 913

6 Св. Крест 1000 1909

7 Актюбинск 1994 39592,39593

8 сули 4000 39586, 88-600-601

Жами 15 028 пуд

РОССИЯ ИМПЕРИЯСИ ВА СОВЕТ МУСТАМЛАКАЧИЛИГИ ДАВРИ

ШАРҚ ХАЛҚЛАРИ 
БИРИНЧИ СЪЕЗДИ 

ТАРИХШУНОСЛИГИГА ДОИР
Ж.ИМИНОВ, Д.ХОМИДОВ, ЎЗБЕКИСТОН ТАРИХИ КАФЕДРАСИ ДОКТОРАНТЛАРИ

Боку шаҳри Низомий кўчаси 18-уй. 
Шу бинода 1920 йил 1 – 7 сентябрь кун-

лари Шарқ халқларининг биринчи съезди 
бўлиб ўтган

1920 йил 1 – 8 сентябрь кунлари Озарбай-
жон пойтахти Боку шаҳрида Шарқ халқлари 
биринчи съезди ўтказилган. Бу съездда Шарқ-
нинг 30 дан ортиқ мамлакатидан 2000 га яқин 
вакиллар иштирок этган. Съезд ишида ватан-
парвар аждодларимиздан Мунаввар қори Аб-
дурашидхонов, Тошпўлатбек Норбўтабеков, 
Абдулҳамид Сулаймон ўғли Чўлпон, Обиджон 
Маҳмудов, Тўрақул Жонузоқов, Иномжон Хи-
диралиев ва бошқалар қатнашган.

Съездда Шарқ, жумладан, Ўрта Осиё халқ-
ларининг совет мустамлакачилиги даврида-

ги мазлумлик ҳолати, мустамлакачилик ки-
шанларидан озод бўлиш каби ўша даврнинг 
ижтимоий муаммолари, манфаатларини 
кўриб чиқиш масалалари кўтарилган эди. 
Аммо бу съезд ва унинг моҳияти шу вақтга-
ча тарихчи тадқиқотчилар эътиборидан чет-
да қолган. Бу ҳақда мақола ва асарлар юзага 
келмаган, тадқиқот олиб борилмаган.

Бунинг сабабларидан энг асосийси совет 
мустамлакачилиги ва унинг миллий масала-
да тутган буюк давлатчилик шовинизми бўл-
ган. Муҳим сабаблардан бири РКП (б) Марка-
зий Комитети, совет ҳокимияти ана шу 

съезддан ўзларининг қабиҳ мақсадларини 
кўзлагани эди. Жаҳон революцияси учун 
Ғарб пролетариати билан Шарқ мазлумлари-
нинг биргаликда умумий душман бўлмиш 
империализмга қарши уруш очишидек аван-
тюристик режанинг бажарилишини таъмин-
лаш илинжида мазлум Шарқ 

халқ ларини империалистик давлатларга 
қарши инқилобий ҳаракатга тортиш кўзлан-
ган эди. Москва Шарқ халқларини менсимас-
дан, уларни сунъий тарзда жаҳон инқилоби 
гирдобига тортиш орқали ўз қўли остидаги 
мустамлака халқларни сиёсий, мафкуравий, 
ғоявий жиҳатдан ўзига қарам қилишни кўз-
лаган. Бу мудҳиш сиёсат мазлум халқлар то-
монидан қўллаб-қувватланмаган. Ўрта Осиё 
халқлари ҳам совет мустамлакачилик истиб-
додидан қутулиш учун кураш олиб бораётган 
бир шароитда шу жараёнга маълум даража-
да зарба беришни мақсад қилиб олган. Шу 
боис Боку шаҳрида бўлиб ўтган Шарқ халқ-
ларининг биринчи съездида съезд вакилла-
ри 3-интернационал, большевизмнинг ана 
шундай айёр сиёсати ва амалиётига қарши ўз 
фикрларини билдирган эди. Ленин бошлиқ 
большевизмнинг бу маккор сиёсатини фош 
этишнинг совет даврида имконияти йўқ эди.

Мустақиллик бошқа мавзулар қатори Шарқ 
халқлари Бокудаги съездининг чинакам мо-
ҳиятини очиб бериш имкониятини яратди. 
Бу имкониятдан фойдаланиб Шарқ халқлари 

биринчи съездининг туб моҳияти ва мақса-
дини очиб беришдек мавзуга қўл урилмоқда. 
Таниқли тадқиқотчи олима Д.А.Алимованинг 
2018 йили нашр этилган монографик тадқи-
қотида тарихчи олимлар орасида биринчи 
бўлиб 1920 йил сентябридаги Боку шаҳрида 
бўлиб ўтган Шарқ халқларининг биринчи 
съезди ва унинг моҳияти асоссиз унутилгани 
ва мутлақо ўрганилмаётгани қайд қилинган. 
Муаллиф кўрсатганидек, Россиянинг миллий 
минтақаларида озодлик кураши жараёнида 
Туркистонда Туркистон мухторияти, Қозо-
ғистонда Алаш Ўрда, Кавказда Озарбайжон 
республикасининг ташкил топиши советлар 
марказини, большевикларни саросимага 
солган. Қизил Армия кучлари билан больше-
виклар бу ёш давлатларни куч билан бостир-
ганлар. Оқибатда большевиклар ҳокимияти 
хавф остида қолган. Ўрта Осиёда босмачи-
лик ҳаракати юзага келган. Фарғона водий-
сида советларга қарши курашганлар сони 70 
минг кишига, Бухоро минтақасида 40 минг 
кишига, Хоразмда 20 минг кишига етган. 

 

Съезд делегатларидан бир гуруҳи танаффус вақтида

Фойдаланилган манбалар қаторида 
Р.Т.Шамсутдиновнинг 1994 йили нашрдан 
чиққан китобидаги1 «Ўзбеклардан биринчи» 
номли мақоласи ҳам бор. Бу манбадан иқти-
бослар келтирилган. Чунки Р.Т.Шамсутдинов 
ўз мақоласида Боку съездига делегат бўлиб 
борган ва съездда катта нутқ сўзлаган Тошпў-
латбек Норбўтабековнинг ҳаёти ва фаолияти-
ни ҳақида Ўзбекистон Республикаси Давлат 

1 Шамсутдинов Р. Тарихий меросимизга бир назар. – Б.60 – 63.

Шарқ халқлари биринчи съездининг бошланишидан лавҳа

хавфсизлик хизмати архиви ҳужжатларидан 
фойдаланиб ёритган эди.

Бокудаги съездда иштирок этган вакил-
ларнинг миллий таркиби ҳақида тўхталиб 
муаллиф Ўрта Осиёдан 158 та вакил қатнаш-
гани, улардан 47 киши қирғиз, 61 киши то-
жик, 35 киши туркман ва 15 киши ўзбек бўл-
ган деб кўрсатган.1

Тарихий китоблар яратилиши ҳақида 
етарлича маълумотга эга бўлмаган инсон-
лар тарихчилар фақат архив манбалари, 
археологик тадқиқотлар, этнографик маъ-
лумотлар ҳамда қўлёзмаларга асосланган 
ҳолда шинам хоналарда ўтириб асарлар ёзи-
шади деб ўйлашади. Лекин бу манбаларни 
қўлга киритиш учун илмий экспедиция де-
йиладиган илмий сафарлар ҳам уюштириш 
керакки, бунинг учун инсон ўзининг одатий 
турмуш тарзидан, тинч ҳаётидан, яқинла-
ри дийдоридан кечиб тарихий ҳақиқатни 
акс эттирувчи, аждодларимизнинг ўрнак 
олишга арзирли ҳаёт саҳифаларини ёритиб 
берувчи архив манбаларини қидириб топиш 
учун узоқ сафарларга чиқиши керак бўлади. 
Ҳам моддий харажат, ҳам маънавий жасорат 
талаб қиладиган бундай сафарлар илм ўрга-
ниш учун олис сафарга чиққан аждодлари-
миз жасоратини ёдга солади. Бу илмий сафар-
лар натижасида тарихимизнинг номаълум 
саҳифалари, аждодларимиз бошидан ўтказ-
ган, келгуси авлодлар учун ўрнак бўлади-
ган воқеа-ҳодисаларни ўз ичига олган янги  
илмий мақолалар ва китоблар яралади.

1 Алимова Д. Концепты истории Узбекистана: теория и гипотезы. III 
том. – Тошкент: Baqtria press, 2018. – С.181 – 182.

2001 йил 21 сентябрда профессор Рус-
тамбек Темирович Шамсутдинов томонидан 
Андижон шаҳрида «Мерос» илмий амалий 
халқаро экспедиция жамғармасига (жамоат 
фонди) асос солинди. Бу фонднинг тузили-
ши ўзбек илм-фани учун қутлуғ қадам бўлди. 
Чунки дунёнинг 5 қитъасидаги 40 дан ортиқ 
давлатларда илмий сафарларда бўлган таж-
рибали олим «Мерос» жамоат фонди орқали 
Қозоғистон, Россия, Украина, Озарбайжон ва 
бошқа кўплаб давлатларга илмий сафарлар 
уюштирди.

Юқорида қайд этилган илмий экспеди-
циялар натижасида профессор Рустамбек Те-
мирович Шамсутдинов шу пайтгача махфий 
сақланиб келинган архив маълумотларини 
ўрганиб, улардан ксеронусха, факсимил нус-
халар, фотосуратлар, видеоматериаллар, 
аудионусхалар кўчириб Ўзбекистонга олиб 
келди. Бу «маънавий хазина» кўплаб илмий 
мақолалар, китоблар, диссертациялар учун 
асосий манба бўлиб хизмат қилди.

Худди шундай илмий сафарлардан бири 
2017 йил 9 – 16 октябрда Озарбайжон Респуб-
ликаси пойтахти Бокуга амалга оширилди. 
Бу азим шаҳарга профессор Рустамбек Шам-
сутдиновнинг учинчи марта сафар қилишига 
асосий сабаб Абдулҳамид Чўлпон таваллуди-
нинг 120 йиллиги олдидан Озарбайжон диё-
ридаги давлат архивларидан Чўлпон ҳаёти 
ва ижодига бағишланган материал – ҳужжат-
лар, фото ва кинохроникалар топиш, уларни 
илмий тадқиқ этиб, оммага етказиш, бундан 
ташқари, Озарбайжон ва Ўзбекистоннинг 
ижтимоий, иқтисодий, маданий, маърифий 
муносабатлари тарихига оид ҳужжат ва ма-
териалларни излаб топиш бўлган.

Абдулҳамид Чўлпоннинг таржимаи ҳоли-
да унинг 1920 йилда ўзбек делегатлари қато-
рида Бокуга – Шарқ халқлари биринчи съез-
дига борганлиги маълум эди. Аммо ҳеч бир 
чўлпоншунос олим шоирнинг Бокуга бори-
ши унинг ҳаёти ва адабий мероси, тақдирида 
қанчалик катта ўрин тутишини хаёлига кел-
тирган эмас. Рустамбек Шамсутдиновнинг 
фикрлаш доирасига, қувваи ҳофизаси, яна 

Съезд президиуми. Чапдан еттинчи Мунаввар қори Абдурашидхонов

ҳам муҳимроғи, ватанига ва ватандошларига 
бўлган ниҳоятда улкан меҳр-муҳаббати эъти-
бордан четда қолиб кетган ана шу далилни – 
Озарбайжон билан боғлиқ нуқтани текшириб 
кўриш, илмий янгиликни топишга бўлган 
ишонч ва истеъмолга киритиш орзуси, мақ-
сади билан узвий боғлиқ эди.

Рустамбек Шамсутдинов бу экспедиция ҳа-
қида тўхталар экан, Озарбайжонга ташрифи 
биринчи марта бўлмаётганлигини қайд эта-
ди: «Бу бизнинг Озарбайжонга учинчи марта 
келишимиз эди. Биринчи бор СССР Фанлар 
академияси Тарих институтида докторанту-
радалигимизда Бокуда 1984 йил 23 – 26 майда 
ўтказилган халқаро конференцияга устозим 
академик Ю.А.Поляков билан бирга келган 
эдик. Анжуман жараёнида устозим шаро-
фати билан озарбайжонлик машҳур акаде-
миклар Али Сойбат Сумбатзода, Пистахонум 
Азизбекова билан яқиндан танишиш шара-
фига муяссар бўлганман...»1

Р.Шамсутдинов Бокуга уюштирган сафари 
натижасида «Водийнома» журналининг 2018 
йил 1 (8)-, 2 (9)-, 3 (10)-сонларида «Озарбайжон 
диёрида Чўлпон меросини излаб» номи ости-
даги туркум мақолалар2, «Қатағон қилинган 
юртдошларни хотирлаб» китобининг «Озар-
байжон диёрида Чўлпон меросини излаб»3, 
«Андижон ва Озарбайжон пахтакорлари ҳам-
корлиги тарихидан»4 номли мақолаларини 
тайёрлаб нашрдан чиқарди.

«Водийнома» журналининг 2018 йил 1-со-
нида чоп этилган «Озарбайжон диёрида Чўл-
пон меросини излаб» мақоласи Озарбайжон 
Республикаси миллий архиви, Озарбайжон 
Республикаси миллий кутубхонаси, Озарбай-
жон Республикаси миллий архив идораси ва 

1 Бу ҳақда қаранг: Шамсутдинов Р. Озарбайжон диёрида Чўлпон ме-
росини излаб // Водийнома. 2018. 1 (8). – Б.2 – 14.

2 Шамсутдинов Р. Озарбайжон диёрида Чўлпон меросини излаб // 
Водийнома. 2018. №1 (8). – Б.2 – 14; Ўша муаллиф. Озарбайжон диёрида 
Чўлпон меросини излаб // Водийнома. 2018. №2 (9). – Б.2 – 9; Ўша муал-
лиф. Озарбайжон диёрида Чўлпон меросини излаб // Водийнома. 2018. 
№2 (9). – Б.5 – 18.

3 Шамсутдинов Р. Қатағон қилинган юртдошларни хотирлаб. – 
Тошкент: Akademnashr, 2018. – Б.15 – 98.

4 Шамсутдинов Р. Қатағон қилинган юртдошларни хотирлаб. – 
Тошкент: Akademnashr, 2018. – Б.278 – 302.

Озарбайжон Республикаси кино, фотохрони-
ка архивидан олинган ҳужжатлар – китоб, 
журнал, газета, кинохроникалардан олинган 
кўчирмалар ёрдамида ёзилган.

Мақолада съезд ишига делегатларни сай-
лаш йўлидаги жараёнлар архив материал-
лари асосида ва съезд делегатлари Мунав-
вар қори Абдурашидхонов, Аҳмад Закий 
Валидий Тўғонларнинг эсдаликлари асосида 
ёзилган. Мақолада кўрсатилишича, Шарқ 
халқлари биринчи съездида 1891 делегат қат-
нашган, шундан 1273 нафари коммунист, 266 
вакилнинг қайси миллатга мансублиги кўр-
сатилмаган, 100 нафарга яқин вакил анкета 
тўлдирмаган, хотин-қизлар 55 нафар бўлган.5 
Съезднинг миллий таркибида 235 нафар турк, 
192 эроний ва форс, 157 арман, 104 рус, 100 
грузин, 82 чечен, 61 тожик, 47 қирғиз, 41 яҳу-
дий, 35 туркман, 33 қўмиқ, 25 лазгин, 17 осе-
тин, 15 ўзбек, 14 ҳинд, 13 ингуш, 12 жамшид, 
11 хазал, 10 сарт, жами 37 миллат вакиллари 
қатнашган деб кўрсатилган.6 Аммо, бизнинг-
ча, айрим жузъий сабабларга кўра съездда 
иштирок этган ўзбеклар миқдори кам кўрса-
тилган. Буни Москвадаги Россия ижтимоий-
сиёсий ташкилотлар тарихи архиви (РИСТТА)
да сақланаётган Шарқ халқларининг Бокуда-
ги қурултойи материалларидан яққол кўриш 
мумкин. Қолаверса, Туркистоннинг турли 
шаҳарларида умумий йиғинларда Бокуда-
ги съездга вакиллар сайланган, жумладан, 
1920 йил 8 август соат 16 да Тошкент Жомеъ 
масжидида Эски шаҳар аҳолисининг умумий 
йиғилиши Низомиддин Хўжаев раислигида, 
Муҳаммад Одилий котиблигида ўтказилган. 
Узоқ муҳокамалардан сўнг Тошкент Эски ша-
ҳарининг турли даҳа ва маҳаллаларидан 30 
нафар, Турор Рисқуловдан ташқари барча 29 
нафар ўзбеклар Боку съездига вакил қилиб 
сайланган.7 Бу ўринда ана шу ҳужжатни ай-
нан келтирамиз:

5 Шамсутдинов Р. Озарбайжон диёрида Чўлпон меросини излаб // 
Водийнома. 2018. №1 (8). – Б.8.

6 Ўша манба. – Б.8 – 9.
7 Шамсутдинов Р. Қатағон қилинган юртдошларни хотирлаб. – Б.43 

– 44.

Тошкентдан Туркистон Компартияси Мар-
казий Комитети номидан Бокуга радио ор-
қали съездни табрикловчи хабар, 1920 йили 
Тошкентда чоп этилган «Коммунист» газета-
сида съездда қорақирғиз (қирғиз) халқи ваки-
ли сифатида кетаётган Тўрақул Жонузоқов-
нинг суҳбати, Тўрақул Жонузоқовнинг ҳаёт 
йўли ёритилган, бундан ташқари, мақолада 
Мустафо Чўқай ва Аҳмад Заки Валидий Тўғон-
ларнинг Шарқ халқлари биринчи съездидаги 
иштироки, уларнинг Бокуга келган съезд иш-
тирокчиларига кўрсатган таъсирлари турли 
манбалар асосида батафсил ёритилган.

Айнан шу мақолада Рустамбек Шамсутди-
нов Озарбайжон Республикаси кино, фото-
хроника архивидан олиб келган Боку съезди 
тўғрисидаги кинохрониканинг «Сартянки-
узбеки» номли қисмидаги лавҳалар ораси-
дан бир қатор туркистонликлар қаторида 
22 ёшли Абдулҳамид Чўлпоннинг миллий 
дўппида, ёзги кўйлакда делегатлар орасида 
тургани тасвирланган. Бу кинохроника де-
легатлар тўла зич залдаги йиғилишдан ке-
йин тушлик қилиш учун ташқарига чиққан 
пайтда тасвирга олинган бўлиб, туркистон-
лик эркак депутатлар миллий дўппиларда, 
аёл делегатларнинг кўпчилиги паранжида 
бўлган. Абдулҳамид Чўлпоннинг қувноқли-
ги, завқлилиги, ҳаётга қизиқиши, атрофда-
гиларига ҳазил-мутойиба қилиши, ҳатто па-
ранжили вакилларга кинохроникага тушиш 
учун юзини чимматдан чиқариш учун қил-
ган саъй-ҳаракатлари кинохроника тасмала-
рига муҳрланган. Бу кинохроникадан унинг 
жонли ҳолати тасвири ажратиб олиниб илк 
бор илмий журналда эълон қилинган. Ай-
нан ушбу кинохроника материали Андижон 
давлат университети тузилмасидаги Қата-
ғон қурбонлари хотираси музейидаги инфо-
киоскка жойлаштирилган, унинг Боку съез-
дидаги кинохроникага муҳрланган жонли 
сиймоси суратлари ҳам алоҳида стендда акс 
эттирилган. Чўлпоннинг жонли сиймосини 
инфокиоскда кўрган ҳар қандай ўзбек бени-
ҳоя қувониши шубҳасиз. Чунки бу буюк Чўл-
пондан қолган бетакрор меросдир.

Т/р Фамилияси ва 
исми

Яшаш жойи

Маҳалла Даҳа

1 Турор Рисқулов 

2 Фозил Қултоев

3 Қудратилла 
Юнусов

Дачная 1-тор 
кўчаси 3-уй

4 Усмонхўжа 
Мусахўжаев

Қўштут 
маҳалла Кўкча

5 Жўра Тожизода Баҳодир Себзор

6 Ҳикматулла 
Магзумов Ҳовузбек, 2-уй Шайхонтоҳур

7 Қосимжон 
Ҳошимжонов

Пушти ҳам-
мом Себзор

8 Апимуҳаммад 
Исамуҳаммедов – –

9 Ғози Юнусов Охунгузар Себзор

10 Низомиддин 
Иминбоев Хадра Шайхонтоҳур

11 Акбархўжа 
Тошхўжаев Дамин кўча Себзор

12 Иноят 
Хайруллаев Тундтилабоб Кўкча

13 Нурилла 
Убайдуллаев Айрилиш Кўкча

14 Насрулла 
Қодирий Лангар Кўкча

15 Умар Қурбонов Ўқчи Шайхонтоҳур

16 Маҳкамҳожи 
Пўлатҳожиев Ҳовузбар №2 Шайхонтоҳур

17 Абдуқодир 
Абдураззоқов Кўнчилик Кўнчилик

18 Нормуҳаммад 
Холмуҳаммедов Ҳожикўча Себзор

19 Абдушукур 
Иброҳимов Хохати Себзор

20 Тойиқ 
Тошмуҳаммедов Санба Кўнчилик

21 Аҳмаджон 
Раҳимжонов Чиғатой Кўнчилик

22 Мулла Ёдгор 
Абдушукуров Эски Намозгоҳ Бешёғоч

23 Собиржон Раҳим Тахтапул Себзор

24 Эргашбой 
Эрназаров Қоратут Себзор

25 Турсун Юнус Шайхонтоҳур

26
Абдулҳамид 

Сулаймонович 
Юнусов (Чўлпон)

Шўртепа Шайхонтоҳур

27 Абдуғани 
Муҳаммадюнусов Ғўзабозор Бешёғоч

28 Носиржон 
Охунжонов Дегрез Шайхонтоҳур

29 Абдураҳим 
Абдуқаюмов Табибкўча Себзор

30 Абдулқаюм 
Абдулшайхов Охунгузар Себзор

«Разговор с туркестанским коммунистом 
(От нашего бакинского корр.)», «Советская 
власть в Туркестане (От нашего бакинского 
корр.)», «Энвер, съезд народов востока и тур-
кестанский вопрос (От нашего бакинского 
корр.)» номли газета материалларида съезд-
га ташриф буюрган делегатларнинг совет 
сиёсатидан норозилиги, совет давлатининг 
шовинистик сиёсати маҳаллий халқлар ман-
фаатларига зидлиги акс эттирилган.

Муаллиф томонидан съезд материаллари 
орасидаги ҳужжатлар таркибида бир қанча 
туркистонлик вакиллар қайд этилмагани 
аниқланиб, бундай шахсларнинг айримла-
ри улар томонидан кейинчалик тўлдирил-
ган шахсий варақалари орқали аниқланган. 
Жумладан, Боку съездида рўйхатларда қайд 
этилмаган Обиджон Маҳмудов, Ҳожи Сафо 
Жўрабоев, Иномжон Хидиралиев, Дўст Му-
ҳаммедович Устабоевнинг съездда иштирок 
этганлиги уларнинг таржимаи ҳолларидаги 
қайдлар орқали кўрсатилган.

«Водийнома» журналининг 2018 йил 2 
(9)-сонидаги «Озарбайжон диёрида Чўлпон 
меросини излаб» мақоласида Шарқ халқ-
лари биринчи съезди ўтказилиши сабабига 
тўхталган муаллиф «Ўша Лениннинг нока-
питалистик тараққиёт йўли назарияси ва 
сиёсатини жаҳон миқёсида тажриба сино-
видан ўтказиш, шу орқали большевизм, со-
ветлар ғояси, мафкураси амалиётини Шарқ 
халқлари тақдирига татбиқ қилиш, бу маз-

лум шарқни жаҳон империализми ва унинг 
зарбдор кучи – Буюк Британия империализ-
мига қарши кураш жабҳасига йўналтириш, 
Шарқ билан Ғарбни бир-бирига қайраш, 
шу аснода совет тажрибасини ўзга мамла-
катларга андоза сифатида тарғиб этиб ти-
қиштиришдек революцияни экспорт қилиш 
доктринасини илгари сурган эди»1 деган ху-
лосага келган.

Мақолада Шарқ халқлари биринчи съезди 
чақирилишининг ҳуқуқий асослари ярати-
лиши, унинг ишини ташкиллаштириш учун 
амалга оширилган ишлар архив манбалари 
ва хорижий нашрлар асосида ёритиб берил-
ган.

Муаллиф мақолада Ленин бошлиқ боль-
шевикларнинг Туркистондаги «советча» ре-
жимини Ўрта Осиёнинг миллий арбоблари, 
айниқса, жадидлар, тараққийпарварларнинг 
катта қисми тушуниб етганини кўрсатган. 
Шарқ халқлари биринчи қурултойида ишти-
рок этган ўрта осиёлик делегатларнинг маъ-
лум қисми фаҳмлагани ва съезд минбаридан 
туриб советларнинг маккорона сиёсатини 
фош этишга ҳаракат қилганини Тошпўлат-
бек Норбўтабековнинг 1920 йил 4 сентябрда 
съезднинг 3-мажлисида сўзлаган нутқини 
илк бор ўзбек тилига таржима қилиб эълон 
қилиш орқали исботлаган.2 Мақола сўнгида 
ушбу нутқ муаллифи Тошпўлатбек Норбў-
табековнинг таржимаи ҳоли, ўз қўли билан 
Бокудаги съездда тўлдирган шахсий анкета-
сининг рангли факсимил нусхаси ҳам келти-
рилган.

«Водийнома» журналининг 2018 йил 3 
(10)-сонидаги мақолада Мустафо Чўқайнинг 
12 жилдлик тўлиқ асарлар тўпламидан ўрин 
олган юртимиз тарихига оид ниҳоятда қим-
матли ва янги материаллар шарҳланган.

Устоз нафақат Ўзбекистон тарихчилари, 
балки қозоқ, рус, озарбайжон, қирғиз ва 
бошқа халқлар олимлари билан ҳам доимий 
илмий алоқада бўлиб, Ўзбекистон тарихи, 

1 Шамсутдинов Р. Қардош Озарбайжон диёрида Чўлпон меросини 
излаб // Водийнома. 2018. №2 (9). – Б.2 – 3. 

2 Кўрсатилган манба. – Б.4 – 7.

Съезд президиуми

жумладан, советларнинг юртимизда олиб 
борган қатағон сиёсати мавзусига дахлдор 
кўплаб хилма-хил манбалар асосида илмий 
мақолалар, китоблар яратиш устида иш 
олиб бормоқда. Жумладан, университет ту-
зилмасидаги Қатағон қурбонлари хотира-
си музейи экспонатларини янгилаб туриш 
учун бор имконият ва дўстлик ришталарини 
ишга солиб илмий салоҳиятни кўтаришга 
эришмоқда. Масалан, қўшни ва қардош Қо-
зоғистон, Қирғизистон, Тожикистон, Россия 
Федерацияси, Озарбайжондаги архивларда 
изланиш олиб боришда, хориждаги етакчи 
мутахассислар билан илмий ҳамкорлик қи-
лишда жонбозлик кўрсатмоқда. Масалан, 
университетимиздаги олимлардан Бахтиёр 
Расуловнинг докторлик диссертациясига 
расмий оппонент бўлиб Қозоғистон Респуб-
ликаси Миллий Фанлар академияси акаде-
миги М.К.Қойкелдиев, Музробжон Абдул-
лаевнинг докторлик диссертацияси расмий 
оппоненти бўлиб Қирғизистоннинг таниқли 
олими, тарих фанлари доктори, профессор, 
Манас институти директори ўринбосари 
Т.Кененсариев қатнашди. Ҳамкорликда ки-
тоблар нашр этилмоқда, илмий конферен-
циялар ўтказилмоқда, «Водийнома» журна-
ли саҳифаларида Қирғизистон, Қозоғистон, 
Тожикистон олимларининг мақолалари бе-
риб борилмоқда.

Қозоғистонда чоп этилган Мустафо Чўқай-
нинг 12 жилдлик асарлар тўпламини профес-
сор Р.Шамсутдиновга академик М.К.Қойгел-
диев тақдим қилган. Бу ноёб манбадан илмий 
фаолиятда кенг фойдаланилмоқда.

Мустафо Чўқайнинг «Ёш Туркистон» жур-
нали 1931 йил 15-сонида эълон қилинган «Бе-
лый-Красный» номли мақоласи ўзбек тилига 
таржима қилиниб, «Водийнома» журналида 
чоп этилди. Муаллиф бу орқали совет сиё-
сатининг иккиюзламачилигини исботлаган. 
Мустафо Чўқайнинг «Абиджан Махмуд» ном-
ли таъзия-мақоласи ҳам рус тилида айнан 
келтирилган. 1917 йил февраль инқилобидан 
сўнг Қўқон шахар Думасига сайланган, сай-

ловдан сўнг Дума раиси лавозимида ишла-
ган, 1917 йил ноябрда ташкил этилган Туркис-
тон мухторияти озиқ-овқат вазири Обиджон 
Маҳмудов ҳақида ёзилган ушбу холис мақола 
орқали Мустафо Чўқай унинг ҳаёт йўли, ва-
танпарварлиги, характери ҳақидаги фикрла-
рини ифода қилган.

Мақола давомида 2018 йил 24 май куни Ўз-
бекистон Республикаси Вазирлар Маҳкамаси 
ҳузуридаги Қатағон қурбонлари хотираси 
давлат музейида ўтказилган «Чўлпон адабий 
меросининг ёш авлодни ватанпарварлик, 
миллий тараққиёт ва фидойилик руҳида 
тарбиялашдаги аҳамияти» мавзуидаги рес-
публика илмий-амалий анжуманида эшитил-
ган маърузалар чуқур ва атрофлича таҳлил 
қилинган. Жумладан, филология фанлари 
номзоди Отабек Жўрабоевнинг «Чўлпоннинг 
икки қўлёзмаси» мавзусидаги илмий маъру-
засида таъкидланган Абдулҳамид Чўлпон-
нинг Ҳамза Ҳакимзода Ниёзийга ёзган икки 
мактуби унинг ёзилиш тарихи ҳақидаги қў-
шимча маълумотлар билан журналда чоп 
этилган.

Бундан ташқари, ушбу анжуманда санъат-
шунос олим Сирожиддин Аҳмад Чўлпоннинг 
1923 йили битилган «Рақамли севги» шеъри-
даги бирдан ўнгача бўлган рақамларни таҳ-
лил қилиб, ҳар бир рақам қайси шахсни на-
зарда тутганини кўрсатиб берган. Рустамбек 
Шамсутдинов «Рақамли севги» шеърида 
кўзда тутилган инсонларнинг фаолиятига 
оид илгари илмий истеъмолга киритилма-
ган маълумотларни эълон қилган. Бу маълу-
мотларда 1923 йили Фарғона области ҳарбий 
инқилобий совети ва Андижон уезд-шаҳар 
инқилобий қўмитасининг органи сифати-
да нашр этилган «Дархон» газетасида чоп 
этилган мақолалар ўрин олган. «Дархон» 
газетасига аввал Абдулҳай Тожиев, сўнгра 
Андижон ревкоми раиси Исҳоқжон Ғозиев 
муҳаррирлик қилди. Марказком йўлланмаси 
билан Тошкентдан Андижонга келган Чўл-
пон бу газетага амалда муҳаррирлик қилган. 
Чунки Исҳоқжон Ғозиев ревком раиси бўлган-

лиги учун газета ишини тўлалигича Чўлпон 
зиммасига юклаган эди.1

Мақола сўнгида Абдулҳамид Чўлпоннинг 
«Туркистон» газетасининг 1922 йил 13 сен-
тябрь сонида эълон қилинган «Тўфон» номли 
шеъри эски ўзбек ёзувидаги асл кўринишида 
ва ҳозирги ўзбек кирилл алифбосида эълон 
қилинган. Туркиянинг озодлик йўлида Инў-
ну ва Сақария жангларида Греция устидан 
қозонган ғалабасига бағишланган бу шеърда 
Чўлпон нафақат Туркияни табриклаган, бал-
ки мустамлака Туркистон учун озодлик йўли-
ни кўрсатиб берган эди.

Муаллиф Бокуда ўтказилган Шарқ халқ-
лари биринчи съезди ҳақидаги тадқиқоти-
ни давом эттириб бу мавзу юзасидан Россия 
Федерацияси Москва шаҳридаги Россия иж-
тимоий-сиёсий ташкилотлар тарихи давлат 
архиви (РГАСПИ), Ўзбекистон Республикаси 
Президенти Администрацияси архиви, Ўзбе-
кистон Республикаси Марказий давлат архи-
ви, Андижон ва Фарғона вилоятлари давлат 
архивларидаги ҳужжатлардан фойдаланиб 
2018 йили «Akademnashr» нашриётида «Қата-
ғон қилинган юртдошларни хотирлаб»2 кито-
бини эълон қилди.

Китобнинг «Озарбайжон диёрида Чўлпон 
меросини излаб» бўлимида Шарқ халқлари-
нинг биринчи съездида қатнашган туркис-
тонлик делегатларнинг мукаммал рўйхати 
Москвадаги Россия ижтимоий-сиёсий таш-
килотлар тарихи давлат архивида сақланаёт-
ган 554-фонд – Шарқ халқларининг биринчи 
съезди ва Шарқ ҳалқлари ҳаракати ҳамда 
совет тарғиботи (Первый съезд народов Вос-
тока и Совет пропаганды и действия наро-
дов Востоко) фонди материалларини илк 
бор кенг илмий истеъмолга киритиш орқали 
шакллантирилган.

Айнан шу китобдан Бокудаги съездга Ан-
дижондан сайланган Ёқуб Чанишев, Пётр 
Левченко, Қамбарали Алиев, Алехин, Ином-

1 Шамсутдинов Р. Қатағон қилинган юртдошларни хотирлаб. – 
Тошкент: Akademnashr, 2018. – Б.102.  

2 Шамсутдинов Р. Қатағон қилинган юртдошларни хотирлаб. – 
Тошкент: Akademnashr, 2018. – Б.304.

жон Хидиралиев, Абдуғафур Раҳматуллаев, 
Болтабой Саримсақов, Муҳаммаджон Ўра-
залиев, Усмонов, Янгибой Топиболдиев, 
Александра Солдатова, Ҳамид Бекқулов сай-
ланганлари, уларнинг съездда тўлдирган 
шахсий анкеталаридаги маълумотлари ҳам 
ўрин олган.

Китобда Боку съездида қатнашган 2000 га 
яқин делегатнинг 293 таси туркистонлик бўл-
ганлиги, уларнинг касби, маълумот даража-
си ва миллий таркиби архив манбалари асо-
сида кўрсатилган.3

Р.Т. Шамсутдиновнинг илмий-ижодий 
фаолиятига назар солар эканмиз, унинг 
Самарқанд давлат университети тарих фа-
культетидаги талабалик даврларидан бош-
лаб илмий мақолалар ёзиб газеталарда, кон-
ференциялар тезислари тўпламларида чоп 
эттирганига гувоҳ бўламиз. Устозни ёшлик 
даврларидаги шижоати ҳозиргача тарк эт-
маган. Кенг халқ оммасини, айниқса, ёшлар-
ни тарих билан қуроллантириш мақсадида 
Рустамбек Шамсутдинов Бокуда ўтказилган 
Шарқ халқлари биринчи съезди ҳақида «Ада-
биёт газетаси»нинг 2020 йил 7 февраль сони-
да «Шарқнинг эски чигалини ечмоқчи бўлган 
съезд» мақоласини эълон қилди.

Мақола содда ва равон тилда, съезд ишти-
рокчиларининг суратлари, жумладан, Абдул-
ҳамид Чўлпоннинг съездда олинган суратла-
ри билан эълон қилинган.

Хулоса қилиб айтадиган бўлсак, тарихна-
вис Рустамбек Шамсутдиновнинг Бокуда ўт-
казилган Шарқ халқлари биринчи съезди ҳа-
қидаги тадқиқоти илмий, бадиий жиҳатдан 
ноёбдир. Бу тадқиқотлар ўзбек тарихшунос-
лигига қўшилган катта ҳиссадир. Чунки узоқ 
йиллик тажриба, маҳорат, фидойилик, иқти-
дор, тинимсиз меҳнатнинг самараси бўлган 
илмий ижоди кўплар учун ибратли, намуна-
ли десак хато қилмаган бўламиз.

3 Шамсутдинов Р. Қатағон қилинган юртдошларни хотирлаб. – 
Тошкент: Akademnashr, 2018. – Б.45.

БОКУДАГИ ШАРҚ ХАЛҚЛАРИ БИРИНЧИ СЪЕЗДИНИНГ 100 ЙИЛЛИГИГА

«МОСКВА – ВОЛГА» 
КАНАЛИ ҚУРИЛИШИ 

ТАРИХШУНОСЛИГИГА ДОИР
ЖАСУРБЕК ХАСАНОВ

Ушбу мавзу Россия тарихшунослигида маъ-
лум даражада ёритилган. Бу ўринда М.А.Ки-
мировский1, П.И.Лопатин2, А.И.Михайлов3, 
А.Н.Комаровский4, Н.А.Фёдоров5 ва бошқалар-
нинг асарларини келтириб ўтиш мумкин. Бун-
дан ташқари, бир қанча ҳужжатли ва оммабоп 
асарларда Москва-Волга канали қурилиши ва 
бу қурилишда меҳнат қилган маҳбусларнинг 
иштироки юзаки бўлса-да ёритилган.6 Ҳатто 
олий ўқув юртлари учун Россия тарихига ба-
ғишланган дарслик ва ўқув қўлланмаларида7  
ҳам Москва-Волга канали қурилиши ва унда 
меҳнат қилган маҳбусларнинг фожиали фао-
лияти, қисмати, тақдири ҳақида айрим маълу-
мотлар келтирилган.

СССРнинг узоқ ва бепоён районларини ўз-
лаштиришда мажбурий меҳнатдан фойдала-
ниш зарурлигини Россия ишчи-деҳқон инс-

1  Кемеровский М.А. Канал Москва – Волга. – М., 1937.
2  Лопатин П.И. Волга идёт в Москву. – М., 1938.
3  Михайлов А.И. Архитектура канала Москва – Волга. – М., 1939; Вол-

га, Кама, Ока, Дон: Путеводитель. – М., 1955.
4  Комаровский А.Н. Канал имени Москвы // Записки строителя. – М.: 

Воениздат, 1972. – С.20 – 78.
5 Фёдоров Н.А. Была ли тачка у министра?.. Очерки о строителях ка-

нала Москва – Волга. – Дмитров: СПАС, 1997. – 224 с.; Тимофеев В.М. 
Ударник-каналоармеець // Мелитопольский краеведческий журнал. 2017. 
№9. – С.9 – 11.

6 Кокурин А., Петров Н. ГУЛАГ: Структура и кадры // Свободная 
мысль. 1999. №11. – С.107 – 125; Ермакова Н.Н. Грандиозный гидротех-
нический комплекс. Страницы истории канала имени Москвы (недоступ-
ная ссылка – история) // Речной транспорт (XXI век). 2008. №5; Удовенко 
Илья Витальевич. Трудовые будни каналоармейцев (Дмитровский ИТЛ 
на строительстве канала Москва – Волга 1932 – 1937) (рус.) // Известия 
Самарского научного центра Российской академии наук: журнал. 2018. 
Т.20. №3 (2). – С.338 – 342.

7 Барсенков А.С., Вдовин А.И.  История России 1917 – 2004. Учебное 
пособие. – М.: Аспект пресс, 2005. – 815 с.

пекцияси халқ комиссари, кейинчалик РСФСР 
юстиция халқ комиссари, СССР сув транспор-
ти халқ комиссари бўлиб хизмат қилган Н.М-
.Янсон 1928 йили И.В.Сталинга ёзган хатида 
билдирганди. Маҳбуслар меҳнатидан ўрмон 
хўжаликларида ёғоч-тахта тайёрлашда, қазил-
ма бойликларини ўзлаштиришда ва конларда 
фойдаланишни таклиф этган.

ВКП(б) Марказий Комитети Сиёсий бюроси 
1929 йил июнида Янсоннинг таклифини қабул 
қилиб, ОГПУ таркибида меҳнат тузатув лагер-
лари тизимини яратишга қарор қилган. 1929 
йил 11 июлда СССР Халқ Комиссарлари Совети 
«Жиноятчи-маҳбуслар меҳнатидан фойдала-
ниш тўғрисида» қарор қабул қилган. 1930 йил 25 
апрелда ОГПУ таркибида лагерлар бошқармаси 
ташкил этилди, 1931 йил 1 октябрда эса Лагер-
ларни бошқарадиган бош бошқарма (ГУЛАГ)га 
ўзгартирилди. Совет қатағон сиёсатининг рам-
зи бўлган ГУЛАГ шундай ташкил бўлган эди. Бу 
орган ОГПУ ходимларидан Г.Г.Ягода, И.Д.Бер-
ман, И.М.Плинер, Я.Д.Раппопорт, С.Г.Фирин, 
Н.А.Френкель ва бошқалар томонидан бошқа-
рилди. 30-йилларда маҳбуслар меҳнати билан 
шаҳарлар (Магадан, Ангарск, Норильск, Тай-
шет) ва каналлар (Беломор – Болтиқ, Москва – 
Волга), Ухто ва Печора нефть конлари, Воркута 
кўмир шахталари, Колима ва Магадан олтин 
конлари, Қарағанда кўмир конлари, Балхаш 
мис комбинати, Норильск никель-кобалт ком-
бинати, кўп минг километрлик темир йўллар 
қурилган. Академик А.И.Яковлевнинг эъти-
рофича, СССРдаги барча йирик қурилишлар 
сиёсий маҳбуслар суяги устида қурилган, улар 

томонидан кимё заводлари, уран конлари, ши-
молий аҳоли пунктлари бунёд этилган ва бу 
жараёнда минглаб маҳбуслар ҳалок бўлган. Бу-
нинг учун большевизм жавобгарликдан қочиб 
қутула олмаслиги алоҳида таъкидланган. Ана 
шу фожиали жараёнда Ўрта Осиё, жумладан, 
Ўзбекистондан қатағон қилинганлар ГУЛАГ ла-
герларидан жой олган. Улар бу лагерларда юқо-
рида қайд этилган социалистик индустриянинг 
қудратли иншоотларида меҳнат қилишган. 
Жумладан, Москва – Волга канали қурилишида 
ҳам 10 минглаб ўзбекистонлик маҳбуслар мисл-
сиз оғир шароитда меҳнат қилишган. Уларнинг 
бир қисми оғир меҳнатдан, очарчиликдан, 
зулм ва қийноқлардан ўлиб кетган. Бир қанча-
си эса такроран қатағон қилинган ва отиб юбо-
рилган.

Москва – Волга канали қурилиши муносаба-
ти билан Москва ёнида Дмитров лагери ташкил 
этилган. Унинг таркибидаги маҳбуслар сони 1 
миллиондан зиёд эди.

Совет ҳокимиятининг мустамлакачилик дав-
ридаги йирик қурилишлардан бири бутун со-
вет халқи, жумладан, Ўрта Осиё халқларининг 
ҳам бошига кулфат ёғдирган, ўз ватанидан ба-
дарға қилдирган, азобли ҳаёт, аянчли тақдирга 
маҳкум этган. Бу канал ХХ асрнинг 30-йиллари 
бошларида Москвада аҳолининг кўпайиши ту-
файли ичимлик ва саноат сувлари тақчиллиги 
натижасида қурилган, чунки Рублевский сув 
таъминоти ҳажми пойтахтнинг сувга бўлган 
эҳтиёжини қондира олмай қолганди.

1931 йил 15 июнда ВКП(б) Марказий Қўмита-
си Волга ва Москва дарёларининг қўшилиши-
ни таъминловчи канал қуриш тўғрисида қарор 
қабул қилади. Қурилажак канал зарур микдор-
даги сувнинг пойтахтга келишини таъминла-
ши керак эди. Бинобарин, бу улкан қурилишга 
минглаб ишчилар ва турли соҳа мутахассисла-
ри жалб этилиши кўзда тутилганди. Бу вақтда 
собиқ совет мамлакатида жамоалаштириш, 
«қулоқлаштириш» ва сургун қилиш сиёсий 
кампанияси авж олган эди. ОГПУнинг 1932 йил 
14 сентябрдаги буйруғи билан канал қурилиши 
бошқарилаётган пойтахт бўсағасидаги Дмит-
ров шаҳрида Дмитров меҳнат тузатув лагери 
барпо этилади. Тез орада бу лагерга Оқ денгиз, 

Болтиқ, Балахнин лагерларидан, Ўрта Осиё 
меҳнат тузатув лагеридан ва бошқа лагерлар-
дан юз минглаб маҳбуслар келтирилади. Мам-
лакатдаги лагерларнинг энг каттаси Дмитлаг 
эди. Бу ерда 1933 йили бир миллион икки юз 
минг киши жамланган. Москва – Волга канали-
нинг узунлиги 128 километр бўлган. Каналдан 
ташқари 11 шлюз, 7 тўғон ва гидростанциялар 
қурилган. Вербилокдан Волгагача, Катта Вол-
гадан Дмитров шаҳригача темир йўл қурилган. 
Оғир жисмоний меҳнатдан, очликдан кўплаб 
маҳбуслар ўлиб кетганлар. Қочиб кетганлар 
ҳам кўп бўлган, ушлаб олинганларга янги муд-
дат ёки отув жазоси берилган. Ниҳоят, 1937 
йили юз минглаб одамларнинг жони эвазига 
қурилган Москва – Волга канали – «Иккинчи 
беш йилликнинг буюк қурилиши» ишга туша-
ди. Ўша йилнинг 8 августидан Москва ёнидаги 
Бутово ва Коммунарка «махсус объектлар»ида 
оммавий отувлар бошланади.

БОРИСОГЛЕБСК МОНАСТИРИДА 
ЖОЙЛАШГАН ДМИТЛАГ БОШҚАРМАСИ 

ВА КАНАЛ ҚУРИЛИШИДАГИ МАҲБУСЛАР

Москва–Волга канали қурилишида асосий 
ишчи кучи маҳбуслар бўлиб, тупроқ ишлари 
асосан маҳбуслар томонидан қўл меҳнати 
билан бажарилган. Маҳбусларда асосий ас-
боб-ускуналари белкурак ва ғилдиракли ара-
ва бўлган. Бундан ташқари, отлардан тур-
ли хил қурилиш материалларини ташиш 
учун фойдаланилган.

1937 йил 1 октябрда, яъни канал қурилиши 
тугаллангандан сўнг Дмитлагда 1923 нафар 
ўзбек бўлган. Демак, унгача ўзбеклар сони кўп 
бўлган, бир қисми очликдан, оғир меҳнат ва ка-
салликдан ўлиб кетган. Маҳбуслардан ташқари 
Москва – Волга канали қурилишига ўз ихтиёри 
билан ўзбекларнинг катта гуруҳи ҳам келган. 
Аммо уларнинг қисмати, тақдири қандай кеч-
ганлиги маълум эмас.1

1932 йил 14 сентябрдан 1938 йил 31 январга-
ча Москва – Волга канали қурилиши пайтида 
22 842 киши вафот этган. Норасмий маълумот-
ларга кўра, бундан ҳам кўпроқ. Маҳбусларнинг 
аксарияти канал қурилишида тинимсиз оғир 
меҳнат, очлик, совуқ иқлим шароитидан вафот 
этган.2

Канал қурилиши тугагандан сўнг, 1937 йил 14 
июлда «Москва – Волга канали қурувчиларини 
мукофотлаш ва имтиёзлар тўғрисида»ги фар-
монга кўра 55 минг маҳбус қурилишда зарбдор 
ишчи кучи сифатида меҳнат қилганлиги учун 
муддатидан олдин озод қилиниши керак эди. 
Деярли бир вақтнинг ўзида 1937 йил апрелидан 
маҳкумлар орасида оммавий ҳибсга олишлар 
ҳам бошланади. 1937 йил августда Дмитлаг маҳ-
бусларининг биринчи қатл қилиниши Москва 
яқинидаги Бутово полигонида амалга оширил-
ган.

Москва – Волга канали ва бу иншоотни яра-
тишда меҳнат қилган маҳбуслар Дмитров лаге-
ри ҳисобида бўлган. Канал қурилиши раҳбария-
ти ва лагерь бошлиқлари бир-бирлари билан 
ҳамкорликда фаолият кўрсатишган. Мазкур 
масала Россия тарихшунослигида маълум да-
ражада ёритилган. Канал ҳақидаги дастлабки 
нашрлар унинг қурилиши даврида ҳам яратил-

1 Шамсутдинов Р. Тарихнинг ҳасратли саҳифалари. – Тошкент: Шарқ, 
2006. – Б.229 – 230.

2 https://open-dubna.ru/obshchestvo/4471-vozlozhili-tsvety-v-pamyat-
uznikov-dmitlaga. Мурожаат қилинган сана 23.11.2020.

ган.3 Москва – Волга канали қурилиши якун-
лангандан сўнг дарҳол бир нечта йирик нашр-
лар пайдо бўлди.4 Бу нашрларда канал ҳақида 
умумий маълумот берилган бўлиб, унда канал 
қурилишининг иқтисодий шарт-шароитлари, 
табиий шароитлари ва лойиҳанинг асосий ху-
сусиятлари батафсил ёритилган бўлса-да, аммо 
канал қандай шароитларда ва кимлар томони-
дан қурилганлиги акс эттирилмаган.

Канал қурилиб, ишга тушгандан сўнг фао-
лиятига бағишланган айрим илмий-оммабоп 
адабиётлар, маълумотномалар ва қўлланма-
лар5  нашр юзини кўрди. Аммо бу нашрлар-
нинг биронтасида канал қурилишида аксарият 
 ГУЛАГлардаги маҳбуслар меҳнатидан фойда-
ла нилганлиги масаласи умуман тилга олинмаган.

Канал қурилиши тарихи ва Дмитров меҳнат 
тузатув лагерининг тарихи ўзаро чамбарчас 
боғлиқликда ўрганилган илмий нашрлар фа-
қат 2000 йиллардан сўнг юзага келди. Бунда 
А.И.Кокурин ва Н.В.Петровнинг Дмитлаг та-
рихига оид бир қатор мақолалари аҳамияти 
катта бўлди.6 Улар лагерь тузилиши ва фао-
лиятини, канал қурилиши тарихидаги асосий 
босқичларни аниқладилар ва бу улкан иншоот 
қурилишида маҳбусларнинг ўрни катта бўл-
ганлигини кўрсатиб бердилар. Аммо канал қу-
рилишида ўрта осиёлик маҳбусларнинг ўрни 
ва роли кўрсатилмай қолди. Айниқса, Москва – 
Волга каналининг қурилишида Ўрта Осиё рес-
публикаларида коллективлаштириш даврида 

3 Яковлев А.С. Большая Волга: очерки. – М., 1933.
4 Канал Москва – Волга. – М., 1936; НКВД СССР. Канал Москва – Вол-

га. – М., 1937; Канал Москва – Волга: Справочник-путеводитель. – М., 
1938.

5 Канал Москва – Волга. 1932 – 1937. – М.-Л., 1940; Соботович И.Д., 
Соботович Е.П. По каналу имени Москвы: путеводитель. – М., 1962; Мя-
чин И.К. По Москве-реке: Рублёво – Беседы. – М.: Московский рабочий, 
1977. – С.46 – 56; Медведев А.М., Хатов П.И., Шабуров Ю.Н. По «Мос-
ковской кругосветке» [Путеводитель]. – М.: Московский рабочий, 1979. 
– С.164 – 172; Медведев А.М., Шабуров Ю.Н. Москва – порт пяти морей. 
– М., 1985.

6 Ўша муаллифлар. ГУЛАГ: Структура и кадры // Свободная мысль. 
2000. №11. – С.108 – 123; Рогачёв А.В. Москва: город – человек – при-
рода. – М., 1994; Сталинские стройки ГУЛАГа. 1930 – 1953 / Под общ. 
ред. акад. А.Н.Яковлева; сост. А.И.Кокурин, Ю.Н.Моруков. – М.: МФД; 
Материк, 2005. – 568 с; Кокурин А. ПРЕОДОЛЕНИЕ ПРОСТРАНСТВА (ис-
торические очерки о путях сообщения в России) (недоступная ссылка). 
Архивировано 15 июня 2012 года; Атлас единой глубоководной системы 
Европейской части РСФСР. Том 2. Водные пути от Москвы до городов 
Рыбинск, Череповец и Тверь. www.rspin.com. Дата обращения: 25 января 
2020; День рождения Канала // Подмосковное наследие. 2014. №12 (67).

СОВЕТЛАРНИНГ ЎЗБЕКИСТОНДАГИ ҚАТАҒОН СИЁСАТИ ВА УНИНГ ФОЖИАЛИ ОҚИБАТЛАРИ



50        Водийнома  1/2021

қатағон қилинганларнинг этап йўли билан кел-
тирилиши, уларнинг ҳаёти ва тақдирини ёри-
тиш муаллифлар эътиборидан четда қолган.

Ўзбекистон мустақилликка эришиши ша-
рофати билан миллий тарихимизнинг ҳар бир 
босқичини холисона ёритиш имконияти яра-
тилди. Шу имкониятдан фойдаланган ўзбек 
олимларидан профессор Рустамбек Шамсут-
динов илк бор шу масалага қўл урди. Унутилиб 
кетган, тақдири хусусида ҳеч бир маълумот 
бўлмаган, азобли меҳнат, аянчли ҳаёт кечирган 
ватандошларимиз ҳақида тадқиқотлар нашр 
юзини кўрди.1 Ушбу тадқиқотларда Москва – 
Волга каналини қуриш учун ташкил этилган 
Дмитров меҳнат тузатув лагери, лагерда 1923 
нафар ўзбек маҳбуслар бўлганлиги ҳақида қайд 
этилган. Р.Т.Шамсутдинов «Мерос» халқаро ил-
мий-амалий экспедицияси жамоат фонди йўл-
ланмаси билан Россия Федерацияси Федерал 
xавфсизлик xизмати Марказий архиви, Россия 
Ички ишлар Москва области бошқармаси архи-
ви, Россия Марказий давлат архиви, «ГУЛАГда-
ги ижод ва турмуш» музейида бўлиб, тегишли 
ҳужжат ва материаллар билан яқиндан таниш-
ди, Ваганков, Бутово қатлгоҳларида отилиб, 
ўша жойларга кўмиб юборилган ўзбеклардан 
60 нафарини аниқлашга эришди.

Мавзунинг ёритилишига кўмак берувчи 
манбалардан яна бири Москва – Волга канали 
қурилиши учун ташкил этилган Дмитров маж-
бурий меҳнат лагерида бўлган ўзбек маҳбус-
лари сонини аниқ фактлар билан келтирган 
Р.Т.Шамсутдиновнинг «Тарихнинг ҳасратли са-
ҳифалари» китобида2 ХХ аср 30 – 50-йилларида-
ги қатағон воқеалари ҳам қисман ўз ифодасини 
топган. ГУЛАГ лагерларида ишлаган 20 954 на-
фар ўзбек маҳбусларидан 1923 нафари Дмитров 
мажбурий меҳнат лагерида бўлганлиги алоҳи-
да кўрсатиб ўтилган. Москва – Волга канали қу-
рилишида Дмитров мажбурий меҳнат лагери-
нинг ўрни кўрсатилиб, маҳбуслик муддатини 

1 Шамсутдинов Р. Қатағон қурбонлари. Иккинчи китоб. – Тошкент: 
Шарқ, 2007. – Б.10 – 16; Бутова маҳбуслари нега қатл этилган // Ўзбе-
кистон адабиёти ва санъати. 2004 й. 15 октябрь; Қатағон қурбонлари. Бу-
товада қатл этилган андижонликлар // Андижоннома. 2004 й. 8 декабрь; 
«Дмитлаг» қурбонлари // Андижоннома. 2006 й. 19 август.

2 Шамсутдинов Р. Тарихнинг ҳасратли саҳифалари. – Тошкент: Шарқ, 
2006. – 304 б.

ўтказаётиб такроран қатағон қилинган, отилиб 
кетган юртдошларимиз ҳақида кенг маълумот-
лар келтирилган.

Москва – Волга канали қурилишида ишти-
рок этиб, 1937 – 1938 йилларда қатағон қили-
ниб, отилиб кетганлар Андижон давлат универ-
ситети тузилмасидаги «Қатағон қурбонлари 
хотираси музейи»нинг «Коллективлаштириш, 
қулоққа тортиш, сургун қилиш, «Катта террор» 
ва уларнинг Андижондаги фожиали оқибатла-
ри (1929 – 1938 йиллар)» бўлимида акс эттирил-
ган. Москва – Волга канали қурилишида меҳнат 
қилган, Дмитлаг лагерида аянчли ва азобли 
ҳаётни кечирган юртдошларимиз хотирасига 
бағишлаб кўргазмали бурчак ташкил қилин-
ган. Кўргазмали бурчакдан 1932 – 1937 йиллар-
да канал қурилишида маҳбуслар фойдаланган 
меҳнат қуроллари, асбоб-ускуналари, меҳнат 
қилаётган ўзбекларнинг фотолавҳалари ўрин 
олган. 2015 йил 8 август куни Бутова полигони 
майдонида Қатағон қурбонлари хотирасига ба-
ғишлаб катта халқаро тадбир ўтказилган. Рос-
сия Федерацияси, собиқ Иттифоқнинг айрим 
республикалари вакиллари ва хориж диплома-
тик корпуслари ходимлари иштирокида Хоти-
ра Боғи яратишга қарор қилинган. Бу тадбир-
да Р.Т.Шамсутдинов, тарих фанлари номзоди 
М.Акбарова, катта ўқитувчи Э. Холмирзаев иш-
тирок этишган.

СОВЕТЛАРНИНГ ЎЗБЕКИСТОНДАГИ ҚАТАҒОН СИЁСАТИ ВА УНИНГ ФОЖИАЛИ ОҚИБАТЛАРИ



Водийнома  1/2021        51

Р.Т.Шамсутдинов, тарих фанлари номзоди 
М.Акбарова, катта ўқитувчи Э.Холмирзаев 
2015 йил 8 август куни Бутова полигони майдо-
нида Қатағон қурбонлари хотирасига бағиш-
лаб ўтказилган тадбирда.

Бундан ташқари, кўргазмали бурчакни 
янада бойитиш ва тарихимизнинг очилмаган 
саҳифаси бўлмиш Москва – Волга канали қу-
рилишидаги ўзбекистонлик маҳбусларни ном-
ма-ном аниқлаш мақсадида 2018 йил 21 март 
куни профессор Р.Т.Шамсутдинов илмий сафар 
билан Москвадаги ГУЛАГ тарихи музейига таш-
рифи чоғида у ердан Москва – Волга канали қу-
рилиши ва Дмитлаг лагери тарихини ёритиб 
берувчи бирламчи манбалар билан бир қатор-
да фотосуратлар олиб келган, улар Андижон 
давлат университети тузилмасидаги «Қатағон 
қурбонлари хотираси музейи»даги кўргазмали 
бурчакда ўз аксини топган.

Мавзуни ёритиш мақсадида Ўзбекистон 
Республикаси Президенти Администрацияси 
архиви Андижон вилоят бўлимидан олинган 
ҳужжатларни ўрганиш жараёнида Москва – 
Волга каналини қуриш учун ташкил этилган 
Дмитров меҳнат тузатув лагерига юборилган 
маҳбуслардан андижонлик Мамажон Алиев 
аниқланди. Ўзбекистон ССР Ички ишлар халқ 
комиссарлиги Лагерлар, меҳнат учун кўчирил-
ганлар ва маҳбуслар турар жойларини назорат 
қилиш бўйича бўлимининг 1937 йил 11 апрел-
даги хабарномасига кўра, Мамажон Алиев 1905 
йилда Андижонда туғилган, 1936 йил 12 март 
куни Ўзбекистон ССР Андижон халқ судининг 
171-участкасида Ўзбекистон ССР Жиноят ко-
дексининг 175-, 97-моддалари билан айбланиб, 
5 йилга озодликдан маҳрум этилган ва жазо 
муддатини ўташи учун 1937 йил 8 февраль куни 
Москва области Дмитров шаҳридаги НКВДнинг 
Дмитров меҳнат тузатув лагерига юборилган.1

Москва – Волга канали қурилишида меҳ-
нат қилган ўрта осиёлик юртдошларимизнинг 
Дмитлаг лагерида аянчли тақдирини ёритиш, 
уларни номма-ном аниқлаш бугунги кун тарих-
шунослигининг долзарб мавзуси эканлигини 
алоҳида таъкидлаш жоиздир. Мазкур мавзу ўз-
бек ва Ўрта Осиё тарихшунослигида шу вақтга-
ча яхлит, алоҳида тадқиқот объекти сифатида 
ўрганилмаган.

1 ЎзР ПАА Андижон вилояти бўлими, 380-фонд, 1-рўйхат, 6-иш, 7-ва-
рақ.

ҚАТАҒОН ҚУРБОНИ 
ҲАМДАМ РУСТАМОВ 
ТАҚДИРИ ҲАҚИДА

Р.ШАМСУТДИНОВ, И.НАСИРИДИНОВ

Ўзбекистон Республикаси Президентининг 
2020 йил 8 октябрдаги «Қатағон қурбонлари-
нинг меросини янада чуқур ўрганиш ва улар 
хотирасини абадийлаштиришга доир қўшимча 
чора-тадбирлар тўғрисида»ги фармойишида 
«Хориждаги турли архив, музей, кутубхо-
на ва бошқа илмий-маърифий муассасалар 
ҳамда тегишли мутахассислар билан ҳам-
корлик ўрнатган ҳолда илмий экспедиция-
лар ташкил этиш, ўрганишлар жараёнида 
аниқланган, муайян сабабларга кўра реа-
билитация қилинмай қолиб кетган қатағон 
қурбонларини оқлаш юзасидан белгилан-
ган тартибда таклифлар киритиб бориш, 
қатағон қурбонлари ҳаёти ва фаолиятини 
илмий тадқиқ этиш, улар ҳақида илмий-
тарихий китоблар, бадиий ва ҳужжатли 
фильмлар яратиш ишларини мувофиқлаш-
тириш, қатағон қурбонларининг хотираси-
ни абадийлаштириш мақсадида улар туғи-
либ вояга етган ва истиқомат қилган маҳал-
лалар ва умумтаълим мактабларида хотира 
бурчакларини ташкил этиш» кўрсатилган. 
Бу жуда катта методологик, концептуал моҳият 
касб этган пурмаъно фикрлар, йўл-йўриқлар 
юртимизда қизил империянинг олиб борган 
мудҳиш қатағон сиёсати ва унинг фожиали 
оқибатларини, мустамлакачилар томонидан 
халқимизга қарши қўлланилган геноцид ама-
лиётини бутун бўй-басти билан фош этишда 
мислсиз катта аҳамиятга эгадир. Президенти-
миз томонидан қатағон ва унинг фожиали оқи-
батлари ҳақида чин ҳақиқатни тиклашга ба-
ғишланган қатор қарор, фармойишларнинг қа-

бул қилиниши халқимизнинг қалбида узоқдан 
бери сақланиб келаётган ноҳақликларга адолат 
юзасидан баҳо берилишига бўлган ишончни 
тобора орттириб бормоқда. Қатағон қилинган-
ларнинг ҳозирги авлоди ўз ота-боболари, яқин-
лари ҳақидаги бор ҳақиқатнинг юзага чиқиши 
учун яратилаётган имкониятлардан беҳад хур-
санд бўлиб, ўз аждодларининг тақдири билан 
астойдил қизиқаётганлиги қувонарли.

Бундай эзгу ишлар ўз самарасини бермоқда. 
Ш.М.Мирзиёевнинг ташаббуси билан вилоят-
лардаги қатағон қурбонлари хотираси музейла-
рида бу борада катта ишлар амалга оширилмоқ-
да. Қатағон қурбонларининг ҳозирги авлодлари 
вакиллари музейларга, архивларга мурожаат 
қилиб ўз аждодлари ҳақидаги бор ҳақиқат ва 
маълумотларни олиш учун фаоллик кўрсатмоқ-
далар. Ана шундай инсонлардан бири Тошкент 
вилояти Янгиобод шаҳрида 1977 йили туғилган, 
ҳозирда мактаб ўқитувчиси Ўткир Маҳмудович 
Жўраев яқинда бизга қўнғироқ қилиб, қатағон 
қилинган бобоси Ҳамдам Рустамовнинг тақди-
ри, унинг оқлангани ёки оқланиши мумкинли-
ги ҳақида мурожаат қилди. Суҳбатда шу кунга-
ча қатор мутасадди ташкилотларга бу ҳақда му-
рожаат қилгани, бироқ бобоси ҳақида тугал бир 
маълумот йўқлиги, айниқса, оқлангани ҳақида 
бирон маълумотга эга эмаслиги боис бу ҳақда 
биздан маслаҳат сўради. Гарчанд тарихчи бўл-
маса-да, ўз аждоди тақдири ҳақида тегишли 
жойларга мурожаат қилгани ва бу борада тегиш-
ли маълумотларга эга бўлганлигидан биз ғоят 
қувондик. Унинг қалбидаги истакни бажаришга 
баҳоли қудрат ҳисса қўшишни лозим билдик. 

Унга 1937 – 1938 йилларда қатағон қилинганлар-
ни реабилитация қилиш, яъни оқлаш жараёни 
1953 йилдаёқ бошлангани, 1953 йил 27 мартда 
СССР Олий Совети фармонига кўра 1 миллион-
дан зиёд маҳбуслар лагерь ва колониялардан 
озод қилингани, 1956 йилда КПСС XX съездида 
Н.С.Хрушчёвнинг «Шахсга сиғиниш ва унинг 
оқибатлари тўғрисида»ги маърузасида қатағон 
қилинганларни оқлаш масаласи қўйилгани, 
реабилитация бўйича махсус комиссия тузил-
гани, унинг таркибида ўзбекистонликлардан 
Нуриддин Акрамович Муҳиддинов, ЎзССР Олий 
суди раиси, академик Хадича Сулаймонова бор-
лиги ва бу комиссия кўплаб қатағон қурбонла-
рини оқлагани, 1958 йил 21 октябрда қонунлар 
мажмуасидан «халқ душмани», «аксилинқило-
бий жиноятлар» тушунчалари чиқариб юборил-
ганини айтдик. Сизнинг бобонгиз ҳам реабили-
тация қилинган бўлиши керак деганимизда бу 
ҳақда менда ҳеч қандай ҳужжат йўқ деб кўнгли 
тўлмагандай бўлди. 

Шунда биз бу инсоннинг саъй-ҳаракатидан 
ниҳоятда мамнун бўлдик. У 1882 йили туғилган, 

қатағон қилинган 
аждоди, катта бо-
боси Ҳамдам Руста-
мовнинг тақдири 
ҳақида маълумот 
олиш учун 2019 йил 
ноябрида Ўзбекис-
тон Республикаси 
Давлат хавфсиз-
лик хизмати ар-
хивига мурожаат 
этган. Архив бўли-
ми бошлиғи Б.Ата-
ниязов 2019 йил 17 
ноябрда ёзган жа-

воб хатида архивда мавжуд бўлган маълумот-
ларни юборганлигини маълум қилган. Мазкур 
архивда Рустамов Ҳамдамнинг  П-8298-сонли 
иши мавжудлиги кўрсатилган, унга кўра, Рус-
тамов Ҳамдам Ўзбекистон ССР Қурама райо-
нида 1882 йилда туғилган, деҳқон оиласидан, 
миллати ўзбек, СССР фуқароси, 1932 йили Қура-
ма район суди томонидан 4 йил қамоқ жазосига 
ҳукм этилган.

Қатағон қурбони Ҳамдам Рустамовнинг на-
бираларидан яна бири Ангрен шаҳар Облиқ 

қўрғонида яшов-
чи, Олмалиқ тоғ-
кон металлургия 
комбинатида ҳай-
довчи бўлиб иш-
лайдиган Исма-
туллахон Назиров 
шундай хотирлай-
ди: «Бобом Руста-
мов Ҳамдамжон 
қамоққа олинга-
нида бувим Рис-
қихон ая 3 гўдак, 
2 қиз – Роҳатой, 

Ойбасой, 8 ойлик ўғли Раимжон билан қолган. 
Раимжон тоғамиз отаси қамалгандан сўнг кўп 
яшолмай, оила бошига тушган қийинчиликлар 
туфайли вафот этган. Ўткиржон холамнинг, 
яъни онамнинг опасининг ўғлидир. Мен бобом 
Ҳамдамнинг кичик қизининг фарзандиман. 
Бувижоним: «Турмуш ўртоғим қамоқдан қачон 
келар экан?» – деб бобомизни кутиб бошқа тур-
муш қилмай 2 фарзандини катта қилган. Бобом 
қамалгач, турмуш ўртоғи Рисқихон колхозда 
ишлаган. Қийинчилик натижасида ҳали вояга 
етмаган холам уруш йиллари Фарҳод ГЭСи қу-
рилишида ишлаган. Онам ёш бўлганлиги учун 
бувим колхоздалигида уйда бир ўзи қаровсиз 
қолиб кетган экан. Бувим ўша йиллардаги қи-
йинчиликлар, бобомнинг йўқлиги, Иккинчи 
жаҳон уруши бошланиши туфайли халқимиз 
бошига тушган мислсиз муҳтожлик туфайли 
колхозда эркаклар билан теппа-тенг меҳнат қи-
либ, кетмон чопиб, бир амаллаб очликдан қу-
тулиб қолган пайтларни айтиб берарди. Бувим-
нинг эслашича, бобом Ҳамдамжон колхозда 
сувчилик қилган, бировга зарари тегмайдиган 
меҳнаткаш одам бўлган. Кунлардан бир куни 
ўзларининг ўртоқларидан бири ёзиб берган 
хатни уйга олиб келиб, катта қизи Роҳатой хо-
ламга ўқитган экан. Холам ўша пайтда ўқишни 
билгани учун шу хатни ўқиб, унинг мазмунини 
бобомга айтиб берган. «Колхоз ери менинг 
розилигим билан ҳайдалди» деб ёзилган хат-
га бобом имзо қўйган экан. Шунда оила аъзола-

Рустамов Ҳамдамнинг  чевараси 
Жўраев Ўткир Маҳмудович. 

1977 йил 19 декабрда Тошкент вилояти 
Янгиобод шаҳрида туғилган.

Рустамов Ҳамдамжоннинг набираси 
Назиров Исматуллахон

ри «бу хат сизга бало бўлади» деганларида 
бобом, аксинча, «бу хат мени жазодан сақлаб 
қолади» деб айтган. Тақдирни қарангки, шу 
хат бобомнинг қамалишига сабаб бўлган. Қа-
моққа олингандан анча вақт ўтгач бобомнинг 
бир хати етиб келган экан. Бобом хатида «биз 
ҳозир Ярославлдамиз, бизнинг олдимизда-
ги бошқа маҳбусларни урушга олиб кетиш-
япти» деб хабар юборган экан. Бобом хатининг 
давомида «атроф совуқ, менга кийиш учун 
иссиқ кийимлар – камзул, иссиқ қалпоқ, 
пахталик шим, қўлқоп, қалин этик ва бош-
қа ўзларингиз билган нарсаларни юборинг-
лар» деб ёзиб юборган. Шунда раҳматли бувим 
дадамнинг Мунисхон исмли акаси билан бозор-
га бориб, бобом айтган рўйхатдаги барча нар-
саларни зўрға топиб, сотиб олган экан. Лекин 
ўша пайтдаги одамларнинг соддалигини қа-
рангки, бобомга жўнатган хатда ўзлари турган 
манзилларини ёзмаган экан. Почтага борган 
бувимга почта ходимлари: «Ярославль жуда 
катта жой, эрингизнинг аниқ манзилини 
билмасангизлар жўнатолмайсизлар», – де-
ган. Бувим ўша ҳолатни кўп эслар, бу воқеадан 
кўп афсусланган эди. Ўша хатдан кейин бошқа 
хат келмаган. Бобом ёзган хатни эса бир ҳай-
довчи билан амакимиз олиб, Ҳамдам отани то-

паман деб қидириб, кейинчалик хатни йўқотиб 
қўйган экан. Уруш тугаганидан кейин бувим 
бобомни ана келади, мана келади деб аза ҳам 
очмасдан кутиб яшаган эди.

Бувимнинг айтишига қараганда, бобом қа-
малиб кетгач, айрим совет амалдорлари бу 
оилага зуғум қилган. Қизларини «Халқ душма-
нининг қизлари» деб босим ўтказишган. Яшаб 
турган уйларидан «бу ерни мактаб қиламиз, 
бу жойда қизил болалар боғчаси бўлади, 
колхоз идораси қиламиз» деб бир неча бор 
ҳайдаб чиқаришган. Бувим 2 қиз, бир дона шол-
ча (пахта ипдан тўқилган юпқа палос) билан 
кўчада қолган экан. Лекин амалдорлар турли 
сабаблар билан уйини ўзлаштира олмаганлар, 
оқибатда уй бувимга насиб қилган. Кейинчалик 
бувим ҳам ўзини ўнглаб олганида қўшнимиз-
никига келган андижонлик устани дадам ўша 
уйга олиб келиб: «Онажон, уйингизни таъмир-
лаб берайликми?» – деганида ҳам ўша ўзлари 
яшаган эски уйларини буздирмасдан, қандай 
бўлса шундай сақлаб қолган экан».

Рустамов Ҳамдамнинг аёли Саидқулова 
Рисқи. 1898 йили Тошкент области Ўрта 

Чирчиқ районида туғилган

Рустамов Ҳам-
дамнинг оила-
си – аёли Рисқи 
Саидқулова 40 
ёшда, қизлари 
Ҳамдамова Ро-
ҳат 12 ёшда, 
Ҳамдамова Ай-
пас 7 ёшда, ўғли 
Ҳамдамов Ра-
ҳимжон 8 ойлик 
бўлган. Роҳа-
тойнинг 2 фар-
занди Маҳмуд 
Жўраев, Жўрае-
ва Тожинисо 

бўлган. Жўраев Маҳмуднинг 5 фарзанди – Тўл-
қин, Ҳуринисо, Ҳилола, Дилфуза, Ўткиржон 
бўлган. Ҳамдамова Роҳатой 2010 йил 27 апрел-
да вафот этган. Ҳамдамова Ойбасойнинг Мат-
лубахон, Нуриллохон, Сайфуллохон, Мавлуда-
хон, Убайдуллахон, Исматуллахон, Насрулло-
хон исмли фарзандлари бўлган. Ойбасой хола 
2002 йил 19 декабрда вафот этган. Уларнинг 
ҳаммаси Ангрен шаҳар Облиқ қўрғонида 
яшашган.

Рустамов Ҳамдамжон ва унинг аёли 
Саидқулова Рисқихон ишлатган уй-рўзғор буюмлари

1938 йил 17 мартдаги қарор бўйича Ҳ.Руста-
мов собиқ қулоқ ва советларга қарши кайфият-

даги шахс, Облиқ 
қишлоқ советида-
ги Ленин номли 
колхоз аъзолари-
нинг диний қараш-
ларидан фойдала-
ниб собиқ қулоқ 
сифатида акси лин-
қилобий фаолият 
олиб борган, 1937 
йил баҳорида кол-
хозда буғдой экиш 
учун ер ҳайдаган, 
собиқ қулоқлар 
билан биргаликда 
колхозчилар ора-
сида советларга 
қарши тарғибот 
олиб борган, кол-
хоздаги экин экиш 
к а м п а н и я с и н и 
барбод этган, бош-
қа собиқ қулоқлар 
билан бирга 1938 
йили лалмикор 
экин экиш учун 
ер участкасини 
сақлаб қолган, ал-
машлаб экишнинг 
тўғри йўлини бар-
бод қилган, сувчи 

бўлиб ишлаган 
вақтида онгли ра-
вишда далани су-
ғормаган, оқибат-
да буғдой ўсмай 
қуриб кетган деб 
айб қўйилган. Бу 
сохта айблар асо-
сида ЎзССР Жи-
ноят кодексининг 
66-моддаси билан 
айбланиб, ҳибсга 
олинган. Тошкент 
турмасидаги маҳ-
бус Ҳ.Рустамов ус-
тидан тергов олиб 

борилган. 1938 йил 1 октябрида суд органлари 
томонидан 8 йилга озодликдан маҳ рум этил-
ган.

Албатта, бундай ўйлаб топилган айб билан 

қамоқ жазосига ҳукм этилган ва яқин кун гача 
тақдири но маълумлигича қолган бобоси Ҳам-
дам Рустамовнинг тақдирини аниқлаш илин-
жида унинг чевараси Ўткир Жўраев қатор Рос-
сия архивларига мурожаат қилган. Жумладан, 
Россия Федерацияси Ички ишлар министрлиги 
бошқармасининг Ярославль области бўйича 
Ички ишлар бошқармаси архивига мурожаат 
этган. Ниҳоят, 2020 йил 10 июнда Ўткир Жў-
раевга Россия Ички ишлар министрлигининг 
Ярославль области бўйича ахборот марказининг 
бошлиғи С.А.Ивановадан жавоб хати келган. 
Унда 1882 йилда туғилган Рустамов Ҳамдамнинг 

Рустамов Ҳамдамнинг қизи Бойматова Роҳатой 
Ҳамдам қизи. 1926 йил 10 мартда Тошкент облас-

ти Ўрта Чирчиқ районида туғилган

Қатағон қурбони Ҳамдам Рустамовнинг қизи Назирова Ойбасой 

(1933 – 2002) ва куёви Назиров Ҳабибуллохон (1928 – 1993)

Бойматова Роҳатойнинг турмуш ўртоғи 

Бойматов Жўра. 

1926 йилда Тошкент области Ўрта Чирчиқ 

районида туғилган

Рустамов Ҳамдамнинг  набираси 

Жўраев Маҳмуд. 1947 йил 11 ноябрда 

Тошкент области Ўрта Чирчиқ районида 

туғилган

Рустам Ҳамдамовнинг лагердаги маҳбуслик рақами

НКВД ходимлари томонидан тергов қилинган 
вақтда туширилган сурати ҳам юборилган.

Россия Ички ишлар министрлигининг Ярос-
лавль области бўйича бошқармаси сиёсий қата-
ғон қурбонларини реабилитация қилиш гуруҳи 
ва махсус фонд бўлим бошлиғи О.В.Юдина ва 
сиёсий қатағон қурбонларини реабилитация 
қилиш бўйича махсус фонд ва сиёсий қатағон 
қурбонларини реабилитация қилиш ахборот 
маркази бош мутахассиси А.И.Романованинг 
имзоси билан 2020 йил 10 июнда (Архивная 
 справка) архив маълумотномаси Ў.Жўраев-
га юборилган. Ҳужжатда айтилишича, Руста-
мов Ҳамдам 1882 йили туғилган, Ўзбекистон 
ССР Тошкент области Оҳангарон райони Об-
лиқ қишлоқ совети Облиқ қишлоғида яшаган. 
Тошкент область жиноят коллегияси судининг 
кўчма сессиясида ЎзССР Жиноят кодексининг 
66-моддаси 2-банди билан 8 йил муддатга озод-
ликдан маҳрум этишга қарор қилинган, 1940 
йил 15 сентябрда Тошкентдан Ермаков райони-
даги ГУЛАГнинг Волга лагерига этап қилинган.

Маҳбус Ҳ.Рустамов 1942 йил 19 мартда Ры-
бинск гидроузелининг 7-сонли лазаретида да-
воланиш учун келган, 1942 йил 26 мартда юрак 
хасталигидан вафот этган. Ўлими ҳақидаги ха-
бар 1942 йил 1 майда Тошкент области Тошкент 
шаҳри Ички ишлар бошқармаси ОАГСга (Орга-
ны записи актов гражданского состояния) юбо-
рилганлиги қайд этилган.

Булар билан танишгач, биз Россия Ички 
ишлар министрлигининг Ярославль области 
бўйича сиёсий қатағон қурбонларини реаби-
литация қилиш бўйича махсус фонд бўлими 
бош мутахассиси Анна Ивановна Романова 
билан телефон орқали маҳбус Ҳ.Рустамовнинг 
тақдири ҳақида суҳбатлашдик. У маҳбус Ҳ.Рус-
тамовнинг тақдири ҳақидаги маълумотларни 
Углич-Ярославскдаги Волга лагери музейи ва 
Гидроэнергетика музейларидан, интернетда-
ги «Подвиг народа» сайтидаги Волга лагери ва 
Москвадаги Мемориал жамияти архивидан из-
лаш зарурлигини маслаҳат берди.

Андижон давлат университети тузилмаси-
даги «Қатағон қурбонлари хотираси музейи» 
билан Москвадаги ГУЛАГ музейи ўртасида ҳам-
корлик муносабатлари ўрнатилган. Биз музей 
директори Роман Владимирович билан теле-

фон орқали гаплашиб, муаммони айтиб, ёрдам 
беришини илтимос қилиб, мана бу хатни элек-
трон почта орқали юбордик:

«Дорогой Роман Владимирович! Мы убе-
дительно Вас просим по мере возможности 
установить дату реабилитации Рустамова 
Хамдама, 1882 года рождения, уроженец 
кишлака Аблык, Аблыкского сельсовета, 
Ахангаранского района Ташкентской облас-
ти УзССР Выездной сессии судебной Уголов-
ной Коллегии Ташобласть суда УзССР.

1 октября 1938 года осуждён по статье 66 
ч. 2 УК УзССР к лишению свободы сроком 
на 8 лет. 15 сентября 1940 года Ташкентским 
этапом прибыл в Волголаг НКВД СССР Ерма-
ковский район. 19 марта 1942 года поступил 
на излечение в лазарет в номер 7 Рыбинс-
кого Гидроузла, где 26 марта 1942 года умер 
от пеллагры при явлениях нарастающий 
сердечной слабости. Извещения о смерти 
01 мая 1942 года направлено в ОАГС УНКВД 
Ташкентской области город Ташкент.

Нам необходимо узнать о его реабилита-
ции, просим сообщить нам номера дату реа-
билитации Рустамова Хамдама.

С уважением к Вам профессор Рустамбек 
Шамсутдинов. 19.11.2020».

Орадан 3-4 кун ўтгач Роман Владимирович 
Романовдан мана бу хат келди:

«Здравствуйте, Рустамбек! Информации 
по репрессии в отношении Хамдама Руста-
мова пока нет в общих базах данных, поэто-
му вам необходимо сделать запрос на полу-
чение архивной справки по месту хранения 
архивно-следственного дела. Обычно дела 
хранятся по месту осуждения человека, так 
что вам следует отправить запрос, приложив 
копию паспорта, в Службу государственной 
безопасности Республики Узбекистан: 100170 
г. Ташкент ул. Мирзо Улугбека 102а.

В запросе также, как и в письме к нам, 
укажите имеющуюся у вас информацию о 
репрессированном и свои контактные дан-
ные. Отметьте, что вас особенно интересует 
информация по реабилитации.

Рустамбек, если будет у вас возможность, 
пришлите, пожалуйста, скан ответа из СГБ, 
чтобы мы могли информацию о Хамдаме 

тонлик қатағон қурбонлари тақдири, уларни 
номма-ном аниқлаш бўйича илмий ҳамкорлик 
қилиш ҳақида суҳбат олиб борган.

Тез орада ГУЛАГ музейидан Андижондаги 
қатағон қурбонлари хотираси музейи 1932 – 1937 
йилларда Москва – Волга каналида ишлаётган 
ўзбекистонлик маҳбусларнинг иш жараёнини 
акс эттирувчи фотосуратлар юборилди. Улар 
ҳозир музейдан муносиб ўрин олган.

Рустамове добавить в базу данных «Откры-
тый список». Либо, если есть желание, вы 
можете сделать это самостоятельно – до-
бавлять информацию (на основании доку-
ментов) может любой зарегистрированный 
пользователь. Удачи!

С уважением, Мария Лоцманова Центр 
документации+7 495 681-61-89».

Шунда биз яна Ўткиржонга қўнғироқ қилиб 
бобоси Рустамов Ҳамдамнинг реабилитация 
қилинганлиги ҳақида маълумот олишни сўраб 
Ўзбекистон Республикаси Давлат хавфсизлик 
хизмати архивига ўз номидан ариза билан му-
рожаат этишни маслаҳат бердик. У бундай хат-
ни ёзиб почта орқали юборди. Ҳар ҳолда, Ўт-
кирбекнинг бобосининг реабилитация қилин-
ган-қилинмаганлиги ҳақида тугал бир фикр 
юзага келса керак деган умиддамиз.

Москва. ГУЛАГ музейи. 2018 йил 21 март. 
Роман Владимирович Романов – музей дирек-
тори, Галина Михайловна Иванова – илмий иш-
лар бўйича директор ўринбосари, тарих фанла-
ри доктори, Рустамбек Шамсутдинов ГУЛАГ ла-
герларида маҳбуслик азобини тортган ўзбекис-

Москва. ГУЛАГ музейи. 2018 йил 21 март. Роман Владимирович Романов 
– музей директори, Галина Михайловна Иванова – илмий ишлар бўйича ди-
ректор ўринбосари, тарих фанлари доктори, Рустамбек Шамсутдинов ГУЛАГ 
лагерларида маҳбуслик азобини тортган ўзбекистонлик қатағон қурбонлари 
тақдири, уларни номма-ном аниқлаш бўйича илмий ҳамкорлик қилиш ҳақида 

суҳбат олиб борган.

Мамлакатимизнинг қадимий Тошкент, 
Самарқанд, Хоразм, Бухоро, Термиз, Қарши, 
Фарғона каби шаҳарлари дунё халқлари та-
рихида ўчмас из қолдирган ҳудудлардандир. 
Таъкидлаш керакки, Навоий вилояти ҳам Ўз-
бекистон ва жаҳон тарихида муҳим аҳамият-
га эга. Ўзбекистон Республикаси Президенти 
Шавкат Мирзиёев таъкидлаганидек, «Азим 
Зарафшон воҳасида, беҳисоб табиий бойлик-
лар макони бўлган Қизилқум минтақасида 
жойлашган Навоий вилояти, таъбир жоиз 
бўлса, мамлакатимизнинг дуру жавоҳирлар 
хазинасидир».1

Навоий вилояти ҳудуди нафақат ҳозирги 
Ўзбекистон, балки Марказий Осиёда ҳам му-
ҳим савдо йўллари кесишган, қулай транзит 
ва логистика имкониятларини мужассам эт-
ган, Буюк ипак йўлининг асосий тармоқлари-
ни2 бирлаштирган, шунингдек, Самарқанд ва 
Бухоро каби йирик савдо-иқтисодий ва мада-
ният марказлари оралиғидаги, уларни боғлаб 
турган қадимий тарихга эга макон сифатида 
маълум. Худди шу омиллар мазкур ҳудуднинг 

1 Мирзиёев Ш. Буюк келажагимизни мард ва олижаноб халқимиз 
билан бирга қурамиз. – Тошкент: Ўзбекистон, 2017. – Б.111. 

2 Ҳотамов А., Бекниёзов Н. Кармана – қадимий диёр. – Тошкент: 
Ўзбекистон, 2007. – Б.5. 

НАВОИЙ ВИЛОЯТИ 
ТАРИХИЙ-МАДАНИЙ 

МЕРОСИНИ САҚЛАШ ВА 
ТАРҒИБ ЭТИШ БОРАСИДА 

ХАЛҚАРО ҲАМКОРЛИК
ЖАСУР САВРИЕВ, МУСТАҚИЛ ТАДҚИҚОТЧИ, КАРМАНА ТУМАН КАСБ-ҲУНАР МАКТАБИ ДИРЕКТОРИ

ижтимоий-иқтисодий ва маданий тараққиёти-
да муҳим асос бўлган.

Навоий вилояти тарихий-меъморий оби-
даларини таъмирлаш, асраб-авайлаш ва хал-
қаро тарғиб қилиш масалалари Ўзбекистон 
мустақиллигини қўлга киритганидан сўнг 
сезиларли равишда жонланган. Бу борада 
дастлабки қадамлардан бири 1990 йилларда 
қўйилган. Хусусан, ЮНЕСКО қарори билан юз-
дан ортиқ мамлакатлар вакиллари иштиро-
кида 1990 йил сентябрь ойида қадимги Ипак 
йўли бўйича ўтказилган туристик маршрутга 
Кармана шаҳри ҳам киритилиб, тадбир қат-
нашчилари Карманада бўлиб, унинг тарихи 
билан танишишган.3

Шундан сўнг аста-секин Навоий вилояти 
тарихий-маданий меросини ўрганиш ва ас-
раб-авайлаш бўйича режалар тузилди, бу бо-
рада халқаро алоқалар йўлга қўйилди. Мус-
тақилликнинг дастлабки йилларида Навоий 
вилоятида кўплаб халқаро анжуманлар ва 
илмий тадбирлар ташкил этилди. Жумладан, 
1999 йили Ўзбекистон Республикасининг тур-
ли ҳудудларидан қатор тарихий-маданий объ-

3 Рахимов М., Рахматуллаев Ш., Турсунова Р., Назаров Р. Очерки 
Новейшей истории Узбекистана. –Ташкент: Адабиёт учқунлари, 2016. – 
С.374. 

ектлар ЮНЕСКОнинг Бутунжаҳон мероси рўй-
хатига киритиш учун жўнатилади.1 ЮНЕСКО-
нинг Бутунжаҳон мероси рўйхатига киритиш 
учун Навоий вилоятидан 4 та тарихий-мада-
ний объект: Кармана шаҳридаги Қосимшайх 
комплекси, Мир Саййид Баҳром мақбараси, 
Работи Малик карвонсаройи ва Сардоба ёдгор-
лиги жўнатилади.2 Уларнинг ҳеч бири жаҳон 
мероси рўйхатига киритилгани йўқ. Бироқ 
кейинчалик улардан Работи Малик карвонса-
ройи, Сардоба билан биргаликда Сармишсой 
ва Хонбанди ЮНЕСКОнинг дастлабки номзод 
рўйхатига киртилади.3

Бу борада қадимий қоятош суратларини 
ўз ичига олган Сармишсой ёдгорлиги алоҳи-
да аҳамиятга эга. Сармишсойни илмий жи-
ҳатдан ўрганиш XX асрнинг 70-йилларидан 
бошланиб, мустақиллик йилларида бу халқа-
ро аҳамият касб этди. Жумладан, 2002 йил-
дан бошлаб Ўзбекистон Республикаси Фанлар 
академияси Археология институти, БМТнинг 
ЮНЕСКО ташкилоти ва «Норвегия атроф-му-
ҳитни муҳофаза қилиш вазирлиги, маданий 
мерос директорати»нинг мутахассис олим-
лари Анне-Софиэ Хюген ва Кнут Хелског ҳам-
корликда Сармишсой маданий ёдгорликлари 
бўйича илмий тадқиқот ишлари олиб бориш-
ди. Шундан сўнг 2003 йилдан Сармишсой қоя-
тош суратларини ЮНЕСКОнинг Бутунжаҳон 
маданий ва табиий мероси рўйхатига кири-
тиш ишлари бошланди. Сармишсой қоятош 
суратларини ЮНЕСКО рўйхатига киритишни 
илмий асослаш учун 2004 йил 8 – 16 октябрь 
кунлари Навоий шаҳри ва Сармишсой дарасида 
ЮНЕСКО  ишлари бўйича Ўзбекистон Миллий 
комиссияси, Ўзбекистон Республикаси Мада-
ният ишлари вазирлиги, Ўзбекистон Респуб-
ликаси Фанлар академияси ва Навоий вилоя-
ти ҳокимлиги ҳамкорлигида «Сармишсой та-
биий ва маданий меросини муҳофаза қилиш, 
ўрганиш ҳамда бошқаришнинг янгича усул-
лари» мавзуида халқаро илмий конференция 
ва дала семинари ташкил этилди.

1 ЎзР МДА, М-7-фонд, 1-рўйхат, 343-йиғма жилд, 26-варақ.  
2 ЎзР МДА, М-7-фонд, 1-рўйхат, 343-йиғма жилд, 28-варақ.  
3 https://whc.unesco.org/en/tentativelists/state=uz  (02.08.2018)

Мазкур тадбирлар Навоий, Самарқанд, Тош-
кент, шунингдек, Марказий Осиёнинг турли 
шаҳарлари ва Парижда ЮНЕСКО ҳамкорлиги-
да бир неча маротаба бўлиб ўтди. Шундан сўнг 
Сармишсой қоятош суратлари 2008 йил 18 ян-
варда ЮНЕСКО Бутун жаҳон мероси дастури-
нинг дастлабки рўйхатига (The World Heritage 
Tentative Lists)4 киритилди. Тадқиқотчи У.Нар-
зуллаевнинг фикрича, Сармишсой ўзининг 
қадимийлиги ва суратларнинг оргиналлиги 
ҳамда ноёблиги билан инсоният моддий мада-
нияти тарихида ўз ўрнига эга. Шундан келиб 
чиққан ҳолда Навоий вилояти ҳокимияти, ЎзР 
ФАнинг илмий тадқиқот институтлари етак-
чи олимлари ва вилоят илмий муассасалари 
ҳамкорлигида Сармишсойни илмий ўрганиш-
ни янада такомиллаштириш, уни муҳофазага 
олиш, бу ерда табиий туризмни ривожлан-
тириш, ЮНЕСКО ишлари бўйича Ўзбекистон 
Республикаси Миллий комиссияси ташаббуси 
билан уни ЮНЕСКОнинг Бутунжаҳон мероси 
рўйхатига киритиш мақсадга мувофиқ.5

Сармишсой дараси қоятошларига ўйиб иш-
ланган расмлар галереяси қадимги аждодла-
римиз қолдирган ажойиб, бетакрор санъат 
асарлари, маънавий-маданий ёдгорликлар 
бўлиб, расмлар жез, темир, тош асбоблар би-
лан ўйиб, чўкичлаб, схематик, контур, соя ва 
нақшдор услубларда дид билан ишланган. 
Сармишсой қоятош тасвирлари Х.Муҳаммедов 
томонидан 1958 йили аниқланган.6 Бу петрог-
лифларни биринчи бўлиб Н.Тошкентбоев ил-
мий тадқиқ этди.7 Сармишсой петроглифла-
рини батафсил ўрганиш XX аср 60-йилларида 
археолог олим А.Кабировнинг, кейинчалик 
ЎзР ФАнинг Самарқанд Археология институти 
катта илмий ходими М.Хўжаназаровнинг ил-
мий изланишлари туфайли амалга ошди. Бу 
тадқиқотлар натижасида энг қадимги одам-

4 http://whc.unesco.org/en/tentativelists/5307/ 
5 Нарзуллаев У. Ўзбекистон Республикаси Навоий вилоятининг 

замонавий тарихи ва барқарор ривожланиш омиллари. Тарих фанлари 
бўйича фалсафа доктори (PhD) диссертацияси автореферати. – Тошкент, 
2018. – 28 б.

6 Ўзбекистон моддий маданияти тарихи. 32-нашри. – Тошкент: Фан, 
2001. – Б 24.

7 Сармишсай музей под открытим небом // Знамя дружбы. 2004 год 
8 октябрь.

лар, уларнинг машғулотлари, бой ҳайвонот 
дунёси, бир қатор диний, афсонавий ва турли 
хил расмлардан иборат 40 турдаги 4000 минг-
дан ортиқ суратлар ўрганилди.

Сармишсой дараси қоятошларида алоҳида 
турган, рақсга тушаётган одамларнинг, ка-
мондан ўқ отаётган мерганларнинг, от чоп-
тириб кетаётган чавандознинг, узун шохли 
ибтидоий буқа ва буғуларнинг, арслон ва бош-
қа йиртқич ҳайвонларнинг, шунингдек, тоғ 
такалари, оҳу, тўнғиз, ит, бўри, от, туя каби 
ҳайвонларнинг тасвирлари моҳирона акс эт-
тирилган. Шу билан бирга, ҳайвонларни якка 
тартибда ёки кўплашиб ов қилиш манзарала-
ри учрайди. Қояларда қуёш белгиси, илонлар, 
қуш ва ҳар хил геометрик шакллар ҳам бор.

Ҳозирги кунда Сармишсойдаги бебаҳо ме-
росни авлодларга қолдириш, уни асраб-авай-
лаш, ЮНЕСКОнинг маданий мероси рўйхати-
га киритиш масаласида кўплаб ишлар олиб 
борилмоқда. Бунга 2004 йил октябрь, 2008 
йил ноябрь ойлари бўлиб ўтган Навоий шаҳ-
ри ва Сармишсойда ўтказилган халқаро кон-
ференцияларни мисол келтириш мумкин. 
Сармишсой расмлар галереяси, айни пайтда, 
давлатимиз томонидан муҳофаза қилиниб, бу 
ёдгорлик очиқ осмон остидаги музей сифати-
да ўтмиш маданият тарихимиз билан қизиқув-
чиларнинг қадамжосига айланган. Сармиш-
сой 2008 йилда ЮНЕСКО ташкилотининг дунё 
маданий мероси рўйхатига киритилган.1

Бинобарин, дунё олимлари назарига туш-
ган, «Зангори осмон остидаги музей»2 деб таъ-
риф этилаётган Сармишсой табиий тарихий 
ёдгорлиги мамлакатга хориждан ташриф бую-
раётган туристларнинг ҳам эътиборини торт-
моқда.

Ўзбекистондаги энг нодир қурилиш ин-
шоотларидан яна бири Қосим Шайх меъмор-
чилик мажмуасидир. Бу мажмуадан Қосим 
Шайх хонақоси, дахма, зиёратхона ва Бухоро 
амири Абдулаҳадхон қабри жой олган. Қосим 
Шайх хонақоси ҳақида ЮНЕСКО томонидан 

1 Хўжаназароя М. Қояга муҳрланган тарих // Фан ва турмуш. 2008. 
№2 – 4. – Б.83.

2 Кабиров А. Сармишсой қоятош тасвирлари. – Тошкент: Шарқ, 1976. 
– Б.7.

«Марказий Осиё цивилизациялари тарихи» 
номли олти жилдлик йирик фундаментал тад-
қиқотнинг 5-жилдида «Диний архитектура» 
бўлимининг «Хонақоҳлар»3 номли параграфи-
да ҳам сўз юритилиб, унинг илмий ва ижти-
моий аҳамияти ёритилади.

Навоий вилоятидаги қадимий ёдгорлик-
лар ва обидалар, табиий географик ҳудудлар 
унинг туризм истиқболларини янада ривож-
лантириш имконини берди. Вилоятда мус-
тақиллик йилларида туризм соҳаси оз бўл-
са-да динамик равишда ривожланиб борди. 
Бизнингча, вилоятнинг туризм салоҳиятини 
янада ривожлантириш, хорижий туристлар 
ва инвесторлар оқимини янада кўпайтириш 
учун вилоятда қадимий шаҳарлар, жумладан, 
Кармана шаҳрининг ёшини аниқлаш ва уни 
ЮНЕСКО миқёсида нишонлаш4, вилоятда Сар-
мишсой қоятош суратларини ушбу ташкилот 
Бутунжаҳон рўйхатига киритиш тадбирлари-
ни амалга ошириш мақсадга мувофиқ. Бундан 
ташқари, Ўзбекистон Республикаси Президен-
тининг 2019 йил 12 – 13 март кунлари Навоий 
вилоятига ташрифида Буюк ипак йўлининг 
Зарафшон-Қорақум қисмида жойлашган «Қо-
сим Шайх», «Мирсаид Баҳром», «Работи Ма-
лик», «Сардоба», «Мавлоно Ориф Деггароний» 
маданий мерос объектларини ЮНЕСКОнинг 
Бутунжаҳон маданий мероси ёдгорликлари 
рўйхатига киритиш топширилган.5 Шунга 
асосан «Қосим Шайх», «Мирсаид Баҳром», 
«Работи Малик», «Сардоба», «Мавлоно Ориф 
Деггароний» маданий мерос объектларини 
ЮНЕСКОнинг Бутунжаҳон маданий мероси ёд-
горликлари рўйхатига киритиш ишлари 2021 
йилнинг апрель ойида тўлиқ якунланиши ре-
жалаштирилган. Бу эса, ўз навбатида, Навоий 
вилояти тарихий-маданий ёдгорликларни ас-
раб-авайлаш ҳамда халқаро миқёсда тарғиб 
қилишда муҳим аҳамият касб этади.

3 History of civilizations of Central Asia. Development in contrast: from 
the sixteenth to the mid-nineteenth century. – Paris: UNESCO, 2003. – P.489.

4 Нарзуллаев У. Ўзбекистон Республикаси Навоий вилоятининг 
замонавий тарихи ва барқарор ривожланиш омиллари. Тарих фанлари 
бўйича фалсафа доктори (PhD) диссертацияси автореферати. – Тошкент, 
2018. – 28 б.

5 http://hudud24.uz/navoiy-viloyatida-5-ta-obekt-yunesko-r%D1%9Eyha-
tiga-kiritiladi/ 

Шўролар даври тарихшунослигида «Ўзбе-
кистон» атамаси 1924 йилда коммунистлар то-
монидан ўтказилган «миллий-ҳудудий чегара-
ланиш»гача мавжуд бўлмаган деган хато фикр 
ҳукмрон эди. Ҳозирги кунда «конструктивизм» 
жамиятшунослик назарияси тарафдорлари ҳам 
«Ўзбекистон» атамаси 1924 йилда янги ўзбек 
миллатини «ясаш» мақсадида муомалага кири-
тилган, унга қадар бу атама мавжуд бўлмаган 
деган фикрни илгари сурадилар. Менинг тад-
қиқотларим шуни кўрсатадики, «Ўзбекистон» 
атамаси тарихий илдизларга эга бўлиб, бутун 
Ўрта Осиё минтақасининг тарихий номлари-
дан бири бўлган. «Ўзбекистон» атамаси манба-
ларда илк бор ХIV асрда, тарихий хариталарда 
эса ХVI асрда муомалага кирган. ХIV асрда бу 
атама Олтин Ўрда, ХV асрда Дашти Қипчоқдаги 
Ўзбек улуси, ХVI – ХIХ асрларда эса Ўрта Осиёга 
нисбатан қўлланилган.

«Ўзбекистон» атамасининг келиб чиқиши 
«Ўзбек» исми билан боғлиқ бўлиб, бу исм оғуз/
ғуз/уз ва бек сўзларидан ташкил топган ва 
«ўғузлар беги» маъносини англатади. «Ўзбек» 
исми манбаларда илк бор ХII асрда қайд этил-
ган – Ҳамадон шаҳри ҳукмдори Сурсуқнинг 
лашкарбошиларидан бири (амир ал-жайш) Ўз-
бек 1115 – 1116 йилларда Мосул ҳокими бўлган.1 

1 Усама ибн Мункыз – Усама ибн Мункыз. Книга назидания / Пер. 
М.А.Салье. – М.: ИВЛ, 1958.

Табризда ҳукм сурган илдегизийлар сулоласи-
нинг охирги ҳукмдори Музаффариддин (1210 – 
1225 йилларда ҳукм сурган)нинг исми ҳам Ўзбек 
бўлган.2 Хоразмшоҳ Жалол ад-Диннинг Aфғо-
нистондаги ҳарбий қўмондони Жаҳон Паҳла-
вон Ўзбек Тоий бўлган.3

«Ўзбек вилояти» ёки «Ўзбекистон»
Олтин Ўрда маъносида (ХIV аср)

«Ўзбекистон» атамаси эса Жўчи улуси, яъни 
Олтин Ўрда ҳукмдори Султон Ғиёсиддин Му-
ҳаммад Ўзбекхон (тахм. 1283 – 1341) билан боғ-
лиқ. 712/1312-13 йилда у Хоразмдан келган бек-
ларбеги Қутлуғ-Темур ва мусулмонлар ёрдами-
да тахтга келди, 720/1320-21 йилда эса ўзи ҳам 
расман ислом динини қабул қилди. Бунда унга 
Аҳмад Яссавийнинг устози бўлмиш Боб Арслон-
нинг авлоди Зангиота ва унинг издоши Сайидо-
та кўмакчи бўлганлар. Ўзбекхон ҳукмронлиги 
даврида Олтин Ўрда ўз даврининг энг қудрат-
ли ва нуфузли давлатларидан бирига айланди. 
Шунинг учун ХIV – ХV асрларда ёзилган манба-
ларда Олтин Ўрда «Ўзбекистон», яъни Ўзбекхон 
мамлакати деб аталган. ХIV асрнинг иккинчи 

2 Рашид ад-Дин – Рашид ад-Дин. Сборник летописей / Пер. 
О.И.Смирновой. Т. 1 (2). – М.: Изд-во АН СССР, 1952.

3 Ан-Насави – Шихаб ад-Дин Мухаммад ан-Насави. Жизнеописание 
Джалал ад-Дина Манкбурны / Пер. З.М.Буниятова. – Баку: Элм, 1973. 

«ЎЗБЕК» ВА «ЎЗБЕКИСТОН» 
АТАМАЛАРИ

ЁЗМА МАНБАЛАРДА
ШАМСИДДИН КАМОЛИДДИН, Т.Ф.Д., ПРОФЕССОР

ярми – ХV асрнинг биринчи ярмида турк ти-
лида ёзилган адабиётда, хусусан, шоир Лут-
фийнинг «Гули Наврўз» асарида «Ўзбек» мам-
лакати ўша даврнинг энг қудратли давлатлари 
қаторида тилга олинган:

Гоҳ Чин хубларини сўзладилар,
Гоҳ Ўзбек дин парилар кўзладилар,
Гоҳ ўғдилар Хотан зеболарини,
Замин-е Румнинг раъноларини.1

Муиниддин Натанзийнинг «Мунтахаб ат-та-
ворих-и Муиний» («Муиний тарихлари танлан-
маси») асарида Итил, яъни Волга дарёси бўйла-
ридаги Ўзбек улуси қайд этилган.2 Фасих ал-Ха-
вафийнинг «Мужмал-и Фасихий» асарида 1335 
йил воқеалари баёнида Олтин Ўрданинг ну-
фузли амирларидан бири Қутлуғ Тимур «Ўзбек 
давлатининг таянчи» деб аталган.3 Шарафид-
дин Али Яздий «Зафарнома» асарида: «Шундан 
кейин Соҳиб Қирон Жете ва Ўзбек [хонлари]дан 
келган элчиларни қабул қилди ва уларга олтин 
совғалар бериб, уларни ўз хонлари хузурига 
юборди», – деб ёзади.4 Низомиддин Шомий 
ўзининг «Зафарнома» асарида Ўзбек мамлака-
ти ҳақида шундай ёзади: «Хоразмдан шимолда 
жойлашган вилоят Ўзбек деб аталган». «Урус-
хон (1361 – 1375) Ўзбек вилоятининг ҳукмдори 
эди». «Амир Соҳиб Қирон Карминага етиб кел-
ганда душман қочди ва Ўзбек вилоятига кетиб, 
Урусхон саройида паноҳ топди». «Ўзбек вилоя-
тидан одам келди». «Амир Соҳиб Қирон Ўзбек 
вилоятига юрди». «Ўзбек вилоятига юриш». 
«Тимур Қутлуғ Хон ажалини Ўзбек вилоятида 
топди».5 Туркистонлик ўзбек шоири Шоир Ҳук-
мий 977/1569-70 йилда ўзининг Эронда форс ти-

1 Фазылов 2006 – Фазылов Э.И. Будапештская рукопись «Гуль и 
Навруз» Лютфи / Под ред. А.Н.Кононова. – Ташкент, 2006. 

2 Натанзий – Муиниддин Натанзий. Мунтахаб ут-таворихи Муиний 
(Муиний тарихлари танланмаси) / Форс тилидан таржима, сўзбоши ва 
изоҳлар муаллифи Ғ.Каримий. – Тошкент: O‘zbekiston, 2011.

3  Ал-Хавафи – Фасих ал-Хавафи. Муджмал-и Фасихи (Фасихов свод) 
/ Пер. Д.Ю.Юсуповой. – Ташкент: Фан, 1980.

4 Йазди – Шараф ад-Дин Али Йазди. Зафар-наме / Предисловие, 
перевод со староузбекского, комментарии, указатели и карта А.Ахмедова. 
– Ташкент: San’at, 2008. 

5 Шомий – Низомиддин Шомий. Зафарнома / Форс тилидан ўгирувчи 
Ю.Ҳакимжонов. Таржимани қайта ишлаб нашрга тайёрловчи ва масъул 
муҳаррир А.Ўринбоев. – Тошкент: O‘zbekiston, 1996.

лида ёзилган «Шаҳристон» номли географик 
шеърий асарида шундай ёзади: «Ўзбеклар мам-
лакати ёки Ўзбекистон Румдан шарқда Чинга-
ча, шимолда эса Булғор ва Рус мамлакатига-
ча чўзилган».6 Абдураззоқ Самарқандийнинг 
«Матлаи саъдайн ва мажмаи баҳрайн» асарида 
1410 йил воқеалари баёнида «Дашт-и Қипчоқ 
ва Ўзбек мамлакатлари», «Дашт-и Қипчақ та-
рафдаги Ўзбек вилояти» қайд этилган.7

Мирзо Улуғбек «Тарих-и арба‘а улус» («Тўрт 
улус тарихи») асарида ёзишича, «Султон Му-
ҳаммад Ўзбекхон Мовароуннаҳрга келганда 
маҳаллий одамлар унинг одамларидан: «Бу 
келган одам ким?» – деб сўрадилар. Уларнинг 
сардори ва подшоҳи Ўзбекхон бўлгани учун 
уларни «ўзбек» деб атар эдилар. Шу сабабли 
ўша замондан бошлаб келган кишилар «ўзбек» 
деб атала бошлади. Қолиб кетган кишилар эса 
«қалмоқ» бўлдилар.8

Маҳмуд ибн Вали «Баҳр ал-асрор фи ма-
ноқиб ал-ахёр» («Хайрлиларнинг фазилатла-
ри ҳақида сирлар денгизи») асарида шундай 
ёзади: «Туркистон аҳли ҳар бир даврда турли 
номлар билан аталган. Тур ибн Ёфас давридан 
Моғулхон давригача бу мамлакат аҳли «турк-
лар» деб аталган. Моғулхон тахтга ўтиргандан 
кейин бу мамлакатда яшовчи барча қабилалар 
«моғуллар» деб аталган. Туркистон узра Ўзбек-
хон байроғи кўтарилгандан кейин ҳозирга қа-
дар бу мамлакат аҳли «ўзбеклар» деб аталади. 
Лекин олис мамлакатларда Туроннинг барча 
аҳолиси олдингидек «турк» деб аталади.9

«Ўзбек вилояти» ёки «Ўзбекистон»
Ўзбек улуси маъносида (ХV аср)

Тўхтамишхон (1380 – 1395 йилларда Олтин 

6 Бартольд 1973 – Бартольд В.В. Отчет о командировке в Западную 
Европу // Соч. Т. 8. – М.: Наука, 1973. – С.397 – 412.

7 Самарқандий – Абдураззоқ Самарқандий. Матлаи саъдайн ва 
мажмаи баҳрайн / Форс-тожик тилидан таржима, кириш сўз ва изоҳли 
луғатлар А.Ўринбоевники. 1 – 2-қисм. – Тошкент: O‘zbekiston, 2008. 

8 Улуғбек – Мирзо Улуғбек. Тўрт улус тарихи / Форс тилидан 
Б.Аҳмедов, Н.Норқулов ва М.Ҳасаний таржимаси. – Тошкент: Чўлпон, 
1994.

9 Махмуд ибн Вали – Махмуд ибн Вали. Море тайн относительно 
доблестей благородных (География) / Введение, перевод, примечания, 
указатели Б.А.Ахмедова. – Ташкент: Фан, 1977.

Ўрда хони, 1396 – 1406 йилларда Туман хони) 
Aмир Темурдан бир неча бор мағлубиятга уч-
рагандан кейин (1389, 1391, 1395, 1397 йилларда) 
Олтин Ўрда давлати инқирозга учрай бошла-
ди ва аста-секин алоҳида хонликларга парча-
ланиб кетди. Бунинг оқибатида рус князлари 
(Иван Грознийдан бошлаб) кучая бошлади ва 
бирин-кетин ўзбек-татар хонликларини босиб 
олди – 1552 йилда Қозон, 1556 йилда Aштар-
хон, 1598 йилда Сибирь хонликлари, ХVII аср-
да Нўғай ўрдаси, 1783 йилда эса Қрим хонлиги 
руслар томонидан босиб олинди. Русларга бўй-
сунмай мустақиллигини сақлаб қолган ягона 
ўзбек хонлиги Евросиёнинг шарқий қисмида 
жойлашган, шу жумладан, Марказий Осиёнинг 
шимолий қисмини ўз ичига олган Ўзбек улуси 
эди.1 Шунинг учун ХV аср манбаларида Ўзбек 
вилояти ёки Ўзбекистон деганда ана шу Ўзбек 
улуси назарда тутилган.

Фазлуллоҳ Исфаҳонийнинг «Меҳмоннома-и 
Бухоро» («Бухоролик меҳмоннинг хотирала-
ри») асарида шундай ёзилган: «3 та қабила ўз-
бекларга мансуб бўлган… Улардан бири шай-
бонийлар бўлиб, уларнинг хони Шайбонийхон 
эди. Иккинчи қабила қозоқлар бўлиб, улар 
куч-қудрати ва довюраклиги билан дунёга 
машҳурдир. Учинчи қабила манғитлар бўлиб, 
улардан Aштархон ҳукмдорлари чиққан. Ўз-
бекларнинг чегаралари бир тарафдан уммон 
билан, бошқа тарафдан эса Туркистон билан, 
учинчи тарафдан Дарбанд билан, тўртинчи 
тарафдан Хоразм билан, бешинчи тарафдан 
эса Aстробод билан чегарадош. Бу ерларнинг 
ҳаммаси ўзбекларнинг ёзги ва қишки кўчиб 
юриш ерларидир».2

Мирза Муҳаммад Ҳайдарнинг «Тарих-и Ра-
шидий» асарида ёзилишича, «Ўзбекистонга 
Aбу-л-Хайр олдига турли қабилалар келди. Қо-
зоқлар Ўзбекистоннинг асосий қисми устидан 
ўз ҳокимиятини ўрнатдилар». «Тубра ўқима-
ган одам эди, у ҳеч қачон хоқонларга хизмат 
қилмаган эди. У ҳар доим вақтини Мўғулис-

1 Ахмедов 1972 – Ахмедов Б.А. Государство кочевых узбеков. – 
Ташкент: Фан, 1972.

2 Исфахани – Фазлаллах ибн Рузбихан Исфахани. Михман-наме-йи 
Бухара (Записки бухарского гостя) / Перевод, предисловие и примечания 
Р.П.Джалиловой. – М.: Наука, 1976.

тон ва Ўзбекистон даштларида ўтказар эди. У 
чегараларни қўриқловчи қазақ бўлган ва ҳеч 
қачон Aмир даражасига кўтарилмаган». «Кўк-
ча Тенгиз (Балхаш) кўли Мўғулистонни Ўзбе-
кистондан ажратиб туради. Қиш келиб Кўкча 
Тенгиз усти муз билан қопланганда ўзбеклар 
муз устидан юриб Мўғулистонга келадилар. Бу 
кўлдан бир дарё (Волга) бошланиб, Ўзбекистон 
ерларидан оқиб ўтади ва Қулзум денгизи, яъни 
Каспий денгизига қуйилади. Бу дарё Атил деб 
аталади, Ўзбеклар эса уни Идил дейдилар». 
«Султон Нигорхоним деди: «Мен қариб қолдим 
ва Ўзбекистон даштларида кўчманчилик ҳаёт 
тарзи олиб боришга кучим йўқ». «Рашидиддин 
Моғулистонда қолди, Тоҳирхон эса Ўзбекис-
тонда [ҳукм сурди]».3

Амир Темур тузукларида ўзбеклар ва Ўзбе-
кистон ҳақида шундай ёзилган: «Мовароун-
наҳрда Ўзбекия [жамоаси]нинг жиноятлари ва 
зулмлари кўпайиб кетди. …Мен зудлик билан 
ўзбеклар жамоасига ҳужум қилишим керак. 
Мамлакатнинг уламо ва шайхлари ўзбеклар 
жамоасини йўқ қилиш ва ҳайдаб чиқариш ҳа-
қида фатво бердилар.4

«Ўзбекистон» Ўрта Осиё минтақаси
маъносида (ХVI – ХIХ асрлар)

1500 йилда Ўзбек улуси ҳукмдори Шайбо-
нийхон Мовароуннаҳрга келиб, темурийлар-
дан ҳокимиятни тортиб олди. Дашт-и Қипчоқ-
да ҳокимиятсиз қолган бошқа чингизийлар, 
яъни ўзбек-татар ҳукмдорлари ва аслзодалари 
ҳам Шайбонийлар давлати (1500 – 1601)да па-
ноҳ топдилар. 1601 йилда эса шайбонийлар-
нинг ўрнига aштархонийлар сулоласи ҳоки-
миятга келиб, 1757 йилга қадар ҳукм сурди. Шу 
тариқа «Ўзбекистон» атамаси ҳам ўзбеклар би-
лан бирга Мовароуннаҳр, яъни Ўрта Осиёга кў-
чиб келди. Шунинг учун ХVI – XIХ асрнинг би-
ринчи ярмида ёзилган манбаларда Ўрта Осиё 

3 Хайдар – Мирза Мухаммад Хайдар. Таърих-и Рашиди / Введение, 
перевод с перс. А.Урунбаева, Р.П.Джалиловой, Л.М.Епифановой. 
Примечания и указатели Р.П.Джалиловой и Л.М.Епифановой. – Ташкент: 
Фан, 1996.

4 Темур тузуклари – Уложение Темура / Пер. с перс. Х.Кароматова, под 
ред. Б.Ахмедова. Предисловие, примечания и комментарии Б.Ахмедова. 
– Ташкент: Изд-во лит-ры и искусства, 1999.

минтақаси «Ўзбекистон» деб аталган. Хусусан, 
сафавийлар сулоласига мансуб Эрон шоҳи Таҳ-
масп I (1524 – 1576) Мовароуннаҳрда жойлаш-
ган Шайбонийлар давлатини «Ўзбекистон» деб 
атаган.1 1562 йилда испан тарихчиси Гарсиа да 
Орта (Garsia da Orta) Ўрта Осиёда жойлашган 
«Ўзбек мамлакати» ҳақида сўз юритган.2

Бухоро шаҳрида яшаган икки тиллик ўзбек 
шоири Турди Фароғий (тахм. 1640 – 1699) ўзи-
нинг бир шеърида шундай ёзади:

Тор кўнгуллик беклар, ман-ман деманг, 
кенглик қилинг,

Тўқсон икки бовли Ўзбек юртидур, тенглик 
қилинг.

Дураҳду тангчашму бесару Яъжужваж,
Мухталиф мазҳаб гуруҳи
Ўзбекистондур бу мулк.

Таржимаси:

[Одамлари] ишончсиздир, кўзлари қисиқ,
калласи йўқ худди Яъжуж сингари,
Турли мазҳаб гуруҳларга [бўлинган]
Ўзбекистондур бу мулк).3

Бобурийлар сулоласига мансуб султон Муҳ-
йиддин Аврангзеб Оламгир I (1068 – 1118/1658 
– 1707 йилларда ҳукм сурган) ҳузурига элчи 
бўлиб келган ва унинг Деҳлидаги саройида 
бир муддат яшаган француз элчиси Франсуа 
Берньенинг ёзишича, «Ўзбек татарлари, яъни 
Самарқанд ва Балх хонлари Aврангзеб ҳузури-
га ўз элчиларини юборишга қарор қилдилар». 
«Аврангзеб улар юборган совғаларни келти-
ришни буюрди … булар мевалар эди: шафтоли, 
олма, узум, қовун – бу меваларни Деҳли аҳоли-
си йил бўйи ер эди, улар асосан Ўзбекистондан 
келтирилар эди». «Мен элчилардан уларнинг 

1 Кляшторный, Султанов 2004 – Кляшторный С.Г., Султанов Т.И. 
Государства и народы Евразийских степей. Древность и средневековье. 
– СПб., 2004. 

2 Berthold 1919 – Laufer Berthold. Sino-Iranica. Chinese contribution to 
the history of civilization in ancient Iran. – Chicago, 1919.

3 Турди – Турди. Шеърлар / Нашрга тайёрловчи А.Ҳ.Ҳайитметов. – 
Тошкент: Адабиёт ва санъат, 1971.

мамлакати ҳақида маълумот олишни истадим, 
лекин улар шунчалик билимсиз эдиларки, ҳат-
то ўзларининг Ўзбекия мамлакатининг чегара-
ларини ҳам билмас эканлар».4

1835 – 1836 йилларда Бухорога келган рус 
ҳарбий айғоқчиси И.В.Виткевич ўзининг са-
фар ҳисоботида шундай ёзади: «Бухоро шаҳ-
рида бухороликлардан ташқари жуда кўп яҳу-
дийлар яшайди, сен у ерда бутун Ўзбекистон 
ёки Турондан келган одамларни учратишинг 
мумкин».5

Шундай қилиб, «Ўзбек» исми туркларда илк 
бор ХII – ХIII асрларда қайд этилган бўлиб, 
унинг келиб чиқиши оғуз/ғуз/уз ва бек сўзла-
ри билан боғлиқ ва «ўғузлар беги» маъносини 
англатади. «Ўзбекистон» атамаси Олтин Ўрда 
ҳукмдори Ўзбекхон билан боғлиқ бўлиб, ХIV 
асрда бу атама Олтин Ўрда давлатига нисба-
тан қўлланилган. ХV асрда Олтин Ўрда хон-
ликларга парчаланиб кетгандан кейин «Ўзбек 
вилояти» ёки «Ўзбекистон» атамаси Дашт-и 
Қипчоқнинг шарқий қисмидаги Ўзбек улусига 
нисбатан қўлланилган. ХVI асрда ўзбеклар Мо-
вароуннаҳрни эгаллагандан кейин то руслар 
босқинига қадар Ўзбекистон атамаси бутун 
Ўрта Осиё минтақасига нисбатан қўлланил-
ган. Ўша давр тарихий географиясида «Ўзбе-
кистон» атамаси Турон ва Туркистон тарихий 
атамалари билан тафовутда бўлмай, аксинча, 
улар бирга маънодош ном сифатида ишлатил-
ган. Демак, «Ўзбекистон» атамаси бутун Ўрта 
Осиё минтақасининг тарихий номларидан 
бири бўлган деб ҳисоблашга тўла асос бор. Чун-
ки жаҳон тарихий географиясида бу атама 1865 
йил, яъни руслар босқинига қадар 365 йил да-
вомида Турон ва Туркистон атамалари сингари 
бутун Ўрта Осиё минтақасига нисбатан макро-
топоним сифатида ишлатилган.

4 Бернье – Франсуа Бернье. История последних политических 
переворотов в государстве Великого могола / Предисловие А.Пронина, 
перевод с французского Б.Жуковецкого и М.Томара. – М.-Л.: Соцэкгиз, 
1936.

5 Виткевич 1983 – Записки о Бухарском ханстве (Отчеты П.И.Демезона 
и И.В.Виткевича) / Отв. ред. Н.А.Халфин. Вступительная статья и 
комментарии В.Г.Воловникова и Н.А.Халфина. – М.: Наука, 1983. 

Бугунги кунда Ўзбекистон тарихини холи-
сона, илмий асосда ўрганишга алоҳида эъти-
бор қаратилмоқда. Ўзбекистон Республикаси 
Президенти Ш.М.Мирзиёев 2018 йил 28 декабр-
да Олий Мажлисга қилган Мурожаатномасида 
таъкидлаб ўтганидек, «миллий ўзлигимизни 
англаш, Ватанимизнинг қадимий ва бой тари-
хини ўрганиш, бу борада илмий тадқиқот иш-
ларини кучайтириш, гуманитар соҳа олимлари 
фаолиятини ҳар томонлама қўллаб-қувватла-
шимиз лозим. Ўтмишга берилган баҳо, албат-
та, холисона, энг муҳими, турли мафкуравий 
қарашлардан холи бўлиши зарур». Президен-
тимизнинг бундай концептуал фикрлари рес-
публика тарихчиларини илҳомлантирди. Ўз-
бекистон тарихини ўрганиш янада юқори бос-
қичга кўтарилди. Айниқса, 130 йиллик Россия 
империяси ва совет даври тарихи бўйича кенг 
тадқиқотлар амалга оширилмоқда. Жумладан, 
совет даври тарихига алоҳида эътибор қара-
тилмоқда. Зеро, ўзбек давлатчилиги тарихида 
совет даври тарихи муҳим аҳамият касб этади.

Иккинчи жаҳон урушидан сўнг совет ҳуку-
мати пахта яккаҳокимлигини янада кучайтир-
ди. Ўзбекистондаги илгари бўш ётган қўриқ ва 
бўз ерларни ўзлаштириш ишларига алоҳида 
эътибор қаратилди. Янги суғориладиган ерлар-
ни ўзлаштириш мақсадида Мирзачўл, Марка-
зий Фарғона ва бошқа чўлларни ўзлаштириш 
жадаллаштирилди. Қўриқ ерлар ўрнида пахта 

МИРЗАЧЎЛДА БОҒ ЯРАТГАН 
ВОДИЙЛИК ЧЎЛҚУВАРЛАР

А.М. САТТАРОВ, АНДИЖОН ДАВЛАТ ТИББИЁТ ИНСТИТУТИ ИЖТИМОИЙ-ГУМАНИТАР 
ФАНЛАР КАФЕДРАСИ КАТТА ЎҚИТУВЧИСИ

майдонлари, пахтачиликка ихтисослашган 
совхозлар, аҳоли тураржойлари, гидроиншоот-
лар барпо этилди. 1956 йилнинг 6 августида 
«Ўзбекистон ССР ва Қозоғистон ССРдаги Мир-
зачўлнинг қўриқ ерларини ўзлаштириш тўғ-
рисида»ги қарор қабул қилинганидан кейин 
пахтачилик хўжаликларини ташкил этиш ре-
жалаштирилган эди.1 Мазкур қарорга мувофиқ 
1962 йилга келиб Мирзачўлда 300 минг гектар 
қўриқ ерлар ўзлаштирилиши ва 34 пахтачилик 
давлат хўжаликларини ташкил этиш мўлжал-
ланган эди. Қўйилган вазифаларнинг бажа-
рилишини таъминлаш учун ЎзССР Министр-
лар Совети ҳузурида Мирзачўлни суғориш ва 
ўзлаштириш бўйича бошқарма – Главголод-
ностепстрой ташкил этилди. Главлаголоднос-
тепстрой негизида ирригация ва совхозлар 
қурилиши бўйича Ўрта Осиё Бош бошқармаси 
– Главсредазирсовхозстрой юзага келди. Ўзбе-
кистонда пахта майдонларини кенгайтириш 
мақсадида Мирзачўл ҳудудларини янада кўп-
роқ ўзлаштириш учун вилоятлардан аҳолини 
«ихтиёрий-мажбурий» кўчиришга эътибор ку-
чайтирилди. Ушбу жараёнлар илмий ва илмий-
оммабоп асарларда ўз аксини топган. Масалан, 
хотира ва эсдаликлар тўпламларидан бирида 
шундай дейилади: «Мирзачўлни ўзлаштириш-
ни жадаллаштириш мақсадида бу ерга кўплаб 

1 Ўзбекистон Республикаси Марказий давлат архиви, 1916-фонд, 
10-рўйхат, 4112-йиғма жилд, 140 – 143-варақлар.  

оилалар ва хўжаликлар кўчириб келтирилди. 
1952 йилда Мирзачўл ва Сирдарё районларига 
1713 хўжалик кўчирилди, кўчириб келтирилган 
кишилар учун 572 та уй барпо этилди ва улар 
фойдаланишга топширилди».1

Илмий-оммабоп асарларнинг бирида шун-
дай дейилади: «Мирзачўлнинг киндиги қаерда 
деб даштликлардан сўрасангиз, ҳеч иккилан-
май Ховос деб жавоб қайтаради. 1926 йилда 
Тошкент вилоятида Мирзачўл тумани ташкил 
этилган. Ўшанда туманнинг маркази Мир-
зачўл, яъни ҳозирги Гулистон шаҳри бўлган. 
1963 йилда Сирдарё вилояти ташкил этилгани-
да маркази Ержар посёлкаси бўлган. Мирзачўл 
тумани тузилиб, аввалги Мирзачўл Гулистон 
деб атала бошланди. Бу туманнинг маркази 
этиб Деҳқонобод қишлоғи танланди. Бу энди 
тор маънода. Кенг маънода эса Мирзачўл бағ-
рида Сирдарё, Жиззах, шунингдек, Сўғд (Тожи-
кистон), Жанубий Қозоғистон вилоятларининг 
қишлоқ хўжалигига ихтисослаштирилган янги 
туманлари ривож топди».2

Мирзачўлга кўчирилган аҳолининг катта 
қисмини Фарғона водийсидан кўчирилган хў-
жаликлар ташкил қилган. Фарғона водийси 
деҳқонларининг пахтачилик ишига омилкор-
лиги, шунингдек, бу ерда демографик вазият-
нинг кескинлиги туфайли айнан Фарғона во-
дийсидан Мирзачўлга кўпроқ аҳоли кўчирила-
ди. Бундан келиб чиққан ҳолда Мирзачўлни ўз-
лаштиришга водийликларнинг қўшган улуши 
ҳам баланд бўлди. Кўчирилганларнинг янги 
ерларга адаптацияси, яъни мослашуви мурак-
кабликлар билан кечди.

Мазкур мақолада Мирзачўлни ўзлаштириш 
жараёнининг фаол иштирокчилари ҳаёти ёри-
тилади. Бундай шахслар ўша даврда чўлқувар-
лар деб номланган. Улар орасида энг таниқлиси 
Собиржон Сиддиқов ҳисобланади. Илмий-ом-
мабоп асарларнинг бирида Собиржон Сидди-
қов ҳақида шундай маълумот берилади: «Одам-
зоднинг ўз туғилиб ўсган ерини ташлаб, бошқа 

1 Комилов О. Ўзбекистонда суғориш тизими ривожланиши: ютуқ, 
муаммо ва оқибатлар (1951 – 1990). – Тошкент: Akademnashr, 2016. – 
Б.156.

2 Мирзачўл садоси. Мирзачўл ва Жиззах чўли ўзлаштирувчилари 
хотиралари тўплами. – Тошкент, 2016. – Б.85.

жойда ватан қилиб кетиши осон эмас. Бу ҳоди-
са ё тақдир тақозоси, ё қалб амри билан рўй бе-
ради. Лекин совет даврида партия ҳамда ком-
сомол ташкилотлари ҳам бор эдики, уларнинг 
ҳаётда тутган ўрни тақдир тақозосини ҳам, 
қалб амрини ҳам белгилаб берар эди. Ҳар қан-
дай ҳодисанинг ички ва ташқи сабаблари бор. 
Асли Андижон вилояти Балиқчи туманидаги 
Хўжаобод қишлоғидан бўлган Собиржон Сид-
диқовнинг Мирзачўлга келиб, у ерда янги бир 
Балиқчи яратишга киришиши ўзига хос жасо-
рат эди десак муболаға бўлмайди».3 Собиржон 
Сиддиқов 1961 йилда ҳозирги Жиззах вилояти-
даги Пахтакор туманига ишга келган. Хўжалик-
да бўлим бошлиғи лавозимида иш бошлаган. 
Яхши меҳнат кўрсаткичлари натижасида 1966 
йилда Мирзачўлдаги «Фарғона» номли совхоз-
га директор этиб тайинланган. Директорли-
гининг дастлабки йилида пахта ҳосилдорли-
ги 11,5 центнерни ташкил этган бўлса, орадан 
уч-тўрт йил ўтмай ҳосилдорлик 21,9 центнерга 
кўтарилди. Ўша давр учун Мирзачўлнинг янги 
ўзлаштирилган ерлари шароитида бу жуда 
яхши кўрсаткич эди. Дастлабки йили хўжалик 
пахтачиликдан 12400 сўм зарар кўрган бўлса, 
кейинги йилларда жуда катта миқдорда фойда 
кўра бошлади. Бундан ташқари, кенг кўламда 
қурилиш ишлари олиб борилди.

«Фарғона» совхозига Шароф Рашидов таш-
риф буюради. Вилоят ва туман раҳбарлари унга 
ҳамроҳлик қиладилар. Шароф Рашидов баъзи 
майдонлардаги экинларни, дала шийпонла-
рини, маданият муассасаларини кўздан кечи-
риб, сўнг атрофида қалин дарахтлар қуюқ соя 
ташлаб турган дала шийпонида кичик йиғин 
ўтказади. Ушбу йиғинда бугунги кунда ҳам раҳ-
барнинг энг яхши сифатларини намоён қилган 
қуйидаги фикрларни айтади: «Яхши ишлаб-
сизлар, ҳосилингиз мўл. Айниқса, одамларга 
яхши меҳнат шароити яратиб берганларингиз, 
уларнинг турмуш фаровонлигини кўтараёт-
ганлигингиз мени хурсанд қилди. Баъзи хўжа-
ликларда режанинг орқасидан қувиб кетила-
ди-да, одамларнинг турмуш аҳволига қарамай 
қўядилар. Бу тўғри эмас. Одамлар кўнглига йўл 

3 Шукур Қурбон. Балиқчиликлар: Бадиа. – Тошкент: Ўзбекистон 
Миллий кутубхонаси, 2008. – Б.105. 

топсангиз, улар доғда қолдирмайди...»1 Ша-
роф Рашидов сўзлари орасида бир неча марта 
Собиржон Сиддиқов шаънига илиқ гапларни 
гапиради. Шу ўринда Мирзачўлда кўплаб ин-
шоотлар ва муҳим объектларнинг қурилиши, 
янги ерларнинг ўзлаштирилиши, улар ўрнида 
пахта экин майдонларининг яратилиши Ша-
роф Рашидов номи билан боғлиқ эканлигини 
алоҳида эътироф этиш жоиздир.

«Фарғона» совхози хўжалик аҳлининг аҳил-
лиги, сабр-бардошлилиги, мелиорация ва ир-
ригация тармоғида кенг кўламда ишларнинг 
бажарилиши туфайли она ер тобора саховати-
ни кўрсатиб борди. Масалан, 1977 йилда гектар 
бошига ҳосилдорлик 30,2 центнер, 1978 йилда 
эса 32 центнерга етади. Мамлакат фарғоналик-
лардан 18,4 минг тонна пахта қабул қилиб ол-
ган, унинг 92 фоизи «зангори кема»лар (пахта 
териш машиналари) бункерларидан тўкилган 
эди. Ўша йилларда хўжаликнинг 257 та тракто-
ри, 133 та пахта териш машинаси, 21 та комбай-
ни, 300 дан ортиқ тележкаси, 111 та культива-
тор ва бошқа техника кучлари мавжуд эди. Боғ-
дорчилик, чорвачилик, ғаллачилик ва бошқа 
тармоқлар илдам ривожланмоқда эди.

Собиржон Сиддиқовга энг юксак мукофот – 
Социалистик Меҳнат Қаҳрамони унвони 1973 
йилда берилган эди. Тадбиркор раҳбар бош-
чилигида хўжалик тарихан жуда қисқа вақт 
ичида кўп тармоқли йирик совхозга айланди. 
Пахтачилик қатори бошқа соҳаларда юксалиш-
га юз тутилди. Чорвачилик ривож топди. Аммо 
бу бир йиллик меҳнатнинг натижаси эмас. У 
директорликка келмасидан олдин «Фарғона»-
да пахта ҳосилдорлиги 12 центнерни ташкил 
этган эди.2 У иш бошлаган биринчи йилиёқ бу 
кўрсаткич 14 центнер, 1972 йилда 25 центнер, 
1978 йилда эса 32 центнерга кўтарилди. Собир-
жон Сиддиқов водийда ўсганлиги учун пилла-
нинг қадр-қимматини ҳам яхши биларди. Шу-
нинг учун хўжаликда тут кўчати яратиш иши-
ни бошлаб юборади. Орадан икки-уч йил ўтгач 
ипак қурти боқишга киришилади. Хўжаликда 
1972 йилда ипак фабрикаси ишга туширилади. 

1 Мавлонов Э. ва б. Чинор салобати (ҳужжатли қисса). – Наманган, 
2016. – Б.54.

2 Халқ сўзи. 1994 йил 7 октябрь.

Биринчи йилиёқ 40 қути қурт боқилиб, ҳар қу-
тисидан 56 килограммдан пилла олинди. Ке-
йинги йилларда бу кўрсаткич янада ошиб бор-
ди. 1976 йилда 8 гектар ерга ипак пахта чигити 
экилди, шунинг ўзи хўжаликка катта шуҳрат 
келтирди. 1977 йилда икки бригадада 138 гектар 
ерга ипак пахта чигити экилди.

Хўжаликда аҳолининг фаровон турмуш ке-
чириши, меҳнаткашларнинг кўнгилли дам 
олиши, даволаниши, фарзандларининг чуқур 
билим эгаллаши, баркамол бўлиб ўсиши учун 
зарур бўлган кўпгина тадбирлар рўёбга чиқа-
рилди. Бир неча мактаб, болалар боғчаси, ши-
фохона, маданият саройи ва бошқа ўнлаб ма-
даний-маиший муассасалар аҳоли хизматига 
сафарбар этилди. 1978 йилда хўжалик ўзининг 
60 ўринлик санаторий-профилакторийсини 
ишга туширди. 29 нафар олий ва ўрта махсус 
маълумотли медицина ходимлари ишлайдиган 
мазкур шифо маскани кенг профилли даволаш 
масканига айланди.3

Собиржон Сиддиқов раҳбарлигидаги «Фар-
ғона» совхози Мирзачўлдагина эмас, респуб-
ликага намуна қилиб кўрсатадиган даражада 
юксалган эди. Совхоз юксалиши минглаб ки-
шиларнинг саъй-ҳаракати натижаси эди. Со-
биржон Сиддиқовнинг салоҳияти, ташкилот-
чилиги, узоқни кўриб иш тутиши, янгиликка 
ўчлиги, одамларга ғамхўрлиги жамоанинг ға-
лабаларни қўлга киритишида муҳим омил бўл-
ди. Зеро, Собиржон Сиддиқовнинг кўп қиррали 
ажойиб фазилатлари ўзи билан бирга ишлаёт-
ган юзлаб водийликларга ҳам ўтди. Собиржон 
Сиддиқовнинг истиқболли шогирдларидан 
бири Авазбек Толипов эди. Янгиликни дадил 
рўёбга чиқаришга ҳаракат қилган бўлим бош-
қарувчиси сифатида биринчи бўлиб 500 гектар 
ерда ингичка толали пахта етиштирган шогир-
ди Авазбек Толипов кейинчалик Усмон Юсупов 
номли совхозга директорлик қилди. Авазбек 
Толипов устози Собиржон Сиддиқов ҳақида қу-
йидаги фикрларни билдиради: «У раҳматли бу 
ерда кечаю кундуз, тинмасдан меҳнат қилган. 
У инсондаги халққа бўлган меҳрибончилик, 
меҳнатга бўлган муносабат бутунлай бошқача 

3 Мавлонов Э. ва б. Чинор салобати (ҳужжатли қисса). – Наманган, 
2016. – Б.61.

эди. Одамлар унга алоҳида меҳр қўйганди ва 
уни «ота», «генерал» (қўмондон) дейишарди».1

Юқори ҳосилли бригадалар ҳақида гап ке-
тадиган бўлса, аввало, андижонлик Иброҳим 
Жўраевнинг номи тилга олинар эди. Уннг етак-
чилигидаги бригада 1977 йилда ҳар гектар ер-
дан 45 центнер, 1976 йилда эса 46,2 центнер ҳо-
сил етиштирди. Мазкур кўрсаткич чўл ерлари 
чинакам бойлик манбаи эканлигидан далолат 
беради. Тақдирини чўл билан боғлаган, ҳар 
қандай қийинчиликларга дош бериб енгиб чи-
қишни Собиржон Сиддиқовдан ўрганган мард 
деҳқонлардан яна бири Солижон Мирзаевдир. 
У бошлиқ бўлим бир неча марта табиий офат-
лар исканжасида қолди. Лекин метин иродали 
деҳқон бошлиқ чўлқуварлар ҳар сафар ғолиб 
чиқар эдилар.2

Абдураҳим Ўринов 1964 йилда Наманган 
қишлоқ хўжалик техникумини битириб, Мир-
зачўлга йўл олади. Чўлда унинг касбидаги ки-
шиларга эҳтиёж катта деб эшитганди. Унинг 
йўли Волков номли 1-совхозга тушди. Шу ерда 
ихтисоси бўйича ишлаб юрди. Номдор ва янги-
ликка интилувчан кишилар «Фарғона» совхо-
зидан чиқаётганлигини эшитди ва шу ерга ке-
либ ишлашни ихтиёр қилди. «Фарғона» совхо-
зига келиши унинг ҳаётида янги саҳифаларни 
очди. У Тошкент қишлоқ хўжалик институтига 
сиртдан кириб ўқий бошлади. Ўқиганларини 
меҳнат жабҳасида ишлаб чиқаришга жорий қи-
либ ажойиб натижаларга эриша бошлади. 1997 
йилда А.Ўринов Собиржон Сиддиқов (аввалги 
«Фарғона» совхози) номли совхозга директор 
этиб тайинланди. Шу йили 670 гектар майдон-
нинг ҳар гектаридан 33,6 центнердан пахта ҳо-
сили етиштирди.3

1949 йилда Ўзбекистон ССР Министрлар Со-
ветининг ўринбосари П.А.Кабанов томонидан 
Андижон вилояти ижроия қўмитаси раҳбари 
Шодиевга андижонлик комсомол ва комсомол 
бўлмаган ёшларни Мирзачўлга ўз ихтиёрлари 

1 Шукур Қурбон. Балиқчиликлар: Бадиа. – Тошкент: Ўзбекистон 
Миллий кутубхонаси, 2008. – Б.118. 

2 Мавлонов Э. ва б. Чинор салобати (ҳужжатли қисса). – Наманган, 
2016. – Б.70.

3 Дала ёзувлари (1944 йили туғилган А.Саттаров билан 2016 йили 
Балиқчи туманида ўтказилган суҳбат).

билан кўчиришни ташкил этиш бўйича топши-
риқ берилади. Комсомол ва комсомол бўлмаган 
ёшларни кўчириш II жаҳон урушидан кейин 
Ўзбекистон ССР Министрлар Советининг ва Ўз 
КП(б) Марказий Комитетининг қарори билан 
амалга оширилган.4 1949 йилнинг ўзида 126 на-
фар андижонлик комсомол ёшлар Мирзачўлга 
кўчирилган.5 1967 йили Ўзбекистон Комсомол 
Марказий Қўмитасининг пленуми бўлиб ўтди. 
Пленумда Мирзачўлни ёппасига ўзлаштириш 
ишига 550 нафар комсомолни юбориш ҳақи-
да мурожаат қабул қилинди. Бу ҳаракатнинг 
ташаббускорларидан ва мурожаатга имзо чек-
канлардан бири андижонлик Йигитали Шоки-
ров эди. У пленумдан сўнг қишлоғига қайтиб, 
Балиқчи туманидан Мирзачўлга бориш иста-
гидаги ёшларни аниқлай бошлади. Балиқчи 
туманидаги Хўжаобод қишлоғидан 9 нафар ёш-
лар унинг даъватига қўшилади. Улар орасида 
Рустамбек Ғофуров, Олимжон Абдуллаев, Абду-
вали Шокиров, Хурсандбек Алимов, Деҳқонбой 
Розиқов бор эди. Ушбу ёшлар бригадасига Мир-
зачўлнинг «Фарғона» совхозидан 135 гектар ер 
ажратилди. 1968 йили, об-ҳаво шароити ноқу-
лай бўлишига қарамай, хўжаободлик ёшлар ре-
жани ошириб адо этдилар.6

1982 йили Мирзачўлда 800 гектар ер ўзлаш-
тирилиб, илк бор чигит экилади. Ушбу ўзлаш-
тирилган совхозга «Чинобод» деб ном берила-
ди. «Чинобод»ни ўзлаштиришда техникалар 
«Фарғона» совхозидан, ишчи кучлари ҳам асо-
сан «Фарғона» совхози ҳамда водийдан кўчиб 
келган оилалардан иборат эди. Шу йилнинг 
ўзидаёқ гектар бошидан 20 центнерга яқин ҳо-
сил олинди. 2 километрлик канал қазилиб, сув 
олиб келинди. 390 ўринли мактаб, 2 та болалар 
боғчаси, 150 ўринли поликлиника, бир неча дў-
конлар, ўндан зиёд дала шийпони, кўплаб уй-
жойлар ва бошқа маданий-маиший бинолар 
қурилди. 1982 йили «Чинобод» совхозига Со-
биржон Сиддиқов томонидан директор қилиб 

4 Андижон вилоят давлат архиви, 608-фонд, 1-рўйхат, 355-иш, 
62-варақ.

5 Андижон вилоят давлат архиви, 608-фонд, 1-рўйхат, 359-иш, 
8-варақ.

6 Мавлонов Э. ва б. Чинор салобати (ҳужжатли қисса). – Наманган, 
2016. – Б.75.

тайинланган Андижон фарзанди Аҳмадали 
Ёқубов 1995 йилгача шу лавозимда ишлаган.

Шу ўринда бир мулоҳаза: айнан чўлдаги 
ўзлаштирилган ҳудудларга ном беришда Фар-
ғона, Андижон, Чинобод, Балиқчи топоним-
ларининг қўлланилиши Фарғона водийси ҳу-
дудлари билан боғлиқ эканлигини кўришимиз 
мумкин.

1982 йили «Чинобод» совхо-
зи ташкил этилиши билан 
бир пайтда Собиржон Сид-
диқов яна бир катта иш-
нинг ташаббускори бўлди. 
Туман ва вилоят қишлоқ хў-
жалик бошқармалари деҳ-
қончилик-саноат бирлаш-
маларига айлантирилади. 
Оқолтин туманидаги бир 
неча камқувват хўжалик-

лар Собиржон Сиддиқовнинг ташаббуси билан 
«Фарғона» совхози атрофига бирлаштирилиб, 
«Оқолтин» агросаноат бирлашмаси вужудга 
келтирилади. Тумандаги Усмон Юсупов номли 
йирик совхоз кўп йиллардан бери режани ба-
жара олмаганлиги учун «Оқолтин» агросаноат 
бирлашмаси таркибига киритилади. «Усмон 
Юсупов» совхозига Авазбек Толипов, «Ғалла-
кор» совхозига Икромжон Чумонов, «Чорва-
дор» хўжалигига Йигитали Шокиров, «Парвоз» 
совхозига Фарҳод Абдураҳмонов каби анди-
жонлик кадрлар раҳбар этиб тайинланади. 
Собиржон Сиддиқовнинг ўзи эса «Оқолтин» аг-
росаноат бирлашмасига директор этиб тайин-
ланади. Айнан «Фарғона» совхозида гоҳ пах-
тачилик, гоҳ ғаллачилик, гоҳ чорвачилик, гоҳ 
ижтимоий-маданий турмушнинг бошқа жабҳа-
ларига оид турли йиғинлар, семинар-кенгаш-
лар тез-тез бўлиб турган. Бу анжуманларда энг 
нуфузли сиёсат ва давлат арбоблари, олимлар, 
ёзувчилар иштирок этишар, ҳатто узоқ хориж-
дан меҳмонлар ва делегатлар қатнашишар, бу 
ерда пайдо бўлган янгилик катта кенгликларга 
ёйилиб кетар эди.

1980 йилда нашр этилган «Мирзачўлнинг ўз-
лаштирилиши» китобининг бир боби шундай 
сўзлар билан бошланади: «Қўриқ қаҳрамонла-

ри Мамажон Дадажонов ва Собиржон Сидди-
қовнинг таржимаи ҳоли ўхшаш. Иккаласи ҳам 
партия чақириғига биноан ўз юртдошлари би-
лан биргаликда Мирзачўлни ўзлаштириш учун 
келди. Бу ерда бригадирликдан йирик хўжа-
ликларнинг раҳбарлари сифатида кўтарилди-
лар...»1 Албатта, Собиржон Сиддиқовнинг номи 
барҳаёт, мангуликка дахлдор. Мирзачўлда 
халқимизга фаровон ҳаёт яратди ва иш билан 
таъминлади. У 1987 йилда вафот этди. Унинг 
хотирасини абадийлаштиришда бугунги кун-
да Сирдарё вилояти Оқолтин тумани Фарғона 
қишлоғига бюсти ўрнатилган.

Хулоса қилиб айтганда, мафкура қандай бў-
лишидан қатъи назар, Собиржон Сиддиқов ва 
номлари юқорида тилга олинган чўлқуварлар 
фаолияти қаҳрамонона меҳнат намунаси бў-
либ, ўзбек деҳқонлари, пахтакорларнинг юк-
сак малакаси, тажрибаси, фидокорлигини, энг 
яхши инсоний фазилатларини намоён қилади.

1  Қишлоқ ҳақиқати. 1987 йил 3 март.

РОССИЯ ИМПЕРИЯСИ ВА СОВЕТ МУСТАМЛАКАЧИЛИГИ ДАВРИ

Собиржон Сиддиқов музейидан



70        Водийнома  1/2021

1938 йил 4–15 октябрь кунлари Тошкентда 
СССР Олий суди Ҳарбий коллегиясининг кўчма 
йиғилиши бўлиб ўтган. 8 октябрь куни ўзбекис-
тонликлардан 40 киши отувга ҳукм этилган, 
ҳукм ўша куни ижро қилинган. Улардан бири 
Агаев Зиёд эди. У ва бошқаларнинг ҳаёти ва 
фожиаси қандай кечганлигини билиш учун 
ўша вақтдаги Ўзбекистон Миллий хавфсизлик 
хизмати архивига мурожаат қилган эдим. Шун-
гача ҳам бу архивда ишлаш учун ваколатим 
бор эди. Негадир 2010 – 2018 йиллар мен учун 
архивда ишлаш имконияти бўлмади. Ҳатто шу 
архивнинг мутасаддиси Муиджон Тоҳирий бу 
архивда ишлашимга рухсат бермаслиги ҳақи-
да шахсан хат ҳам юборган эди. Ўша мудҳиш 
4 – 15 октябрь кунлари отилиб кетган 400 дан 
зиёд ўзбекистонлик партия, давлат, ҳукумат 
раҳбар ходимлари, саноат, қишлоқ хўжалиги, 
фан ва адабиёт намояндаларининг ҳаёт йўли, 
тақдири, фожиасини ўрганиш учун Ўзбекис-
тон Республикаси давлат архивида, Ўзбекистон 
Республикаси Президенти девони архивида ва 
бошқа маҳаллий архивларда бўлганман. 150 
га яқин маълумотлар жамлаганман. 2012 йили 
«Шарқ» нашриётида «Ўзбекистонда совет-
ларнинг қатағон сиёсати ва унинг оқибат-
лари (биринчи китоб)» (22,68 босма табоқ, 
минг нусха) номли китобимиз нашр этилган. 
Китобдан Агаев Зиёд ёки Зиё ҳақида мана бу 
кичик бир лавҳа ўрин олган эди: «Агаев Зиёд 
(Зиё ҳам деб юритилган – Р.Ш.).

«1898 йили Эроннинг Миён деган жойида 
деҳқон оиласида туғилган, унинг 1937 йил 6 
июлда рус тилида ёзган таржимаи ҳолини кел-
тиришга ҳаракат қиламиз: «... Онамнинг айти-
шига қараганда, отам мен туғилган йили уч 
ойлигимда вафот этган. Отам бой ҳунарманд-
га ёлланиб алибастр пишириш ва тайёрлаш 
билан шуғулланган, онам ҳам уйма-уй ёлланиб 
кир ювиш билан тирикчилик қилган, бирон-бир 
мулки бўлмаган, ҳатто яшаш учун ўз кулбасига 
ҳам эга бўлишмаган.

Катта отам ва катта онамлар нима билан 
шуғулланишгани ҳақида мен ҳеч нарсани бил-
майман. Қариндошларимдан икки опам бўлиб, 
улардан бири камбағал деҳқонга эрга чиқиб 
яшаган, иккинчиси эса ёлланиб онам билан бир-
га одамларнинг кирларини ювиш билан шуғул-
ланган. 1913 йилдан буён ўз қариндошларим – 2 
опам ва онам ҳақида ҳеч қандай маълумотга эга 
эмасман, улар тирикми ёки тирикмасми, менга 
маълум эмас.

8 ёшимдан 13 ёшгача – 1911 йилдан ўзимиз 
яшаб турган жойдаги бой одамнинг қўлида ёл-
ланиб ишлаганман. 1911 йили Сайфулло деган 
эроний кимса – пудратчи (фамилиясини эслай 
олмайман) 4 йил муддатга 5 эроний туман 
учун ёллаб олади. Бу пулни мен онамда қолдир-
ганман, ўзим эса шу пудратчи билан Россияга 
кетганман, 1911 йилдан 1912 йилгача Марв ва 
Чоржўй станцияларида юк ташувчи бўлиб иш-
лаганман.

ҚАТАҒОН ҚУРБОНИ 
ЗИЁ АГАЕВ ФОЖИАСИГА 

ДОИР ҲУЖЖАТЛАР ВА 
МАТЕРИАЛЛАР

ҲУЖЖАТЛАР ВА МАТЕРИАЛЛАР

1912 йили бу пудратчи мени Янги Бухорога 
пахта заводига олиб келган, бу ерда мен 1914 
йилгача ишладим, унда ишлаб 5 туман пул ол-
дим. 1914 – 1918 йиллар давомида ана шу заводда 
мустақил равишда, яъни пудратчига қарам бўл-
май, юк ташувчи бўлиб ишладим, қолаверса, за-
водда қиш фаслида ишлаб, ёзда эса Янги Бухоро 
товар станциясида юк ташувчилик қилардим.

1919 йили Янги Бухоро уезд-шаҳар партия ко-
митети мени пахта заводидан олиб, уезд-шаҳар 
партия комитетига ишга қўйди, тарғибот ва 
миллий озчилик вакиллари билан ишлаш бўлими 
мудири бўлдим, кейин эса 1921 йилгача махсус бў-
лим вакили бўлиб ишладим.

1921 йили Тошкент Эрон-Озарбайжон комму-
нистик шўъбасига масъул котиб этиб сайлан-
дим ва бу ерда 1923 йилгача ишладим, айни дам-
да, Ўрта Осиё коммунистик университетида 
ўқидим.

1923 йили ВКП(б) Марказий Комитети Тур-
кистон бюроси томонидан мен Бухоро миллий 
совет республикаси партия ташкилоти мар-
казий комитети ихтиёрига юборилдим, бу ерда 
мени Янги Бухоро шаҳар совети раиси қилиб та-
йинлашди, бу лавозимда 1924 йилгача ишладим.

Ўз аризамга кўра 1924 йили Ўрта Осиё комму-
нистик университетига ўқишга юборилдим, бу 
ерда 1925 йилгача ўқидим ва 2-курсдан мени Тош-
кент округ партия комитети Тошкент уезд-ша-
ҳар партия комитетига тарғибот-ташвиқот 
бўлими мудирлигига юборди ва бу жойда 1926 
йилгача ишладим.

1926 йил бошида ЎзК(б)П Марказий Комите-
ти қарори билан мен Сурхондарё округ партия 
комитети ихтиёрига юборилдим. Бойсун район 
ижроия комитети раиси ўринбосарлигида 1927 
йилгача ишладим.

1927 йили Бойсун районида ЎзКП(б) район 
партия комитетининг масъул секретари этиб 
сайландим, бу лавозимда 1928 йилгача хизмат 
қилдим.

1928 йили Сурхондарё округ партия комите-
ти мени Бойсун районидан Денов районига ра-
йон партия комитети масъул секретари қилиб 
ўтказди, бу ерда 1929 йилгача ишладим. 1929 
йили эса Сурхондарё округ партия комитети 
ташкилий бўлим мудири этиб сайландим.

1930 йили округлар тугатилиши билан ЎзК(б)
П Марказий Комитети қарори билан Тошкент-
га Ўзбекистон ғалла маркази ташкилий бўлим 
мудири қилиб юборилдим, бу лавозимда 1931 
йилгача хизмат қилдим, 1931 йилдан 1933 йилга-
ча Бауман район партия комитетининг масъул 
секретари бўлиб ишладим.

1933 йили ЎзКомпартия Марказий Комитети 
қарори билан Каганович район партия комите-
тининг масъул секретари қилиб сайландим, бу 
ишда 1934 йилгача бўлдим.

1935 йил бошларида яна ЎзКомпартия МК 
қарори билан Жалақудуқ райони партия коми-
тетига биринчи секретарь қилиб юборилдим, 
бу ерда, мана, ҳозиргача ишлаб келмоқдаман. 
Агаев. 1937 йил 6 июнь».

Шахсий варақасида уезд, округ, республи-
ка партия органларига аъзо бўлиб сайлангани 
кўрсатилади. 1934 йили ЎзКП(б) Марказий Ко-
митети гуруҳ бўлиб номусига текканликда айб-
ланганларга ўз вақтида чора кўрмагани учун 
Зиёд Агаевга қаттиқ ҳайфсан эълон қилади. Бу 
партиявий жазо 1936 йили ЎзКП(б) МК томони-
дан олиб ташланган.

Оилали бўлган, фарзандлари бўлмаган. 
Яшаш манзили – ЎзССР Жалақудуқ райони Сў-
фиқишлоқ қишлоғи. Шахсий варақа 1937 йил 30 
июнда тўлдирилган.11

ЎзК(б)П Марказий Комитети секретари то-
монидан Жалақудуқ район партия комитети-
нинг биринчи секретари Агаев Зиёга берил-
ган тавсифномада у шундай таърифланган: 
«Ўртоқ Агаев 1927 йилдан буён партия ишида 
бўлиб, партиянинг бош йўлини фаол олиб бор-
ди. Унинг раҳбарлигида Бауман ва Каганович 
районлари чуқур ўпирилишдан чиқиб олди. Ҳо-
зирда у райком секретари бўлиб ишлаётган 
Жалақудуқ райони ҳам 1935 йили пахта тайёр-
лов режасини бажариб, яхши кўрсаткичларга 
эришди, райком секретари сифатида ишни уд-
далай олади».

СССР Олий суди Ҳарбий коллегияси сайёр 
сессиясининг 1938 йил 8 октябрдаги йиғилиши-
да Агаев Зиёд отувга ҳукм этилган, жазо ўша 

1 ЎзР ПДА, 58-фонд, 65-рўйхат, 26-иш, 125 – 135-варақлар.

куни ижро этилган12. Ҳозирда реабилитация 
қилинган.2

Зиёд Агаев ҳақида батафсил маълумотларни 
ҳозирги Ўзбекистон Республикаси Давлат хавф-
сизлик хизмати маҳаллий архивидан ололма-
ганимиз муносабати билан Ўзбекистон Респуб-
ликаси Президенти девони Андижон вилояти 
бўлими архивидан айрим ҳужжатлар олинди. 
Шунингдек, «Қизил Ўзбекистон» газетасининг 
1937 йил 2 октябрь сонида «Агаев шайкасининг 
зиёнчилиги» номли мақола эълон қилинган, 
ўша даврнинг маънавий қиёфаси, руҳиятини, 
жамиятнинг барча соҳалари қанчалик таъқиб, 
зуғум остида қолганлигини, ҳасад, кўролмас-
лик, ўч олиш каби иллатлар кенг томир отгани-
ни тасаввур қилиш учун ана шу газета мақола-
си ва бир қанча тарихий ҳужжатларни қандай 
бўлса шундайлигича эълон қилмоқдамиз.

1937 йил 19 майда Андижон шаҳар партия ко-
митетининг пленуми кун тартибида шаҳар пар-
тия комитети биринчи котиби ва бюро аъзола-
рини сайлаш масаласи кўрилган. Яширин овоз 
билан Карим Болтаев биринчи котиб, Михаил 
Криканов иккинчи котиб, 11 аъзодан (Болтаев 
Карим (у СССР Олий суди Ҳарбий коллегияси-
нинг Тошкентда бўлиб ўтган сайёр сессиясида 
отувга ҳукм этилган), Криканов Михаил, Теша-
боев Норқўзи, Лисицин Игнатий, Содиқов Зо-
кир, Абдуғаффоров Ражаб, Кулиничев Евгений, 
Попов Григорий, Назаренко Сергей, Исомидди-
нов Икром, Мансуров Алихон) иборат шаҳар 
партия комитети бюроси сайланди.3 Орадан 3,5 
ой ўтиб – 1937 йил 7 октябрда Андижон шаҳар 
партия комитетининг пленуми бўлди. Унинг 
ишида ЎзССР Марказий Ижроия Комитети раи-
си Йўлдош Охунбобоев иштирок этди ва катта 
нутқ сўзлади, лекин нутқ матни нима учундир 
архивда сақланмаган. Лекин пленум аъзолари-
нинг чиқишларида Й.Охунбобоевнинг ЎзКом-
партия Марказий Комитети III ва IV қарорлари 
натижалари масаласи ҳақида, халқ душман-
лари сифатида партиядан ўчирилиб қамоққа 
олинган Ўзбекистоннинг биринчи раҳбари Ак-

1 РФ РФХХМА, 7-фонд, 1-рўйхат, 10-иш, 543-варақ.  
2 Шамсутдинов Р. Ўзбекистонда советларнинг қатағон сиёсати ва 

унинг оқибатлари (Биринчи китоб). – Тошкент: Шарқ, 2012. – Б.177 – 180.
3 Ўзбекистон Республикаси Президенти девони архиви Андижон 

вилоят бўлими, 1-фонд, 1-рўйхат, 438-иш, 1 – 6-варақлар.

мал Икромов, ҳукумат раиси Файзулла Хўжаев 
ва бошқалар ҳақида салбий фикрлар айтилга-
ни стенограммада сақланиб қолган.

Сўзга чиққан Бухареевич (Республика про-
курори ёрдамчиси) шундай дейди: «Эндиликда 
ҳаммага тушунарлики, Икромов ва бошқа бан-
дитларда миллийлик бўлмаган, улар троцкий-
чилар услулларини қўллаганлар. Бу гуруҳ ЧК ва 
бошқа органларга ўз одамларини қўйишган, бир 
ходимнинг кўрсатишича, улар томонидан бир 
тожик ва яна 11 киши отиб ўлдирилган. Улар 
совет ҳокимиятининг қонунларини бузганлар 
ва сохталаштирганлар. Ана шундай манбалар-
дан бири: Андижонда дам олиш уйи бўлган, унга 
ҳисобсиз равишда 237 минг рубль сарфланган, бу 
уйда ҳеч қаерда регистрация қилинмаган рес-
торан бўлган, унинг харажатлари 13 минг рубль 
бўлиб, соғлиқни сақлаш маблағи саналган. Халқ 
Комиссарлари Совети маблағидан Ф.Хўжаев 
ҳам Тошкентдаги дам олиш уйига сарфлаган. 
Бундай талон-торожликларнинг сабабчиси 
Арслонбеков (шаҳар партия комитети биринчи 
секретари) бўлиб, у озиқ-овқат олиш учун 4984 
рубль сарфлаган, Криканов 1751 рубль, Игна-
тов 123 рубль, Тешабоев 544 рубль, Сафронов 60 
рубль харажат қилганлар...»

Аҳмадалиев (ёғ заводи): «Биз ўртоқ Охунбо-
боевнинг маърузасини тингладик, унда биз билган 
Ф.Хўжаев, А.Икромов ва бошқа халқ душманлари 
ҳақида эшитдик... А.Икромов, Ф.Хўжаев ва бош-
қаларнинг думлари бизнинг районларимизда бор. 
Бизнинг вазифамиз буржуа миллатчиларининг 
қолдиқлари билан кураш олиб боришдан иборат-
дир. Ваҳобов бизнинг одам эмас, у йирик босмачи 
ва бошқалар билан алоқадор. Мен яна такрор ай-
таманки, миллатчиларнинг думлари мавжуд».

Бойназаров: «2-МТС директори Полтавчен-
кога шаҳар партия комитетининг 2-секретари 
Криканов онгли равишда ёрдам берган. Ҳозирда 
МТСда жуда кўп етишмовчиликлар мавжуд. Пул 
йўқ, ишлаб чиқариш йўқ, бу ерда очиқ-ошкора 
зараркунандачилик мавжуд. «Ёш ленинчи» кол-
хозига парторглик қилаётган Сулаймонов раҳ-
барлигида тракторист бир аёл агрономни тош 
билан урган, иш судга оширилган. Бироқ район 
прокурори Мирзабоев ҳозиргача ҳеч қандай чора 
кўргани йўқ».

Урманов (шаҳар партия комитети инс-
труктори): «Ўртоқ Охунбобоев бизга Икромов 
ва бошқаларнинг аксилинқилобий ҳаракатлари 
ҳақида батафсил ахборот берди. Ширинов Ан-
дижонда жуда кўп расволиклар қилди. У «Ста-
лин» колхозига қулоқларни ўтказди. Улар ҳозир 
ҳам ишламоқда, Ширинов «18 лар гуруҳи»дан. 
Арслонбеков онгли равишда Андижон партия 
ташкилотига зарар берди. Ўз яқинларини яхши 
ишларга жойлаштирди...»

Абдуллаев (Хирабек қишлоқ совети пар-
торги): «Пахта ташиш учун вагонлар етиш-
маяпти, пахтани сақлайдиган жой йўқ. Кўнчи 
қишлоқ совети иши юзага келди. Аввалда союз 
Марказий Комитетида ишлаган Абдураҳмон 
Муллаев собиқ шаҳар совети раиси Бадалбоев-
га ва Ҳайдар Полвонга ишонди. Улар 1930 йили 
Кўнчида аксилинқилобий ташкилот тузганлар. 
Кўнчида халқ душманлари Мусаев ва Шермуҳа-
медовларга колхоз номи берилди, бу гуруҳниннг 
мақсади колхозларни тарқатиб юбориш, кам-
бағалларни хотин-қизлар озодлигига қарши 
курашга сафарбар қилиш, Бобораҳимга қарши 
террорчилик уюштириш, фаол колхозчиларни 
террор қилиш билан шуғулланган».

Исомиддинов: «Ўртоқ Охунбобоев аксилин-
қилобий гуруҳ фаолиятини яхши очиб берди. 
Бизнинг Андижонда ҳам аксилинқилобчи унсур-
лар талайгина. Партактив шаҳар партия ко-
митети ишидаги кўплаб камчиликларни очиб 
ташлади. Саноат ва қишлоқ хўжалигига мута-
садди раҳбар Болтаев ва Крикановлар сиёсий 
раҳбарликни таъминлай олмадилар, Ваҳобов 
ўқув юртлари иш фаолиятини издан чиқарди. 
Мен фаоллар йиғинида чиқиб халқ душманла-
рини фош этдим, лекин ҳозиргача чора кўрил-
гани йўқ. Криканов халқ душманини қўллаб-қув-
ватлаган. Икромов Юсуфга партияга кириш 
учун шароит яратиб берган. Крикановнинг ўзи 
оқ гвардиячи бўлган. На Болтаев, на Криканов 
маданий тарғиботда ёрдам бермадилар. Кри-
канов шаҳар партия комитети аппаратидаги 
троцкийчиларни (Дашинская, Писерева) ҳимоя 
қилиб чиққан. Дашинскаяни партиядан ўчирди-
лар, аммо у бизга партия билети бергани йўқ. 
Крикановга беришини айтди. Игнатьев, Сафро-
нов савдо ва бошқа соҳаларга раҳбарлик қила 

олмадилар. Игнатьев ўзи халқ душмани бўлгани 
ҳолда халқ душманларига ёрдам бериб турди. 
Партактивда мени миллатчиликда айблади. 
У мени Рабфакда муштлашиш ташкил қил-
ганликда айблади. Мен 12 йил ҳалол ва виждон 
билан ишлаб келмоқдаман. Бироқ менинг иж-
тимоий келиб чиқишимни ёт унсурлардан деб 
ҳисоблашмоқда. Ваҳоланки, бу нотўғри, мен ва 
укам қулоқлар қўлида чорикорлик қилганмиз, 
ўша қулоқлар ҳозирда Хўжаева раҳбар бўлган 
«Меҳнат гули» артелида ишлашмоқда».

Атаматов (Кўмакай қишлоқ советидан): 
«Мен Болтаевнинг Шодмонов билан пахта 
тўғрисидаги сўзларини эсламоқдаман: Сизлар 
ҳозирда далада нимаики бўлса, ҳаммасини йўқ 
қилинглар деган, ваҳоланки, далада пахта бор 
эди. Бу гапни, мана, энди тушуняпман. Шод-
монов энг яхши дарахтларни йўқ қилиб, 400 
саржин ўтин ўрнига 900 саржин ўтин териб 
олган, зараркунандачилик билан шуғулланган. 
Биз, коммунистлар, фақат ҳақ гапни айтиши-
миз керак, мен Шариповга хат йўллаб халқ душ-
манлари билан фақат НКВД органлари эмас, 
прокуратура ҳам кураш олиб боришини ёздим. 
Кўмакай қишлоқ совети Сталин номли колхоз-
да Мирзабоев 250 рубль олган ва ҳозиргача уни 
тўлагани йўқ. Партактив аксилинқилобчилар 
қолдиқлари билан кураш бўйича тадбирлар бел-
гилади. Аммо бу душманлар Кўмакай қишлоқ 
матлубот жамиятини эгаллаб олди. Партак-
тив Криканов, Ғаффоров, Болтаев ва бошқалар 
тўғрисида қарор қабул қилди. Мен пленумдан 
хулоса чиқариб уларни партиядан ўчириш керак 
деб ҳисоблайман».

Хўжаева: «Ўртоқ Охунбобоев Пленум қарор-
ларида халқ душманларининг чинакам қиёфа-
ларини очиб ташлаганини, бу халқ душманлари 
партия аппаратининг барча тармоқларида 
мавжудлиги, жумладан, Андижонда ҳам улар 
борлигини айтиб ўтди. Сиз билан бизнинг ва-
зифамиз – тезроқ ана шу ёт унсурлардан тоза-
ланиб олишимиз керак. Мен совет партия мак-
табида ўқиётганимда шу жойдаги томорқа хў-
жалигидаги етиштирилган озиқ-овқатни Арс-
лонбеков билан Ваҳобов ўзаро бўлиб олишган. 
Ўзбекистон Компартияси VII съездига кетаёт-
ганимизда Болтаев бизга Андижон тўғрисида 

ҳеч нарса айтманглар, яъни чиқиш қилманглар 
ва бирон-бир номзодни кўрсатманглар деб айт-
ган. Бу нима мақсадда айтилганини текшириб 
чиқишни илтимос қиламан. Партия активи 
Криканов, Болтаев, Тешабоевлар жиноятини 
тўғри кўрсатишди. Уларни партиядан ўчириб, 
судга топшириш керак».

Пленумда Криканов, Мирзабоевлар ҳам кат-
та нутқ билан чиқиш қилганлар. Нутқлар ҳаж-
ми анча катта бўлганлигидан уларни келтириш 
имкони бўлмади. Пленум 2 банддан иборат қа-
рор қабул қилди: 1. ЎзКомпартия Марказий Ко-
митети Андижон шаҳар партия комитети бюро-
сининг эски таркибини партия ташкилоти ол-
дига қўйган вазифаларни бажара олмаганлиги 
учун тарқатиб юбориш. 2. Криканов, Тешабоев, 
Ғаффоров, Исомиддиновларни шаҳар партия 
комитети пленуми таркибидан чиқариш, улар-
нинг партияга мансублиги масаласини кўриб 
чиқиш.

Шаҳар партия комитети бюросининг янги 
таркибини сайлашга қарор қилинди. Андижон 
шаҳар партия комитетининг янги таркибига 
Шарипов, Стасин, Попов, Хўжаева, Ахронқу-
лов, Объедков, Тўхташевлар сайланди.

«Катта террор»нинг дастлабки босқичида 
СССР бўйича марказий ва маҳаллий газеталар-
дан жойларда қатағон сиёсати ва амалиётини 
олиб боришда жуда усталик ва тезкорлик би-
лан фойдаланилган. Газеталар зиммасига им-
кон қадар «халқ душманлари»ни излаб топиш 
ва уларни матбуотда фош этиш, ана шу душ-
манларга қарши кенг жамоатчиликнинг наф-
рат ва ғазабини уйғотиш кампаниясини олиб 
бориш вазифа қилиб берилган эди. Шу боис 
газеталар ҳам большевиклар, советлар қўлида 
қатағон сиёсати амалга оширилишида ўзига 
хос «дастёр», «ёрдамчи» ролини ўйнаган. Бу 
ҳолатни Ўзбекистон ва унинг вилоятларида-
ги газеталарнинг мазмун ва руҳиятидан яқ-
қол билиш мумкин. Қатағон қиличига учраши 
мумкин бўлганлардан бири Зиё Агаев ҳақида 
«Қизил Ўзбекистон» газетасининг 1937 йил 2 ок-
тябрь сонида эълон қилинган «Агаев шайкаси 
зиёнчилиги» номли мақола босилиб чиққан. 
Ўша мудҳиш давр об-ҳавосини, руҳиятини би-

лиш, англаш маъносида ўша мақолани айнан 
келтириш лозим кўрилди. Мана ўша мақола:

АГАЕВ ШАЙКАСИНИНГ ЗИЁНЧИЛИГИ

Зиё Агаев ҳеч қандай жиноятдан тортин-
мас, у ҳар бир зиёнчиликни халқ душмани Ак-
мал Икромов ва Файзулла Хўжаевларга суянган 
ҳолда қилар эди.

Агаев Каганович райкомида секретар бўлиб 
турганида халқ душмани Расул Қориевни ра-
йон ижроқўмига раис қилиб белгилади. Қулоқ 
Калоновни район газетасига масъул муҳаррир-
лик вазифасига қўйди. Хотинбозлик, хулиган-
лик, ичкилик билан шуғулланиб, районда пар-
тия ва ҳукуматнинг обрўсини туширди. Охири-
да ВКП(б) Марказқўми Ўрта Осиё бюросининг 
қарори билан ишдан олиниб, партиядан ўчи-
рилди. Шу ўртада Ўрта Осиё бюроси тугатилиб 
қолди. Бундан фойдаланган халқ душмани Ак-
мал Икромов уни яна партия сафида қолдириб, 
Жалақудуқ районига райком секретари қилиб 
юборди. Шундан сўнг Агаев Ка ганович райони-
даги ўз «дум»ларини Жалақудуққа ҳам судраб 
келиб, янги жиноятларни бошлади. Агаев яна 
бир халқ душмани Ра сул Қориевни район иж-
роқўмига муовинлик ва зифасига қўйди. Қулоқ 
Калоновни район газетасига ишга олди. Район 
ижроқўмининг виждон билан астойдил ишлаб 
турган раиси Ҳасановни бўшатиб, савдогар бо-
ласи, босмачи бўлиб ўтган Муҳаммаджон Ик-
ромовни раис қилиб белгилади.

Районда зиёнчилик ишларини олиб борган 
Муҳаммаджон Икромов Агаев олдида энг қим-
матли киши ҳисобланар эди. У бундан илгари 
«Фрунзе» колхозида раис бўлиб, 8.000 сўм пул-
ни исроф қилган. Яна район коммунал хўжа-
лик бўлимида ишлаб, давлатнинг 90.000 сўм 
пулини кўкка совурган эди.

Муттаҳам Муҳаммаджон Икромов Агаев-
нинг ишончини қозонди. Жалақудуқ райко-
мининг илгариги секретари Ғулом Акромов 
ва ўша вақтда район ижроқўмида муовин бў-
либ турган халқ душмани Умар Қурбонийлар 
районда парк ташкил этамиз деб 40 хўжа-
ликка қарашли уй-жойларни бузиб юборди-

лар, колхозчиларни хонавайрон қилдилар. 
Муҳаммаджон Икромов келиб, бу ишларни 
яна ривожлантирди. Ҳовли эгаларига ҳақ тў-
ламай, ҳатто бузилган уйлардан чиққан ёғоч-
ларни ҳам бердирмай, ўзига данғиллама имо-
рат солдириб олди. Қолганларини сотиб еди 
ва ўтин қилди.

Зиё Агаев лаганбардорликни жуда яхши кў-
ради. Уни ҳар ким мақтаса, ундай кишини қўл-
лаб-қўлтиқлайди. Район газетаси «Учқун»нинг 
муҳаррири Файзиев Агаев лаганбардорлари 
рўйхатида биринчи ўринни олган. Файзиев 
ҳар кун деярли Агаевни мақтаб мақолалар ёза-
ди, унинг жиноятларини бекитади.

Районда Агаев билан Файзиевни меҳмон 
қилган, ичирган кишилар, ким бўлмасинлар, 
масъул ишларга олинади ва газетада мақталиб 
кўкларга кўтарилади.

Бир қанча мартабалаб партиядан ҳайдалган 
бойвачча Қодиров Агаев шарафига Файзиев 
иштироки билан катта зиёфат бериб, район 
соғлиқни сақлаш бўлимига мудир бўлиб олди. 
Шу йўл билан Ўзбекторг мудирлик мансабига 
кўтарилган Мирзажон боланинг кооператив 
моллари билан олиб-сотарлик қилган жиноят-
лари ёпилиб, газетанинг кундалик сонида мақ-
таб ёзилади.

Район «раҳбар»лари Марказқўмда халқ 
душмани Икромовнинг кўргазмасига биноан 
обрў қозониш мақсадида ҳукуматни алдаб, 
халқнинг кўзини бўяб, ҳар йил деярли пахта 
планини бажаргани ҳақида рапорт беради. Ҳа-
қиқатда эса план ҳеч бир бажарилмас эди.

Ўтган йил кўп тартибсизликлар бўлди. Кол-
хозларда меҳнат интизомлари бузилди. Кўп 
колхозчилар ишдан совиб кетдилар. Шунинг 
натижасида «Намуна», «Бауман», «Фрунзе» 
колхозлари мардикор ишлатишга мажбур бўл-
дилар. Районда 3.000 тоннадан ортиқ пахта 
жўрттага чиритилиб, нобуд қилинди. Шундай 
бўлса ҳам, Агаев, Муҳаммаджон Икромовлар 
тантанали рапортлар бериб, «планни ортиғи 
билан бажардик» деб гердайиб юрдилар.

Халқ душмани Икромов, Файзулла Хўжаев 
ва Цехерлар Агаевларни жиноий масъулиятга 
тортиш ўрнига уни 3.000 сўм пул билан муко-

фотладилар. Колхозчиларнинг шикоятлари 
эса оқибатсиз қолиб кета берди.

Районда қишлоқ хўжалик артелининг ста-
линча устави қўпол равишда бузилаётир. 
Агаевлар уставга риоя қилмай, хоҳлаган но-
маъқулчиликларини қилиб келмоқдалар. Улар 
колхозчиларни томорқа ерлардан маҳрум эта-
дилар. Виждон билан ишлаётган колхоз раис-
ларини колхоз умумий мажлисининг розили-
гидан ташқари ишдан олиб, уларнинг ўрнига 
ўз кишиларини қўядилар. Капа жамоасидаги 
«Қизил Олтин» колхозининг раиси Абдулла ака 
ҳеч сабабсиз ишдан олинди. Шунингдек, «Ле-
нин», «Зарбдор», «Ста лин» колхозларининг 
раислари ҳам ишдан бекор қилиниб, уларнинг 
ўрнини Агаев одамлари эгаллади.

Аҳвол чидаб бўлмаслик даражасига келди. 
Агаев ва Муҳаммаджон Икромовнинг зулмлари 
ҳаддан оша бошлади. Улар колхозчиларни ҳақо-
рат қилишда энг охирги жойга бориб етдилар. 
Агаев билан Икромов қишлоқма-қишлоқ юриб, 
пахтани шошилинч экиш баҳонасида колхоз 
раисларига «агар от-улов етмаса, колхозчи-
ларни қўшиб юборинг» деб фармон бердилар. 
Ҳолбуки, шу пайтнинг ўзида бир қанча трактор 
ишламай бекор ётар эди. «Катталар»нинг шу 
фармойиши эса колхозчилар орасида норози-
лик туғдириш, партия ва ҳукуматнинг обрўси-
ни тушириш учун атайин қилинган иш эди.

Район партия конференциясида бу иш очи-
либ қолди. Айниқса, коммунист Кулашев бу 
нарсани қаттиқ танқид қилиб чиқди. Шундан 
сўнг Агаевлар унга ҳужум қилиб, охирида Ку-
лашевни райондан кетишга мажбур қилдилар.

Агаев ва Икромов зиёнчилик мақсадида 
ҳамма нарсани қилдилар. «Будённий», «Янги 
Обод» колхозларида 40 гектарлаб ердаги шо-
лиларни қор остида қолдиришга буйруқ бер-
дилар. Бунинг орқасидан қорда қолиб кетган 
шолилар учун солиқ чиқардилар. Колхозчи-
лар бозордан шоли сотиб олиб, солиқни тўлаб 
аранг қутулдилар.

Агаевлар колхозларга нуқул халқ душман-
ларининг номларини беришга уриндилар. Шу 
мақсадда «Большевик», «Социализм» колхоз-
ларининг номларини ўзгартирдилар. Улар ўр-

нига халқ душманларининг номларини қўй-
дирмоқчи бўлсалар ҳам, колхозчилар унамади.

Партия ҳужжатларини алмаштиришда ҳам 
Агаев катта зиёнчилик қилди. Уставга биноан 
партияда қолиши лозим бўлган содиқ киши-
ларни партия қаторидан чиқариб юбориб, 
миллатчи ва зиёнчиларни, бой болаларини 
партия сафида қолдирди. «25 минг»чилардан 
Жалол Насириддинов, Ҳамро Ҳасанов, Мирза 
Алиев, Абдураҳмоновларнинг партиядан ҳақ-
сиз чиқаришлари, Даврон Хўжаев каби жи-
ноятчиларнинг партия сафида қолдирилиши 
бунга жонли далил бўла олади.

Агаев ва унинг шайкаси ҳар қанча жиноят-
ларни қилсалар ҳам, жазоланмадилар. Балки 
Акмал Икромов ва Файзулла Хўжаев томони-
дан «хизматлари» тақдир этилиб, Ўзбекистон 
ССР Марказий Ижроқўми ва ЎзВКП(б) Мар-
казқўми аъзоси бўлиб келар эдилар.

Агаевнинг жиноятлари каби орқа таянчла-
ри фош қилиндилар. Лекин ҳали у ўз даврини 
сурмоқда ва жиноятлари устига янги жиноят-
лар қўшмоқда. Партия ва совет жамоатчили-
ги, колхозчилар оммаси Агаевдек ашаддий 
душманни қаттиқ жазолаш тарафдори. Унга 
ҳеч қандай шафқат бўлмаслиги керак. Комму-
нист».

Қатағон машинасининг қанчалик тезкор-
лик билан олға елиб юрганининг ёрқин исбо-
тини қарангки, 1937 йил 2 октябрда эълон қи-
линган мақола ўша куннинг ўзида, яъни 1937 
йил 2 октябрда Жалақудуқ район партия коми-
тетининг навбатдаги 3-пленумида «Ўзбекис-
тон Коммунистик партияси Марказий Коми-
тетининг IV пленуми натижаси тўғрисида»ги 
масала қўйилган. Шу пленумда газетада эълон 
қилинган Зиё Агаев масаласи ҳам кўрилган. 
Кун тартибидаги масала билан ҳамоҳанг Жала-
қудуқ район партия комитетининг «Ўзбек хал-
қининг ашаддий душмани – фашизм агенти 
Ўзбекистон Компартияси Марказий Комитети-
нинг биринчи секретари А.Икромовни ишдан 
олиш тўғрисида»ги ЎзКомпартия МКнинг IV 
пленуми қарори пленумда маъқулланган. Пле-
нум Ўзбекистон Компартияси Марказий Коми-
тети IV пленумининг Усмон Юсупов, Яковлев, 

Худойқулов, Охунбобоев, Сегизбоев, Ризаев ва 
Загвоздинлардан иборат янги таркиб сайлан-
ганини қониқарли деб табриклаган. ЎзКомпар-
тия Марказий Комитетининг IV пленуми қаро-
рини кенг тарғиб этишга қарор қилинган.

Жалақудуқ район партия комитети секрета-
ри ўринбосарини сайлаш масаласи бўйича ма-
салани очиқ қолдиришга қарор қилинган.

Шундан сўнг «Қизил Ўзбекистон» газетаси-
нинг 1937 йил 30 сентябрь сонида ЎзКомпартия 
томонидан район партия комитети биринчи 
секретари Агаевнинг ноўрин, ножўя хатти-ҳа-
ракатини текшириш учун Морозенко, Файзиев, 
Камолов, Малютин, Маджитовлардан иборат 
комиссия тузилгани айтилган. Газетадаги ма-
қолани кўриб чиқиб, натижасини 6 октябргача 
тайёрлаб, уни райкомнинг навбатдан ташқари 
пленумида кўриб чиқишга қарор қилинган.

Пленум аъзолигидан чиқиб кетганлар ўр-
нини тўлдириш масаласи кўрилади. «Савай» 
совхози 2-бўлим бошлиғи ВКП(б) аъзолигидан 
маҳрум қилинганлиги муносабати билан Ко-
нарёв район партия комитети пленуми аъзоси 
қилиб сайланади. Райкомнинг собиқ секретарь 
ўринбосари Нўманов Ўзбекистон Компартия-
си Марказий Комитети ихтиёрига олиниши 
туфайли унинг ўрнига Авазматов Қўчқорни 
район партия комитети аъзоси қилишга қарор 
қилинди.1

Морозенко раислигидаги комиссия 1937 йил 
6 октябрда 2,5 саҳифали маъруза хатини район 
партия комитетининг IV пленумига тақдим 
этди. 5 кишидан иборат комиссия аъзоларидан 
фақат биргина Морозенко бу ҳужжатни имзо-
лаган, қолганлари – Файзиев, Камолов, Мажи-
тов ва Малютинлар имзо чекмаганлар.2

1937 йил 6 – 8 октябрь кунлари Жалақудуқ 
район партия комитетининг пленуми ўтказил-
ди. Унда пленум аъзоларидан Агаев, Муҳаме-
дов, Тожибоев, Миразимов, Малютин, Камолов, 
Бойбеков, Охунбеков, Файзиев, Мамадалиев, 
Гусев, Мирзаев, Горностаев, Тожибоева, Кона-
рёв, Авазматов, пленум аъзолигига номзодлар 
– Аббосов, А. Усмонов, тафтиш комиссияси Ус-

1 Ўзбекистон Республикаси Президенти девони архиви Андижон 
вилоят бўлими. 24-фонд, 1-рўйхат, 95-иш, 8-варақ.

2 Ўша архив. 95-иш, 32 – 34-варақлар.

монов ва Ланговец, таклиф қилинганлар – Мо-
розенко ва Мажидовлар.

Раисликни Агаев ва Малютин олиб борган. 
Пленумда 2 та масала кўрилади: 1. «Қизил Ўзбе-
кистон» газетасининг 1937 йил 30 сентябрдаги 
бош мақоласида халқ душмани Икромовнинг 
гумаштаси Жалақудуқ район партия комите-
тининг секретари Агаев тўғрисида ва пахта ҳо-
силдорлигини сунъий кўпайтириш мақсадида 
пахта экин майдонларини яширгани тўғриси-
да, «Қизил Ўзбекистон» газетасининг 1937 йил 
2 октябрда эълон қилинган «Агаев шайкаси-
нинг зиёнчилиги» номли мақола ҳақида. 2. Ра-
йон партия комитети секретарининг 2 та ўрин-
босарини сайлаш ҳақида.

Юқорида «Қизил Ўзбекистон» газетасидаги 
мақолалар юзасидан комиссия раиси Морозен-
ко маърузаси эшитилди (маъруза ёзма равишда 
ҳам берилган). Комиссияга З.Агаев 3 та савол 
берган: 1. Комиссия ер-сув ишлари халқ комис-
сарининг монокультурани марказлашган ҳолда 
жорий этиш ҳақидаги ёзма кўрсатма ва фармо-
йишларига эътибор берганми? 2. Комиссия бош-
қа пахтачилик районларидаги пахта экиладиган 
хўжаликларда пахтадан ташқари қандай экин-
лар экилаётгани ҳолатини солиштирганми? 3. 
Бизнинг колхоз участкаларига яқин жойларда 
томорқа ерлари ажратилиб, у ерларда узумчи-
лик, полизчилик, бедазорлик ва бошқа экинлар 
экилаётганига комиссия  эътибор берганми?

Морозенко: Халқ душманлари – Икромов, 
Файзулла Хўжаев, Исломов, Зелькина, Данчик 
ва бошқалар, сўзсиз, монокультурани, яъни 
бир ерга ҳамиша бир хил экин экиш, яъни 
пахта экиш сиёсатини олиб борганлар. Бироқ 
улар экин экиш режаларини район ходимлари 
билан келишиб иш кўрганлар. Бу ҳолатда 1937 
йилги экин экиш режаси район ижроия коми-
тети раиси ўринбосари Бойбеков билан кели-
шилган бўлиши керак.

Хуллас, Морозенко З.Агаевнинг берган са-
волларига аниқ ва лўнда жавоб беролмаганли-
ги баённомада аниқ ўз ифодасини топган.

Авазматов: Комиссия ҳар бир экинни – 
беда, шоли, томорқа, бедачилик ва бошқа экин-
ларни проценти ҳисобида ўрганиб чиққанми, 

аксарият қандай экинлар сиқиб чиқарилмоқ-
да? Бу эса кўпроқ чорвачилик, ипакчилик ва 
бошқа соҳаларда ўз кучини кўрсатмаётирми?

Морозенко: Комиссия бу масалани ўрга-
ниб, текшириб чиқа олмади, чунки

вақт ниҳоятда қисқа эди.
Гусев:  Ҳукумат кўрсатмасига мувофиқ пах-

тачилик фоизи бошқа экинларга нисбатан қан-
дай бўлиши керак?

Морозенко: Менинг эслашимча, алмашлаб 
экиш режасини тузаётганда пахта етиштириш 
75 фоиз, қолган 25 фоиз ер майдонларида бош-
қа экинлар экилиши мўлжалланган.

Бойбеков:  Ерўлчов отряди Жалақудуқ ра-
йони бўйича пахта экиш режасидан ортиқча 
339 гектарга пахта экилганини аниқлаган. Шу 
масалада комиссия қандай бўлади?

Морозенко: Режадан ташқари 339 гектар 
майдонга пахта экилгани тўғрисидаги маълу-
мот тегишли ташкилотларга текшириш учун 
юборилган. Пахта заводи раҳбарларидан Коган 
ва Мажидов бу ҳақида район ижроия комитети 
раиси Бойбековга, район партия комитети сек-
ретари Агаевга, МТС директори Иброҳимовга 
маълум қилишган. Агаев уларга ер ўлчашдаги 
бу ҳолат арзимас ва шубҳалидир деган. Ибра-
гимов пландан ташқари пахта экилганлигини 
мутлақо инкор этди. Ижроия комитети прези-
диумида бу масала юзаки кўрилган. Шундан 
кейин бу масала муҳокама қилинмай қолган. 
Бу масалани ёпди-ёпди қилиб қўйишган.

Охунбеков: 1936 йил кузидан 1937 йил ян-
варь ойигача менинг курсларда бўлганим ва 
пахта экиш майдонларининг бундай ортиқ 
даражада бўлганлигидан бехабарлигим, бу 
ишлар район ер-сув бўлими ва район ижроия 
комитети президиуми қарори асосида бўлган-
лигини комиссия эътиборга олганми?

Морозенко: Ўртоқ Охунбеков курсдан 1937 
йил январь ойида келган, шу вақт ичида 339 
гектар пахта майдони бўйича контрактация 
(контрактация шартномаси – қишлоқ хўжали-
ги маҳсулотини етиштирувчи, қишлоқ хўжали-
ги маҳсулотини қайта ишлаш ёки сотиш учун 
бундай маҳсулотни харид қиладиган шахсга 
– тайёрловчига шартлашилган муддатда топ-

шириш (топшириб туриш) мажбуриятини ола-
ди, тайёрловчи эса бу маҳсулотни қабул қилиш 
(қабул қилиб туриш), унинг ҳақини шартла-
шилган муддатда муайян баҳода тўлаш (тўлаб 
туриш) мажбуриятини олади) ўтказиб қўйиши 
мумкин эди. Район ер-сув бўлими бу контрак-
цияни тузишга қарши турган ва бу ҳақда кол-
хозчиларга тушунча бермаган.

Конарёв: «Қизил Ўзбекистон» газетасида 
яширин пахта экиш майдонлари ҳақида кел-
тирилган фактларни тасдиқловчи қандайдир 
материаллар комиссия ихтиёрида борми?

Морозенко: Бундай фактлар учун комиссия 
вақтга эга бўлмаган.

АГАЕВНИНГ ТУШУНТИРИШИ

Сизларга очиқ-ошкора, чин қалбдан ва 
ишонч билан айтаманки, мен учун Ленин-Ста-
лин партиясидан ташқари ҳеч нарса мавжуд 
эмас. Халқ душмани, фашизмнинг герман-
япон агентлари – А.Икромов, Ф.Хўжаев, Це-
харь, Болтабоев, Зелькина, Каримов ва бошқа 
фош этилган халқ душманлари билан ҳеч қан-
дай ғоявий алоқам бўлмаган, улар билан хиз-
мат бўйича учрашиб турганман.

Мен узоқ вақт юк ташувчи бўлиб ишлаган 
жуда кичкина фақир одамман, мени Ленин-
Сталин партияси тарбиялади ва раҳбарлик, 
партия ишига қўйди, 11 йил давомида турли 
районларда район партия комитетининг сек-
ретари лавозимида хизмат қилдим.

1921 йили, НЭП қўлланилган вақтда, мен 
билган дўстларим ва бошқа кишилар биз эски 
ўтмиш даврини қайтармоқдамиз, хусусий сав-
дони очдик, фабрикантлар ва савдогарлар 
қайтадан бизнинг бошимизга чиқиб олишди 
деб айтганларида саводи йўқ киши эдим. Совет 
ҳокимиятининг партия йўлини олиб боришига 
ишонганман, антипартиявий кайфиятдагилар 
билан курашганман.

Сиз биласизки, Ўрта Осиёда «18 лар гуруҳи», 
«Қосимовчилик» каби бошқа хар хил аксилин-
қилобий гуруҳлар мавжуд бўлган. Мен ана шу 
ташкилотлар билан фаол кураш олиб борган-
ман, менда ҳеч қачон иккиланиш бўлмаган.

ЎзКомпартиянинг IV қурултойида қатнаш-
ган эмасман, у вақтда мен Москва шаҳрида 
Коммунистик университетда ўқиганман.

ЎзКомпартия Марказий Комитети ҳар доим 
бир райондан бошқа районга ишлашга юбориб 
турган, қайси районда аҳвол ночор бўлса, ўша 
районга юборилиб турганман. Бу шунинг исбо-
тики, мен фош этилган халқ душманлари Ик-
ромов, Цехарь ва бошқалар билан ҳеч қандай 
ўзаро яхши муносабатларда бўлган эмасман, 
аксинча, улар мени яроқсиз ҳолга келтирмоқ-
чи бўлиб энг оғир, қийин жойларга юбориш-
ган, ишдан чиқармоқчи бўлишган.

Каганович районида мен давлатга 1700 тон-
на кам пахта етказиб берган зараркунандалар 
тўдасини фош қилганман, маълумотларда эса 
план бажарилган деб хабар берганлар, бу ҳақи-
да ўртоқ Бауманга маъруза хати билан муро-
жаат қилганман.

Каганович район партия комитети сек-
ретарлигимда мен хатога йўл қўйгандим. У 
ерда ШКМ (Коммунист ёшлар мактаби – Р.Ш.) 
бўлган, бу мактаб мудирининг хотини енгил 
табиатли эди, у мактабдаги кўплаб ўғил бо-
лаларнинг венерик касалликка дучор бўли-
шига сабабчи бўлган. Мен буни билгач, бунга 
барҳам бериш бўйича тегишли чора кўрман-
ганман, бунинг учун менга қарши компро-
ментив иш қўзғатилган, бу масала Ўрта Осиё 
бюросида кўрилган, шунда менга қатъий 
ҳайфсан берилган, 2 йил муддатга партия-
вий раҳбарлик иши билан шуғулланиш мум-
кин бўлмаган. Шундан сўнг мен бир неча ой 
Марказий Комитет захирасида бўлдим ва 
1935 йил бошида ЎзКомпартия Марказий Ко-
митети ташкилий бўлими Жалақудуқ район 
партия комитетига секретарь қилиб юборил-
дим. Шундан бери ҳозиргача шу лавозимда 
ишлаб келмоқдаман.

Мен келган пайтда Жалақудуқ райони қан-
дай аҳволдалиги сизларнинг кўпингизга маъ-
лум. Район ижроия комитетида 2000 та ариза-
си турарди, улар бу ердан кетишни сўраб му-
рожаат қилганлар. Кўплаб колхозчилар рўзғор 
буюмлари, анжомлари билан станцияга чиқиб 
кетиш учун тўпланиб туришган. Мен Файзиев 

билан бирга колхозчиларга тушунтириб, улар 
ишлаётган колхозларидаги ўз жойларига бо-
риб яшашни давом эттиришларини айтдик, 
тушунтирдик. Биз буни уддалай олдик. Кол-
хозчиларнинг кўпи ўз аризаларини қайтариб 
олдилар ва станциядан уйларига қайтиб кел-
дилар. Бундай салбий вазият қулоқлар тарғи-
боти натижаси эди, улар районни ишчи кучи-
сиз қолдиришни кўзлагандилар.

Экин экиш мавсуми кириб келгач, колхоз-
чилар уруғ олишни хоҳламай қолганлар, кол-
хозчилар меҳнат пули билан таъминланмаган, 
улар меҳнатига ҳақ тўланмаган эди. Ўша давр-
да бу район ана шундай аҳволда эди. Мен мақ-
танмоқчи эмасман ва мақтанишни ёмон кўра-
ман, шуни айтмоқчиманки, фош этилган халқ 
душманлари мени энг ўпирилган, қолоқ, оқсоқ 
районларга юборишган. Яна бир бор айтаман-
ки, мен бу халқ душманлари билан ҳеч қандай 
умумийликка эга эмасман.

ЎзКомпартиянинг VII қурултойида Марка-
зий Комитет пленуми таркибига менинг ном-
зодим республика совхозлар халқ комиссари 
Ғофур Каримов томонидан кўрсатилган. 22 
кишидан иборат рўйхатга олинганман. Шунда 
мен Президиумга хат йўллаб, унда халқ душ-
мани Ф.Хўжаевни фош этиш бўйича сўз сўра-
ганман, аммо Президиумда унинг ҳамтовоғи 
Шермуҳамедов бунга имкон бермаган, у онгли 
равишда менга сўз бермаган. Шунда нутқим 
матнини ўртоқ Загвоздинга берганман.

Ўзкомпартия Марказий Комитетининг II 
пленумида музокарага сўзга чиққанман, бу 
халқ душманларининг барчасини фош этган-
ман, менда бу нутқимнинг тезислари сақланиб 
қолган.

Хизмат ишлари бўйича мен кўпроқ Марка-
зий Комитет бўлим мудири Лепа ва Марказқўм 
котиби Цехерга мурожаат қилганман, аммо Ик-
ромовга кириш жуда қийин бўлган.

Марказий Комитетга қарашли дам олиш 
уйида 11 йил ичида фақат бир марта бўлган-
ман, шунда бу фош этилган душманлар билан 
бирга бўлганман. Контракт қилинмай қолган 
330 гектар ер қолгани ҳақида мен шуни айта-
манки, комиссия пахта билан бошқа экинлар-

нинг ўзаро нисбатини фақат 1935, 1936, 1937 
йиллардаги ҳолат билан бирга 1933 – 1934 йил-
лардаги ҳолатни қиёс қилиб, текшириб чиқи-
ши керак эди. Шунда пахта монокультураси, 
яъни бир ерга ҳамиша бир хил экин экиш ҳо-
латини аниқлаш мумкин эди. Бундай пахта 
монокультураси бутун республикада фош 
этилган. Пахта монокультураси халқ душман-
лари А.Икромов, Ф.Хўжаев, Р.Исломов ва бош-
қалар томонидан жорий қилинган. Биз, район 
раҳбарлари, колхозчиларнинг томорқа билан, 
полиз, сабзавот, беда, узумчилик билан маш-
ғул бўлишларини эътиборга олиб пахта экиш 
режаларини тузганмиз. Аммо бизнинг бундай 
режамиз, далил ва асосларимиз билан Респуб-
лика Ер-сув халқ комиссарлиги ҳисоблашма-
ган, бу масала юқорига хат ва телеграммалар 
юбориб, қатъийлик билан бошқа экинлар май-
донини кўпайтиришни сўраганмиз, халқ душ-
мани Р.Исломов бизнинг асос ва далиллари-
мизни эътиборга олмаган.

Кўплаб колхозлар ва колхозчилар пахта 
экиш майдонлари контракт режаларини ба-
жармагани ҳақида кўп марта мурожаат қилин-
ган, аммо юқоридагилар бундай талабларни 
инкор этганлар. Шу муносабат билан бу маса-
ла район партия комитети бюросида муҳокама 
қилинди, район ижроия комитети президиуми 
ҳам масалани кўриб чиқди, ерни ўлчаб чиқиш 
комиссияси тузилди. Бироқ кейин бу масала эс-
дан чиқиб кетди. Бунинг учун айбни ўз бўйним-
га оламан, бепарволик ва беғамлик қилдим.

Коган билан гаплашиб контракт тузиш за-
рурлигини айтганман, лекин мен унга бу арзи-
мас ерни ўлчаб чиқиш деган кўрсатма берган 
эмасман. Ахир мен Бойбеков ва Иброҳимов би-
лан ерни ўлчаш аниқлангандан сўнггина кон-
тракт тузиш кераклигини уларга айтганман. 
Кейин бу ҳолат текширилмасдан эсдан чиқиб 
кетган, масъуллар тўйлар билан овора бўлиб 
қолишган.

«Қизил Ўзбекистон»нинг 1937 йил 2 октябр-
даги «Агаев шайкасининг зиёнчилиги» номли 
2 та хабар бўйича қуйидагиларни айтаман:

Каганович районидан бу ерга келганимда 
мен билан бирга 2 киши – 1-Камолов – у бу ерга 

халқ маорифи комиссарлигининг йўлланмаси 
билан келган, бу ерда сиёсий бўлим газетаси 
чиқа бошлаган эди, у узоқ бўлмаган вақтда бу 
газетага муҳаррирлик қилган, уни бу ердан 
ҳайдаб юборишган, чунки у ишлашни бил-
мас эди. 2-Қориев Расул Каганович районидан 
келган, мендан кейин ЎзКомпартия Марказий 
Комитети йўлланмаси билан у маълум вақтда 
район ижроия комитети раиси ўринбосари бў-
либ ишлаган, кейин эса Андижон районига ва-
кил бўлиб келган гуруҳ бошлиғи Тўрабеков уни 
Хўжаобод районига ишга қўйган. Мен Қориев 
билан яхши муносабатда эмас эдим, орамизда 
қарама-қаршиликлар бор эди.

Ҳасанов Ҳамро ва Носиров Замалининг пар-
тиядан ўчирилиши мен келгунга қадар бўлган, 
унда менинг ҳеч қандай иштироким бўлмаган.

«Сиёсий бўлим» газетасининг собиқ редак-
тори Мирзалиев томонидан 1500 килограмм 
қоғоз бўйича ва бошқа соҳаларда камомад қил-
гани учун, партиявий ҳужжатларни тартибга 
келтирмагани, партия номзодлиги муддати 7 
йил давом этгани ва унинг бошқа айрим нуқ-
сонларидан Малютин ва Кошельковлар ҳам 
яхши хабардор эдилар.

Икромов Мамажон биз томонимиздан Жа-
лақудуқ район ижроия комитетига раис қи-
либ қўйилган, у номзод текширилганда НКВД 
район бўлим бошлиғи ўртоқ Курешов бу ном-
зодни ижобий баҳолаган. Номзодлар ичида 
энг муносиби айни Икромов Мамажон эканли-
ги, уни айбловчи бирор нарса йўқлиги кўрса-
тилган. Аммо Икромовнинг «Фрунзе» колхози 
бўйича камомади борлиги, колхозчиларни ҳа-
қиқий боғдорчилик ҳудудидан кўчириб юбор-
гани тўғрисида ўша вақтда ҳеч ким ҳеч нарса 
айтмагани ва арз қилмагани маълум бўлди.

Ҳақиқатда боғ ҳудудидан колхозчиларни 
кўчириб юбориш 1933 йилдан бошланган ва 
мен келганимда боғ мавжуд эди, мен эса бу 
ишда иштирок этган эмасман.

Абдураҳмонов Қурулбой район халқ таъ-
лими бўлими, саводсизликни тугатиш бўйича 
инспектор бўлгани ҳолда саводсизликни ту-
гатиш ишини барбод қилгани, партия кўрсат-
масини бажармагани ва дезертирлиги учун 

партиядан ўчирилган. Район партия комитети 
бюросининг қарори ВКП(б) Марказий Коми-
тети ҳузуридаги партия контроли томонидан 
тасдиқланган.

1935 йили 3 минг рубль қишлоқ совети раис-
ларига тарқатилган, ўшанда мен минг рубль 
олганман, Багдасанов минг рубль олган.

Мен Ўшда ҳеч қандай зиёфат уюштирган 
эмасман ва Қодиров билан ҳеч қандай умумий 
алоқам бўлмаган. Биз Файзиев билан Ўшда бир 
марта бўлганмиз, шунда Қодиров билан Ўшда 
бир марта учрашганмиз. Шунда Қодиров пар-
тияга тикланганлигини айтган, текширувдан 
ўтиб партия ҳужжатларини алмаштиришини, 
Ўшдан келиб район соғлиқни сақлаш бўлими 
лавозимида ишлашини таклиф этганмиз. Мен 
уни район ижроия комитетида қабул қилган-
ман, шундан кейин у ўз жинояти учун фош 
қилинган. Мен район ижроия комитетига уни 
район соғлиқни сақлаш бўлимидан бўшатиш 
кераклигини айтганман.

Районимизда одамлар устидан ёзмоқдалар 
деган фикрлар беҳуда гапдир. Пахта экиш мав-
сумида одамлар зерикар, шу боис ўзларини 
овунтириш учун ҳаракат қилишарди. Бундан 
бирор ёмонликни кўрмаётирман. Мен иш тўх-
таб қолмаслиги учун ер ҳайдаш вақтида «Қи-
зил кетмон» ташкил этганман.

Бизнинг районимизда 1935 йили пахта со-
тиб олинадиган пунктда 3000 тонна пахта чи-
ритиб юборилгани ҳақидаги гап ҳам нотўғри, 
бизда 116 тонна пахтадан 22 тоннаси чириган, 
бунинг учун одамларга тегишли чора кўрил-
ган эди. Аммо бу ерда шуни эътиборга олиш 
керакки, зараркунанда халқ душманлари ва 
фош этилмаганлари бизга пахта ҳўл бўлишига 
қарамай топширишни талаб қилганликлари 
ҳақида тилхатлар ҳам сақланиб қолган.

Мен бу районда 3 йилдан бери ишламоқда-
ман, менда хатолар бор, буни инкор эта олмай-
ман, аммо улар ҳеч қачон қасддан қилинмаган, 
мен фақат яхшилик қилишга интилганман.

Фош этилган А.Икромов, Ф.Хўжаев ва бошқа 
бандитлар билан ҳеч қандай алоқага эга эмас-
ман.

АГАЕВГА БЕРИЛГАН САВОЛЛАР

Гусев: Файзиев билан муносабатларингиз 
қандай бўлган ва у сизнинг лаганбардорлигин-
гиз, ялтоқлигингизни билганми?

Агаев: Файзиев билан аввал Бауман райони-
да 2 йил ва бу ерда 3 йил бирга ишладим, мен 
уни яхши, ўзини тутиб олган, саботли ва мато-
натли коммунист деб биламан.

Мирзаев: Қандай қилиб ва қанча вақт 
ЎзССР Марказий Ижроия Комитети аъзоси бўл-
гансиз?

Агаев: 1934 йилдаги сўнгги советлар съез-
дида мен ЎзССР Марказий Ижроия Комитетига 
аъзо бўлдим, мен у вақтда ЎзКомпартия Мар-
казий Комитети резервида эдим. Оржонкидзе 
районидан делегат бўлганман.

Малютин:  Бухарин Ўшда бўлган эдими ва 
ўша вақтда у билан учрашиб бирга борганми-
сиз?

Агаев: Бундай ҳолатни эшитмаганман ва 
ҳеч нарсани билмайман.

Малютин:  Қирғизистондаги область пар-
тия комитетининг собиқ секретари Ниғматов 
билан қандай танишгансиз?

Агаев: Мен у билан Ўшда учрашганман, 
театрда бир марта, ким мени у билан таниш-
тиргани эсимда йўқ.

Охунбеков: Сиз Файзиев партияга киргуни-
га қадар савдогар бўлгани ва бунинг учун па-
тенти бўлганидан хабарингиз бормиди?

Агаев: Бу масала ЎзКомпартия Марказий 
Комитети ташкилий бўлими аъзоси Исҳоқов-
нинг ташаббус билан бюрода ҳам кўтарилган, 
шундан кейин Файзиев газета редактори қи-
либ ишга олинган.

Охунбеков: Нима учун Большевик номли 
колхозни Зеленский номига ўзгартиргансиз?

Агаев: Мен биронта колхозга ном беришда 
иштирок этмаганман, колхозчилар колхозга 
ном қўйиш орқали автомобиль олишга умид 
қилганлар.

Мамадалиев: Икромовга тўн ва этик олиб 
бориб берганмисиз?

Агаев: Битта тўн олиб борилган ва Мар-
казқўм қишлоқ хўжалиги бўлимига берилган, 
тўн кимга берилганини билмайман, этик олиб 
борилмаган.

Морозенко: Отлиқ аскарлар республикаси-
га Ёқуб халфа Қулбоевни ким юборган, сизга 
унинг собиқ босмачи, қўрбоши бўлгани маъ-
лумми?

Агаев: Отлиқ аскарларни танлаш МТС раҳ-
бари Иброҳимовга қишлоқ совети раиси томо-
нидан топширилган. Ёқуб халфанинг босмачи 
бўлганини билмайман. Унинг қўлида кўнгилли 
равишда таслим бўлганлиги ҳақида ҳужжат бор.

Камолов: ЎзКомпартия МКнинг VII съезди 
натижаларини ишлаб чиқишга бағишланган 
партия активида ўртоқ Мамадалиев томони-
дан Икромов Мамажон – район ижроия ко-
митети раиси колхозчилардан пул йиғиб, гўё 
Агаевга берилгани ҳақидаги масала кўтарил-
ди. Бу далил текшириб кўрилганми ва текши-
риш натижалари қандай бўлган?

Агаев: Бу фактларни текшириб чиқишни 
мен Бойбеков ва Бурҳоновга – прокурорга топ-
ширганман. Улар менга биронта колхозчи бу 
фактларни тасдиқламаганини, ҳеч қандай пул 
йиғув бўлмаганини маълум қилишган.

Усмонов: Сиз бир сафар менга тез кунда ҳу-
куматнинг диний мактаблар очилишига рух-
сат бериши тўғрисида ҳукумат декрети эълон 
қилиниши ва бу ҳақда ҳеч кимга гапирмасли-
гимни айтгансиз.

Агаев: Мен Усмонов билан Конституцияни 
ишлаб чиқиш тўғрисида айтганман ва аста-се-
кинлик билан диний маросимларни ўтказиш 
билан боғлиқ фикрларни айтганман. Тез орада 
диний мактаблар очилиши ҳақида бирон нар-
са айтмаганман.

Бу ҳужжут ва материаллар Р.Шамсутдинов 
томонидан тайёрланган

Давоми келгуси сонда

ҲУЖЖАТЛАР ВА МАТЕРИАЛЛАР

ЎЗБЕКИСТОН 
ҚАҲРАМОНИ ЗИКИР 
МУҲАММАДЖОНОВ 
ЭСДАЛИКЛАРИДАН

АБАДИЯТГА НУР СОЧИБ ТУРГАН СИЙМОЛАР

Ўзбек саҳна санъатининг юксалишида, ав-
лодларнинг тарбия топишида Миллий театри-
мизнинг ўрни беқиёс бўлди. Унда ҳақиқий саҳна 
фидойилари энг қийин даврларда ҳам саҳнани 
тарк этмай, бу мўътабар иш учун қайғурдилар...

«Театр икки томони чархланган шамширга 
ўхшайди, бир томони билан ёруғлик шарафи 
учун курашади ва ҳимоя қилади, яна бир то-
мони билан эса қоронғилик ва нодонлик салта-
натини парчалайди». К.С.Станиславскийнинг 
ўша шамширини доимо қўлида машъаладек 
ушлаган санъаткорларнинг ҳаммаси бир-би-
ридан жозибадор, бир-бирига ўхшамас, ҳат-
то қайтарилмас санъаткорларки, уларни ўша 
вақтда ким танимаган дейсиз! Уларни санъат 

ЭСДАЛИКЛАР, РИВОЯТЛАР ВА ЁЗИШМАЛАР

даргоҳига жалб этганларга ташаккур. Уларнинг 
кўплари дунёдан кўз юмди. Аммо қилган ишла-
ри кино лентасидай кўз ўнгимиздан ўтаверади, 
ҳақиқатда улар қилган ишларни тинмай ўрга-
нишимиз, айниқса, ёшларга мерос қилиб қол-
диришимиз керак.

Турсунойнинг яратмоқчи бўлган образлари 
кўксида кетди. У бамисоли энди ғунча ёзаётган 
гул эди. Юрак торлари чертилмай, оҳанг садо-
лари ер юзини тутмай бўғилди. Талант – ноёб 
нарса, афсус, ундаги талант бировга берил-
маган эди-да. Ундаги талант фақат ўзи билан 
ерга кўмилди. Ахир яқин ўтмишда қилинган 
ишнинг мевалари ҳамон ўз нурини таратмоқ-
да. Устозлардан таълим олган ўша шогирдлар 
ўзлари устозга айландилар. Домла деган сўз 
ҳозирги пайтда ҳурмат юзасидан айтиладиган 
 эъти борли сўзга айланиб қолди. Талант дом-
ладан тарбия топмаса, агар домла ёшлардаги 
нозик торларни чертишга йўл топиб бермаса, 
инсон қалбида яшириниб қолиб кетиши мум-
кин. Фақат нозик фаҳм эгаси ёшлардаги торни 
созлаб бериши, уни оҳанрабо қилиб чертишга 
ўргатиши, тўғри йўлга солиб юбориши мумкин.

Устозлар изидан бориб, уларнинг ҳаёт йўлла-
рига айнан ҳозирги 70 йиллик ижодий фаолия-
тим орқасидан боқар эканман, ўзим ҳам улар-

нинг борлиғига – ижодига йўғрилиб кетаётга-
нимни англаяпман. Ва мен ҳам улар босиб ўтган 
бир из эканимни тушуниб етдим. Ҳаётимда бор 
бўлган ва бу кун йўқликка чўмган у ёруғ сиймо-
лардан бугун не қолди? Юрагимда улар қолдир-
ган бир ҳовуч нурдан ёришиб, кекса хотирамни 
титкилайман. Ҳожисиддиқ Исломов, Оға (Ман-
нон Уйғур), Етим Бобожонов, Маъсума Қориева 
(Низомиддинова), Аброр Ҳидоятов, Шукур Бур-
ҳонов, Миршоҳид Мироқилов...

Санъаткорлар ҳаёти ҳамиша мураккаблик-
лар, машаққатлар ичидан ўтади. Энг буюк ак-
тёрлар, ижодкорлар, қизиқчилар ҳаётида энг 
катта фожиалар учрайди. Улар очлик, қашшоқ-
лик, муҳтожлик ёки зулм остида шамдек сўниб 
кетадилар.

Санъат заҳматини елкасида кўтариб келган-
ларга, ўз ҳаётини, қалбини сарф этганларга таҳ-
синлар ўқисанг арзийди. Ҳозир республикамиз-
да санъатга тааллуқли институтлар кўп, бу ил-
мий тадқиқот институтларида шундай ажойиб 
мутахассислар борки, улар ижодкорлар ҳақида 
илмий ишлар олиб бормоқдалар. Мен фақат 
актёр сифатида улар билан ишлаш жараёнида 
қалбимда из қолдирган баъзи эсдаликларни ўр-
тоқлашсам деган эдим.

УРУШ ЙИЛЛАРИДА
(Усмон Юсупов ҳақида)

 1941 йили “Ҳамза” театрига катта бир ша-
рафли иш юкланди. «Алишер Навоий» фильми 
олинмоқчию бутун жамоа шу катта иш билан 
банд бўладиган. Ҳатто шу фильм олингунча 
театр ёпилади деган гаплар бор эди. Алишер 
Навоий роли Аброр Ҳидоятовга, Ҳусайн Бой-
қаро Етим Бобожоновга, Мажидиддин Обид 
Жалиловга тақсимланди. Хуллас, бутун жамоа 
 аъзолари шу фильмда роль ижро этишлари 
керак эди. Бу фильм Мосфильм павильонла-
рида олиниши сабабли асосий роль ижрочи-
лари Москва сафарига отланишган эди. Жуда 
кўпчилик поезд билан Москвага яқинлашиб 
қолишганда йўлдан қайтиб келдилар. Бу ё ап-
рель, ё май ойлари эди. Фильмни суратга олиш 
вақтинча тўхтатилганлиги айтилди-ю, сабаби-
ни ўзаро гаплардан билиб олган эдик. Маълум 
бўлишича, Москвага яқинлашган сари қурол-

аслаҳалар юкланган поездлар Шарқдан Ғарбга 
жўнатилмоқда эди. Демак, уруш бўлиши тобора 
аниқлашмоқда эди. Бу хавф одамларнинг оро-
мини йўқотди. Биз – санъаткорларнинг тинч-
лиги ҳам аллақачон йўқолиб бўлган эди. Ҳам-
ма эркаклар яқинимиздаги спорт залига олиб 
борилиб, ҳарбий машқ қилишга жалб этилди. 
Театр ёшларининг деярли ҳаммаси армия са-
фига олинган эди. Бу гуруҳлар ичидан баъзила-
ри фронтдан олиб қолиниб, Европадан Шарққа 
кўчиб келаётган ҳарбий заводларни оёққа тур-
ғазиш учун жалб қилина бошланди. Мен ҳам 
шулар орасига тушдим.

Труппадан аста-секин артистларимиз ар-
мияга олина бошланди. Партия сафида бўл-
ганлар фронтга қараб жўнадилар. 1941 йили 
бошланган уруш халқимизнинг бошига кўп 
фалокатлар келтирди. Ҳамма фронтга отлан-
ди. Қудрат Хўжаев, Ҳайдарали Йўлдошев, Соат 
Толипов, Абдулло Эшонхўжаевлар фронтга би-
ринчи бўлиб йўл олишди. Ёшлар ҳам бирин-ке-
тин кета бошлади. Мени ўша вақтдаги Октябрь 
туман военкомиссариати ҳарбий завод ихтиё-
рига юборди.

Ҳозирги Усмон Юсупов кўчаси ўша пайтда 
«Полиграф» деб аталар эди. Биринчи бор Тош-
кентда полиграф комбинати эндигина қури-
либ, иш бошлаганида уруш бошланиб қолиб, 
кўчиб келган Чкалов заводининг асосий жойи 
ўша бино бўлган. Бу бино заводга мослаб қурил-
магани учун кўп жойларни қайта қуришга тўғ-
ри келди. Бутун ишлар қишга тўғри келганлиги 

учун одамлар ниҳоятда қийналса ҳам, уддаси-
дан чиқишга мажбур эди. Чунки фронтда уруш 
кескинлашиб борарди. Бу завод эса урушга са-
молёт етказиб берарди. Жуда қисқа муддатда 
кўчириб келинган станокларни ўрнатиб, ишни 
бошлаш зарур эди. Биласизки, дастгоҳларнинг 
ҳар бири тонналарча вазнли бўлиб, ҳозиргидай 
юк кўтарадиган кранлар қаёқда, фақат одам 
кучи билан кўтариш керак эди. Ҳатто 2 – 3-қа-
ватларга кўтариш учун даcтгоҳ тагига тунука 
қўйиб, судрашга тўғри келарди. Яна шуниси 
борки, тезда заводни ишга тушириб, маҳсулот 
бериш керак эди.

Бир куни ўзим янги ишчи билан станокни 
аранг судраётган эдик, ёнимизга учинчи киши 
қўшилганини билиб қолдик. У киши Марказқўм 
секретари Усмон Юсупов экан. Мен Усмон Юсу-
повнинг заводга келиб туришини эшитардим-у, 
кўролмай юрардим. Буни қарангки, энди ёнги-
намда мен билан бирга станок судраяпти. Кўз-
ларимга ишонмас эдим.

«Бўла қолинглар, йигитлар, урушни тезроқ 
тамом қилайлик», – деб бизга мадад берарди-
лар. Мен ҳаяжонданми ё оғир меҳнатданми 
терлаб-пишиб кетган эдим. У одам ҳақиқатан 
халқчил эди. Раҳбарнинг ташаббускорлигида 
ҳам гап катта. Одамлар уни кўрдими, бир кучи-
га ўн куч қўшиларди. Мен буни Катта Фарғона 
каналида, Фарҳод ГЭСида кўрганман. Йўлдош 
Охунбобоев ер қазиш ишларини кузатар экан, 
оқсаб қолган участкаларга бориб, одамларни 
концертлар билан рағбатлантирган. Қурувчи-
лар учун кенг майдонда саҳна қурилиб, «Отел-
ло» спектакли кўрсатилганда Усмон Юсупов 
иштирок этган.

Усмон Юсупов санъатни улуғларди. Ҳамид 
Олимжоннинг «Муқанна» асари халққа бирин-
чи намойиш этилган куни томоша залида муал-
лиф билан бирга ўтирган. Одатда, спектакль 
тугагач, иштирокчилар саҳнага муаллифни 
таклиф қилади. Аммо Ҳамид Олимжон камтар-
ликданми ё раҳбардан уялганиданми, ҳадеган-
да саҳнага чиқавермади. Усмон Юсупов Ҳамид 
Олимжонни қўлидан етаклаб, саҳнага олиб 
чиқди-да, барча томошабинлар олдида: «Мана, 
ўзимиздан Вильям Шекспир етилди», – деган-
лари ҳамон қулоғимда турибди... Иккинчи гал 
«Жалолиддин Мангуберди» асарини тайёрлаб 

юрган кунларимизда навбатдаги спектаклни 
тамомлаб, уйимизга кетаётгандик, бирдан ха-
бар келдики, Усмон Юсупов келиб, «Жалолид-
дин Мангуберди» спектаклининг репетицияси-
ни кўрар экан. Ҳақиқатан ҳам келди. Репетиция 
тонггача давом этса ҳам, у киши диққат билан 
кўриб, ўз фикрларини айтиб кетди. Усмон Юсу-
пов санъат, маданият аҳлини энг оғир дамларда 
ҳам қўллаб-қувватлаган, ўз қанотларига олган 
эди. Худди шу каби Файзулла Хўжаев, Акмал 
Икромов, Шароф Рашидовларни халқ узоқ вақт 
унутмаса керак. Чунки уларнинг халқимизга 
қилган хизматлари ниҳоятда катта. Аммо дунё-
нинг бевафолигини қарангки, буларнинг ҳам-
маси ҳам замоннинг зарбаларига дуч келишган.

Усмон Юсупов бир умр давлатимизга раҳ-
барлик қилди. Аммо умрининг охирида ёлғиз-
ланиб қолди. Биз, бир неча санъаткорлар, Қо-
вунчида кўрсатилган спектаклдан сўнг кечаси 
бўлса ҳам у кишини зиёрат қилишга қарор қил-
гандик. Ўша ердаги ҳовлиларга яқинлашгани-
мизда маълум бўлдики, чироқ ўчирилган экан, 
биз дарвозани тақиллатган эдик, орқадан овоз 
берди. Биз кимлигимизни билдиргач, орқадаги 
одам Усмон Юсуповни дарҳол чақириб келди. У 
киши, қоронғи бўлишига қарамай, кўпларимиз-
ни таниб, исмларимизни айтиб, бағрига босди. 
Ҳаяжонидан ўпкаси тўлиб йиғларди. Дарҳол 
ҳалиги одамга бир челак бензин топиб келиш-
ни буюрди. Ва ўзи кийиб чиққан телогрейкаси-
ни бензин билан пишиб катта ёғочга ўради-да, 
машъала ёқди. Ўша машъала қўлида ўзи барпо 
этаётган боғини кўрсата кетди. «Ўзбекистон – 
жаннат, – деди у киши. – Бу ерда унмайдиган, 
ўсмайдиган дарахт ҳам, ўсимлик ҳам йўқ, мана, 
кўринглар», – деб хурмо дейсизми, лимон дей-
сизми, апельсин дейсизми, борингки, ҳамма 
меваларни ўз қўли билан ўстириб, етиштирга-
нини тўлқинланиб гапирарди. Мана, қандай 
халқини, ватанини севган кишилар бўлган.

ТОБУТДАН ҚОЧГАН ҲОЖИ
(Ҳожи Сиддиқ Исломов ҳақида)

Ҳожи Сиддиқ Исломов ўзбек театр санъати-
да биринчи кулги дарғаси ҳисобланади. У жуда 
қисқа умр кўрган. 30-йилларда унинг яккаю яго-
на ўғли очликдан вафот этади. Ўзи эса 1933 йил-

да ўпка касаллиги билан дунёдан кўз юмади. 
Унинг қаерга дафн қилинганлиги маълум эмас. 
Бундан бир неча йиллар илгари «Чиғатой» қаб-
ристонида санъаткорлар хилхонаси очилиши 
билан унинг хоки қаердандир олиб келиниб, шу 
ерга қўйилганлиги маълум бўлди.

У Фарғонанинг Лоғом қишлоғида ёз ойла-
рида дурадгорлик, аравасозлик, қишда эса та-
қачилик орқасидан тирикчилик ўтказадиган 
оилада туғилган. Ҳожи Сиддиқ отасининг кич-
кина дўконидан йил – ўн икки ой одамларнинг 
оёғи узилмас эди. Ёш Сиддиқжон отасига ҳамма 
ишларда ёрдам берар, айни пайтда, катталар 
гурунгидан ҳам баҳраманд бўларди. Дўконда 
кечалари Навоий, Фузулий, Яссавий асарлари 
ўқилар, Фарғона куйларидан хиргойилар янг-
рар эди. Ота ўғлига ёғоч қорнини ўйиб, ип тор-
тилган дуторнамо асбоб ясаб берган, ўзи ҳам 
бошқаларга қўшилиб ўғлининг куй басталага-
нини кўриб қувонар эди. Кейинчалик ота-бола 
бирга ашула айтадиган ҳам бўлишди. Сиддиқ-
жон, кўпчиликнинг ичида ўсганиданми, ҳозир-
жавоб, ҳазиломуз гапларни айтадиган бўлиб 
улғайди.

Кунларнинг бирида уларнинг жоҳил бир 
қўшниси: «Ҳовлингдаги дарахтларнинг сояси 
менинг экиним устига тушяпти», – деб қозига 
арз қилади. Отаси бетоблиги туфайли қозихо-
нага Сиддиқжон боради. Тамагир қози бир унга, 
бир шикоятчига боқарди. Шунда Сиддиқжон 
икки қўлини қорни атрофида чилдирма шак-
лида айлантириб катта бир нарса ваъда қилган 
бўлади. Буни кўрган қози масалани Сиддиқжон-
лар фойдасига ҳал қилиб беради. У ваъдасининг 
устидан чиқиб, бозордан катта бир тарвузни қо-
зининг уйига олиб келиб, унинг оёғи остига ду-
малатади. Бу, аслида, ўзбек халқ эртаги. Аммо 
Сиддиқжон уни гўё ўзи қозига боргандек қилиб 
айтади.

Бир куни қишлоқдаги катта тўйга Юсуф қи-
зиқ келади. Тўй тугагач, у Сиддиқжонларнинг 
дўконига қўнади. Юсуфжон аканинг айтишича, 
орзу-ҳавас билан тўй қилган бир бойвачча маш-
ҳур санъаткорни ном чиқариш учун безатилган 
қўш отли файтунда олиб келиб, тўй ўтгач, хайр-
маъзурсиз кузатибди.

Бу гапларни эшитиб ўтирган Сиддиқжон 
«гап келганда отангни ҳам аяма» қабилида иш 

тутиб, шундай ҳазил қилган экан: «Уста, бун-
дан чиқди, артист ҳам бамисоли маҳалланинг 
тобутига ўхшар экан-да, ичида мурда борида 
қўлма-қўл қилиб қабристонга олиб боришади. 
Кейин эса уни болакайлар судраб кетади». Маш-
ҳур қизиқчи унинг ҳозиржавоблигини кўриб, 
кўнглидан бир гапни ўтказиб қўядию мен ҳам 
қасдимни олдим деб ушбу гапни айтиб беради: 
«Менинг билишимча, бойваччанинг улфатлари 
ичида лақабсизи йўқ экан. Бойваччанинг лақа-
би «эшак» экан. Хотини эса «лақабиз қурсин» 
деб аразлаб, ойисиникига кетиб қолибди. Мен 
унинг лақабини улфатлари ичида «хўтик» деб 
айтишни тайинладим. Бойвачча мен энди эшак 
эмасман деб суюнди-ю, кўп ўтмай хўтик катта 
бўлиб, эшак бўлишини фаҳмламади ҳам. Ана, 
биз, санъаткорлар, ўшандай бизни ҳақорат қи-
ладиган, камситадиганларни ўткир сўзимиз 
билан калтаклаймиз. Билиб қўй, болам. Сўз қи-
личдай ўткир бўлади. Сўз билан одамни кўкка 
кўтаришинг ҳам, ер билан яксон қилишинг ҳам 
мумкин».

Икки ўртадаги кичик бир суҳбат билан Сид-
диқжон Юсуф қизиққа ёқиб қолади. Уни ўзига 
шогирд қилиб олишни мўлжаллайди. Бундан 
қувонган ота, ўғлисиз тирикчилиги қийин бў-
лишига қарамай, катта санъаткорнинг нафаси 
тегса ёмон бўлмайди деб ўғлини уста билан қў-
шиб Марғилонга юборади.

Мен ҳам Юсуфжон қизиқни бир неча бор кўр-
ганман. Бундан кўп йиллар илгари театримиз 
жамоаси Фарғона водийси бўйлаб гастролда 
юрар эди. Асакадан Марғилонга юк машинаси-
да қайтаётсак, Тошлоқдан ўтгач, бирдан тормоз 
бўлиб, ҳаммамиз қалқиб кетдик. Шофёр рулдан 
тушиб, паранжили бир хотинни машина олди-
дан суриб ташлади. Маълум бўлишича, ўша па-
ранжили узоқда бизнинг машинамизни кўриб, 
тўхтатишга ҳаракат қилган, яхшиям, ўша за-
мондаги машиналар секин юрар эди.

Ҳаммамиз машинадан сакраб тушдик. Па-
ранжили: «Поччангиз мени уйдан ҳайдади-
лар», – деб йиғлай бошлади. Баланд бўйли ўша 
паранжилининг овози эркакларникига ўхшар-
ди. Ичимизда яна бир кулги дарғаси Миршоҳид 
Мироқилов бир нарсани фаҳмлагандай аёлнинг 
паранжисини тортди. Паранжи бошидан туш-
гач, сочлари тақимига тегадиган, атлас кўйлак, 

атлас лозим, амиркон маҳси-ковуш кийган аёл 
намоён бўлди. Ҳазилкашлар бошидаги қирқ ко-
килни ҳам торта бошлашди. Ҳа, бу ўша Юсуф-
жон қизиқ эди. Бизнинг келаётганимизни эши-
тиб, шу тусга кирган экан.

Энди яна Ҳожи Сиддиққа қайтадиган бўлсак, 
Марғилонда у Юсуфжон қизиқ билан тўйма-тўй 
юриб, тезда машҳур бўлиб кетади. Ўша йиллари 
фарғоналик бир гуруҳ савдогарлар ҳаж сафа-
рига отланишар экан, Сиддиқжонни ҳам олиб 
кетадилар. Бойваччалар ҳаждан сўнг хорижий 
мамлакатларга бориб, савдо ишлари билан шу-
ғулланишни мўлжаллашган экан. Бундан хабар 
топган Сиддиқжон энди уларга оғир юк бўлиш-
ни истамайди. Юртига қайтиб келишга эса бир 
чақаси ҳам йўқ эди. Шунда отаси ясаб берган 
дуторни чертиб, одамлар гавжум жойларда ўзи 
билган ашулаларни айтади. Гоҳо қоғоздан ко-
кил, эчки соқол ясаб, юзларини алланималар 
билан бўяб, қулоқларини қимирлатар, хуллас, 
одамларни кулдирмоқ ва шу йўл билан қорин 
тўйғазмоқ учун масхарабозлик ҳам қилади. Ёз 
кунлари эса мешга сув тўлғазиб, «обу худойи» 
дея шаҳар бозорларида кезади. Ўзининг айти-
шича, ўпка касалини ўшанда орттирган экан.

Сиддиқжон не-не машаққатлар билан юрти-
га кириб келганида, аввало, она тупроқни ўпа-
ди, йиғлай-йиғлай уни кўзига суртади. Кўп ўт-
май Юсуфжон қизиқни топиб, халқ хизматида 
бўлишга аҳд қилади. Энди у ижтимоий мавзу-
ларда ҳажв қиладиган бўлади. Бирор ноҳақлик 
содир бўлса, унинг кулгисига дучор бўлади.

Бир куни Сиддиқжон миршабхона бошлиғи-
нинг порахўрлигини шаҳарнинг тўрт даҳасига 
ҳажв қилиб маълум қиларкан, уни дарҳол уш-
лаб, қамаб қўйишади. Қамоқхонада уч кун ов-
қатсиз қолганидан сўнг ҳолдан тойиб, устози 
Юсуфжон қизиққа «Ҳожи ўлди, тезда олиб ке-
тинглар» деган мазмунда хат ёзиб юборади. Қи-
зиқларнинг иши ҳам қизиқ-да. Шунда Юсуфжон 
ака икки болага маҳалла тобутини судратиб, қа-
моқхонага етиб келади.

Қараса, шогирди чиндан ҳам «ўлиб» ётибди. 
Уни авайлаб тобутга солишади ва маҳалла мас-
жидига олиб келишади. Жаноза ўқишга тумо-
нат одам йиғилганида «ўлик» тобутдан шартта 
туриб: «Ҳожи ўлгани рост, мен унинг арвоҳи-
ман», – дея ўзини одамлар орасига уради.

Айтишларича, Ҳожи Сиддиқ Юсуфжон қи-
зиқ ҳикоя қилиб берган бир кулгили эшон қиё-
фасида саҳнамизда чиқишлар қилиб юрган. 
Театрнинг ўша пайтлардаги бадиий эмакдоши 
Чўлпон унинг ижросидаги эшон саҳнасини кў-
радию шу асосда «Яна уйланаман» номли пьеса 
ёзиб, унинг ижросини Ҳожи Сиддиққа топши-
ради. Бу ролни Ҳожи Сиддиқ қиёмига етказиб 
бажарган.

ҚОШ-КЎЗ СЕНДАН, ШИРИН СЎЗ МЕНДАН

Ўзбекистон халқ артисти Муҳаммад Умархў-
жаев жуда хушмуомала, содда, ҳалол, меҳ-
наткаш, садоқатли одам эди. Санъат соҳасида 
ўқимаган бўлса ҳам, ўзига берилган ролларни 
бажаришга қобилияти етарли эди. Баъзи рол-
лар учун қадди-қомат ҳам керак бўлади. Унинг 
озгина беўхшовлиги бордай эди-ю, икки метр-
лик гавдасини саҳнабоп деса бўларди. У аёллар 
билан гаплашишни жуда яхши кўрар эди. Шу-
нинг учун бўлса керак, баъзида театрга эндиги-
на кириб келган чиройли аёлларни ёнига олиб, 
уйлантириш учун қиз танлашга отланар эди. 
Бир куни театр жамоасида чиқадиган деворий 
газетада бир чиройли ёш артистимиз билан 
Умархўжаевнинг расми берилиб, унинг тагига: 
«Юр, қизлар билан танишамиз. Қош-кўз сен-
дан, ширин сўз мендан», – деб ёзиб қўйилган 
экан. Муҳаммад Умархўжаев кўп йиллар ўзига 
қайлиқ қидирди-ю, лекин ўзига мосини топол-
май, ёши 40 ларга боргандагина уйланиб бола-
чақа қилган эди.

Наманганда юрганимизда М.Умархўжаев биз 
каби тенгқурларини бир хўжалик магазинига 
олиб киргани эсимда. Шунда у келишган сотув-
чи аёлга гап қотди. Маълумки, бизнинг халқи-
мизда ҳар бир элатнинг ўз шеваси бор. Айниқ-
са, тошкентликларни вилоятларга борганида 
дарҳол тилидан билиб олиш мумкин бўлади. Шу 
билан бирга, наманганликларнинг ҳам шеваси 
ўзига хосдир. Яна шуниси ҳам борки, баъзи ша-
ҳарликларнинг характерини белгилаш учунми, 
қизиқ гаплар ҳам бор. Биз – тошкентликларни 
мошавахўр деганларидай, наманганликларни 
қатиқхўр дейишарди. М.Умархўжаев гўё шу йўл 
билан гап бошламоқчи бўлиб ҳалиги сотувчига 
қараб: «Бизга қатиқ увитадиган хурмача керак 

бўлиб қолди», – деган эди, аёл ҳам гапнинг қо-
чириғини тушуниб, тилимиздан тошкентлик-
лигимизни билгач, ўзи ёш бўлса ҳам: «Э, опаси 
ўлгирсин, хурмача йўқ-ку, мошкичири кавлай-
диган чўмич бор», – деб қолса бўладими. Шунда 
ҳаммамиз баралла кулиб юбордик, кулгимиздан 
ойнавандли дўкон зириллаб кетгандай бўлди.

Биз тенги ёшлар М.Умархўжаевнинг муома-
ласи ҳаддан ташқари яхши бўлганлигидан саҳ-
нага чиқишдан олдин у билан бирга кийиниб, 
бирга грим қилар эдик. Бир куни гапдан гап 
чиқиб, у киши: «Мен энг ҳалол одам эканман», 
– деб қолди. Биз – ёшлар ёзги таътил пайтида 
у кишини ёнимизга олиб, озгинадан бўлса ҳам 
пул ишлаш учун театр гаражи томини ёпиш-
ни баҳолашиб олдик. Иш битгач, ортиб қолган 
битта тўлни пуллаб, харажат қилдик-да, бир-
галашиб ош едик. Ҳисоб-китобга келганда Му-
ҳаммад акага: «Сизники ҳам шунинг ичида, те-
кин бўлди», – десак, «Оббо, сенлар-э, мени ҳам 
ҳаромга ўргатибсанлар-да», – деган. 1948 йилда 
М.Умархўжаев билан Туркманистондаги «Арчу-
ман» шифохонасига борган эдик. Ҳали у вақтда 
ётоқхоналар ниҳоятда оддий, шифобахш сув 
ичадиган жойлар ҳам булоқнинг ўзидан иборат 
эди. Ётоқ билан ўша булоқ оралиғи тахминан 
200 метр келар экан. Шу оралиқда булоқни оч-
ган одамни авлиё санаб, ўртадаги қабрга зиё-
ратчилар келиб турар эди. Бир куни сув ичгани 
кетаётиб ёнида хуржунлари, от-уловлари билан 
ўтирган кишиларни кўрдик. Сув ичиб қайтаёт-
сак, ҳалигилар ҳамон ўтиришибди.

Ҳайрон бўлиб сўраган эдик, «Бизлар зиёратга 
келган эдик. Ичимизда тиловат қиладиган одам 
йўқ», – деб қолишди. Бизнинг жамоамизда таъ-
лим кўрган икки-уч нафар қори бор эди-ю, аммо 
замон қўрқувидан ҳеч қачон, ҳатто зарур бўл-
ганда ҳам Қуръон ўқимас эдилар. Кўпинча шун-
дай маросимларда бизлар Умархўжаевга му-
рожаат қилар эдик. У киши қори бўлмаса ҳам, 
«Қулҳу аллоҳи аҳад»ни уч марта такрорлаб, фо-
тиҳа тортишни билар эди. Шуни назарга олиб, 
мен ўша «Арчуман ота»да: «Мана, Тошкентдан 
эшонимиз келганлар», – дедим. У ердаги содда 
одамлар бунга ишонишди, тиловат қилингач, 
хурсанд бўлиб хуржун тўла қовун-тарвузлари-
ни ҳадя қилишди... Умархўжаев хижолатдан 
терлаб кетган эди. Мен ҳалиги ҳадяларни ис-

тиқомат қиладиган еримизга олиб кириб, ўша 
ердагиларга улашдим. Буни қарангки, шундан 
кейин «Тошкентдан эшон келибдилар» деб зиё-
ратчилар кундан-кунга ортиб борган эди.

НОЗИК ЛАТОФАТ ОНАСИ
(Лутфихоним Саримсоқова)

 

Кинода ишлаганимда ўз жамоамиздаги актёр-
лардан ташқари халқимизнинг кўпгина бошқа 
севикли санъаткорлари билан юз берган қизиқ 
воқеаларнинг гувоҳи бўлардим. Бир киноучра-
шувга борганимизда машҳур актёрлар Лутфихо-
ним Саримсоқова ва Соиб Хўжаевлар билан ҳам-
роҳ бўлганман. Ўша учрашувимиз Марғилон ат-
рофида бўлганидан ая бизни ўзлари туғилиб ўс-
ган маҳаллаларига олиб борган эдилар. Лутфихо-
ним Саримсоқова одамларга ниҳоятда меҳрибон 
бўлганлар. Кўпгина гўдакларни бағриларига 
олиб, вояга етказганлар. Ана шундайлардан бири 
– Холматова деган аёл ўша сафаримизда ўз ма-
шинасида бизни ая орзу қилган маҳаллага олиб 
борди. Ая гўдаклик чоғлари ўтган жойларни, 
паст-баланд уйлар, сою теракзорлар, шаршара-
ларни кўриб маҳлиё бўлдилар. Шунда Холматова 
бизга пичирлаб: «У кишининг биринчи турмуш 
ўртоқларини кўрсатайми?» – деб қолди. Ая биз 
билан биринчи марта сафарда юрганларида сак-
сон ёшларга борган нуроний аёл эдилар. Соибжон 

ака ҳам, мен ҳам ҳовлига кирар эканмиз, қандай 
бўларкин деб ҳаяжонда эдик. Ая эсдаликларида 
ёзишларича, 13 – 14 ёшларида турмушга чиқарил-
ганлар. У киши қўшиқ айтиб, рақсга тушишни 
яхши кўрганлар. Лекин куёв буни хоҳламаган. 
Кунлардан бир куни девор қўшниникида тўй бўл-
гану ёш келин девордан ошиб тушиб, тўйда ашу-
ла айтиб, ўйинга тушган. Ўша куниёқ куёв ёш ке-
линни талоқ қилиб ҳайдаган. Дунёнинг ишлари-
га ҳайрон қоласан киши. Йўлакдан шундай кири-
шимиз билан ая айвонда ўтирган мўйсафидни 
кўриб: «Вой, ўла қолай, бу менинг эрим-ку», – деб 
рўмоллари билан юзларини пана қилганлари ҳа-
мон кўз ўнгимда турибди. Шу биргина рўмол би-
лан юзларини беркитишлари ўзбек аёлининг ўзи-
га хос нафосатини кўрсатган эди.

Лутфихоним Саримсоқова ҳаётдан олган таж-
рибалари ва кўпни кўрганликлари билан ниҳоят-
да ажралиб турардилар. Ая яратган ҳар бир образ 
халққа яқин эди. «Сен етим эмассан» фильмидаги 
онани, «Фарзандлар»даги «сув!» деб фарёд чека-
диган кампирни томошабинлар ҳеч унутмасалар 
керак. «Стадионда учрашамиз» фильмидаги эр-
хотиннинг дутор чертиб ўйинга тушишини қайси 
бир актёр ё актриса эплай олиши мумкин? Агар 
эсингизда бўлса, ролини Ҳикмат Латипов ижро 
этган чолнинг дутор чертишию ролини Сарим-
соқова ижро этган кампирнинг нозик карашмали 
ўйини кимларни мафтун этмаган!

ҲАМ ҲАЗИЛКАШ, ҲАМ ҚИЗИҚЧИ
(Соиб Хўжаев)

 

Актёр Соиб Хўжаевни таниган-билганлар эс-
лаганларида юзларида табассум пайдо бўлади. 
Чунки у ижро этган ҳар бир роль кишиларни 
кулдирмай қўймасди. Мен ўша пайтлари содир 
бўлган бир ҳодисани айтиб берай. Учрашувдан 
сўнг бизни Чустга олиб келиб, навбатдаги уч-
рашувга бормоқ учун меҳмонхонада дам олиб 
туришимизни айтишди. Лутфихон ая «дам ола-
ман» деб хонага кириб кетдилар. Соиб ака эса 
«набираларимга нарса оламан» деб мени мага-
зинга бошладилар. Ким Чустга борган бўлса би-
лади, марказдаги чорраҳанинг атрофига дўкон-
лар жойлашган.

Бир чеккадан магазинларни айландик. У 
киши невараларига турли нарсалар олдилар. 
Мен фақат йўл бошлаб юрганим учун бир дў-
кон зинасига шундай қадам қўйганимни била-
ман, Соиб ака: «Тўхта, Зикир», – дедилар. Мен 
у кишига ҳайрон бўлиб қарасам, кўзлари билан 
имо қилиб, «Китоблар» деган ёзувни кўрсатди-
лар. «Ҳа, кирмаймизми?» – дедим. У киши: «Да-
дамнинг шу васияти қулоғимда қолган: «Болам, 
ҳар қанча китоб ўқисангиз болалигингизда 
ўқиб олинг, кексайгач, миянгизга сиғмай қола-
ди», – дердилар».

Бу ҳазил гапни Соиб аканинг ўзи тўқиган, ал-
батта, чунки инсон доимо билим олишга инти-
лиши зарур. Муҳаммад (с.а.в.) Расулуллоҳнинг 
«Бешикдан то қабрга киргунча илм изланг», 
«Илм учун ҳатто Чинга ҳам боринг» деган ҳади-
си шарифлари ҳозир кўпчиликка маълум. Аммо 
Соиб ака бу ҳазил гапни мени кулдириш учун 
айтган эди. Агар чин айтганда, неваралари 
учун китоб олиши керак эди. «Яхши китоблар-
ни ўқиш ҳар қандай одам учун, айниқса, доимо 
халқ назарида турадиган санъаткорларга жуда 
зарур. Санъаткор ҳаётдан кўп нарса ўрганади, 
аммо китоб ўқимаса саводсиз бўлиб, халқнинг 
назаридан қолади», – дерди у.

Ҳазилкаш санъаткорнинг бу гапини баъзи 
ҳажвчи ёзувчиларимиз чин деб тушунганлик-
лари ва китоб ўқимай қўйганликлари учун ҳа-
зилга айлантириб юборадилар. Мен шу Соиб 
Хўжаев орқали санъатимизда ҳар бир ижод-
корнинг ўз ўрни борлигини айтиб ўтмоқчиман. 
Ҳар бир актёрнинг ўзига хос гавдаси, овози, қо-
билияти бўлади. Табиат яратган бу мўъжизани 
ҳеч ким ўзгартира олмайди. Уни ясаб ҳам бўл-

майди. Ҳар бир актёр ўз қобилиятини ўзи билан 
бирга олиб келади ва ўзи билан олиб кетади. 
Бетакрор дейишлари шу туфайли бўлса керак. 
Масалан, Муқимий номидаги театрда у киши-
нинг қанча-қанча шогирдлари етишиб чиқди, 
аммо ҳеч қайсиси у кишининг ўзидек бўлол-
мади, бўлолмайди ҳам. У истеъдодларнинг ўз 
йўли, ўз қобилияти, ўзларининг таърифга яра-
шадиган ижодий йўллари бор. Аммо ҳеч ким 
бир-бирига ўхшамаганидай, ижодкорнинг ҳам 
бир-биридан истеъдод фазилатларини кўчириб 
олиши мумкин эмас. Баъзи учрашувларда мен-
дан тақлидчиликка қандай қарайсиз деб сўра-
шади. Мен тақлидчиликни ҳам санъат қаторига 
қўшаман, шундай тақлидчилар борки, тақлид 
қилаётган кимсасининг овозию қилиқларигача 
ўхшатади. Аммо унинг қалбини кўчира олма-
ганидек, ўша тақлид қилаётган актёр ҳам бўла 
олиши мумкин эмас.

Мен Соиб Хўжаев билан сафарларда кўп 
бўлганман. Бир куни киночилар билан Ригада-
ги чинни заводига бордик. Киномиз намойиш 
этилиб бўлгач, директор бизни ўз хонасига ча-
қириб, ҳар биримизга биттадан кунгурали ла-
ган берди. Шунда Соиб Хўжаев ҳозиржавоблик 
билан директорга қарата: «Сизларда тоқ нарса-
ни тақдим этиш одат, бизда эса жуфт бўлиши 
одат», – деб ҳаммани кулдирган бўлди-ю, ҳазил 
тагида чин борлигини фаҳмлаган директор қў-
лимизга яна биттадан лаган тутқазди.

Соиб Хўжаевнинг ҳар бир қилиғи ўзига яра-
шиб турар эди. Шу боисдан у кишидан ҳеч ким 
гина ҳам қилмас эди. Деновдаги дендропарк-
ка кирганимизда у ерда турли хил мевалар 
пишиб ётарди. «Истаганча енглар-у, олиб кет-
манглар», – деб ҳазил қилишди. Ўшанда пўсти 
юпқа бодомга роса тўйган эдик. Чиқиб кетаёт-
ганимизда Наби Раҳимов дарвоза олдида туриб: 
«Ҳаммаларингнинг чўнтакларингни қарайман, 
яхшиси, бодомларни ташланглар», – деб қолса 
бўладими. Соиб Хўжаев эпчиллик билан чўнтак-
ларидаги бодомни шляпасига ағдариб, бўшаган 
икки чўнтагини кўрсатганича: «Мана, қаранг-
лар, чўнтакда бодом йўқ», – деб ҳаммани кул-
дириб чиқиб кетган эди.

ПОДШОЛАР РОЛИНИ ШОҲОНА ЎЙНАР ЭДИ...
(Асад Исматов)

Даҳолар ҳамма 
соҳаларда ҳам Худо-
нинг иродаси билан 
дунёга келсалар ке-
рак. Улар қайси со-
ҳада бўлмасинлар, 
ўша соҳанинг илғор 
сиймолари бўлиш-
лари билан бирга 
уни бир қадам олға 
ҳам силжитадилар. 
Бундайларнинг, од-
дий тил билан айт-
ганда, бошқалар-
дан бир даражада 

ортиқликлари бор. 
Шу боис халқнинг бундай зотлар билан фахр-
ланиши бежиз эмас. Шундай истеъдод соҳиби 
бўлган халқ хоҳ катта бўлсин, хоҳ кичик бўл-
син, улар қилган иш билан дунё маданиятига 
ҳисса қўшиши турган гап. Театр соҳасини ола-
диган бўлсак, Аброр Ҳидоятовнинг Отеллоси 
билан «Ҳамза» театри дунё маданиятига ҳисса 
қўшгани баралла айтилган. Баъзан ўйлаб қола-
сан киши, бундай даҳолар қилган ишлар жуда 
кўп бўлмаса-да, аммо битта-иккитаси билан 
ҳам дун ёга қуёшдек нур соча оладилар. Асад 
Исматов «Алишер Навоий» фильмидаги Ҳусайн 
Бойқаро роли билан дунёга татирли иш қилди 
десам бўлади. Бу фильмнинг режиссёри Комил 
Ёрматовга йиллар ўтгач «Навоий» фильмини 
янгидан яратиш тавсия этилганда у: «Асад Ис-
матов бўлмаса, мен бу фильмга қўл урмайман», 
– деган эди. Актёр маҳоратига бундан юксак 
баҳо бўлмаса керак.

Машҳур актёр Асад Исматов ўз санъатининг 
фидойиси бўлган. У ижод учун на уйқуни, на 
тинимни аярди, ҳатто ўз вужудини қурбон қи-
лишга ҳам тайёр бўлган. Одатда, санъаткор 
бирор образни яратиш учун унинг ички дунёси-
гагина эмас, ташқи қиёфасига ҳам жуда катта 
аҳамият беради. Шундай актёрлар бўладики, 
ёш бўла туриб кекса киши ролини ижро этса, 
вужудини ўзгартиришга ҳам аҳамият бериш-
га мажбур. Масалан, актёр Н.Черкасов «Бол-

тиқ депутати» фильмида, ўттиз ёшга бормаган 
йигит бўлса-да, етмиш ёшлардаги профессор 
Полежаевни яратган. Бу роль учун унинг вужу-
дини, юз кўриниши, кексалик қилиқларигача 
топа билган. Актёр Раззоқ Ҳамроев «Алишер 
Навоий»нинг қарилигини яратганида ҳали ёши 
қирққа бормаган ижодкор эди. Асад Исматов 
«Қасам» фильмида ролга ўтмоқ учун рассом 
унга қошини ўзгартиришни буюрганида сарта-
рошхонага кириб, қошларини қирдириб ташла-
ган дейишади. У бизнинг театримизда ишлаган 
чоғида бир навқирон жингалак сочли йигит ро-
лини ижро этар экан, шу вақтда кинодаги роли 
учун сочини олдиришга тўғри келади. Ҳар икки 
ролдан ажралиб қолмаслик учун қўзичоқнинг 
терисидан ўз бошига моҳирона соч ясайди ва бу 
билан кинодаги ролини ҳам, театрдаги ролини 
ҳам бажара олади.

Асад Исматовнинг кинодаги роллари, театр-
даги ишлари оз эмас эди. Аммо бу актёр ижо-
дининг чўққиси «Навоий» фильмидаги Ҳусайн 
Бойқаро ролидир. «Навоий» фильмида Асад 
Исматов ижро этган Ҳусайн Бойқаронинг кў-
заларни синдириши, Мўмин Мирзо ўлимидан 
кейин чеккан фарёди мени ҳамиша ҳаяжонга 
солган. Рост бўлса, худди мен айтган шу лав-
ҳаларни актёр ширакайф ҳолатда ижро этган 
дейишади. Комил Ёрматов бунга рухсат берган 
деган гаплар ҳам бор. Бу икки лавҳада Ҳусайн 
Бойқаронинг дардлари энг юксакликларга кў-
тарилади. Бу фильм суратга олинаётганда ак-
тёр ичкилик ичганмиди ё ичмаганмиди, бари-
бир, унинг маҳоратига мен ҳамон тан бераман. 
Кинонинг ўзига хос нозик томони яна шунда-
ки, унда воқеалар театр саҳнасидагидай бир 
чеккадан ривожланиб бормай, қўққисдан бир 
лавҳада йиғлаш керак деб қолинса, актёр буни 
дарҳол эплай олиши қийин. Саҳнада эса воқеа-
лар жараёни уни ўша даражага етилтириши 
мумкин. Дилором Қамбарова «Беруний» филь-
мида йиғлаши лозим бўлган жойда, табиийки, 
йиғлай олмаган, актриса бунга ўзини тайёрлай 
ҳам олмаган бўлиши мумкин. Шунда фильм ре-
жиссёри Шуҳрат Аббосов ўша лавҳани бир неча 
бор суратга олиб кўрса ҳам, натижа чиқмаган. 
Охири операторга «тайёрланиб тур» деб буйруқ 
бергану ижрочи Дилором Қамбарованинг бети-
га тарсаки тортиб юборган. Турган гапки, тарса-

ки еган актриса табиий ҳолда йиғлаб юборган. 
Умуман, кинода, шунингдек, театрда ҳам бун-
дай ҳодисалар учраб қолиши мумкин. Чунки ак-
тёрнинг ҳамма нарсага етарлича тайёр бўлмас-
лик ҳолатлари ҳам учраб туради. Артист халққа 
яқин бўлади. Кинодами, театрдами ижро этган 
ролларинг одамларга намуна бўлиб, халқнинг 
ҳурматига сазовор бўласан киши. Йиғинларда, 
тўю томошаларда санъаткорнинг ўрни юқори-
да бўлади.

Асад Исматовнинг яратган образлари барқа-
рордир. У яратган биргина Ҳусайн Бойқаро об-
рази билан ҳам тарихда абадий қолажак.

«ЎЗИМИЗНИНГ ЮСУФБЕК ҲОЖИ»
(Аббос Бакиров ҳақида)

Донолар инсон умрини киприкка илинган 
ёшдек омонат деб баҳолайдилар. Аммо ҳаётда 
шундай баркамол зотлар бўладики, улар ўз-
ларининг яхши амаллари, эзгу ишлари билан 
миллат ифтихорига айланиб, мангу барҳаёт 
яшайдилар.

Ўзбекистон халқ артисти Аббос Бакиров ана 
шундай толега мушарраф бўлган, ардоқли, ти-
риклигидаёқ халқ меҳридан ўзига ҳайкал қўй-
ган одамохун, кенг феълли, самимий инсон 
эди. Дўстларига садоқатли, шогирдларига та-
лабчан ва меҳрибон эди у. Айниқса, ўзбек театр 

ва кино санъатининг буюк сиймоси Шукур Бур-
ҳонов билан ҳамфикр, гўё улар ўртасидаги дўс-
ту биродарлик бир-бирини тўлдириб, бир-бири-
ни бойитиб тургандек эди. Бу яқинлик кўпроқ 
ижодий мулоқотлар орқали бўлса ҳам, бора-бо-
ра оилавий борди-келди тарзида давом этди.

Комил Ёрматов яратган «Осиё устидаги бў-
рон» фильми бу икки буюк сиймонинг изла-
нишлари ва маҳоратлари билан янада сайқал-
ланиб, ҳақиқий санъат даражасига кўтарилди. 
Аббос Бакиров Қоплонбек образини, Шукур Бур-
ҳонов эса ҳақиқатпарвар Ялангтўш сиймосини 
яратган эди ўша фильмда. Актёрларнинг катта 
тажрибаси, қолаверса, ўз ижодий услубларига 
содиқлиги фильмнинг ҳаётийлиги ва таъсир-
чанлигини оширганлигини ҳатто устоз Комил 
Ёрматов ҳам тан олганди. Шукур Бурҳоновнинг 
Ялангтўши қанчалик содда, самимий ва довю-
рак бўлса, Аббос Бакировнинг Қоплонбеги, ак-
синча, келишган, дид билан кийинадиган, тур-
кистонлик бойларнинг типик вакили. Ялангтўш 
– ҳақиқат ва тинчлик, эл осойишталиги тараф-
дори. Қоплонбек эса ўлжасини қўлдан чиқар-
ган шердек ҳамлакор ва «жабрдийда». Ҳаётда 
жону жигардек бир-бирига меҳрибон, оқибатли 
дўстлар бу ролни шундай маҳорат билан ижро 
этдиларки, уларнинг бир-бирига нафрати то-
мошабин қалбини титратиб, хотирасига мангу 
муҳрланди.

Ушбу фильм намойиш этилган кун ҳамон 
эсимда. Томошабинлар ниҳоятда тўлқинла-
ниб, оёққа қалқиб актёрларни қаршилаган эди. 
Юқорида айтганимиздек, тантанали кунлар 
шукуҳини дўстлар ҳамиша биргаликда нишон-
лашарди. Шукур Бурҳоннинг ниҳоятда шинам, 
турфа гуллар, ажойиб фавворалар билан безан-
ган ҳовлисида дўстлар суҳбати тонггача давом 
этар, Шакархоним оқибатли дўстларга хизмат 
қилиб чарчамас, Аббос Бакиров пиширган «ан-
дижонча ош» суҳбатга янада жозиба бағишлар-
ди.

Аббос Бакировнинг болалиги Андижон шаҳ-
рида ўтган. Унинг отаси Саид Бакир илм-маъри-
фатли, ўз даврининг илғор фикрли пешқадам 
кишиларидан бўлиб, тиббиёт билан шуғуллан-
ган. Фарзандларининг тарбияси, маънавиятига 
алоҳида эътибор билан қараган.

Оилада учинчи фарзанд ҳисобланган Аб-
бос театрга болалигидан меҳр қўйган эди. Гар-
чи спектаклларга киришга пули бўлмаса ҳам, 
таниш актёрларга илтимос қилиб мақсадига 
эришарди. Театрни ниҳоятда севиб қолганидан 
охири маъмурият рухсати билан ишга ёллана-
ди. У кўчаларга афишаларни ёпиштиришдан 
тортиб театрдаги барча хўжалик ишларини ҳам 
уддалайди. Иқтидорли санъаткор Муҳиддин 
Қориёқубов ундаги санъатга муҳаббат ва қизи-
қишни, қолаверса, истеъдодни сезиб, уни саҳна 
санъатига олиб киради. Аббос Бакиров санъат 
оламига кириб келган ўша даврда Андижон му-
сиқали драма театрининг довруғи бутун респуб-
ликамизга таралган эди. Жамоада истеъдодли 
артистлар Исоқ қори Каримов, Абдулваҳоб Ази-
мов, Тожизода, Мурод Қўлдошев, Асад Исматов, 
Лутфихоним Саримсоқова, Ҳалима Носирова, 
Гавҳархоним, Лизахоним, Тўхтасин Жалилов 
ишлашарди. Саҳна усталари, таниқли санъат-
корлар давраси ёш Аббосга маҳорат мактаби 
вазифасини бажарди, истеъдодини чархлади. 
У биринчи бор Комил Яшиннинг «Тор-мор» пье-
сасида боши берк кўчага кириб қолган, ҳаёти 
бесамар кечаётган Аҳмад понсод ролини ижро 
этиб, ижодий жамоа ўртасида эътибор қозонди.

Мен бир актёр сифатида 40-йилларда Ан-
дижон театрининг Тошкент гастроли пайтида 
«Ромео ва Жульетта» спектаклини кўриб, Аббос 
Бакиров ижросидаги Ромео ролига тан берган 
эдим. Албатта, иқтидорли актёр театрда кўплаб 
ажойиб роллар яратди. Шу билан бирга, Анди-
жон театрида узоқ йиллар режиссёр ва бадиий 
раҳбар бўлиб ишлади. Қирққа яқин асарларни 
саҳналаштирди.

Мусиқали драмалари орасида «Лайли ва 
Мажнун»ни Аббос Бакиров ўзгача меҳр билан 
яратди. Бу ишқ қиссаси унинг маҳорати, ре-
жиссёрлик касбига ихлоси билан машҳур бў-
либ кетди. Айниқса, Асқар Иброҳимов ва Қа-
мара Бурнашева ижро этган роллар ўзбек саҳ-
насидаги энг мукаммал «Лайли ва Мажнун» 
деб баҳоланди. Спектаклнинг йигирма йил 
саҳнадан тушмагани, ҳар гал томошабинлар-
нинг олқишига сазовор бўлгани бунинг ис-
ботидир. Аббос Бакиров яратган «Фарҳод ва 
Ширин», «Ҳалима» спектакллари ҳақида ҳам 

ўша кезларда матбуотда илиқ сўзлар айти-
ларди.

Аббос Бакиров ўзининг актёрлик, режиссёр-
лик фаолиятини такомиллаштирмоқ учун тин-
май изланар, иқтидорли санъаткорлар – Ман-
нон Уйғур, Етим Бобожонов, Аброр Ҳидоятов-
лар билан ижодий мулоқотда бўлар, турмуш 
ўртоғи, ажойиб актёр Қамара Бурнашева билан 
ҳамкорликда ишлаб, катта ютуқларга эришар-
ди. У ҳамиша ўз ишига катта масъулият ва ҳур-
мат билан ёндашар, яратилажак қаҳрамонлар-
нинг ички дунёсини чуқур ҳис этар, ижронинг 
ҳаётийлигига эътибор қаратарди. Шунинг учун 
у ҳам театр, ҳам кино устаси сифатида танил-
ди.

«Ўзбекфильм» киностудиясида яратилган 
«Амирликнинг емирилиши» фильмида Аббос 
Бакиров Амир Олимхон ролини ижро этган. 
Маълумки, Олимхон ниҳоятда кўркам, салобат-
ли ва мафтункор шахс бўлган. Актёр Олимхон 
ролини ижро этар экан, аввало, унинг ташқи 
кўринишига, қолаверса, ички дунёсига эъти-
борни қаратган. Айтишларича, фильмни су-
ратга олиш учун Бухорога боришганда халқ 
фойтунда ўтирган Олимхон қиёфасидаги Аб-
бос Бакировни кўриб ёқа ушлаб қолган. Ҳатто 
амирни кўрган-билганлар «Олимхоннинг худ-
ди ўзи» деб уни артистлигига токи кийимлари-
ни ечмагунча ишонишмаган экан.

Бир олим Леонардо да Винчига1: «Биргина 
Мона Лиза расмини чизганинг билан буюксан», 
– деган экан. Шунинг учун баъзи бир сўзлар 
таржима қилингани билан, тегишли маънони 
англатмагани каби, портрет ўхшашлиги ҳам 
гоҳо шундай бўлади. Тарихда шундай шахслар 
бўладики, халқ уларни сира эсдан чиқармай-
ди. Айниқса, Аббос Бакировга «Ўткан кунлар» 
фильмидаги Юсуфбек ҳожи образи шуҳрат кел-
тирди. Бу роль ҳам Аббос Бакировга жуда яраш-
ган эди. Гарчи бу ролнинг портрет ўхшашлиги 
шарт бўлмаса ҳам, буюк ёзувчимиз тасвир қил-
гани каби тўлақонли чиққан эди. Актёр ушбу 
ролни ижро этар экан, аввало, ёзувчининг мақ-

1 Леонардо да Винчи (1452 – 1519) – итальян рассоми, ҳайкалтороши, 
олими, кашфиётчиси. Унинг тасвирий санъатдаги машҳур асарларидан 
саналган «Мона Лиза»си (у «Жоконда» деб ҳам юритилади) тахминан 
1503 – 1506 йилларда яратилган бўлиб, ҳозирда Париждаги Лувр 
музейида сақланади.

садини теран англади, кейин асар руҳини аниқ 
ҳис этди. Юсуфбек ҳожи – элпарвар, маъри-
фатли, халқига ниҳоятда меҳрибон, олижаноб 
инсон. Шарқона маънавият, одоб-ахлоқ унинг 
дун ёқарашини бойитиб туради. Актёр қаҳра-
моннинг чин эътиқоди ва инсоний фазилат-
ларини чуқур ўрганади ва ҳақиқий Юсуфбек 
ҳожи тимсолини яратади.

Юсуфбек ҳожи экранда пайдо бўлар экан, 
унинг чеҳрасидаги ёқимтойлик, самимият, 
овозидаги сеҳр ва жозиба томошабинни маф-
тун этади. Отабек билан суҳбатлашганда меҳ-
рибон ота, келинлари билан мулоқотда маъри-
фатли оила бошлиғи, шоҳ саройида адолатли 
мулозим сифатида таассурот қолдиради. Ай-
ниқса, «Бу хонадондан ҳеч ким норизо кетмас-
лиги керак» деган даъвати томошабин қалби-
нинг туб-тубида ётган туйғуларига куч бағиш-
лайди.

Кишининг руҳий кечинмалари шундай ажо-
йибки, кўриб баъзан ҳайратга тушасан киши. 
Айниқса, киши кексайгач, алланималарни ўй-
лаб қолади, чоғи. Ўлим ҳақ, буни ҳеч ким ин-
кор қилолмайди. Ўлим олдида ҳар ким ожиз 
эканлиги ҳам рост. Дунё тасодифларга тўла. 
Ким билади дейсиз, балки, Аббос Бакировнинг 
руҳида аллақандай кечинмалар бўлгандир. 
Шу туфайлими, билмайман, умрининг охир-
ги йилларида шунча йил Тошкентда ишлаб, 
ижод қилган актёр театрни ҳам, кинони ҳам 
тарк этиб, ўзининг туғилган шаҳри Андижон-
да яшашни истаб қолади. Албатта, Андижон 
унинг киндик қони тўкилган, бутун ёшлиги 
ўтган, санъат сари илк қадами ташланган ша-
ҳар эди. Шоир Чустий кўп йиллар Тошкентда 
яшаб, ижод қилишига қарамай, бирданига 
Чустга бориб яшашни истаб қолади. Кунлардан 
бир куни шоир ота-оналари, авлодлари дафн 
этилган қабристонга энг яқин ёру дўстлари би-
лан боради-да, ҳаётдан кўз юмса қаерга дафн 
этилишини маслаҳат қилади ва буни гўрковга 
тайинлайди. Қабристондан чиқиб, эндигина 
машинага ўтираётганларида Чустийнинг жони 
узилади. Актёримиз Аброр Ҳидоятов ўлимидан 
бир кун олдин туғилиб ўсган маҳалласи, ҳозир-
ги Цирк биноси жойлашган Дегрез чойхонасига 
боради. Ўз қадрдонларини тўплаб, улар билан 

аскиянамо суҳбат қуради ва «охирги кўриши-
шим сизлар билан» деб аллақандай хаёлга ҳам 
чўмади. Ёру биродарлари эртасига унинг қазо 
қилганини эшитиб, тақдири илоҳийга тан бе-
ришади. Аббос Бакиров ҳам ўлими арафасида 
қабристонга бориб, ўз қабрини буюриб келган 
дейишади.

Халқимизнинг севимли санъаткори Аббос 
Бакировнинг ижоди, у қолдирган бой маъна-
вий мерос, соғлом авлод тарбияси, камолоти ва 
юксак ғоялар сари интилишида бебаҳо тарбия 
мактаби сифатида ҳали узоқ йиллар хизмат қи-
лади.

ҚАЛБИ ГЎЗАЛЛИККА ЛИММО-ЛИМ ЭДИ...
(Ҳамза Умаров ҳақида)

 

Бу ном ҳаммага маълум. Бу исм соҳибининг 
бутун ҳаёти, бутун ижодий умри кинода ўтган 
десам бўлади. Бирорта кинофильм йўққи, у 
иштирок этмаган бўлсин. Дунё фильмларини 
ўзбекчага ўгиришда ҳам унинг овози жаранг-
лаб турарди. У табиатан ишсиз қолишни асло 
ёқтирмайдиган одам эди. Кинодан бўш қолди 
дегунча «Муқимий» театрига югурарди. Унинг 
«Ҳамза» театрида қисқа муддат ишлагани 
эсимда. Яна пьесалар ҳам ёзиб турарди. Унинг 
«Ишқинг билан» пьесаси Ўзбекистоннинг кўп 
театрларида саҳналаштирилган. У: «Бўш қол-
ган вақтларимга лаънатлар ўқийман», – деб 

қўярди. Ҳамза Умаров асли 1927 йили туғилга-
нига қарамай, ёшини ўзгартириб, кўнгилли 
бўлиб фронтга борган ва жангда оёғидан жа-
роҳатланиб қайтган. Ана шу жароҳат унга кўп 
бор азоб берганини биламан. Аяган кўзга чўп 
тушар деганларидай, у «Фидойи» фильмида 
отдан тушаётганда туёқ эзиб, неча кун ётиб 
қолгани эсимда. У доим оддий кийинар, бола-
ларига ғамхўр, ишни қойил қилиб қўйганда 
ҳам бирон марта кеккайганини, ўзига ортиқча 
баҳо берганини билмайман. Бир донишманд-
дан қайси либосни ёқтирасиз деб сўраганлари-
да қалб либосини деб жавоб берган экан. Ҳамза 
Умаровда барча гўзалликлар ичида қалб гўзал-
лиги алоҳида кўриниб турарди.

Ҳамза Умаровнинг кўп умри «Муқимий» 
театри даргоҳида кечди. У ерда жуда кўп рол-
лар ижро этган. Бир нечта пьесалар ёзиб, саҳ-
налаштирган. Умрининг сўнгги йилларида 
бизнинг «Ҳамза» театримизга ишга келди. Биз 
уни хурсандчилик билан қабул қилганмиз. 
Аммо театримизда кўп роллар ижро этмаган. 
Ойбекнинг «Қутлуғ қон» романи асосидаги пье-
са қайта саҳналаштириладиган бўлганда ҳар 
иккимизга Мирзакаримбой ролини ижро этиш 
топширилди. Биз бутун иш жараёнида бир-
биримизга кўмаклашиб ишладик. Спектакль 
юзага келиш олдида эса у кинодаги бир роль 
учун тасдиқландию мендан узр сўраб, ўшанга 
кетишга мажбур бўлди. Хуллас, унинг бизнинг 
театримизда ижро этган бирдан-бир роли Уч-
қун Назаровнинг «Ойна» асаридаги бош қаҳра-
мон бўлди. У кинода ҳам, театрда ҳам бетакрор 
образлар яратиб, ҳаётининг сўнгги дамларига-
ча қайноқ ижод билан шуғулланган деса бўла-
ди. У ҳаёт билан хайрлашадиган куни ҳам бир 
фильм учун суратга тушган ва уйга қайтиб ке-
либ, ўзининг шахсий «Волга»сига ўтириб, «Му-
қимий» театрига қараб йўл олган.

Қатағон қилинган, реабилитация қилинмай 
қолиб кетган, оқланиши аллақачон лозим бўл-
ган сиймолардан бири таниқли жадидчи, Тур-
кистон мухторияти ҳукумати халқ маорифи 
вазири, истиқлол курашчиси Саид Носирхон 
тўра Камолхон тўра ўғлидир. Аммо шу вақтга-
ча бу истиқлол курашчиси ҳақида бор ҳақиқат 
рўёбга чиқмай келаётир. Тўғри, совет даврида 
Носирхон тўра фақат салбий жиҳатдан талқин 
этилган. Бу ўринда ЎзКомпартия Марказий Ко-
митети биринчи котиби Акмал Икромовнинг 
Носирхон тўрага нисбатан салбий муносаба-
тини эслаш жоиздир. ЎзКомпартия Марказий 
Комитетининг VI съездида1 қилинган ҳисобот 
маърузасида Акмал Икромов шундай деган: «За 
этот же период был раскрыт и ликвидиро-
ван ряд контрреволюционных националис-
тических организаций: «Милли Истиклял», 
«Иттихат» и др. Одна из этих организаций 
во главе с Насырхан-тюря ставила себе пря-
мую задачу организовать на территории Уз-
бекистана повстанческое движение. Харак-
терен социальный состав организации На-
сырхан-тюри, в нее входило около 60 чел., в 
том числе 33 духовный лица, 16 баев и тор-
говцев, русский белогвардейский офицер 
и 10 халта-куйлак (люди духовного звания 
или готовивщиеся к этому делу). Как види-
те, состав организации, как говорится, на 
подбор. Здесь нет и не может быть бедняков 
и середняков, здесь были только такие эле-
менты, которие мечтали о безвозвратно ут-

1 Бу съезд Тошкентда 1934 йил 10–17 январь кунлари бўлиб ўтган. 

раченном безмятежном эксплуататорском 
житье. И совершенно понятно, что такая 
организация ставило своей целью восста-
новить власть буржуазии под руководством 
и при поддержке иностранных государств, 
ставила себе целью реставрацию эксплуата-
торского строя в нашей стране».2

1937 йил 12 февралдаги ЎзССР VI фавқулодда 
съездида қилган маърузасида ҳам Акмал Икро-
мов Носирхон тўра ҳақида салбий фикрлар бил-
дирган: «Буржуазные националисты имели 
свои жалкие попытки создания конститу-
ции. Один из министров Кокандской автоно-
мии, пытавшийся бороться против Советс-
кой власти, Насырхан-тюра, он же духовник 
и джадид, составил такой проект конститу-
ции, в первом пункте которого пишется:

«Если мыслители, ученые, богатые, от-
важные сольются в одном целом – составят 
единое тело и в полном единодушии будут 
действовать во имя благополучия наций и 
шариата».

Как вы видите, в этой конституции ак-
тивными гражданами являются только 
мыслители, ученые и богатые.

В этой же конституции права граждан 
понимаются весьма своеобразно: мысли-
тель, оказывается, должен при необходи-
мости помогать разумом, ученый должен 
при необходимости помогать разумом, уче-
ный должен пробуждать массу, запрещать 

2 Икрамов А. Избранные труды. В 3-х т. Т.3. – Ташкент: Узбекистан, 
1974. – С.58.

ей делать зло, а отважные должны жертво-
вать собой. Таким образом, от богатых тре-
буется жертвовать собой.

Вот такую «конституцию» готовила уз-
бекская буржуазия трудящимся Узбекиста-
на».1

Ўзбекистоннинг биринчи раҳбари янги конс-
титуциянинг бошқа моддаларига тўхталиб, яна 
бир карра Носирхон тўра конституцияси бора-
сида ўз фикрини билдиради: «О том, как уз-
бекская буржуазия хотела построить свой 
бюджет, один из идеологов узбекской бур-
жуазии, Насырхан-Тюра, в своей программе 
«О задачах министра финансов» писал:

«Он ведает делом имущества, товара, го-
сударства ислама, взиманием налога – «ха-
раджа», т.е. налог с урожая земли в размере 
от 1/5 до 1/2 части всего урожая, «закятом», 
установленным от 1/20 до 1/40 части дохода».

Это означает, что половина урожая сос-
тавляет сумму налога. Кроме этого основ-
ного налога, предусматривается взимание 
«ушра», «воджипа» – на каждую душу 5 пу-
дов от урожая, «нафиль» и т.п., и для нему-
сульман – «джузья».

Таким образом дехкане обрекались на 
голодное существование. Политика этих 
националистов была направлена к тому, 
чтобы все дехканские земли со всем инвен-
тарем перешли бы к баям, а дехкане со всем 
имуществом и землей попали бы в полную 
кабалу и службу к баям.

В этой программе ни одного слова не ска-
зано о том, что должны платить богатые, 
промышленники, купцы. Для них устанав-
ливается только один «закят», т.е. внесение 
по желанию 1/40 части их бесконтрольного 
дохода».2

Акмал Икромовнинг Носирхон тўра ҳақида 
айтганлари совет режими авжга минган пайт-
га тўғри келган. Носирхон тўра совет замонида 
фақат салбий баҳоланган. Унинг ҳаёти ва фао-
лиятини ўрганиш тақиқланган.

ХХ асрнинг 80-йиллари охири – 90-йилла-
1 Икрамов А. Избранные труды. В 3-х т. Т.3. – Ташкент: Узбекистан, 

1974. – С.187.
2 Икрамов А. Избранные труды. В 3-х т. Т.3. – Ташкент: Узбекистан, 

1974. – С.189.

ри бошларидан совет даврида бузилган, сох-
талаштирилган Ўзбекистон тарихини сиёсий, 
мафкуравий қолиплардан, кўрсатмалардан 
холи равишда, холисона ўрганиш, англаш сари 
дастлабки қадамлар қўйилган эди.

Носирхон тўра Камолхон тўра ўғлининг ҳаё-
ти ва фаолиятига янгича нуқтаи назардан ту-
риб баҳо бериш илк бор Р.Т.Шамсутдиновнинг 
мақола ва асарларида ўз ифодасини топган. У 
Ўзбекистон Республикаси Давлат хавфсизлик 
хизмати архивидаги манбалар билан ишлаш 

имконига эга эди. Шу архивда ОГПУнинг Ўрта 
Осиё бўйича доимий вакиллиги номли махсус 
бўлимидаги ҳужжат ва материаллар жамлан-
ган 10 жилддан иборат 25412-сонли фонд билан 
танишиб чиққан. Ана шу ҳужжатларга асосла-
ниб биринчи бор Носирхон тўра Саид Камолхон 
тўра ўғли ҳақида 1994 йили Андижон давлат 
университети ва «Мерос» илмий-маърифий 
маркази номидан чиққан «Тарихий меросимиз-
га бир назар» китобида (Шамсутдинов Р. Тари-
хий меросимизга бир назар. – Андижон, 1994. – 
156 б.) қуйидаги маълумотларни келтирган: «У 
Наманган мударриси ўғли эди, отаси мадра-
сасида таҳсил кўради, Бухорода ўқийди. На-
манганда бош мударрис бўлиб бутун Фарғо-

на водийсида кенг танилганди. Уни зиёрат 
қилиш учун водийнинг энг олис районла-
ридан ҳам одамлар, мухлислар Наманганга 
унинг ҳузурига келарди. Чор подшоси ағ-
дарилгандан сўнг ижтимоий-сиёсий ҳаётда 
фаол қатнашади, Наманган шаҳар думасига 
сайланади. 1917 йил 26 – 29 ноябрда Қўқон 
шаҳрида бўлиб ўтган Туркистон ўлкаси му-
сулмонларининг IV қурултойида қатнаша-
ди. Диний ва миллий йирик арбоб бўлгани-
дан қурултойда ташкил бўлган Туркистон 
халқ жумҳурияти ҳукуматига Носирхон 
тўра киритилади. У халқ маорифи вазири 
сифатида Туркистон ҳукумати (Қўқон мух-
торияти) аъзоси бўлиб сайланади.

Мухторият қонга белангач, у таъқиб, қа-
тағондан қутулиб қолиш мақсадида яши-
рин ҳаёт кечиради. Бир йил ўтгач очиқ фао-
лиятга ўтади. 1923 йилга қадар Наманганда-
ги «Маҳкамаи Шаръия» диний бошқармаси-
га раислик қилади.

ОГПУ маълумотида ёзилишича, Носир-
хон тўра Камолхон тўра ўғли диний соҳада 
фаоллик кўрсатиш билан бирга аксилинқи-
лобий миллатчилик ташкилоти – «Миллий 
иттиҳод»нинг Наманган филиалига аъзо 
бўлиб, бу аксилинқилобий ташкилотнинг 
ячейкасини Косон шаҳрида ташкил қилади. 
Носирхон тўра Косонда 1924 йили аксилин-
қилобий фаолиятда айбланади. Косонда 
ташкил бўлган батраклар уюшмаси бойлар-
га қарши кураш бошлаб юборганида унинг 
ташкилотчилиги билан деҳқонларнинг 
оммавий чиқишлари юз беради. 1925 йили 
Носирхон тўра шўроларга қарши фаолияти 
учун ОГПУнинг қарори билан ҳибсга оли-
нади ва Ўрта Осиёдан чиқариб юборилади. 
Оренбургда яшайди. Бу ерда татар руҳоний-
лари билан яқиндан алоқада бўлади, диний 
ва сиёсий асарларни қунт билан ўрганишни 
давом эттиради. У ўзининг кўрган-билган-
ларини «Оренбург мактублари» эсдалиги-
да баён этади. 1928 йил охирида сургундан 
қайтиб келиб, Ўзбекистон, Қирғизистон, Қо-
зоғистоннинг кўплаб шаҳарларида бўлади.

20-йиллар охири ва 30-йиллар бошида 
Ўрта Осиёда, жумладан, Ўзбекистонда ҳақ-

сизлик, зулм, адолатсизликка қарши кураш 
ниқобида кўплаб кишилар жисмонан йўқ 
қилинди, сургун қилинди. Шундайлардан 
бири Носирхон тўра шўролар томонидан 
отиб ташланди».1

Орадан 4 йил ўтиб – 1998 йили тарих фанла-
ри номзоди Қаҳрамон Ражабов «1920 йиллар-
да Фарғона водийсидаги истиқлолчилик 
ҳаракатининг таниқли ғоявий мафкурачи-
лари ва йўлбошчилари» номли мақоласида 
Носирхон тўранинг таржимаи ҳолидан қисқа-
ча маълумотни Шаҳобиддан Яссавийнинг 1984 
йилда Истанбулда нашр этилган «Туркистон 
аччиқ ҳақиқатлари» (ўзбек тилида араб имло-
си билан) китобидан иқтибос қилиб келтирган. 
Р.Т.Шамсутдиновнинг Носирхон тўра фаолияти 
ҳақида келтирган маълумотлари Ўзбекистон 
Республикаси Давлат хавфсизлик хизмати ар-
хиви материаллари асосига қурилган. Аммо 
Қ.Ражабов негадир Носирхон тўранинг таржи-
маи ҳолини Шаҳобиддин Яссавийнинг юқорида 
зикр этилган китоби асосида келтирган. Бироқ 
Қ.Ражабовнинг мақоласида Р.Шамсутдинов-
нинг Носирхон тўра ҳақида келтирган фикрла-
ри деярли такрорланган.2

Носирхон тўранинг Шермуҳаммадбек билан 
бўлган муносабати ҳақида Саудия Арабистони-
даги ватандошлардан Аҳмад Тўлқин ўзи шоҳид 
бўлган бир кичик воқеани Шермуҳаммадбек-
нинг ўғли Давронбекка ва жияни Анварбекка 
айтиб берган: «Шермуҳаммадбек билан Нурму-
ҳаммадбеклар Носирхон тўранинг ёнига бориб: 
«Домла, Сиз бизга бош бўлинг, диний раҳнамо 
бўлинг, биз амрингизга итоат қилиб, душманга 
қарши биргаликда курашайлик», – деб илти-
мос қиладилар. Шунда Носирхон тўра кўзини 
ердан узмай ўтирган ҳолда на ҳа, на йўқ деб 
жавоб қилмаган. Ваҳоланки, у ўз замонасининг 
ниҳоятда зукко кишиси, диний ва жамоат арбо-
би эди. Ахир, у Туркистон мухторияти ҳукума-
тида маориф, маърифат нозири бўлган.

Бироқ вақт ўтгач Носирхон тўра бу қилми-
шидан пушаймон еб, виждонан қийналиб, қўр-
бошилар таклифига мен бирон нарса дея олма-

1 Шамсутдинов Р. Тарихий меросимизга бир назар. – Андижон: 
Мерос, 1994. – Б.36 – 37.

2 Ўзбекистонда ижтимоий фанлар. – Тошкент, 1998. №10-11. – Б.30.

дим, бу менинг хатойим эди деб иқрор бўлган. 
Кейинчалик Носирхон тўра ўзини миллий ку-
раш жабҳасига бағишлаб, шу йўлда қурбон бўл-
ди».1

Мустафо Чўқай Қўқон мухториятининг 14 
йиллигига бағишлаб ёзган «Против одной 
«научной» лжи» мақоласида Носирхон тўра 
ҳақида мана бу сатрларни ёзган: «Для выра-
ботки проекта закона о новых порядках на-
логового обложения правительство созвало 
совещание податных инспекторов… Под 
руководством министра народного просве-
щения Насырхана шла работа по организа-
ции начальной школы и выработке закона 
о порядке использования вакуфных иму-
ществ. Министр продовольствия Абиджан 
был командирован на Северный Кавказ для 
организации доставки хлебных продуктов. 
Министр земледелия Юргули-Агаев готовы 
материалы для нового земельного закона, 
основе которого была выработана, в общих 
чертах, в последних числах декабря».2

Мустафо Чўқаев «В Туркестане (Итоги съез-
дов национальных коммунистических пар-
тий)» номли мақоласида мана бу сатрларни 
ёзган: «По словам Икрамова, в Узбекистане, 
кроме ранее раскрытых организаций «Мил-
ли Истиклаль» и «Милли Иттихад», вновь 
раскрыты организации, одну из коих воз-
главлял бывший член кокандского прави-
тельства Насырхантюря и другую – некий 
Файзулин».3

Мустафо Чўқаев Туркистон мухториятида 
озиқ-овқат комиссари бўлиб ишлаган Обид-
жон Маҳмудовнинг вафоти муносабати билан 
ёзилган «Абиджан Махмудов» номли мақо-
ласида шундай дейди: «Он как и немногие 
оставшиеся ещё в живых, как муфти Сад-
реддин, а также, как мы надеемся ещё зд-
равстующий Насырхантюра, горячо и свято 
верил в успех нашего национального дела. 
И они, эти люди, не только верили, но и 
 распростроняли веру эту вокруг себя, зажи-

1 Шамсутдинов Р., Қодиров А. Шермуҳаммадбек ҳаётига чизгилар // 
Фан ва турмуш. 1999. №3. – Б.18 – 19. 

2 Шокай М. Шығармаларынын толық жинағы. 2013. VI том. – Б.79.
3 Шокай М. Шығармаларынын толық жинағы. 2013. VII том. – Б.308.

гая огнём подлинного Туркестанского пат-
риотизма во всех тех, кто имел и имеет удо-
вольствия близко со прикасаться с ними».4

Булардан кўринадики, Носирхон тўра ўз дав-
рининг ҳам дунёвий, ҳам диний соҳада танил-
ган сиёсий арбоби бўлган, Туркистон мухтория-
ти халқ маорифи нозири лавозимида фаолият 
кўрсатган етук диний ва сиёсий арбоблардан 
эди.

Биз Носирхон тўра Камолхон тўра ўғли ҳақи-
даги ҳужжатлар ва материаллар ҳақида тўхта-
либ ўтдик.

Президентимизнинг 8 октябрдаги фармо-
йишида айтилган «Қатағон қурбони бўлган 
юртдошларимизнинг авлодлари ва яқин-
лари, ўша даврдаги воқеаларни чуқур би-
ладиган кишиларнинг хотираларини ёзиб 
олиш, оилавий архив ва кутубхоналарда 
сақланаётган тарихий материалларни, ноёб 
суратларни тўплаш ишларини мувофиқ-
лаштириш» деган пурмаъно фикр ниҳоятда 
долзарб концептуал ғоядир. Шу нуқтаи назар-
дан қараганда, ҳозиргача ўзбек тарихшунос-
лигида Туркистон мухториятининг маориф 
вазири, истиқлол курашчиси, шу муқаддас иш 
учун ҳалок бўлган Носирхон тўра ҳақида эс-
далик ва хотиралар ёзилмай келинган. Ҳатто 
унинг ҳозирда барҳаёт авлодлари ҳақида ҳам 
ҳеч қандай маълумотлар йўқ эди, уларнинг 
эсдалик, хотиралари илмий истеъмолга кири-
тилмаганди. Маълумки, эсдалик ва хотиралар 
тарихий жараённи акс эттиришда муҳим ёр-
дамчи манба бўлиб хизмат қилади. Шу боис Но-
сирхон тўранинг тарихимизда тутган ўрни ва 
роли, аҳамиятини, унинг серқирра фаолияти-
ни, фожиали тақдирини тасаввур этиш учун бу 
зотнинг авлодларини бирма-бир топиш, улар-
нинг эсдалик ва хотираларини тарих мулкига 
айлантириш зарур. Шу нуқтаи назардан биз 
Носирхон тўранинг авлодларини суриштириш, 
уларни топиш ва улар бисотидаги эсдалик ва 
хотиралар билан танишиш мақсадида Наман-
ган вилоятига илмий сафар қилдик.

2018 йил 10 ноябрда Намангандан чиққан 
буюк сиймолардан бири Исҳоқхон Ибратга 

4 Мустафа Шоқай. Шығармаларынын толық жинағы. 2013. IX том. – 
Б.157.

бағишланган «Маърифатпарвар Ибрат – та-
рихчи олим» мавзуидаги илмий анжуманда 
илмий раҳбарим билан бирга иштирок этиш 
насиб қилганди. Мен Наманган вилоят телера-
диокомпанияси директори ўринбосари, Ибрат 
домланинг набираси Икромхон Содиқов би-
лан танишиб қолдим. Шунда у кишига илмий 
раҳбаримнинг «Қатағон қилинган юртдош-
ларни хотирлаб (Ҳужжатлар ва материал-
лар асосида)» китобини эсдалик учун совға 
сифатида тақдим қилган эдик. Китобнинг 
5-боби «Маърифатпарвар Ибрат – қатағон 
қурбони», 6-боби «Саид Носирхон тўранинг 
тақдири ва қисмати»да бу икки сиймо ҳа-
қида энг янги ҳужжатлар илмий истеъмолга 
киритилган эди. Китобда Ибрат домланинг 
Андижон турмасида ҳалок бўлишидан олдин 
тушган сурати, отаси билан бирга қатағон қи-
линган Аббосхонтўра ва Ибрат домлага яқин 
бўлган, биргаликда қамоқда бўлиб отувга ҳукм 
этилган Убайдулла Махдум, Отабой Аъламов, 
Жабборхон Султонхонов, Деҳқонбойсўфи Дўс-
матовларнинг турмада тушган расмлари, Иб-
рат домланинг ниҳоятда шафқатсиз тергов-
чиси – П.В.Дамин-Зубовнинг 1937 йилда, сўнг 
90-йилларда тушган суратлари берилган эди. 
Носирхон тўранинг қамоққа олинишидан ол-
дин ўз қўли билан араб имлосида ёзган ариза-
си ва сурати ўрин олганди.

Китоб билан ўша жойнинг ўзидаёқ танишиб 
чиққан Икромхон Содиқов катта отаси Ибрат 
ва Носирхон тўра ҳақида кўпдан-кўп янги маъ-
лумотлар келтирилганини айтиб, китоб муал-
лифига ўз миннатдорчилигини изҳор қилди. 
Жавобан китоб муаллифи Носирхон тўранинг 
ҳаёти ва фаолиятига оид, унинг қариндошла-
ри, яқинлари, бу инсон ҳақидаги эсдаликла-
рини ёзиб олиш учун алоҳида Тўрақўрғон ва 
Косонсойга келишини айтиб, ўзининг телефон 
рақамларини ёзиб берди.

Икромхон ака эса Исҳоқхон Ибрат қамоққа 
олинганда унинг ўғли Ваққосхонтўра 4 ёшда 
бўлгани, қизининг ўғли Икромхоннинг то-
ғаси Исломхўжа эса Носирхон тўранинг ўғли 
Ҳасанхонтўранинг қизининг турмуш ўртоғи 
эканлигини айтди. Ибрат домла билан Носир-

хон тўранинг авлодлари қариндошлик риш-
талари билан боғланганидан домлам ва мен 
бениҳоя қувондик. Мен Исломхўжа Сулейма-
новнинг телефон рақамларини ёзиб олдим. 
Орадан вақтлар ўтди. Бир куни Исломхўжа Су-
лейманов домлага телефонда мурожаат этиб, 
укаси Икромхондан китобни олиб, аёли билан 
бирга ўқиб чиққанлари, жуда катта таассурот 
олганлари учун китоб муаллифига ўз мин-
натдорчилигини билдириб, Андижонга келиб 
домла билан учрашишларини, имкон бўлса, 
домлани уйларига таклиф этиб, ўз аждодла-
ри ҳақида суҳбатлашиш истагини билдир-
ган. Ниҳоят, 2020 йил 21 августида Носирхон 
тўра Камолхон тўра ўғлининг авлодлари би-
лан учрашиб, уларнинг эсдаликларини ёзиб 
олиш мақсадида Тўрақўрғон шаҳрига келдик. 
Бизни «Исҳоқхонтўра Ибрат» ва «Қатағон 
қурбонлари хотираси» музейида Исломхў-
жа Сулейманов ва турмуш ўртоғи Мансура-
хон Носирова кутиб турган экан. Биргаликда 
музейга ташриф буюрдик. Ҳар икки музейда 
Носирхон тўра Камолхон тўра ўғли ҳақида биз 
тақдим этган «Қатағон қилинган юртдош-
ларни хотирлаб» китобидан ташқари бирон-
та экспонат ёки бирор ҳужжат йўқлигидан 
афсусландим. Ҳеч бўлмаганда, ўша китобдан 
ўрин олган Ибрат ва Носирхон тўрадек буюк 
сиймолар ҳақидаги энг сўнгги маълумотлар 
келтирилса, музей анча бойиган бўлар эди. Ўз 
навбатида, бу ташрифимиздан аввал музей 
директори Дилшод Эркинович Мирзаалиевга 
домлам шу китобдан 3 нусхани совға қилиб 
юборган, Наманган газетасида шу китобга 
тақриз ёзилишини ҳам илтимос қилган экан. 
Китобдаги Ибрат домла билан Носирхон тў-
ранинг ҳаёти, фаолияти, тақдири, фожиаси 
ҳақидаги ноёб ҳужжат ва суратлар ҳар икки 
музейда қўйилмаганидан домлам билан мен 
ҳайрон бўлдик. Экспонат сифатида бу китоб 
витринага қўйилган, холос. Ваҳоланки, ки-
тобдаги бу икки буюк инсон ҳақидаги энг янги 
ҳужжатлар, маълумотлар, фотосуратлардан 
экспонатларда йўқ эди. Ҳар икки музейнинг 
мазмуни ва шакл-шамойили, экспонатлари 
билан танишгач, бугунги эмин-эркин, ҳур, 

озод, фаровон ҳаётга эришиш орзусида, ҳақи-
қат ва адолат тантанаси учун жон олиб, жон 
бериб курашган нурли сиймоларнинг ачи-
нарли, фожиали турмуши ҳақида экспонат-
лар йўқлигидан дилимиз ранжиди. Кейинги 
сафарда музейда бўлганимизда ҳам ўша аҳ-
волнинг шоҳиди бўлдик. Юрт озодлиги йўли-
да шаҳид кетган Носирхон тўранинг ҳозирги 
авлодлар, айниқса, ёшлар учун зарур бўлган 
меросини қадрламасликка йўл қўйган наман-
ганлик мутасаддиларнинг касбига, вазифаси-
га масъулиятсизлик билан ёндашганидан яна 
бир бор афсусландик.

Энг ачинарлиси шуки, Наманган давлат 
университети тузилмасидаги Қатағон қурбон-
лари хотираси музейида 2005 – 2012 йилларда 
Тошкентда нашр этилган «Репрессия. 1937 – 
1938 годы. Документы и материалы. Выпуск 
I», «Репрессия. 1937 – 1938 годы. Документы 
и материалы. Выпуск 3. Жертвы Большого 
террора из Узбекистана 1937 год, ноябрь», 
«Қатағон қурбонлари (1937 йил 10 август – 5 
ноябрь). Иккинчи китоб», «Репрессия. 1937 – 
1938 годы. Документы и материалы. Выпуск 
4. Жертвы Большого террора из Узбекиста-
на 1937 год, декабрь», «Қатағон қурбонла-
ри (1938 йил февраль, сентябрь). Бешинчи 
китоб», «Ўзбекистонда советларнинг қата-
ғон сиёсати ва унинг оқибатлари (биринчи 
китоб)» китобларидан фойдаланилмаган. Бу 
китобларда 1937 – 1938 йиллардаги «Катта тер-
рор» даврида Наманган вилоятидан қатағон 
қилинганлар номлари, ҳаёти ва фаолиятига 
доир маълумотлар келтирилган бўлиб, китоб-
лардаги маълумотлар музей тематикасини 
бойитиши мумкин эди. Ахир юқорида келти-
рилган 6 та китобда Ўзбекистонда 1937 – 1938 
йилларда қатағон қилинган 15 мингдан зиёд 
аждодларимиз ҳаёти ва фаолияти, фожиаси 
қисқача кўрсатиб ўтилган. Ана шулардан 1727 
нафари Андижон давлат университети тузил-
масидаги Қатағон қурбонлари хотираси музе-
йида экспонат сифатида қўйилган. Андижон-
даги «Мерос» халқаро илмий-амалий экспеди-
ция жамоат фонди томонидан Бухоро, Хоразм, 
Андижон, Самарқанд вилоятларида 1937 – 1938 

йилларда қатағон қилинганлар ҳақида китоб-
лар яратилган.1

Музей Наманган давлат университети ту-
зилмасидаги Қатағон қурбонлари хотираси 
музейи деб аталса ҳам, Наманган вилоятига 
хос хусусиятлар, эл-юрт тинчлиги ва озодлиги 
йўлида шаҳид бўлган, қийинчиликларга дучор 
этилган қатағон қурбонлари ҳақида етарли 
маълумотлар йўқ. Музей қайсидир жиҳатдан 
Тошкентдаги Қатағон қурбонлари хотираси 
давлат музейининг кичрайтирилган макетига 
ўхшаб қолган. Бу ҳолат, албатта, кўпчиликнинг 
ҳақли эътирозига сабаб бўлади. Чунки музейга 
келган одам биринчи навбатда Наманган тари-
хи билан, унинг мустақиллик учун курашган 
ўғил-қизлари тарихи билан қизиқади. Бу ерда 
бошқа жойда кўриш мумкин бўлмаган нар-
саларни, ўзига хосликни кўришни хоҳлайди. 
Аммо бу музей шу тарафдан оқсамоқда. Му-
зейнинг ҳажми буюк тарихга эга Ўзбекистон ва 
унинг бир бўлаги бўлган Наманган вилояти ҳу-
дуди тарихини ёритиб бериш учун кичкиналик 
қилмоқда. Ушбу музей ва унинг экспонатлари 
замон ва халқ талабини қондира оладиган, бу 
ерга келган юртдошларимизни, айниқса, ёш-
ларни ватанга муҳаббат ва аждодларимизнинг 
бой ва кўркам меросига муносиб меросхўр си-
фатида тарбиялай оладиган, уларни бугунги 
мустақиллик замонига шукроналик руҳида 
тарбиялашга ҳисса қўшадиган бўлиши керак.

Музейдан чиқиб, Исломхўжа Сулеймонов ва 
аёли Мансура Носирова билан биргаликда уй-
ларига ташриф буюрдик. Мансура ая Носирхон 
тўранинг ўғли Ҳасанхонтўранинг қизи экан. 
Р.Шамсутдинов 1930 йил 27 октябрда учлик қа-
рори билан 92 нафар маҳбуснинг 41 нафари 
отувга ҳукм этилгани, жумладан, ёши 56, мил-
лати тожик, хонлиги ер-сув ислоҳоти даврида 
олиб қўйилган Носирхон тўра Камолхон тўра 
ўғли отувга ҳукм қилингани, унинг 18 ёшли 

1 Қатағон қурбонлари. Хотира (Бухоро вилояти). – Бухоро, 2009. – 
159 б.; Қатағон қурбонлари. Хотира (Хоразм вилояти). – Тошкент: Янги 
аср авлоди, 2010. – 139 б.; 1937 – 1937 йилларда қатағон қилинган 
ватандошларимизнинг Хотира китоби (Андижон вилояти). Биринчи 
китоб. – Тошкент: Янги аср авлоди, 2014. – 265 б.; Шамсутдинов Р., 
Холмирзаев Э. Коллективлаштирш ва «Катта террор» даврида қатағон 
қилинган ватандошларимизнинг Хотира китоби (Самарқанд вилояти). 
1929 – 1939 йиллар. Иккинчи китоб. – Тошкент: Янги аср авлоди, 2015. 
– 350 б.

ўғли Ҳасанхонтўра Носирхон тўраев 6 йил муд-
дат билан концлагерга ҳукм қилингани ҳақи-
даги маълумотни келтирганида суҳбатдошлар 
бироз ҳаяжонланди. Мансура аянинг эсдалик-
лари видеотасвирга олинди. Уни айнан, ҳеч 
қандай таҳрирларсиз беришни лозим билдим:

«Битта қиз, битта ўғил билан ойим, ачамлар 
кўчада қолганлар. Кўчада қолгач, ўзларининг 
ота юртларига келиб, ўша пайтдаги маҳаллий 
ҳукуматга ялинган эканлар. Улар ўша пайтда 
алоҳида бўлган эшонлар қабристонидаги пах-
садан қилинган кичик битта ҳужрани менга бе-
ринглар, шу ерда иккита кичкина болам билан 
яшасам деб рухсат сўраганлар ва ўша ерда яша-
ганлар. Шу ерда яшаётганларида қўлларидаги 
кичик ўғиллари қийинчилик пайтларида ўлиб 
қолганлар. Носирхон тўра бобомнинг қизла-
ри, менинг аммам Мухторахон ая кейинчалик 
Асилхон деган фарзанд кўриб катта қилганлар. 
Бобомнинг бошқа аёлларидан кўрган қиз фар-
зандлари ёшликларида вафот этиб кетган.

Носирхон тўра бобомнинг биринчи аёллари 
Ойшахон бўлган. Ундан Дадахон исмли фар-
занди бўлган ва бу фарзанди Носирхон тўра бо-
бом билан қамалган. Улардан кейин яна бошқа 
қиз ва ўғил фарзандлари бўлган. Аммо улар 4-5 
ёшларида вафот этганлар. Уларнинг исмлари-
ни билмайман, чунки улар ҳақида эшитганим-
да мен ёш бўлганман ва ҳозир эслай олмайман. 
Иккинчи хотини Гавҳархон бувим бўлган. Бу 
хотинидан дадам – Ҳасанхонтўра, аммам Мух-
торахон, унинг Асилиддин исмли ўғли бўлган. 
Кейинчалик турмуш, ҳаёт кечириш қийинчи-
ликлари туфайли Асилиддин исмли ўғли ва-
фот этган. Учинчи аёли Косонсойдан Умара-
хонойим исмли аёл бўлиб, ундан Мужоҳидхон 
исмли ўғли бўлган (Бу фарзандларидан авлод-
лари борми деган саволга ая бу фарзандлари 
Сурхондарё томонга қочиб кетган ва уларнинг 
авлодлари Косонсойда эмас, Сурхондарёда яша-
моқда деб жавоб берди). Ўша пайтда кимнинг 
ёнида эркак маҳрами бўлса, у билан қочиб ке-
таверган. Ундан кейинги хотини косонсойлик 
Саъдияхон бўлган. Ундан Жаҳонгирхон исмли 
ўғил туғилган. Жаҳонгирхон амаким яқинда, 
чамаси, 15 – 20 йил аввал вафот этган. Унинг 
фарзандлари Косонсойда яшашмоқда. Ҳозир 

карантин бўлганлиги учун уларнинг расмлари-
ни тўплашга улгура олмадим. Бундан ташқари, 
домла, ўзингиз ҳам биласиз, илгариги одамлар 
расмга кўп тушишмаган, диний эътиқодлари 
йўл қўймаган (Бунга жавобан проф. Р.Шамсут-
динов биз ҳам Носирхон тўранинг қамоқхонада 
олинган расмларини топдик дея жавоб берди. 
Ая бўлса бобомнинг расмларини жуда узоқ муд-
дат қидирдик деб айтди). Бобомнинг суратла-
рини сиз ёзган китобдан олдим ва ҳозир пор-
трет қилдириб қўйдим».

Биз бу манзилдан Исломхўжа ака ва Мансу-
рахон аялар билан биргаликда Ёртепа қишло-
ғига бордик. Бу ердаги бир уйнинг ҳовлисида 
алоҳида қабристон бўлиб, қабристонда Но-
сирхон тўранинг қайинотаси Камолхон тўра, 
иккинчи хотини Гавҳархон ая ва бошқа қарин-
дошлари дафн қилинган экан.

Мансурахон: «... Бобомнинг отаси Саид Ка-
молхон тўра, қайноталари эса Камолхон тўра 
бўлган. Носирхон тўра бобом қамоққа олинган-
дан кейин ҳеч кими қолмаган Носирхон тўра-
нинг иккинчи аёли Гавҳархон ая 2 нафар фар-
занди билан келиб, шу ерда яшаб қолган. Камол-
хон тўра 1917 йилда вафот этишидан  бироз аввал 
Ёртепада қурғоқчилик бўлган. Шунда Камолхон 
тўра бобом ўз омборидаги буғдойни халққа бер-
ган. Ҳамма олган буғдойларнинг ҳажмини қо-
ғозга ёзиб, биттасини ўзи билан олиб, бошқаси-
ни Камолхон тўра бобомга беришган. Камолхон 
тўра ўлими олдидан бутун Ёртепа аҳолисини 
йиғиб, ҳамма қарздорлардан икки нусхадаги 
тилхатни келтиришни сўраган. Тилхатлар тўп-
лангач, уларни ёқиб юбориб: «Мен розиман, 
ўшани ҳаммангиз болаларингизга едиринг-
лар. Менга берадиган уруғлик донларингиз-
ни доимий уруғлик қилиб сақланглар», – деб 
васият қилган. Кейинчалик вафот этганидан 
сўнг Ёртепа аҳли 40 кун аза тутган.

Биз шу қабристондан бироз узоқда, сойнинг 
нариги томонида яшаганмиз. Илгари бу жойлар 
Камолхон тўра бобомга қарашли бўлган экан. 
Уйида ҳар куни 2 та катта қозонда шилон (дук-
какли донлар, гўштлар (товуқ, қўй, сигир), сабза-
вотларни бирга қайнатиб пишириладиган таом) 
деган овқат пиширилиб, бу йўллардан ўтган сав-
догарлар ва бошқа шахсларга тарқатилган экан.

Бу кичикроқ қабр онамнинг отаси Бузрук-
хонтўранинг қабри.

Бу ердаги ҳовлида аммамнинг набираси 
Асилхон оиласи билан яшайди. Аммам наби-
расига ёшлигида вафот этиб кетган укасининг 
исмини қўйган.

Бу ерда кичкина ёғоч кўприк бўлган, сойнинг 
у томонида биз ёшлигимизда яшаганмиз. Бу ерда 
ҳозир ҳеч ким яшамайди. Мана бу янги қурилаёт-
ган масжидни Муҳсинжон тоғам қураётган эди. 
Унинг ўрнида ҳам авваллари масжид бўлган 
экан. Ҳозир эса маҳалла аҳли билан биргаликда 
мана шу масжидни қуришмоқда. Бу ер ўз вақти-
да колхознинг омборига айлантирилган.

Проф. Р.Шамсутдинов: Яхши-яхши жой-
лар, тарихий обидалар ва диний қадамжо-
лар колхозларнинг омборига айлантирилган. 
Мана бу садақайрағоч ҳам узоқ йиллардан буён 
ўсаётганга ўхшайди.

Мансурахон: Мана бу уй эса Камолхон тў-
ранинг уйлари. Ёғочлари ҳам ўзига хос усулда 
ўрнатилган бу уйни ҳеч ким буза олмайди. Бир 
неча марта уринишган, лекин бу уйни бузмоқ-
чи бўлган инсон касал бўлиб қолаверган.

Онам бу қайрағочни кичкиналигимда ҳам 
кўрганман дерди. Камолхон тўра бобом боғла-
рининг чегараси катта йўлгача чўзилган экан.

Проф. Р.Шамсутдинов: Биз, тарихчилар, 
жамоатчилик бундай ишларга яхши эътибор 
бермаяпмиз-да. Ўтмишни қанчалик улуғласак, 
шунчалик ҳозирги замонни, келажакни ҳам 
улуғлаймиз. Шунда одамлар инсофли, диёнат-
ли бўлади. Мана, ҳалол, пок ҳаёт кечириб юрт 
ғамида, эл ғамида ишлаган одам гарчи ўтиб 
кетган бўлса ҳам, унинг ҳаёти биз учун ибрат 
мактаби бўлиб хизмат қилади.

Мансурахон: Домла, кўп нарсаларни били-
шимнинг сабаби шундаки, менга ўз хотирала-
рини онам, бувим айтиб берган. Буларни мен 
биламан, лекин опа-укаларим билишмайди. 
Кўпчилик кўп нарсани билмайди. Мана, энди 
менинг авлодларим ҳам бу нарсалардан ха-
бардор бўлади. Мен Сиз ёзган китобни ўқиб 
бир ҳафта йиғладим. Турмуш ўртоғимга ҳам 
айтдим, телефон қилайлик дедим, роса хур-
санд бўлдим. Мен Сизни ёш деб тасаввур қил-
ган эдим. Чиндан ҳам китобнинг орқасидаги 
суратда ёш кўринган экансиз. Биздан кичкина 
бўлсалар керак деб ўйладим. Кейин турмуш ўр-
тоғим: «Устоз 82 ёшда экан», – деди, мен: «Вой, 
худойим, худо умр берсин, менинг бобомнинг 
ҳаётларини янада яхшироқ ёритиб, «босмачи» 
деган туҳматларни йўқотиб, маърифатпарвар 
бўлганларини исботлаб тарих ҳақиқатини тик-
лагунларича яна узоқ умр кўрсин», – деб дуо 
қилдим.

Носирхон тўра бобом Наманган шаҳрига ке-
таётганларида Камолхон тўра бобомларникига 
келган экан. Мана бу биз ҳозир кўриб турган 
уйнинг олдида яна қатор уйлар бўлган экан. 
Ҳозир улар бузилиб кетган. Бу уй эса ички ва 
ташқи ҳовлидан иборат бўлган. Кунларнинг би-
рида Носирхон тўра бу уйга келганларида Гав-
ҳархон бувим ака-укалари билан қувлашмачоқ 
ўйнаётиб, қочиб келиб, Камолхон тўра бобом-
нинг ортларига яширинмоқчи бўлганларида 
майда ўрилган сочлари узунлиги учун ҳавода 
учиб бориб Носирхон тўра бобомларнинг юзла-
рига теккан экан. Ўша воқеа туфайли Носирхон 
тўра бобом Гавҳархон бувимларга кўнгил қўй-
ган экан. Кейинчалик уйига борганда дадасига 

Носирхон тўра Камолхон Тўраевнинг 
иккинчи хотини Гавҳархон ая яшаган 

уйдаги садақайрағоч дарахти

«шу қизни олиб берасиз» деган эканлар. Шун-
дан кейин тўй бўлиб ўтиб, Гавҳархон бувимлар 
Носирхон тўрага иккинчи хотин бўлиб теккан 
экан.

Мана бу жойдаги кўприк ёшлигимизда кич-
кина эди. Мен шу кўприкдан икки томонга югу-
риб ўтар эдим. Бу сойда ўша пайтлари катта сув 
оққан экан ва мен бир марта сувга тушиб кет-
ган эканман. Бизга ҳам қўшни, ҳам қариндош 
бўлган Басидахон холамнинг Ҳасанхон исмли 
ўғиллари мени анча оқиб борганимдан кейин 
қутқариб қолган экан. Мана бу ариқ ўша пайт-
ларда бундан катта бўлиб, бизнинг уйимиздан 
оқиб ўтар эди. Ҳозир мен 62 га киряпман.

Бу манзилдан чиқиб, Косонсой шаҳрига, Но-
сирхон тўра яшаган уйга қараб йўл олдик. Йўл-
да Ҳасанхонтўранинг яна бир қизи Алимахон 
Шокирова билан учрашдик. Шу жойда устоз 
Алимахон Шокировага отасининг ҳаётига оид 
фактларни сўзлаб берди.

Р.Шамсутдинов: Сизнинг дадангиз аввал 18 
йилга қамоққа ҳукм қилинган, лекин 18 ёшга 
тўлмагани учун жазо муддати 3 дан 1 қисмига 
камайтирилади. 6 йил қамоқ муддатини тугат-
гач, лагерь маъмурияти Тошкентга хат билан 
мурожаат қилади ва лагерь тартибини бузма-
ган ва қамоқ муддатини тугатган Ҳасанхонтў-
рани қамоқдан озод қилишга рухсат сўрайди. 
Лекин ГПУнинг Тошкент бўлимидагилар ижти-
моий жиҳатдан хавфли деб уни қамоқдан қай-
тармасликни сўрайди.

Ушбу суҳбатдан сўнг ҳаммамиз машинада 
Косонсойга қараб йўлга чиқдик. Носирхон тў-
ранинг мол-мулки мусодара қилиниб, бошқа-
ларга бериб юборилган эди. Жумладан, Носир-

Чапдан ўнгга: Рустамбек Шамсутдинов, Исломхўжа 
Сулейманов, Алимахон Носирова, Мансурахон Носирова 

хон тўранинг Косонсой шаҳридаги уйида ҳам 
ҳозирги кунда бошқа тўрт оила яшаётган экан. 
Биз шу уйга бориб, уй эгасини чақирдик. Зиё-
дулло Турсунов чиқиб, бизларни кутиб олди. Бу 
ерда устоз Зиёдулло Турсуновга мақсадимизни 
шундай тушунтирди:

Р.Шамсутдинов: Биз Андижонданмиз, мен 
профессор Рустамбек Шамсутдиновман. Но-
сирхон тўра Камолхон тўраев деган буюк шахс 
бўлган. Мустақиллик, озодлик учун курашиб, 
шу йўлда ҳалок бўлган. Биз шу инсон яшаган 
жойларни расмга, видеога олиб қўйсак деган 
мақсадда келдик.

Зиёдулла Турсунов: Носирхон тўра яша-
ган уй қандай қурилган бўлса, шундай сақлаб 
қолинган, биз уйнинг тузилишига ўзгартириш 
киритмаганмиз.

Р.Шамсутдинов: Раҳматлик, жойи жаннат-
дан бўлсин, юртимиз озодлиги ва мустақилли-
ги учун курашган, шу муқаддас ишга жонини 
бахшида этган, советлар томонидан қатағон 
қилинган ва отилган табаррук инсон – Носир-
хон тўра Камолхон тўраев яшаган уйлардан 
бирида турибмиз. Мана шу ҳудудда у киши-
нинг тўртта оиласи яшаган. Ҳозир Носирхон 
тўранинг хотинларидан бири яшаган уйдамиз. 
Мана бу хонадоннинг соҳиби Зиёдуллохон 2015 
йилда уйланган, ҳозир бир қиз (Мубинахон), 
бир ўғил (Рустамхон)ни катта қилмоқда. Ёним-
да Исҳоқхонтўра Ибратнинг чевараси Исломхў-
жа, Носирхон тўранинг аёли Гавҳархон аядан 
тарқалган набиралардан бири Мансурахон, 
ниҳоятда шижоатли, журъатли, ташкилотчи, 
Тўрақўрғондаги маҳаллалардан бирида раис 
бўлиб халқ хизматида узоқ йиллар ишлаган, 
мутахассислиги провизор (дорихона ишчиси). 
Набираларидан иккинчиси Алимахон. Бу ҳар 
икки мунис аёл Носирхон тўранинг ўғли Ҳасан-
хонтўранинг дилбандларидир. Бугун Носирхон 
тўра яшаган уйларнинг бирида ўтирибмиз. Ях-
шиларнинг мероси ўзидан кейин ҳам яхшилар-
га насиб этар экан. Зиёдуллохон бизни бу уйга 
тавозе билан таклиф этди. Уй эгалари, оила 
аъзолари ва менинг раҳбарлигимда Носирхон 
тўра Камолхон тўраевнинг босиб ўтган ҳаёт 
йўли ҳақида диссертация тайёрлаётган Хоми-
дов Дилшодбек ҳақига дуо қилайлик.

Алимахон: Носирхон тўра бобомнинг яна бир 
отасидан қолган уйини Косонсойга 2 ойга яқин 
ҳоким бўлган Йўлдон Шабода деган одам келиб, 
«Носирхон тўранинг тупроғини ҳам қолдирмай-
ман», – деб бульдозер билан буздириб ташлаган. 
Уйнинг ёнида турган бир жуфт тут ҳам ҳозир 
чириб йўқ бўлиб кетган. Бобомнинг ўша уйлари-
нинг ўрнига акам уй қурганлар, бу уй яхши сақ-
ланган, биз шу уйда ўтирибмиз. Бу уй Ҳуррият-1 
МФЙ деб аталган маҳалла таркибида.

Р.Шамсутдинов: Бизни ўша маҳалла идора-
сига олиб боринглар, ўша ерда айрим мулоҳа-
заларимизни маҳалла раисига айтмоқчимиз. 
Чунки бу Ҳуррият-1 МФЙ жуда гавжум маҳалла 
экан.

Ҳуррият-1 МФЙ идорасида унинг раиси Ри-
вожиддинхон Мажалиев билан суҳбат қурдик.

Р.Шамсутдинов ундан Ҳуррият-1 МФЙ ҳуду-
дидаги кўчалар номларини келтиришни илти-
мос қилди. Жавобан ушбу маҳаллада Косиблар, 
Улуғ Чинор, Наққошлик, Боғи Эрам, Гулдаста, 
Ҳовузравонак кўчалари борлиги, Ҳуррият-1 
МФЙ дан ташқари Ҳуррият-2 МФЙ ҳам борлиги, 
шунинг учун бу икки маҳалла номидан бирини 
ўзгартириш кераклигини айтди.

Р.Шамсутдинов: Жадидчилик, истиқлолчи-
лик ҳаракатининг буюк сиймоси ва шу муқад-
дас кураш йўлида ҳалок бўлган Носирхон тўра 
Камолхон тўра ўғли номини абадийлаштириш 
мақсадида шу маҳаллалардан бирига бу инсон-
нинг номини қўйиш керак, маҳалла аҳли шу ма-
ҳалладан чиққан Носирхон тўрадек буюк сиймо, 
юрт озодлиги ва мустақиллиги учун жон олиб, 
жон бериб курашган инсон билан фахрланиш-

лари лозим. Бу инсоннинг ҳаёт йўли, фожиали 
тақдири Андижонда чиқадиган «Водийнома» 
журналининг 2017 йил 3-сони, 2018 йил 2-сони-
даги мақолалар ва 2018 йилда «Akademnashr» 
нашриётида чоп этилган «Қатағон қилинган 
юртдошларни хотирлаб» номли китобда ёри-
тилган. Ўша манбаларга асосланиб Ҳуррият-1 
МФЙ ҳудудида Носирхон тўранинг ҳаёти ва фао-
лияти ҳақида Хотира бурчаги ташкил этилса 
мақсадга мувофиқ бўлур эди.

Ривожиддинхон Мажалиев: Сиз айни пи-
шиб етган, долзарб масалани қўйдингиз, биз ҳа-
қиқатан ҳам Носирхон тўра ҳаёти ва фаолияти-
ни билишимиз ва у инсон билан фахрланиши-
миз керак. Кўпимиз бу инсоннинг тарихда тут-
ган ўрни ва ролини билмаймиз, маҳалла аҳли, 
айниқса, ёшларимиз дунёга машҳур бўлган ма-
ҳалладошимизнинг шон-шуҳрати, фожиасини 
билишлари зарур. Шу боис Ҳуррият-1 МФЙ ва 
шу маҳалланинг кўчаларидан бирига Носирхон 
тўра Камолхон тўра ўғли номини қўямиз. Маҳал-
лада Носирхон тўранинг ҳаёти, фаолияти, тақ-
дири ҳақида кичик бир музейча ташкил этамиз, 
бунга Сиз ҳужжат ва материаллар билан ёрдам 
берсангиз, нур устига нур бўлар эди.

Р.Шамсутдинов: Маҳалла ёки кўчага шу 
жой тарихини эслатадиган исмлар қўйилиши 
керак. Носирхон тўрадек шахс билан фахрла-
ниш, ғурурланиш ҳар бир наманганлик учун, 
ўзбек ва тожик халқлари учун шарафдир. Ма-
ҳаллага Носирхон тўра номининг қўйилиши 
жуда катта ижобий ҳодиса бўлади.

Бу ердан чиқиб, Носирхон тўранинг ўғли Ҳа-
санхонтўра яшаган уйга бордик. Ҳозирги кунда 
бу уйда Ҳасанхонтўранинг энг кичик фарзанди 
Носирхон Носиров оиласи билан истиқомат қи-
лар экан. Бу ерда Ҳасанхонтўранинг фарзанд-

Ҳуррият-1 маҳалла фуқаролар йиғини биноси олдида

ларидан бобоси ва отаси ҳақидаги хотирала ри-
ни видеотасмага ёзиб олдик.

Алимахон ая: Дадам Ҳасанхонтўра мени То-
жикистонга турмушга узатгач, қизим узоқда чи-
дай олмайди, барибир, яшаш учун Косонсойга 
қайтиб келади деб ўз қўллари билан 1971 йил ав-
густ ойининг 15 кунида шу уйларни қурганлар. 

Сентябрда келсак, қизим яшайди деб шу уйларни 
қуриб битирган эканлар. Бу уйда ҳозирги вақтда 
кенжа укам яшамоқда. Нариги томонда Саиджа-
лоллар ўтирадиган уйни 1961 йилда қурганлар. 
1983 йил 12 мартда дадам вафот этганлар.

Мансурахон: Алимахон опам Тожикистонга 
узатилганларида дадам билан бирга Тожикис-
тонга борганмиз ва бир ой муддат бирга юрган-
миз, ўша пайтда дадамнинг кўплаб хусусиятла-
рини билганман. Душанбедан Деновга кетаёт-
ганимизда ёмғир жуда кўп ёққан эди. Тупроқ 
йўл балчиққа айланиб кетган. Йўлда катта юк 
ортган ЗИЛ маркали юк машинаси лойга ботиб 
қолган экан. Рус миллатига мансуб ҳайдовчи 
минг уринмасин, машина ботиб қолган жойи-
дан чиқмаётган экан. Дадам раҳматли ҳайдов-
чининг олдига бориб, «Машинангни шу чуқур-
дан чиқариб берсам, қанча берасан?» – деб рус-
ча сўраганлар. Дадам ёш бўлишларига қарамай, 
соқол қўйганлари учун ҳайдовчи: «Ҳей, бобой, 
бор, менга халақит қилма», – деган. Дадам унга: 
«Бу машинангни чиқара олмайсан, ё трактор, ё 
машина олиб келиб тортиб чиқарасан, мен эса 
ўзим чиқариб беришим мумкин, чиқариб бер-
сам, қанча берасан?» – деган эдилар. Ўша пайт-
да қизил 10 сўмлик пулнинг қадри анча баланд 
эди. Душанбедан Деновгача 10 сўмга такси кира 
қилган эдик. Агар юк машинаси юрмаса, биз ҳам 

йўлдан ўта олмаймиз. Ҳалиги ҳайдовчи 10 сўм 
бераман деб рози бўлган. Шунда дадам ундан 
ручка ва дафтар беришини сўрадилар, дафтар-
дан варақни йиртиб олиб битта дуони ёздилар 
ва қоғозни ўнг елкаларига қўйиб, машинани 
ўнг елкаси билан кўтариб, чуқурдан чиқишига 
ёрдам берган эдилар. Шунда ҳайдовчи тушиб, 
ваъдалашилган пулни берган эди.

Бир пайтлар мана бу уйимизнинг ўрнидаги 
эски уйимизга университетдан домлалар ке-
лишиб, турли хил китобларни таржима, таб-
дил қилиш учун дадамга ташлаб кетардилар. 
Дадам китобнинг ҳолатига қараб: «15 кун ёки 
бир ойда келинглар», – деб муддат айтардилар. 
Ўша воқеаларни эслаб, агар дадамларнинг ҳам 
шароитлари бўлганида, албатта, катта олим бў-
лар эдилар деб ўйлайман.

Р.Шамсутдинов: Ўша қаттол замонда «халқ 
душмани», Носирхон тўранинг ўғли деб ҳеч 
қаерга ишга олишмаган, уларнинг ҳуқуқлари-
ни кўп марта чеклашган.

Мансурахон: Дадам Қирғизистоннинг Ола-
буқа деган ерида бир ой ишлаб, устачилик қил-
ганлар, хизмат ҳақларига уй эгалари бир юк 
машинасида ғалла берган экан. Хизмат ҳақи-
ни олиб келиб, машинани Ёртепадаги уйимиз 
олдида тўхтатиб, маҳалладошларига қарата: 
«Ҳой тул хотинлар ва етимлар, ҳаммаларин-
гиз биттадан қоп олиб чиқинглар», – деб одам-
ларни чақирганлар. Хизмат ҳақи эвазига олиб 
келган буғдойини одамлар қопига солиб тар-
қатганлар, охирида ўз оналарига бир қопнинг 
ярмича буғдой қолган экан. Менга эса бир қоп 
буғдой теккан. Шунда бувим: «Вой, Ҳасанхон, 
бизга қолгани шу бўлдими?» – деганларида 
дадамлар: «Хавотир олманг, ойижон, мен сиз-
га новвой қўшнимиздан юмшоқ-юмшоқ янги 
нонлар олиб келиб бераман», – деган эдилар. 
Дадамнинг қўлларида умуман пул турмасди, 
жуда ҳам сахий эдилар. Биз турган уйларни 
Носирхон укам қурдирган. Дадам қурган уй-
лар қорашувоқ эди, томи лойсувоқ бўлиб, ём-
ғир, қор ёғса, чакка ўтар эди. Бу уйларга келга-
нимизда ёмғир ёғса, турли идишлар – чинни, 
товоқларни сув томчилаётган жойларга қўйиб 
қўяр эдик. Уй-жойга, ҳашамга умуман қарама-
ган эдилар.

Р.Шамсутдинов: Сизнинг бу гапларингизни 
ёшларга айтиб бериш керак, улар ҳам бу кунлар 
қадрига етишни ўрганишлари лозим.

Алимахон: Совет маъмурлари ҳаммага 
 эълон қилиб: «Носирхон тўранинг яшаган 
жойлари тупроғини кўкка совуриб, унинг ав-
лодидан ҳеч кимни қўймаймиз», – деганлар. 
Биз фарзандли бўлсак, дадам катта тугунга 
чақалоқ учун керакли нарсаларни тугиб туғу-
руқхонага борар эдилар. «Носирхон тўранинг 
авлодларини қираман дейишар эди, мана, яна 
биттага кўпайдик», – деб жуда хурсанд бўлар 
эдилар. Акам мендан олдин оила қурган бўл-
салар ҳам, мен биринчи бўлиб фарзандли бўл-
дим. Мен икки қизни Душанбеда, ўғил фарзан-
димни Косонсойда дунёга келтирдим. 1975 йил 
12 январда ўғил фарзандли бўлдим, фарзан-
дим бир ойлик бўлганида дадам катта қилиб, 
битта новвос ва битта қўйни сўйдириб ҳатна 
тўйи қилиб берганлар. Эрта тонгда одамларни 
тўйга чақириб, тўйга ким биринчи келса, 5 сўм, 
кеч келганга 3 сўм пул мукофоти бор деб эълон 
қилганларида 7 ёшдан 70 ёшгача бўлган инсон-
лар шу пойгада дадамнинг кўнгли учун қатна-
шишган эди. Тўй сўнгида эса ҳовли ўртасидаги 
бўш жойда кураш уюштирган эдилар. Ғолибга 
5 сўм, мағлубга эса кўнгли қолмасин деб 3 сўм 
мукофот берган эдилар. Дадам бу пулларни 
тўплаш учун Сибирь, Краснодар, Барнаул то-
монларга иккита юк машинасига меваларни – 
нок, узум, олмаларни ортиб олиб бориб сотиб 
келган эдилар. Даромади тахминан 3000 сўм 
атрофида бўлган ва шу пулларни битта тўйда 
одамларга сарфлаган эдилар. Амаким: «Зўрға 
топган пулингизни нимага бундай сарфлаяп-
сиз?» – десалар, «Халқ баҳраманд бўлсин», – 
деб жавоб берган эдилар.

Тўй бир ҳафта давом этган. Биринчи куни 
Қуръон хатм қилиниб, келган меҳмонларга ош 
тортилган. Иккинчи куни эса битта қўйни сўй-
дириб, унинг думбасидан пашмак қанд қуйди-
риб, қандни одамларга тарқатганлар. Бир кун 
эркакларга тўй, эртасига катта ош қилдириб, 
меҳмон чақириб тўй қилган эдилар. Охирида 
бир кун аёлларга тўй қилиб берганлар.

Дадам 4 мисра шеър ўқисалар ҳар қандай 
одамни ўзларига ром қилар эдилар. Тангри юқ-

тирган хислатлари борлиги учун, ким бўлиши-
дан қатъи назар, меҳри тушар эди.

Ўғлим 30 кунлик бўлганида Тожикистондан 
келган қайнонам ва бошқа меҳмонлар ҳамда 
чақалоғим иккаламизни аэропортга олиб бо-
риб қўйиш керак эди. Ўша куни қор ёғаётган-
ди. Машинада кетаётгандик. Машинада мен ва 
учта болам, қайнонам ва уларнинг синглиси, 
дадам бирга эдик. «Волга» маркали такси авто-
мобили музда сирпаниб кетди ва тўғри бориб 
йўл четидаги ариққа ботиб қолди. Машина ўзи 
ариқдан чиқа олмагач, дадам бизларга маши-
надан тушмасликни тайинладилар ва машина-
нинг ариққа ботиб қолган баллонлари тарафи-
га қўлларини тиқиб «Ё Аллоҳ» деб машинанинг 
бир томонини кўтарган эдилар, машина чуқур-
дан чиқиб кетди.

Катта онам ёлғиз ўтирар эдилар. Кунларнинг 
бирида фарзандларим билан онамни кўриб 
келиш учун дадам ҳамроҳлигида Қоратепага 
қараб йўлга чиққан эдик. Йўлда менга универ-
магдан битта пальто олиб бердилар ва Қорате-
падаги уйга кетдик. Дадам бизни олиб борган 
таксичига қараб: «Уйда келиним ёлғиз қолган, 
кечроқ келиб бизни олиб кетинг», – деб айт-
ганлар. Шунда таксичи: «Иложим йўқ, буюрт-
маларим кўп, кела олмайман», – деган. Дадам: 
«Майли, хўп, зоримиз бор-у, зўримиз йўқ, Аллоҳ 
йўлимизни очса, ҳеч нарса эмас», – деб айт-
ганлар. Мен овқат қилдим, дадам эса бувимга 
китоб ўқиб бердилар. Овқат пишгач, уни со-
лиш учун ошхонага кетаётсам, уйимиз олдига 
машина келиб тўхтади ва сигнал чалди. Чиқиб 
қарасам, бизни олиб келиб қўйган ҳайдовчи 
эшик олдида турибди. Мендан: «Ҳалиги опоқ-
дада бормилар?» – деб сўради. Мен ҳам у пайт-
лар ҳовлиқмагина эдим ва қўлимда товоқ билан 
дадамнинг олдиларига югуриб келдим, «Дада, 
дада, такси келибди, чақиряпти», – дедим. Да-
дам ҳайдовчи билан гаплашиб киргач, бизга қа-
рата: «Сочиқ ва дастурхон олиб чиқинглар, мен 
дарвоза олдидаги уйда ҳайдовчи билан бирга 
овқатланаман», – деганлар. Аввал унамаган 
инсон қайтиб келганига ҳайрон бўлдик. Овқат-
ланиб бўлиб кўчага чиққанимизда ҳайдовчи 
қўлини кўксига қўйиб: «Опоқдада, нима хиз-
матингиз бўлса, қилай, сизнинг олдингиздан 

кетганимдан кейин машинамга бирорта ҳам йў-
ловчи чиқмади, бу инсонда бир хислат бор деб 
ўйлаб олдингизга келдим», – деган эди. Уйга 
киргач, дадам таксидаги ҳисоблагичда кўрса-
тилган пулнинг икки баробари миқдорида пул 
тўлаб: «Ўғлим, розимисиз, биз шунақа одамлар-
миз», – деган эдилар. Бу гапларни биров эшит-
са, мақтаниш деб ҳисоблайди, лекин бу бўлган 
ишлар, ўзим гувоҳи бўлганман.

Фақатгина дадам эмас, бобом Носирхон тўра 
ҳам ўзига хос сахий инсон бўлганлар. Ўзлари 
яшаган уйларига ҳам меҳмонлар кўп келган ва 
олдиларида кўплаб шогирдлари яшаган экан. 
Бир куни келган меҳмонларнинг олдиларига 
қўйиш учун нон ёпишга улгуришмабди. Шунда 
бобомлар Қорақиз ача исмли новвой аёлнинг 
олдига бориб, ўзлари нон ясаган эканлар ва 
ҳали қизимаган, эндигина ўт ёқилаётган тан-
дирга 4 дона нонни ёпиб, бир зумда пишириб 
узиб олиб чиқиб кетган эканлар.

12 ёшликларида оталари Саид Камолхон 
тўра билан биргаликда Бухоро амирининг ол-
диларига боришган. Бу пайтда дунёнинг кўп-
лаб бурчакларидан йиғилган олимлар амир 
саройида араб тилидаги бир китобни таҳлил 
қилишиб, бир жойига тушунолмай туришган 
экан. Ушбу йиғинга таклиф этилган Саид Ка-
молхон тўра мажлис аҳлига қарата: «Аввал бу 
масалани ечишга ўғлим ҳаракат қилсин, агар у 
эплай олмаса, мен ҳаракат қиламан», – деган-
ларида бобомиз Носирхон тўра ушбу масала-
нинг ечимини топиб, одамларга тушунтириб 
берган эканлар. Қолган тафсилотлар, бобом-
нинг орден билан мукофотланиш воқеаларини 
билмайман, бу гапларни эшитганимда ёш бўл-
ганим учун кўп нарса эсимда қолмаган. Бобом-
нинг буюмлари ҳам сақланмаган.

Бобомнинг бир аравакаши бўлган экан. У ҳар 
куни кечқурун бобомни бир боққа олиб бориб 
қўяр, ўзи боғнинг дарвозаси олдида кутиб ту-
рар экан. Бобом эса ичқарига кириб, анча вақт 
ўтгандан кейин чиқар эканлар. Аравакашга 
боққа кирмаслик тайинланган бўлса ҳам, бир 
куни яширинча бобомни кузатиб ортларидан 
боққа кирган экан. Қараса, боғ ичида Носир-
хон тўра бобомиз оқ соқолли бир инсон билан 
қучоқлашиб кўришиб, икки соат суҳбатлашиб 

турган эканлар. Буни ўзларига сездирмаган 
аравакаш уч-тўрт кундан кейин: «Боғда нима 
қиласиз?» – деб сўраганида Носирхон тўра бо-
бомиз: «Билиб қолдингми? Мен Хизр бувамдан 
дарс олгани келаман. Буни сен билибсан, бош-
қаларга айтмагин», – деган эканлар.

Алимахон ая: Марғилоний тахаллусли шоир 
Саид Камолхон тўра бобомиз вафот этганлари-
да марсия ёзган эди. Бу марсия араб ва кирилл 
имлоларида ёзилган ҳолатда сақланади, уни 
кейинроқ топиб қўямиз.

Бувимнинг айтишига қараганда, Мулла 
Қирғизбой бир товоқ танга ва кичик сандиқ-
чада Россия империясининг тангаларини да-
дамга бериб одамларга тарқатишни сўраган 
экан, дадам ўша пулнинг бир тангасига ҳам 
хиёнат қилмай, бу ишни амалга оширган экан-
лар.

Онамнинг айтишига қараганда, Ҳасанхонтў-
ранинг тақвосини ҳурмат қилган дадалари шу 
йигитни куёв қилсам деб ният қилган эканлар. 
Лекин замоннинг зайли билан онамнинг ота-
лари «қулоқ» қилиниб, вафот этиб кетганидан 
сўнг онамлар Ҳасанхонтўрага турмушга чиқ-
қан эканлар.

Шу пайт Ҳасанхонтўранинг Носирхон исмли 
кенжа фарзанди уйга кириб келди.

Р.Шамсутдинов: Фалакнинг гардиши би-
лан ўтган буюк шахсларнинг руҳини шод қи-
лиш учун уйингизга ташриф буюрдик. Ўзин-
гизга маълум, Аллоҳ таоло иймонли инсон-
ларни тириклигида ҳам, вафот этганида ҳам 
азиз-мукаррам қилади. Вақтлар ўтади, йиллар 
ўтади, лекин ҳаммаси ўз жойига тушади. Мен 
Андижон давлат университетида ишлайман, 
бу менинг шогирдим Дилшодбек. Унинг тарих 
фанлари бўйича фалсафа доктори диссерта-
цияси мавзуси «Туркистон мухторияти халқ 
маорифи вазири Носирхон тўра Камолхон 
тўраевнинг ҳаёти ва тақдири»дир. Ўзим ҳам 
узоқ йиллардан бери КГБ, МХХ, ДХХ архивла-
ридаги ҳужжат ва материаллар устида иш олиб 
борганман. Бунинг тарихи 90-йилларнинг бо-
шига, мустақиллигимиз эълон қилинишидан 
олдинги вақтларга бориб тақалади. Шу пайтда 
Носирхон тўра ҳақидаги 3 томдан иборат катта 
архив ҳужжатлари тўпламини кўрганман. 2018 

йилнинг март ойида хавфсизлик хизмати архи-
вига бориб, Носирхон тўра ҳақидаги архивни 
сўрасам, менга умуман бошқа ҳужжатларни 
беришди. Мен аввал кўрган ҳужжатлар йўқ. 
Ўша ҳужжатлар асосида авваллари ҳам кўп-
лаб маълумотларни китобларда, журналларда 
эълон қилганман. Носирхон тўра ҳақидаги ар-
хив маълумотларини олиб келган инсонларга: 
«Мен аввал келганимда бошқа ҳужжатларни 
кўрган эдим», – деб ҳайрон бўлганимни айт-
дим. Биз бугунги кунда шогирдларим билан 
ҳам хавфсизлик хизматининг архивида ишлаш 
учун рухсатнома олдик, яқинда пандемия ту-
гаса, архивда ишлаш учун Тошкентга борамиз. 
Ҳозирги кунда ҳам Носирхон тўра ҳақида нафа-
қат номзодлик, ҳатто докторлик диссертация-
сини ҳам ҳимоя қилиш мумкин деб биламан. 
Бугун бу жойларга келишимиздан мақсадимиз 
Носирхон тўра ва унинг авлодлари яшаган жой, 
қариндошларини кўриб, сухбатлашиб, расмла-
рини олиш эди. Мана, ҳозир айтишимиз мум-
кинки, олам-олам таассуротлар, янги маълу-
мотларга эга бўлдик.

Шундан сўнг хонадон аҳллари билан хайр-
лашиб ортимизга қайтаётганимизда Носирхон 
тўра томонидан қурилган ва кейинчалик таъ-
мирланган кўприкни кўриш учун тўхтадик. Бу 
кўприк қурилишини бизга Мансурахон Носиро-
ва сўзлаб берди.

Мансурахон: Бу жойдаги кўприк дастлаб  
Носирхон тўра бобом ҳомийликлари асосида 
бунёд этилган экан. Ҳар йили сел келиб кўп-
рикни ювиб кетавергани учун бобом сойга 4 

Эшон кўприкнинг узоқдан кўриниши

та бақатерак эктириб, шу дарахтлар тепага ва 
пастга қараб ўсганидан кейин улардан таянч 
сифатида фойдаланиб кўприкни қурдиртир-
ган эканлар.

Кўприкни қуриш жараёнида усталар: «Ёғоч 
етмайди», – деганларида бобом ёғочни қўлла-
ри билан сийпалаган эканлар ва: «Ана энди 
етади», – деб жавоб қилган эканлар. Шундан 
кейин ҳақиқатан ҳам кўприкни қуриш учун 
ёғочлар етган ва кўприк узоқ муддат хизмат 
қилган. Шунинг учун бу кўприкни маҳаллий 
аҳоли «Эшон кўприк» деб атайди. Кўприкнинг 
асоси бўлиб хизмат қилган бақатеракдан ҳо-
зиргача янги бақатераклар ўсиб чиқади.

Шу кўприкдан ўтиб, мезбонлар билан сид-
қидилдан хайрлашиб, келажакда суҳбатимиз 
кенг доирада бўлишига умид қилиб Андижонга 
қайтдик.

Носирхон тўра Камолхон тўра ўғли томонидан қурдирилган 
кўприкнинг ҳозирги кўриниши. Кўприк олдида ўсиб турган 

бақатерак Носирхон тўра ташаббуси билан экилган бақате-
ракнинг илдизидан ўсиб чиқади

Буюк шоир ва мутафаккир Алишер На-
воий ҳазратлари «китоб беминнат устоз, би-
лим ва маънавий юксалишга эришишнинг 
энг асосий манбаи» эканини таъкидлаб ўт-
ган. Журналимизнинг «МАЪНАВИЙ ОЗУҚА» 
рукнида инсон учун энг яқин дўст ва масла-
ҳатчи бўлган китоблар билан Сиз – китоб-
хонларни таништириш, янги китоблар ҳақи-
да маълумот бериш, айрим китоблар ҳақида 
тақриз ва шарҳлар беришни лозим топдик. 
Қуйида андижонлик ижодкорлар: олимлар, 
шоирлар ва маданият ходимлари томони-
дан нашр этилган китоблар хусусидаги ха-
бар-мақолаларни эътиборингизга ҳавола 
этамиз.

Таҳририят

«ЎЗБЕКИСТОН ХАЛҚИНИНГ БУЮК ҒАЛАБАГА 
ҚЎШГАН ҲИССАСИГА ДОИР 

(1941 – 1945 ЙИЛЛАР)»

Андижон давлат университети профессори, 
тарих фанлари доктори Рустамбек Шамсутди-
нов қаламига мансуб «Ўзбекистон халқининг 
буюк ғалабага қўшган ҳиссасига доир (1941 – 
1945 йиллар)» китоби 2020 йилда Тошкентдаги 

«Akademnashr» 
н а ш р и ё т и д а 
нашрдан чиқ-
ди. Китобнинг 
кириш қисми 
Ўзбекистон Рес-
публикаси Пре-
зиденти Шавкат 
Мирзиёевнинг 
2019 йил 9 май 
– Хотира ва 
қадрлаш куни-
га бағишланган 
тантанали ма-

росимда сўзлаган нутқида келтирилган мана 
бу фикрлар билан бошланган: «Буюк Ғалабага 
ҳисса қўшган ватандошларимиз ҳаёти, жа-
сорат ва матонатини янада чуқурроқ ўрга-

нишимиз, бу ҳақда янги илмий тадқиқотлар, 
бадиий асарлар, кинофильм ва спектакллар 
яратишимиз керак. Ёшларимиз кимларнинг 
жасорати туфайли қарийб 75 йил мобайнида 
уруш балосини кўрмасдан, тинч ва бахтли 
замонда яшаётганимизни билиши ва бунинг 
қадрига етиши зарур».1

Асар кириш, «Жанглардаги ғалабалар ва 
тафсилотлардан лавҳалар», «Китоб-альбомнинг 
яратилиши тарихидан», «Ғалаба боғи» ҳар бир 
юртдошимиз учун ғурур, ифтихор ва ибрат мас-
канидир», «Ғалаба барчамиз учун ягона. Бела-
русь – Ўзбекистон», «Чанғи ажаллари»да ҳалок 
бўлган ўзбек жангчилари», «Қобилжон Усмонов 
– партизанлар командири», «Европадаги қар-
шилик кўрсатиш ҳаракатида ўзбекистонлик-
лар», «Усмон Юсупов – ўзбек халқининг буюк 
фарзанди», «Украина, Шимолий Кавказ, Шимо-
лий Қозоғистон, Россиянинг Ростов областида 
душманга қарши жангларда ҳалок бўлган юрт-
дошлар», «Ўзбекистонлик меҳнат армиячилари 
(«Қуролсиз аскарлар»)», «Ўзбек ҳарбий асирлари 
тақдири ҳақида», «Ўзбек жангчилари рус адиб-
лари нигоҳида», «Андижонликларнинг фашизм 
устидан қозонилган ғалабага қўшган ҳиссаси», 
«Андижондан фронтга, фронтдан Андижонга», 
«Хулоса ўрнида» номли бўлимлардан иборат.

Асар ҳажми 47 босма табоқ. Адади 1000 нусха.
Китоб Ўзбекистонда ва хорижда мавжуд бўл-

ган архив манбалари, эсдаликлар асосида ёзил-
ган. Ўзбек халқининг фронтда ва фронт ортида 
кўрсатган қаҳрамонликлари кенг ёритиб берил-
ган. Белоруссия, Украина, Шимолий Кавказ, Ши-
молий Қозоғистон, Россиянинг Ростов области 
ва бошқа оловли минтақаларда ўзбекистонлик 
жангчиларнинг кўрсатган мардликлари, ватан 
учун шаҳид кетган юртдошларимиз ҳақидаги 
маълумотлар, рус адиблари томонидан жанг-
чиларимизнинг кўрсатган жасоратлари мадҳ 
этилиши, шунингдек, ўзбек ҳарбий асирлари ва 

1 Ўзбекистон Республикаси Президенти Шавкат Мирзиёевнинг 
2019 йил 9 май – Хотира ва қадрлаш кунига бағишланган тантанали 
маросимдаги нутқидан.

уларнинг тақдири хусусидаги маълумотлар ар-
хив материаллари, расмий ҳужжатлар, илмий 
манбалар, турли ёднома ва мемуар китоблар, 
шунингдек, оммавий ахборот воситалари мате-
риаллари асосида ёритилган.

Биринчи Белоруссия фронтида иштирок эт-
ган ўзбекистонлик жангчилар ҳақида ҳикоя 
қилувчи Белорус Республикасида рус тилида 
чоп этилган илмий-оммабоп китобда фашизмга 
қарши ўзбекистонлик ҳарбийларнинг жанг таф-
силотлари, Брест қалъаси учун жангларда жанг-
чиларимизнинг кўрсатган жасоратлари, Совет 
Иттифоқи Қаҳрамони унвонига сазовор бўлган 
ўзбекистонликлар номма-ном келтирилган. Ки-
тобда белоруслар билан ҳамкорликда яратилган 
ўзбекистонлик ватан халоскорлари ҳақидаги 
китобдан лавҳалар берилган ва шарҳланган.

Китоб олий ўқув юртлари талабалари, айниқ-
са, тарих факультетида таҳсил олаётган ёшлар 
учун, ўқитувчилар, зиёлилар, шунингдек, барча 
қизиққанлар учун мўлжалланган.

«ИККИНЧИ ЖАҲОН УРУШИ ВА ФРОНТ 
ГАЗЕТАЛАРИ»

(4- ВА 5- КИТОБЛАР)

Маълумингизким, профессор Рустамбек 
Шамсутдинов томонидан 2017 йили Тошкент-
даги «Akademnashr» нашриётида «Иккинчи 
жаҳон уруши ва фронт газеталари» номли 3 
жилддан иборат китоб чоп эттирилган эди. Унда 
Иккинчи жаҳон уруши йилларида жангчилари-
мизга маънавий мадад бўлиш, уларни ғалабага 
чорлаш мақсадида уруш бўлаётган масканларда 
ўзбек тилида чоп этилган 13 та газета материал-
лари муаллиф шарҳлари билан берилган эди.

2020 йилнинг сўнгги чорагида «Иккинчи 
жаҳон уруши ва фронт газеталари» (Тошкент: 
Akademnashr, 2020) номи остида тўртинчи ва 
бешинчи жилдлар нашрдан чиқди. Китобнинг 
аввалги жилдлари каби янги нашр ҳам кенг 
китобхонлар оммасига маъқул бўлади деган 
умиддамиз. Ушбу китоблар урушнинг сурон-
ли йилларида ҳам матбуотнинг оперативлиги, 
жанговарлиги, информативлиги ва ғалабага 
етакловчи маънавий қудрати устувор бўлиши-
дан далолат беради.

Китобларда «Қизил Армия», «Бонг», «Ватан 
учун», «Суворовчи», «Совет жангчиси» каби га-
зеталардан мақолалар келтирилган бўлиб, унда 
ҳукумат қарорлари, жанг тафсилотлари, ўзбек 
жангчиларининг қаҳрамонликлари, жанггоҳ-
лардаги шароит ва муносабатлар, фронт орти-
даги меҳнат ва бошқалар ҳақидаги мақола ва 
хабарлар, очерк ва интервьюлар ўрин олган.

Ушбу китоб ўзбек халқининг фашизм устидан 
эришилган ғалабага қўшган ҳиссасини матбуот 
орқали ёритиш билан бирга қимматли расмий 

ЯНГИ КИТОБЛАР



110        Водийнома  1/2021

манба сифатида журналистика, тарих, тилшу-
нослик, этнография, сиёсатшунослик, геогра-
фия, адабиётшунослик ва бошқа қатор фанлар 
учун илмий тадқиқот объекти бўлиши мумкин.

Тарих фанлари доктори, профессор Рус-
тамбек Шамсутдиновнинг узоқ Россия ўлкала-
ридаги музей ва архивлардан олиб келган ноёб 
манба ва материалларини китоб ҳолида тартиб-
лаб, шарҳлари билан чоп эттиргани ва китоб-
хонларга тақдим қилгани ўзбек тарихшуносли-
ги учун, ўзбек илм-фани учун катта туҳфа десак 
янглишмаган бўламиз.

ФИДОЙИ САНЪАТКОР

«Фидойи» сўзининг изоҳида «... Бирор 
кимса, нарса ёки ғояга астойдил берилган 
ва улар учун жондан кечишга тайёр, содиқ» 
деган ифода берилган. Ҳар бир соҳанинг ўз 
фидойилари бўлади. Улар, ҳар қандай қи-
йинчилигу машаққатлардан, тўсиқ ва таъ-
қиблардан қатъи назар, ўз олдига қўйган 
мақсадига эришадилар.
«Андижон санъати фидойилари» (Тошкент: 

Akademnashr, 2018) китобининг муаллифи Ўз-
бекистонда хизмат кўрсатган маданият хо-
дими, мумтоз қўшиқлар яратувчиси ва ижро-

чиси, Андижон 
давлат универ-
ситети мусиқа ва 
уни ўқитиш ме-
тодикаси кафед-
раси катта ўқи-
тувчиси Авазбек 
ҳожи Маҳмудовни 
(Аллоҳ раҳматига 
олган бўлсин) том 
маънода Анди-
жон санъатининг 
яловбардори, фи-
дойиси десак ар-
зийди. У санъат 
шайдоси бўлиб, 
мусиқа ва қўшиқ-

сиз ҳаётини тасаввур қила олмас эди. Шунинг 
учун бўлса керак, Андижонда туғилган, санъ-
ат бобида мамлакатимизда шуҳрат қозонган, 
ўзбек санъатини дунёга машҳур қилишда фи-
дойиларча меҳнат қилган марҳум ижодкорлар 

ҳақида китоб тайёрлашни ўз олдига мақсад қи-
либ қўйди ва улар ҳақида материаллар тўплаб, 
ушбу китобни нашрдан чиқарди.

«Андижон санъати фидойилари» асари-
нинг бошламасида муаллиф ёзади: «... фидойи 
санъаткорлар ҳақидаги мақолаларни уларни 
танийдиган кишилардан, фарзанд ёки наби-
раларидан, қариндош-уруғларидан, у ҳам бўл-
маса, китоб, газета ёки қомусий луғатлар-
дан фойдаланиб ёздим» (3-саҳифа). Китобнинг 
эътиборли жиҳати – унда ижодкорлар таржи-
маи ҳолига хронологик тартиб берилмаган, бал-
ки муаллифнинг ўша шахс билан учрашувлари, 
бирга бўлган ҳолатлари ҳақидаги жонли лавҳа-
лар, мулоқотлар асос қилиб олинган.

Китобдан Андижондан етишиб чиққан, ўз 
даврида мамлакат миқёсида машҳур бўлган 50 
дан ортиқ ҳофизлар, бастакорлар, актёрлар, сўз 
усталари, раққос ва раққосалар, қўшиқчи шоир-
лар, драматурглар ўрин олган. Улар ҳақида мўъ-
жазгина хотира-мақолалар тайёрланган.

Китоб қаҳрамонлари рўйхатига эътибор қа-
ратсангиз, дарҳақиқат, ўзбек санъатининг дар-
ғалари эканига гувоҳ бўласиз: Аббос Бакиров, 
Тўхтасин Жалилов, Ғанижон Тошматов, Фаттоҳ-
хон Мамадалиев, Ғуломжон Рўзибоев, Ғуломжон 
Ҳожиқулов, Сойиб Хўжаев, Восит Саъдулла, Ҳо-
шимжон Раззоқов, Абдулҳай Махсум Қозоқов, 
Ҳасанбой Султонов, Қамара Бурнашева, Азиза 
Аминова, Ўринбой Нуралиев ...

Муаллиф ижодкорлар ҳақида ҳикоя қилганда 
уларнинг ижоди билан бирга одамийлиги, мада-
нияти, саҳнада ўзини тутиши, мулоқот жараён-
лари, кийиниши ҳақида ҳам тўхталиб, санъат-
кор қандай бўлиши кераклиги хусусида ҳам ўз 
фикрларини баён этади.

«Саҳна – ниҳоятда инжиқ жой. Актёрнинг 
маҳорати, бўй-басти, кийимнинг ярашиқ-
лик бўлиши, овоз, талаффуз, қўшиқ ижроси, 
партнёр билан мос келиш ва яна қатор та-
лаблар борки, уларнинг биттаси кам бўлса, 
ижро мукаммал чиқмайди. Ўринбой ака барча 
мезонларга мос тушар, ижро маҳорати юқо-
ри эди» (149-саҳифа).

Асарда қўшиқчи шоир Восит Саъдулла, дра-
матург Ҳошимжон Раззоқов ҳақида мақолалар 
берилган бўлиб, ҳар иккаласининг театр ва қў-
шиқчилик санъати борасидаги ижоди таҳлил 
қилинади. Восит Саъдулла Алишер Навоий изи-

дан бориб мумтоз адабиёт шеърий жанрлари-
да ижод қилиб «Чор девон» яратади, жуда кўп 
ғазаллари машҳур ҳофизлар томонидан қўшиқ 
қилиб куйланди. Ҳошимжон Раззоқовнинг «Но-
дира» драмаси республикамиздагина эмас, бал-
ки Қирғизистон театрларида ҳам саҳналашти-
рилган ва шуҳрат топган.

Авазбек Маҳмудов китобнинг сўзбошисида 
куюниб ёзади: «Устозлар, машҳур кишилар 
ҳақидаги бу рисолани ёзишимга яна бир са-
баб ёшларимиз (айримлари) бу каби инсонлар 
ҳаёти билан, ижоди билан қизиқмай қўйди-
лар, назаримда. Айрим талабалар, ҳатто 
ўқитувчилардан ҳам ушбу устозлар ҳақида 
сўраганимда деярли 70 – 80 фоизи елка қи-
сиб, улар ҳақида эшитмаганлигини айтиша-
ди. Ахир булар маданиятимиз, санъатимиз, 
адабиётимизнинг пойдеворини қурган инсон-
лар-ку, наҳотки, улардан шу қадар узоқлашиб 
кетган бўлсак» (3 – 4-саҳифалар).

Авазбек Маҳмудов китобнинг сўнгида «ли-
рик чекиниш» қилиб «Санъаткорлар табассуми» 
номи остида санъат аҳли ўртасидаги кулгили 
воқеий ҳикоялар, ҳангомаларни ҳам китобхон 
ҳукмига ҳавола этган. Дўстлари даврасида бў-
либ ўтган ҳаётий ҳангомалар ўқирманда сами-
мий кулги уйғотади.

Ўзбекистонда хизмат кўрсатган маданият хо-
дими, фидойи санъатшунос Авазбек Маҳмудов 
водий миқёсида санъаткорлар ҳақида китоб чи-
қариш учун астойдил материаллар тўплаётган 
эди. Машъум ўлим унинг орзулари рўёбига рах-
на солди. Андижон санъати учун, умуман, Ўзбе-
кистон маданияти учун қилинган савоб ишлари 
бошларига соябон бўлсин.

Р/s: «Андижон санъати фидойилари» китоби 
Тошкентдаги «Akademnashr» нашриётида Авазбек 
ҳожи Маҳмудов ҳомийлигида 3000 нусхада нашр 
этилган бўлиб, китоб сотувидан тушган барча 
маблағ Андижон шаҳрида таъмирланаётган «Де-
вонабой» жомеъ масжидига ўтказиб берилди.

«ЛАҲЗАЛАР СУВРАТИ» ТАЛҚИНИ

Шеър – безовта қалб маҳсули. Қалбнинг бе-
зовта бўлиши дарддан далолат. Дард эса бор-
лиқнинг инсон ҳиссиётига таъсири натижа-
си саналади. Оламнинг турфа манзаралари 
инсон тафаккурида намоён бўлади. Муайян 

шахс, нарса-ҳодисотлар, турли ҳаракатлар, 
белгию сифатлар – жамики борлиқнинг ун-
сурлари инсоннинг қалб призмасидан ўтиб, 
бадиий, эстетик либосга бурканиб, моддият 
шаклида намоён бўлса, шеър ҳосил бўлади. 
Албатта, шеърнинг яратилиши шахснинг 
кенг мушоҳадасига, мантиқий тафаккур қи-
лишига, руҳан тетиклигига, ҳиссий таъсир-
чанлигига ва, албатта, билимдон ва ижод-
корлигига боғлиқ. Андижонлик Икромжон 
Мансуров (Аслий) ҳам қарийб 25 йилдан буён 
безовта қалб билан, бадиий мушоҳада билан, 
ижод тўлғоғи билан яшаб келмоқда.

Андижон тума-
нининг Найман 
қишлоғида 1983 
йилда таваллуд 
топган Икромжон 
Аслийнинг илк 
шеърлар тўплами 
– «Тонгги сабо» 
унинг 17 ёшлиги-
да нашр юзини 
кўрган. Демак, Ик-
ромжон болалиги-
даёқ шеъриятга 
ихлос қўйган, 
шеър машқ қил-
ган, оламни қалби 
билан ҳис қилган. 

Шу кунга қадар республика ва вилоят газеталари-
да, адабий-бадиий журналларда, шеърий тўплам 
ва альманахларда Аслийнинг 300 га яқин шеърла-
ри нашр қилинди, «Зуҳро юлдуз» шеърлар китоби 
(Андижон, 2015) босмадан чиқди.

Икромжон Мансуровнинг янги нашр этил-
ган «Лаҳзалар суврати» деб номланган китоби 
(Тошкент: Muharrir, 2019) шакл ва мазмун боби-
да бутунлай ўзгачалиги билан, мумтоз шеърият 
анъаналарини бугунги замонавий қолипга жой-
лаган ҳолда давом эттириши билан аввалгила-
ридан фарқ қилади.

Ватан, устозлар мадҳи, дўстлар дийдори, ин-
сон фазилатлари, талабалик йиллари, Ўзбекис-
тон табиати, севги-муҳаббат каби мавзуларни 
қамраб олган «Лаҳзалар суврати» асарини уч 
қисмга ажратиш мумкин: 1) ғазаллар, мураббаъ 
ва мухаммаслардан иборат девон; 2) шеърлар; 3) 
насрий бадиий очерк (эссе)лар.

Андижон қадимдан мумтоз шеъриятнинг 
назариётчилари ва ижодкорлари маскани бў-
либ келган. Улфат, Боқир, Восит Саъдулла («Чор 
девон» яратган), Фарид Усмон, Нусрат Абдуса-
ломов, Хуршидабону каби ижодкорлар анъана-
ларини давом эттирган Икромжон Аслий ғазал-
ларни алифбодаги ҳарфлар тартиботи асосида 
жойлаштириб ҳамда 1 мураббаъ ва мухаммаслар 
келтириб, ўзига хос девон тартиблаштирибди. 
«Юрак мулкида неки бор – этай изҳор ғазал-
ларда, Неки иқрор, неки инкор этай изҳор 
ғазалларда» деб ёзган шоирнинг 91 ғазалдан 
таркиб топган ва девон янглиғ тартиб берил-
ган шеърий гулдастасини «Муҳаббатнома» деб 
номласа ҳам бўлади. Китобчадан ўрин олган 
қарийб 70 га яқин ғазаллар шоирнинг севги из-
тиробларига, ёрнинг мадҳига, ошиқ ва маъшуқ-
нинг пинҳона дил сўзларига, соф муҳаббатнинг 
тантанасига бағишланган. Зеро, шоир ғазалла-
рида Алишер Навоий каби ошиқ образида гав-
даланган. «Кулмангиз, эй дўстларим, ҳар хил 
қиёфамга қараб, Ушбу кун ҳукмин сурар бир 
телбалик қонимда ҳам» деб ишқ инсонни не 
кўйларга солиши мумкинлигини китобхонга 
таъкидлайди.

Ғазалларни ўқир эканмиз, Аслий мумтоз 
шеъриятнинг аруз назарияси бўйича мукаммал 
билимга эга эканига гувоҳ бўлдик. Маълум-
ки, ушбу шеърий вазн анча «инжиқ», ижодкор 
унинг рукн ва тармоқларини билиши, баҳрлар 
ва уларнинг вазнини аниқлаб олиши керак бў-
лади. Бу жиҳатдан Аслий аруз вазнининг турли 
баҳрларидан ўринли фойдаланган.

Тўпламдан ўрин олган мухаммаслар Али-
шер Навоий, Бобур, Амир Умархон, Зокиржон 
Фурқат, Чустий ва бошқа шоирлар ғазалларига 
боғланган бўлиб, буюк шоирлар ғазаллари ғояси 
ва моҳиятини очиб беришда ҳамоҳанглик касб 
этади. Жумладан, Алишер Навоийнинг машҳур 
«Келмади» радифли ғазали Аслий томонидан 
қуйидагича мухаммасга айлантирилди:
Минг асрким эрди васли дилда орзу, келмади,
Кўзлари қалбимга жойлаб сеҳру жоду, келмади,
Ёди васлида неча қилдим тазарру, келмади,
Кеча келгумдир дебон ул сарви гулрў келмади,
Кўзларимга кеча тонг отгунча уйқу келмади.

Китобда Аслийнинг назмий асарларидан 
ташқари тўртта эссеси ҳам берилганки, улар 

илм ва ижод соҳасида улкан ютуқларга эришиб 
келаётган, ўз соҳасининг илғор ижодкорларига 
бағишланган. Тиббиёт фанлари доктори, про-
фессор, Ўзбекистонда хизмат кўрсатган фан 
арбоби Сайфиддин Турсунов, тарих фанлари 
доктори, профессор, Ўзбекистонда хизмат кўр-
сатган маданият ходими Рустамбек Шамсутди-
нов, Ўзбекистонда хизмат кўрсатган маданият 
ходими, шоир Икром Отамурод, филология 
фанлари доктори, профессор, «Дўстлик» ор-
дени соҳиби Мухторхон Умархўжаев ҳақидаги 
очерк-эсселарда ушбу инсонларнинг жамиятда 
тутган ўрни, маънавият, маърифат ва илм йўли-
даги фидойиликлари содда ва самимий равиш-
да баён этилган.

Китобдаги шеърий сатрлар билан танишув 
жараёнида айрим ўринларда шоирнинг поэтик 
сўзлардан фойдаланишда чекиниш бўлганини, 
ўта содда сўзларни қўллаш билан лирик руҳ 
йўқолганини кузатиш мумкин: «Шу кунларда 
армонларинг менга тинчлик бермай қўйди, 
Ширин соғинч-ҳижронларинг менга тинчлик 
бермай қўйди» каби. Шунингдек, рифъат, пари-
талъат, сарсахо, дилфизо, навраста, қаробат, мо-
ҳиталъат, саҳбо сингари сўзлар кўпчилик китоб-
хонлар учун тушунарсиз бўлиши сабабли уларга 
изоҳ берилса мақсадга мувофиқ бўлар эди.

Икромжон Мансуровнинг «Лаҳзалар сувра-
ти» китоби ижод ихлосмандларининг китоб 
жавонидан муқим ўрин олишига шубҳамиз йўқ. 
Айниқса, пишиқ-пухта ёзилган ғазалларга ҳам-
да аруз вазнидаги асарларга ташна китобхон-
лар учун бу назмий туҳфа айни муддао бўлиши 
аниқ.

Ҳар қандай ижод намунасининг қиймати 
йиллар синовидан ўтгандагина маълум бўлиши 
ҳақидаги нақл шоир томонидан ҳам таъкидла-
нади, биз ҳам Икромжон Аслийнинг ушбу фик-
рига қўшилиб қоламиз:

Шоир бўлиш кўпга ҳавас, лекин у бир обрў эмас,
Фурсат эрур олий ҳакам, то шеър ҳавоси дилда-
дур.

Маъмуржон Саидхонов,  филология фанлари 
номзоди, доцент

